
ӨМНӨХ ҮГ

“Жендэрийн эрх тэгш байдлыг хангах тухай” хууль болон Үндэсний 
хөтөлбөрт тусгагдсан хүчирхийлэл болон ялгаварлан гадуурхалттай 
тэмцэх, түүнээс урьдчилан сэргийлэх цогц арга хэмжээг хэрэгжүүлэх 
зорилтын хэрэгжилтийг хангах хүрээнд Монгол Улсын Засгийн газар, 
НҮБ-ын Хүн амын сантай хамтран Швейцарын хөгжлийн агентлагийн 
санхүүжилтээр “Жендэрт суурилсан хүчирхийлэлтэй тэмцэх нь” төслийг 
хэрэгжүүлж байна. 

Жендэрээс үүдэлтэй эмэгтэйчүүдийн эсрэг хүчирхийллийг таслан 
зогсооход эрэгтэйчүүдийн оролцоо чухал бөгөөд жендэрийн тэгш 
байдлыг хангах, жендэрийн тухай явцуу ойлголтыг өөрчлөхөд цаашид 
залуучууд, хөвгүүдийн зан үйл, хандлагад нөлөөлөх үйл ажиллагаа чухал 
юм. Өнөөгийн монгол эрэгтэйчүүдийн дийлэнх нь стресс уур бухимдлаа 
зөв эрүүл аргаар тайлж чаддаггүйгээс гадна сэтгэцийн эрүүл мэндийн 
чиглэлээр зөвлөгөө, үйлчилгээ авах дадал зуршил хараахан бүрдээгүй, 
уур бухимдлаа гэр бүлдээ гаргах, гэр бүлийн хүчирхийлэл үйлдэх зэргээр 
сэтгэл хөдлөлөө сөргөөр илэрхийлсээр байна. 

Монгол улсад жендэрт суурилсан хүчирхийлэл, гэр бүлийн 
хүчирхийллээс урьдчилан сэргийлэх арга хэмжээнүүд ихэнхдээ олон 
нийт рүү чиглэсэн байх бөгөөд зорилтот бүлэг болох эрэгтэйчүүд рүү 
чиглэсэн арга хэмжээ харьцангуй бага байна. Түүнчлэн эрэгтэйчүүдийн 
дунд жендэрийн хэвшмэл буруу ойлголт амь бөхтэй оршсоор, эрэгтэйчүүд 
болон эмэгтэйчүүдэд хортойгоор нөлөөлсөөр, гэр бүлийн аз жаргалыг үгүй 
хийсээр байна. Иймд эрэгтэйчүүдийн хандлагыг өөрчлөх, соён гэгээрүүлэх 
ажлыг өрнүүлэх шаардлагатай бөгөөд гэр бүлийн хүчирхийллээс урьд-
чилан сэргийлэх хамгийн сайн үр дүнтэй арга бол “Хүчирхийллийн эсрэг 
тэмцэл”-д эрэгтэйчүүдийг өөрсдийг нь татан оролцуулах, мэдлэгжүүлэх, 
чадавхжуулах ажлыг тогтмол зохион байгуулах юм. 

Иймд энэхүү гарын авлагаар хөвгүүд, эрэгтэйчүүдэд сургалт 
явуулснаар гэр бүлийн хүчирхийллээс урьдчилан сэргийлэхэд хувь нэмэр 
болох төдийгүй зөв харилцааны хандлагатай болж, асуудлыг эв зүйгээр 
шийдвэрлэх, эрэгтэйчүүдэд зөв дадал зуршлыг төлөвшүүлэх юм. 

Уг гарын авлагыг бүтээхэд зөвлөхөөр ажилласан “Монгол өрх” сэтгэл 
зүйн хүрээлэнгийн захирал, зөвлөх сэтгэл зүйч С.Баасанбат, НҮБ-ын 
Хүн амын сангийн хөтөлбөрийн мэргэжилтнүүд болон санхүүжүүлсэн 
Швейцарын хөгжлийн агентлагт гүн талархал илэрхийлье.

ЖЕНДЭРИЙН ҮНДЭСНИЙ ХОРООНЫ АЖЛЫН АЛБА

ТОВЧИЛСОН ҮГСИЙН ЖАГСААЛТ

БЗХӨ             - Бэлгийн замын халдварт өвчин
БХГХШ  - Бэлгийн хүчирхийллийн гэмтлийн хам шинж
ГБХ  - Гэр бүлийн хүчирхийлэл
ГБХТТХ  - Гэр бүлийн хүчирхийлэлтэй тэмцэх тухай хууль
ГБХЗХГ  - Гэр бүл, хүүхэд залуучуудын хөгжлийн газар
ГДСЭ  - Гэмтлийн дараах стресс эмгэг
ЖЭТБХТХ  - Жендэрийн эрх тэгш байдлыг хангах тухай хууль
ЖСХ  - Жендэрт суурилсан хүчирхийлэл
ЛГБТ  - Лесбиян, гей, бисексуал, трансжендэр
НҮБ  - Нэгдсэн  Үндэстний Байгууллага
НҮБХАС  - Нэгдсэн Үндэстний Байгууллагын Хүн амын сан
НЦҮТ  - Нэг цэгийн үйлчилгээний төв
УИХ  - Улсын Их Хурал
ТХБ  - Түр хамгаалах байр
ХБ   - Хамтарсан баг
ХЭҮТ  - Хүчирхийллийн эсрэг үндэсний төв

Нэг. УДИРДАМЖ

1.1. Хөтөлбөрийн зориулалт 
Энэхүү хөтөлбөр нь жендэрт суурилсан хүчирхийллийг өөгшүүлж 

буй уламжлалт сөрөг үзэл, хандлага, зан үйлийг өөрчлөх, олон нийтийг 
мэдлэгжүүлэх, соён гэгээрүүлэх үйл ажиллагаанд хөвгүүд, эрэгтэйчүүдийг 
татан оролцуулах зорилгоор тэдэнд сургалт хийх, түүнчлэн сайн дурын 
дэмжих бүлэг, клубийн хэлбэрээр цуврал системтэй сургалт зохион 
байгуулах манлайлагч, сургагчдыг бэлтгэх, арга зүйн нөөцөөр хангах 
зорилгоор  боловсруулсан болно.  Энэ хөтөлбөр нь зөвхөн дэмжих бүлгийн 
зохион байгуулалтаар хязгаарлагдахгүй албан байгууллага, аж ахуйн нэгж, 
сургуулиуд тухайн сэдвийг сонгож, сургалт зохион байгуулж болохоор 
сэдэвчлэн бэлтгэсэн.  

1.2. Хөтөлбөрийн бүтэц, хэрэгжүүлэх хугацаа, зохион байгуулалт
Жендэрт суурилсан хүчирхийллээс урьдчилан сэргийлэх үйл ажил-

лагаанд хөвгүүд эрэгтэйчүүдийг татан оролцуулах, мэдлэг, хандлага, зан 
үйлд нөлөөлөх сургагч бэлтгэх хөтөлбөр нь сургалт зохион байгуулах 
удирдамж, сургагчид зориулсан мэдээлэл болон дараах 5 модуль 
хичээлтэй. Үүнд: 

1.   Жендэрийн тухай ойлголт;
2.   Аав бид хоёр;
3.   Жендэрт суурилсан хүчирхийллийн тухай ойлголт; 
4.   Хөвгүүд, эрэгтэйчүүдийн сэтгэл зүйн боловсролд; 
5.   Жендэрт суурилсан хүчирхийллээс урьдчилан сэргийлэх үйл 
      ажиллагаанд хөвгүүд эрэгтэйчүүдийг татан оролцуулах нь.

Сургагч бэлтгэх сургалт нь 5 өдөр буюу 40 цагийн багтаамжтайгаар 
зохион байгуулахаар бэлтгэгдсэн. Гэвч цагийн боломж хомс тохиолдолд 
наад зах нь 3 өдрийн буюу 24 цагт багтаан 5 сэдвээсээ төөрөгдөлд орж 
болзошгүй маргаантай сэдэвт илүү төвлөрч, сонголттойгоор зохион 
байгуулж болох юм.  

Түүнчлэн тус хөтөлбөрийн модуль тус бүр нь 2-10 дасгал хичээлтэй, 
нэг сэдвийг 4-8 цаг, 7 хоногт 1 удаа 2-4 цагийн давтамжтай, 5-12 цуврал 
байх боломжтойгоор зохион байгуулагдсан. Нэг бүлэгт ойролцоогоор 8-25 
оролцогч байж болно. Сургалтад оролцогчдын тоо, онцлог, хэрэгцээнээс 
хамааран сэдэв тус бүрийн үргэлжлэх хугацаа харилцан адилгүй хэлбэлзэх 
магадлалыг тооцож, тухайн нөхцөл байдалд тохируулан сонголт хийх  
боломжтой. 

1.3.  Сургагчид тавигдах ерөнхий шаардлага:
	Энэхүү хөтөлбөрийг хөтлөн явуулах сургагч нь 3-5 өдрийн сургагч 

бэлтгэх сургалтаар бэлтгэгдэж, гарын авлагаар хангагдсан байна. 
	Жендэрт суурилсан хүчирхийлэл/гэр бүлийн хүчирхийлэл (ЖСХ/

ГБХ)-ийн талаар үнэн зөв ойлголттой, эрэгтэйчүүд, хөвгүүдийг 
хүчирхийллийн бус аргаар асуудлыг шийдвэрлэх, хариуцлагатай 
сонголт хийх, эрсдэлт зан үйлээ хянах, өөрчлөхөд нөлөөлөх, 
урьдчилан сэргийлэх үйл ажиллагаанд татан оролцуулах мэдлэг, 
ур чадвар эзэмшсэн байна. 

	Сургагч нь хөвгүүд, эрэгтэйчүүдийг ЖСХ-ээс урьдчилан сэргийлэх 
үйл ажиллагаанд татан оролцуулах нь чухал гэсэн итгэл 
үнэмшилтэй, тэдний оролцоонд үнэ цэнэ өгдөг, энэ чиглэлээр 
ажиллах сонирхол, хүсэл эрмэлзлэлтэй байх. 

	Сургагчийн эрхэлсэн ажлын чиг үүрэгт нь нийцсэн, оролцооны 
аргаар, сургалт явуулах туршлага, ур чадвар эзэмшсэн байх нь 
оролцогчдод итгэл үнэмшил, урам зориг өгөх, сонирхол төрүүлэх 
гэх мэт  сургалтын үр дүнд эергээр нөлөөлөх чадвартай байна.  

	Сургалтыг эмэгтэй, эрэгтэй хоёр сургагч хамтарч явуулна. Энэ 
хослол нь хэт феминист (зөвхөн эмэгтэйчүүдийн өнцгөөс харж 
эрэгтэйчүүдийг буруутгах), эсвэл патриарх (эцгийн эрхт ёсноос 
хүчирхийллийг дэмжсэн, эрэгтэйчүүдэд хортой уламжлалт үзэл 
хандлага) тал руу туйлшрах эрсдэлээс сэргийлдэг. 

	Эмэгтэй сургагчдын хувьд ЖСХ-ийн үр дагавар эмэгтэйчүүдэд 
хэрхэн нөлөөлдөг талаар ойлгуулахад илүү тусалж чаддаг боловч, 
сургалтад оролцогч эрэгтэйчүүд, хөвгүүдийн зүгээс ихэвчлэн 
эсэргүүцэлтэй тулгардаг болохыг анхаарах. 

	Сургагчид хоёулаа ЖСХ-ийн талаар нэгдсэн зохих ойлголттой 
байна.  

	Харилцан бие биеэ хүндэтгэсэн, хэн нэг нь давамгайлсан бус 
байдлаар хамтран ажиллана. 

	Эрэгтэйчүүд, эмэгтэйчүүд, охид, хөвгүүдийн аль алиных нь мэдлэг, 
хандлага, зан үйлд нөлөөлөх, өөрчлөх боломжтой, ингэснээр 
хүчирхийллийг зогсоож болно гэдэгт хоёулаа бүрэн  итгэлтэй, энэ 
талаар үзэл хандлага нь төлөвшсөн, нэгдмэл ойлголттой байна.

1.4.  Сургалтад тавигдах ерөнхий шаардлага:  
Бүх хүмүүс хүйс, үндэс угсаа, нийгмийн давхарга, шашин, итгэл 

үнэмшил, бэлгийн чиг хандлагын хувьд өөр өөр байхаас үл шалтгаалан 
ижил хэмжээнд үнэлэгдэж, адил боломжоор хангагдах ёстой. Дараах 
хүний эрхийн зарчмуудыг сургалтын явцад баримтална:

-  Оролцоог хангах: Оролцогчдыг сургалтын үйл ажиллагаанд 
идэвхтэй, жигд оролцуулах, хамтран ажиллах нөхцөлийг бүрдүүлэх,

-  Аюулгүй байдлыг хангах: Хүн бүр аюулгүй байдлаа хамгаалах,  
хамгаалуулах эрхтэй. Оролцогчдын аюулгүй байдалд анхаарал 
хандуулах, мөн санал бодлоо чөлөөтэй илэрхийлэх аюулгүй орчныг 
бүрдүүлэх,

-  Оролцогчдод эрх тэгш оролцох боломжийг бүрдүүлэх: Хүн бүр 
өөрийгөө хамгаалах мэдрэмжээ илэрхийлэх, шударга бус зүйлд 
үзэл бодол, эсэргүүцлээ илэрхийлэх эрхтэй.  

-  Нууц хадгалах: Хүн бүр өөрийн хувь хүний орон зай, нууцаа  
хамгаалах эрхтэй. Оролцогчид сургалтын явцад өөрийн тухай 
ярих, ярихгүй байхаа сонгох, “ҮГҮЙ” гэж хэлэх эрхтэй.

-  Ялгаварлан гадуурхахгүй байх: Оролцогчдын нас, хүйс, арьс, өнгө, 
шашин шүтлэг, яс үндэс, үндэс угсаа, бэлгийн чиг хандлага зэргээс 
үл хамааран эрх тэгш,  шударга харилцах,

-  Жендэрийн мэдрэмжтэй үг хэллэг ашиглах: Сургалтын явцад хэрэглэх 
дүрс, үг хэллэгийг жендэрийн мэдрэмжтэй сонгоход онцгой 
анхаарч эмэгтэй, эрэгтэй хүмүүс эрх тэгш оролцох боломжийг хангах.

-  Хүний эрхийн холбогдох зарчмуудыг мөрдөж ажиллах: Өөрийн 
болон бусдын эрхийг хүндэтгэх үзэл баримтлал сургалтын үг 
хэллэг, үйлдэл бүрд агуулагдана.  

1.5. Сургалт явуулах арга зүйн зөвлөмж
Оролцогчдыг тойрог, эсвэл хагас тойрог хэлбэрээр, боломжтой бол 

урд нь ширээ тавихгүйгээр суулгах; Ширээнүүд зай эзэлж, хүмүүсийн 
хооронд саад үүсгэдэг, чөлөөт хөдөлгөөн, хэлэлцүүлгийн урсгал, оролцоог 
хязгаарладаг. 

Сургалт явуулахад өөрийгөө бэлдэж байх: Сургалтаас өмнө гарын 
авлагаа уншиж, дасгалуудтайгаа сайн танилц, эргэж сана. Дасгалуудыг 
толгой дотроо тоглуулаад үз, хамт чиглүүлэх хүнтэйгээ ярилц, сургалтаа 
хэрхэн чиглүүлэхээ төлөвлө. Сургалтад шаардлагатай бүх бэлтгэлээ ханга. 

Оролцогчдын дунд итгэлцэл бүхий уур амьсгал бүрдүүлэх: Оролцогчид 
танд, таны чиглүүлэх ур чадвар, манлайллын хэв маягт итгэсэн  нөхцөлд 
л үр дүнтэй суралцаж чадна. Ийм итгэл бүхий аюулгүй орчныг сургалтдаа 

сайтар бэлтгэж, оролцогчдод хүндэтгэлтэй хандаж, нээлттэй, шударга, 
мөн өөртөө итгэлтэй байж бүрдүүлж чадна. Хүмүүст найрсгаар хандаж, үйл 
хөдлөл, үг хэлээрээ албан бус, тав тухтай орчин бүрдүүлэхэд анхаараарай. 

Сэргээх дасгал ашиглаж байх:  Оролцогчдын биеийн хэлэмж, энергийн 
түвшнийг сайтар ажигла. Оролцогчид ядарч, анхаарал нь сарниж эхэлбэл, 
эсвэл сургалтын тухайн хэсэг нилээн хүнд бол, хүмүүсийг сэргээх 
дасгал хийлгээрэй. Сэргээх дасгал хүмүүсийг инээлгэж, биеийн чилээг 
нь гаргадаг. Оролцогчдыг мэдлэг сэргээх дасгал, хөгжилтэй тоглоомоо 
хуваалцахыг санал болгоорой. 

Самбарын цаасаа цэгцтэй байлга: Сургалтын туршид хуримтлагдсан 
самбарын цааснуудыг өрөөндөө цэгцтэй байрлуулах нь хүмүүст чухал 
сэтгэл зүйн нөлөө үзүүлдэг, тэдгээр нь сургалтын үйл явцыг тэмдэглэн 
сануулж, гарсан санаанууд, мөн сэтгэлгээнд орсон өөрчлөлтүүд, гол 
ойлголтуудыг хүмүүст сануулж, зарим зүйлийг дахин авч үзэж, тодруулах, 
эсвэл санахад тус болдог. 

Сургалтад оролцооны аргыг хэрэглэх, хэлэлцүүлэг, мэтгэлцээнийг 
чиглүүлж байхдаа дараах зүйлсийг санах:

	Эргэлзээ тайлах, ялгаж салгах картын аргуудыг ашиглах;
	Дүрд тоглох, өөрсдийгөө болон бусдыг хөндлөнгөөс харах боломж 

олгох; 
	Оролцогчдын дотоод сэтгэл, мэдрэмж, үзэл бодлын зөрчлийг ил 

гаргах бодит амьдралын түүхэн жишээн дээр ажиллаж, өдөөх; 
	Оролцогчдод олон талт үзэл бодол, байр сууриа илэрхийлэх 

боломж олгох;  
	Үзэл бодол, хандлага, мэдрэмжээ илэрхийлж болохуйц нээлттэй 

асуулт тавих; 
	Оролцогчдыг хэлэлцүүлэхийг хүсэж буй асуудал, гаргуулахыг 

хүсэж буй дүгнэлт рүү чиглүүлэх асуултууд тавих; 
	Оролцогчдыг өөрсдийн үзэл бодол, санаанд “авах гээхийн 

ухаанаар” хандаж, эргэцүүлэн бодоход нь дөхүүлэх, түлхэц өгөх; 
	Дуугүй суугаад байгаа хүмүүсээс үе үе санаа бодлыг нь асуух; 
	Сэдэв бүрийг хүмүүс ядраагүй, залхаагүй байхад нь гүйцээж байх; 
	Хүмүүсийн ойлголтыг нэг мөр болгохын тулд сургалтын хэсэг 

бүрийн ойлголт, санаануудыг нэгтгэн дүгнэж төгсгөх;

Сургалтын сэдвүүдийг тухайн нөхцөлд тохируулан өөрчлөх: Сургалтын 
агуулгыг бүлгийнхээ хэрэгцээ, амьдралын туршлага, тулгамдсан асуудал, 

бусад онцлогт нь тохируулан мэдрэмжтэйгээр өөрчлөх, дүйцүүлэх,

Нэгтгэн дүгнэх: Сургалтын өдөр бүрийг тухайн өдөр юу хэлэлцэж, юу 
ойлгож авснаа нэгтгэн дүгнэж төгсгөж байх, сургалтын өдөр бүрийг урьд 
өдрийнхөө агуулгыг сэргээн санаж дүгнэхээс эхэлж байх, сургалтын явцад 
хийсэн, ярьсан, ойлгож авсан зүйлсээ үе үе эргэн харж, эргэцүүлэн дүгнэх 
нь суралцах үйл явцын маш чухал хэсэг юм. 

Лекцийн аргаас аль болох татгалзах: Аль болох оролцогчдын оролцоонд 
тулгуурлаж хийвэл илүү бүтээлч, мэдлэг, ойлголт авч, эргэлзээгээ 
тайлаад зогсохгүй, сэтгэл зүйн таатай, халуун дотно, идэвхтэй уур амьсгал 
бүрдүүлэх нь чухал учир лекцийн аргаас татгалзах нь зүйтэй.

Хэт задгай, цэгцгүй байж болохгүй: Оролцоонд суурилсан сургалтын үр 
дүн сургагчаас ихээхэн хамаарах бөгөөд сургагч үйл явцыг бүтэцжүүлж, 
зорилгод нь нийцүүлж байдаг. Сургагч нь нээлттэй, уян хатан, мэдрэмжтэй 
байхын зэрэгцээ сургалт, дасгалуудын зорилго, үйл явцыг сайтар 
тайлбарлан ойлгуулж байх ёстой. 

Зөрчлийг зохицуулахгүй орхиж болохгүй: Оролцогчид ямар нэгэн 
эмзэг асуудал хэлэлцэж байх үед гарсан зөрчил маргааныг зохицуулах 
шаардлага заримдаа гарна. Оролцогчдын хооронд зөрчил гараагүй юм 
шиг дүр эсгээд сургалтаа үргэлжлүүлэх юм бол оролцогчид сургалтад 
итгэх итгэлээ алдаж, бүлгийн хандлага сөрөг болж мэднэ. 

Санаагаа илэрхийлэхийг хүмүүст тулгаж болохгүй: Оролцогчдын 
хувийн орон зайг хүндэтгэснээр сургалтын ярилцлага нээлттэй, чин 
сэтгэлийн, эрч хүчтэй байх болно. Санаа бодлоо илэрхийлэхийг хүсэхгүй 
байгаа оролцогчийг  шууд албадахаас зайлсхийгээрэй. Энэ нь сургалтын 
үйл явцыг илүү аюулгүй болгож, бүрэг ичимхий оролцогчдод ч тайван, 
чөлөөтэй байж, улмаар өөрсдийнхөө тааваар оролцоход нь ээлтэй орчин 
бүрдүүлдэг. 

Бүлгээр ажиллаж байхад сургагч сургалтын танхимаас гарч явах, 
утсаар  ярьж, ганцаараа суугаад өөр зүйл хийгээд байж болохгүй: Бүлгийн 
ажил бол чиглүүлэгчийн хувьд завсарлага биш. Харин хүмүүстэй илүү ойр 
дотно харилцаж, чухал санаа, ойлголтуудыг жижиг бүлгийн хэлэлцүүлгээр 
гүнзгийрүүлж, чиглүүлэх чухал боломж юм. 

Оролцогчдын дүгнэлтийг сонсохгүй хэт удаан тайлбар хийхээс 

зайлсхийх:  Дүгнэлтийн хэсэгт сургагч 2 минутаас хэтрэхгүй товч тодорхой 
тайлбарлахыг хичээгээрэй.

Хэрэв сургалт дэмжих бүлгийн зарчмаар зохион байгуулагдах 
тохиолдолд цугларалт бүрийн эхэнд дараах дарааллаар ажиллана (30 
минут): 

1. “Цасан бөмбөг” дасгалаар тойргоор ирц авна. (Оролцогчидоо 
тойргоор зогсоод хүн бүр өөртөө, нэрнийхээ эхний үеэр эхэлсэн 
тааламжтай, хөгжилтэй, эерэг хоч өгсөн байна,  эхний хичээлээр 
сургагч өөртөө өгсөн хочоо нэрээ хэлнэ, дараагийн хүн сургагчийн 
хоч, нэрийг хэлээд өөрийнхөө нэр, хочийг хэлнэ, гэх мэтчилэн  дараа 
дараагийн оролцогч мөн дүрмийн дагуу нэмж хэлсээр хамгийн 
сүүлийн оролцогч бүх оролцогчийн нэрийг хэлээд өөрийнхөө нэр 
хочийг хэлнэ,   дараагийн хичээлүүд дээр зөвхөн өөрийн нэр хочоо 
хэлээд Баттай Батхишиг-1, Баясгалантай Баасанбат-2, 3,4,5.., бүгд 
10 гэх мэт ирцийн бүртгэл хийнэ.)

2. “Эхлэх дохио” - бүлгийн уриагаа гар гараасаа барилцаж өргөөд,  нэгэн 
зэрэг хэлнэ. (Оролцогчдыг жижиг бүлэгт хуваагаад энэхүү дэмжих 
бүлгийн сургалтын зорилго, үзэл баримтлалыг илэрхийлсэн уриа, 
түлхүүр мессеж үг бичих даалгавар өгнө, бүлэг бүр өөрсдийнхөө 
мессеж үгийг нэгдсэн бүлэгтээ танилцуулаад, санал хурааж 
хамгийн оновчтой уриа, мессежийг сонгоно, эсвэл нийлүүлээд нэг 
уриа/мессэж болгоод сургалт эхлэх бүрт энэхүү уриа үгээ хэлнэ. 
(Жишээ нь: “Монгол эрэгтэйчүүд хамтдаа өөрчилье”, “Хүчирхийлэл 
үйлдэх нь шинэ үеийн хөвгүүдийн сонголт биш” гэх мэт.)

3. “Нүүр хагарах” хөдөлгөөнт хөгжилтэй дурын дасгал хийнэ. Жишээ 
нь “Газар хөдлөлт”, (Оролцогчдыг тойргоор зогсоогоод хоёр 
хоёроороо, хоёр гараа хавсран байшин болж зогсоно, дунд нь 
нэг оролцогч хүүхэд болон орж зогсоно. Ингээд гурав, гурваараа 
байрлалаа эзлээд, нэг сондгой үлдсэн нь бусдадаа команд 
өгнө. “Хүүхэд” гэвэл хүүхдүүд байраа солино, “Байшин” гэвэл 
хүүхдүүд байрандаа, байшингууд солигдож өөр байшинтай очиж 
нийлнэ, “Газар хөдлөлт” гэнгүүт бүх байшин нь хүүхэд, хүүхэд нь 
байшин болж болно. Энэ мэт тоглосоор нэг хүн 3 удаа үлдвэл 
“яагаад үлдчихэв, яг дүрмээрээ тоглосон уу, бусад оролцогчид 
дүрмээрээ тоглосон уу, дүрэм зөрчсөнийг нь хянаж чадсан уу, 

хүн чанар мэдрэгдсэн үү, хүн бүр хувь хувиа бодож байна уу гэх 
мэт ярилцлага хийгээд эмх замбараагүй байдал үүсвэл хувь хүн 
гэр бүл, үр хүүхдээ харж хамгаалж чадах уу, албан байгууллага, 
улс үндэстний аюулгүй байдал юу болох тухай ярилцана. Ингээд 
дүрэм бол аюулгүй байдал, эмх цэгц болох тухай дүгнэж ярилцаад, 
дэмжих бүлгийн цугларалтын эхлэл бүрт бүлгээрээ гаргаж, 
баталсан дүрмээ сануулна.

4.   Тойргоор суулгаад сургагч бүлгийн дүрмээ (эхний цугларалтад 
самбарын цаасан дээр зургаар хийснийгээ дараа дараагийн эхний 
хэсэг бүрд ашиглана) сануулна.

5.   Сургагч бүлгийн гишүүдээс дурын хэн нэгнээр “Бүлгийн хүслийн 
мод” буюу сургалтын зорилгыг дахин сануулна (Эхний цугларалтад 
бүлгээрээ модон дээр сургалтаас хүсэн хүлээж байгаа зүйлээ 
тодорхой бичсэн байна). 

6.  Оролцогчдын сонсох, өөрийгөө илэрхийлэх боломжийг олгохын 
тулд “аялагч  бөмбөг” ашиглаж болно.

7.  Өмнөх цугларалтын төгсгөлд өгсөн гэрийн даалгаврын биелэлт, 
бодол, мэдрэмж, зан үйлийн өөрчлөлтийн талаар оролцогч бүрээр 
яриулна.

Сургалтын өрнөл хэсэгт дараах дарааллаар ажиллана:

1.   Тухайн сэдэвт сургалтын агуулга, зорилгын тухай танилцуулна. 

2.  Сэдвийн хүрээнд заагдсан дасгал, үйл ажиллагааны дарааллын 
дагуу ажиллана.

3.    Сургалтын зааварчилгааг тухайн нөхцөлд тохируулан өөрчилж, уян 
хатан зохицуулж болно.

4.    Яарч сандарч, лекцийн хэлбэрт оруулж болохгүй, оролцооны аргад 
тулгуурласан арга зүйгээр баяжуулан чиглүүлнэ. 

Сургалт бүрийн төгсгөлд дараах дарааллаар ажиллаж төгсгөх (30 
минут):  

1.    Өнөөдрийн сургалтын дараа таны бодол санаа хэрхэн өөрчлөгдөв? 

2.  Ямар сэдвийг ойлгоход хэцүү байв, ямар асуудал танд эргэлзээ 
төрүүлсэн бэ? 

3.   Та шинээр юу сурав? 

4.  Та өөрийн болон дэмжих бүлгийн зорилгод нийцэх,  урам зориг, 

     сэдэл тэмүүлэл төрөх ямар алхам хийв? (Энэ дасгалын үр дүнд 
дэмжих бүлгийн цугларалт, сургалт бүрийн онцлог, зорилго, өөрийн 
үүрэг хариуцлагыг улам сайн ойлгох ба бүлгийн ахлагч/сургагч 
нарт үйл ажиллагааныхаа үр дүнг олж мэдэхэд тустай байх болно) 

5.   Тухайн хичээлийн сэдэв агуулгатай холбоотой зан үйлээ өөрчлөх   
дасгал, дадлага хийх гэрийн даалгавар өгнө.

6.     Урлаг, дуу бүжиг, шүлэг яруу найраг, зураг,  түүх  зохиох, дүрд тоглох, 
багийн буухиа дасгалын аргуудыг сонгож ашиглах.

7. Оролцогчид тойргоор зогсоод гар гараасаа барилцан уриагаа 
хамтдаа зэрэг хэлээд, бие биедээ талархал илэрхийлж алга ташаад, 
дараагийн сургалтын тов, байршлаа сануулаад өндөрлөнө. 

Мөн сургалтын явцад эрэгтэйчүүдийн дэмжих бүлэг бүрдүүлэх 
зарлалын хуудас хийх, сурталчилгааны ажил хамтран явуулах зэрэг 
олон нийтэд чиглэсэн ажил санаачлан зохиож болно. Үүнээс гадна 
тухайн жилийн эцэст  сургалтад  хамрагдсан нийт  эрэгтэйчүүдийн дунд 
“Хүчирхийллийн эсрэг бидний дуу хоолой” сэдэвт семинар, ярилцлага, 
УИХ-ын гишүүд, төр засаг, хуулийн байгууллагын ажилтан нартай уулзах 
уулзалтуудыг зохион байгуулах нь оролцогчдыг идэвхжүүлдэг.

1.6. Сургалтын хүний эрхийн зарчим   
Бүх хүн хүйс, үндэс угсаа, нийгмийн давхарга, шашин, итгэл үнэмшил, 

бэлгийн чиг хандлагын хувьд өөр өөр байхаас үл шалтгаалан ижил 
хэмжээнд үнэлэгдэж, адил боломжоор хангагдах ёстой. Дараах хүний 
эрхийн зарчмууд сургалтын явцад мөн ижил түвшинд мөрдөгдөнө:

   Таны эрх бусдын эрхээр хязгаарлагдана.
   Хүн бүр тэгш эрхтэй, аюулгүй байдлаа хамгаалах,  хамгаалуулах 

жам ёсны эрхээ хаана ч, хэзээ ч эдлэх эрхтэй.   
   Эмэгтэй, эрэгтэй хүмүүс тэгш эрх, тэгш боломжийг хүртэх эрхтэй.
 Хүчирхийллийн бүхий л хэлбэрийг хаана ч, хэзээ ч, хэн ч үйлдэх 

ёсгүй.
  Хэн ч, ямар ч буруутай байсан хүчирхийлэлд өртөх шалтгаан 

болохгүй.  
   Хүчирхийлэл үйлдсэн хүн бүр хариуцлага хүлээх ёстой.

     Хүн бүр хайрлах, хайрлуулах, хүндлэх, хүндлүүлэх, үнэлэх, үнэлүүлэх 
эрхтэй. 

  Хүн бүр өөрийгөө хамгаалах мэдрэмжээ илэрхийлэх, шударга бус 
зүйлд үзэл бодол, эсэргүүцлээ илэрхийлэх эрхтэй. 

   Хүн бүр өөрийн хувь хүний орон зай, нууцаа  хамгаалах эрхтэй.
   Хүн бүр өөрийн санхүүгийн орон зайгаа хамгаалах, хянах, 

зарцуулах эрхтэй. 
   Хүн бүр өөрийнхөө өмнөөс өөрөө шийдвэр гаргах, сонголт хийх 

эрхтэй. 
   Хүн бүр үзэл бодлоо өөрчлөх, хөгжих эрхтэй. 
   Хүн бүрд “ҮГҮЙ” гэж хэлэх эрх бий.
   Хэн нэгэн насанд хүрсэн хүний асуудлын өмнөөс өөр хүн 

хариуцлага хүлээх албагүй. 
   Хүн бүр алдаа гаргадаг.
   Хүн бүрд таалагдах, төгс байх албагүй, боломжгүй.
   Та өөрийнхөө амьдралыг өөрөө хянах, хэрэв тааламжгүй байвал 

өөрчлөх эрхтэй. 
   Хүчирхийллийг өөгшүүлж, эсвэл нуун дарагдуулахгүй байх ёстой.

1.7. Сургалтын явцад баримтлах загвар дүрэм 
Эхний хичээлийн үед оролцогчдыг жижиг бүлгүүдэд хувааж, хэрхэн 

үр дүнтэй, сахилга баттай зохион байгуулалтай байх талаар өөрсдөө 
сургалтын дүрмээ зохиох даалгавар өгнө. Бүлэг бүрийн зурган дүрэмтэй 
танилцаад нийтлэг нэг дүрэм цаасан самбар дээр зурж, бүгд зөвшөөрч 
байвал гарын үсэг зуруулна. Энэ дүрмээ сургалт бүрийн эхэнд танилцуулна.    

ХАВСРАЛТ 

Сургалтын үед баримтлах 
ЗАГВАР ДҮРЭМ

_________________________________________ би 

Дараах зүйлсийг зөвшөөрч байгаагаа илэрхийлж, амлалт өгч байна.

Нууц хадгалах: Сургалтын үеэр яригдсан болон хувийн шинж чанартай 
аливаа мэдээллийн талаар найз нөхөд, гэр бүлийн гишүүд, хамт 
ажиллагсад гэх мэт хэн нэгэн хүнд ярихгүй байх. 

Хүндэтгэх: Нэг нэгнийхээ үзэл бодлыг хүндэтгэж, хүлээцтэй сонсох, бие 
биеэ доромжилсон үг хэллэг хэрэглэхгүй байх, үндэслэлгүйгээр бусдыг 
буруутгах, шүүмжлэхээс зайлсхийх, хүндэтгэж харилцах.

Нээлттэй, чөлөөтэй байх: Аль болох нээлттэй чөлөөтэй байх, сургалтад 
идэвхтэй оролцох. 

Асуулт асуух эрхтэй байх: Ямар нэгэн зүйлийг ойлгохгүй, эсвэл нэмэлт 
мэдээлэл авахыг хүссэн үедээ чөлөөтэй асууж, ярилцах.

Анхаарлаа хандуулах: Сургалтын үеэр гар утасныхаа дууг хааж, гар 
утсаараа ярихгүй, оролдохгүй. Мөн сургалтад ирэхдээ архи, мансууруулах 
бодис хэрэглэхгүй, тамхи татахгүй байх.

Ялгаварлан гадуурхахгүй байх: Ямар нэгэн байдлаар нь ялгаж, ангилж 
харилцахгүй байх 

Анхааралтай сонсох:  Бие биеэ хүндэтгэн, ойлгож сонсох 

Оролцогчийн нэр:  ________________     Сургагчийн  нэр: _______________ 

Гарын үсэг: _______________________     Гарын үсэг:  ____________________

Огноо:      Огноо:

1.8. Сургалтын өмнөх ба дараах үнэлгээ хийх аргачлал 
• Сургалтын өмнөх ба дараах сорил авахдаа өмнөх ба дараах гэж 

гарчигт бичсэн байна. 
• Оролцогчдын нэр, нас, хүйс, оршин буй хаяг, ажил эрхлэлт өмнөх 

ба дараах сорилын  аль алинд бичигдсэн байна. Энэ нь дараа нь 
нэг бүрчилэн харьцуулах боломжтой болгоно.  

• Хүснэгт бүрийн дор бичсэн зааврын дагуу ажиллана. 
• Оролцогч тус бүрийн мэдлэг, хандлага, зан үйл тандах 3 хүснэгтийн 

хариултыг тус бүрт нь гаргаж, 3-т хуваана, гарсан дүнг тухайн 
хүснэгт бүрт заасан хувьд шилжүүлнэ. 

• Дараа нь  3 хүснэгт бүрийн 3 хариулт бүрийн асуултын хариултыг 
оногдсон хувь тус бүрд нь зохих хувийг гаргаад нь 4 дэх нэгдсэн 
хүснэгтэд зөвхөн хувь дундажийг нь дугуйлна 

• Дараа нь оролцогч бүрийн өмнөх сорилын дундажийг бүх 
оролцогчийнхоо тоонд хувааж 5 дах хүснэгтийн хариулт бүрт 
дундаж хувьд оногдуулж дугуйлна 

• Сургалтын дараах сорилын 5 хүснэгт адилхан, өмнөх сорил шиг 
бөглүүлээд, хүснэгт тус бүрт хариултыг нь бөглөж оролцогч бүрийн 
өөрчлөлтийг харьцуулан харах боломжтой хийнэ.  

• Дараа нь бүх оролцогчдын дундажийг өмнөх сорил шигээ бодоод 
5 дах хүснэгтэд харьцуулсан дундажийг нийт оролцогчдын тоонд 
хувааж дугуйлна. 

• Дараа нь өмнөх ба дараах нэгдсэн харьцуулсан хүснэгтээр өсөлт 
бууралтын  дүнг хоёр  өнгө ялгаж гаргана.

СУРГАЛТАД  ОРОЛЦОГЧДЫН МЭДЛЭГ, ХАНДЛАГА, ЗАН ҮЙЛИЙГ ТАНДАХ 
СУРГАЛТЫН ӨМНӨХ ҮНЭЛГЭЭНИЙ БОЛОВСРУУЛАЛТ ХИЙХ ЗААВАР

Хүснэгт 1. МЭДЛЭГ ТАНДАХ АСУУЛТ: Асуулт тус бүрийг уншаад өөрт 
тохирох оноо (хувь)-г тэмдэглээрэй. (1-Үгүй, 2- Магадгүй, 3-Эргэлзэж байна,  
4-Тийм,  5-Яг тийм )

№ Асуулт 20%
1

40%
2

60%
3

80%
4

100%
5

Жендэр бол хүйсийн тухай асуудал. 5 4 3 2 1

Эмэгтэй хүн ХХ, эрэгтэй хүн ХУ хромсомтой. 1 2 3 4 5

Эмэгтэй хүн хүүхдээ хөхөөрөө хооллодог, 
харин эрэгтэйчүүд угжаар хооллож чадна, 
энэ бол жендэрийн асуудал.                                     

5 4 3 2 1

Тайлбар: 1 оноо = 20%, 2 оноо = 40%, 3 оноо = 60%, 4 оноо = 80%, 5 оноо = 100%
Нийт оноог нэмээд  3-т хувааж дундаж оноо гаргана. Бүх оролцогчдын 

оноог нэмээд, оролцогчдын тоонд хувааж дундаж хувь гарна. Дараах 
сорилыг мөн ингэж бодоод дараахаас өмнөхийн тоог хасаж өсөлт бууралтын 
хувийг тооцно.

Хүснэгт 2. ХАНДЛАГА ТАНДАХ АСУУЛТ: Асуулт тус бүрийг уншаад өөрт 
тохирох оноог тэмдэглээрэй. 

(10-Огт санал нийлэхгүй -10...    ...1- Санал нийлж байна.)

№ Асуулт Огт санал 
нийлэхгүй.

Санал нийлж 
байна.

Эмэгтэйчүүд, эрэгтэйчүүдэд тохирох ажил 
үүрэг гэж хуваарилах нь зүйтэй юм. 10 9 8 7 6 5 4 3 2 1

Эр хүн өрхийн тэргүүн учир эхнэрээсээ илүү 
орлого, эрх мэдэлтэй байх нь зүйн хэрэг. 10 9 8 7 6 5 4 3 2 1

Жендэр бол зөвхөн эмэгтэйчүүдийн 
эрхийг хамгаалах асуудал 10 9 8 7 6 5 4 3 2 1

Тайлбар: 1 оноо = 10%, 2 оноо = 20%, 3оноо = 30%, 4 оноо = 40%,  5 оноо = 50%, 
6 оноо = 60%, 7 оноо = 70%, 8 оноо = 80%, 9 оноо = 90%, 10 оноо = 100%. Нийт оноог 
нэмээд 3-т хувааж, дундаж оноо гаргана. Бүх оролцогчдын оноог нэмээд, 
оролцогчдын тоонд хувааж, дундаж хувь гарна. Дараах сорилыг мөн ингэж 
бодоод, дараахаас өмнөхийн тоог хасаж, өсөлт бууралтыг тооцно. 

Хүснэгт 3. ЗАН ҮЙЛ ТАНДАХ АСУУЛТ: Асуулт тус бүрийг уншаад өөрт 
тохирох оноог тэмдэглээрэй. (5 - Огт үгүй,  4 - Хааяа, 3 - Заримдаа, 2 - Ихэнхдээ, 
1-Байнга)

№ Сонголт Байнга Ихэнх-
дээ

Зарим-
даа Хааяа Огт 

үгүй

ЖСХ/ГБХ-ийг мэдсэн ч мэдээгүй 
юм шиг чимээгүйхэн хол явах 
хэрэгтэй, хэн нэгэн хөндлөнгөөс 
оролцвол байдал бүр дордоно.

1 2 3 4 5

Эрэгтэйчүүд эмэгтэйчүүдтэй 
харилцахдаа эрх мэдлийг 
тэнцвэржүүлэх боломжгүй.

1 2 3 4 5

Жендэрт суурилсан 
хүчирхийллийн эсрэг үйл 
ажиллагаанд эрэгтэйчүүдийн 
оролцоо шаардлагагүй.

1 2 3 4 5

Тайлбар: 1 оноо = 20%, 2 оноо = 40%, 3 оноо = 60%, 4 оноо = 80%, 5 оноо = 100%
Нийт оноог нэмээд 3-т хувааж, дундаж оноо гаргана. 

Хүснэгт 4. Оролцогч бүрийн Сургалтын ӨМНӨХ сорилыг үнэлэх үзүүлэлт
Мэдлэг

Жендэр бол хүйсийн 
тухай асуудал.       
  

20 40 60 80 100

Жендэр нь эрэгтэй эмэгтэй 
хүмүүсийн хувьд нийгмээс бий 
болгосон хэм хэмжээ, үүрэг, 
дүр төрх, нийгмийн хандлагын 
ялгааг хамаарах ойлголт 
юм. Харин хүйс нь эрэгтэй, 
эмэгтэй хүний биологийн 
ялгааг тодорхойлно, хэзээ ч 
өөрчлөгдөхгүй, харин жендэр 
бол цаг үеэ дагаад өөрчлөгддөг.

Эмэгтэй хүн ХX, эрэгтэй 
хүн ХУ хромсомтой. 20 40 60 80 100

Эрэгтэй хүн ХУ, эмэгтэй хүн 
ХХ хромосомтой төрдгөөрөө 
ялгаатай, хэзээ ч өөрчлөгдөхгүй 
биологийн ухагдахуун.

Эмэгтэй хүн хүүхдээ 
хөхөөрөө хооллодог, 
харин эрэгтэйчүүд 
угжаар хооллож чадна, 
энэ бол жендэрийн 
асуудал.

20 40 60 80 100 Энэ бол хүйсийн ялгаа, 
жендэрийн асуудал биш.  

Хандлага

Эмэгтэйчүүд, 
эрэгтэйчүүдэд тохирох 
ажил үүрэг гэж 
хуваарилах нь зүйтэй 
юм.

20 40 60 80 100

Эмэгтэйчүүд, эрэгтэйчүүдэд 
тохирох, тохирохгүй ажил үүрэг 
гэж хуваарилах шаардлагагүй, 
нийгэм, соёлын өөрчлөлтийг 
даган хувьсан өөрчлөгддөг.

Эр хүн өрхийн тэргүүн 
учир эхнэрээсээ илүү 
орлого, эрх мэдэлтэй 
байх нь зүйн хэрэг.

20 40 60 80 100

Эмэгтэй, эрэгтэй хэн ч илүү 
орлого олдог байж болно, эрх 
мэдлийн хувьд хэн нэг нь илүү 
байх албагүй, тэнцвэртэй  байх 
боломжтой. 

Жендэр бол 
эмэгтэйчүүдийн эрхийг 
хамгаалах тухай 
асуудал.

20 40 60 80 100

Жендэр нь эрэгтэй, эмэгтэй 
аль аль хүйсийн тэгш эрхийг 
хамгаалах тухай асуудал, аль 
нэг хүйсийн тухай асуудал биш. 
Охид, хөвгүүдийн сэтгэл хөдлөл 
хүйстэйгээ шууд холбоотой биш, 
тухайн хүний өвөрмөц онцлог, 
төлөвшил юм. 

Зан үйл

ЖСХ/ГБХ-ийг мэдсэн 
ч мэдээгүй юм шиг 
чимээгүйхэн хол явах 
хэрэгтэй, хэн нэгэн 
хөндлөнгөөс оролцвол 
байдал бүр дордоно.

20 40 60 80 100

ЖСХ/ГБХ-ийг танин мэдэж, 
илрүүлж, таслан зогсооход 
хувь нэмрээ оруулах нь хүн 
бүрийн үүрэг юм. Ийм байдлаар 
хүчирхийллийг үл тэвчих 
хандлага, нийгмийн орчин 
бүрдүүлснээр хүчирхийллийг 
бууруулах, улмаар таслан 
зогсоох боломжтой. Үүний тулд  
олон нийтийг мэдлэгжүүлэх, 
соён гэгээрүүлэх  нь чухал. 

Эрэгтэйчүүд 
эмэгтэйчүүдтэй 
харилцахдаа эрх 
мэдлийг тэнцвэржүүлэх 
боломжгүй.

20 40 60 80 100

Эрэгтэйчүүд эмэгтэйчүүдтэй 
харилцахдаа эрх мэдлийг 
тэнцвэржүүлэх боломжтой. 
Хүний эрхийг хүндлэх, тэгш 
эрх, тэгш байдлыг хүндэтгэх 
хэм хэмжээ болон хандлагыг 
төлөвшүүлснээр энэ боломж 
бүрдэнэ. 

Жендэрт суурилсан 
хүчирхийллийн эсрэг 
үйл ажиллагаанд 
эрэгтэйчүүдийн 
оролцоо шаардлагагүй.

20 40 60 80 100

ЖСХ-ийн эсрэг хөвгүүд, 
эрэгтэйчүүдийн оролцоо 
зайлшгүй чухал. Хөвгүүдэд 
бага наснаас нь эрэгтэй, 
эмэгтэй хүмүүсийн онцлог, 
хүний эрх, тэгш эрхийн тухай 
ойлголт мэдлэгийг өгснөөр 
эсрэг хүйсийн хүнээ харилцан 
хүндэтгэх хандлага төлөвшинө.

Оролцогч тус бүрт гаргана.

Хүснэгт 5. Бүх оролцогчдын сургалтын ӨМНӨХ сорилын НЭГДСЭН 
үзүүлэлт

Мэдлэг

Жендэр бол хүйсийн 
тухай асуудал.       
  

20 40 60 80 100

Жендэр нь эрэгтэй эмэгтэй 
хүмүүсийн хувьд нийгмээс бий 
болгосон хэм хэмжээ, үүрэг, 
дүр төрх, нийгмийн хандлагын 
ялгааг хамаарах ойлголт 
юм. Харин хүйс нь эрэгтэй, 
эмэгтэй хүний биологийн 
ялгааг тодорхойлно, хэзээ ч 
өөрчлөгдөхгүй, харин жендэр 
бол цаг үеэ дагаад өөрчлөгддөг.

Эмэгтэй хүн ХX, эрэгтэй 
хүн ХУ хромсомтой. 20 40 60 80 100

Эрэгтэй хүн ХУ, эмэгтэй хүн 
ХХ хромосомтой төрдгөөрөө 
ялгаатай, хэзээ ч өөрчлөгдөхгүй 
биологийн ухагдахуун.

Эмэгтэй хүн хүүхдээ 
хөхөөрөө хооллодог, 
харин эрэгтэйчүүд 
угжаар хооллож чадна, 
энэ бол жендэрийн 
асуудал.

20 40 60 80 100 Энэ бол хүйсийн ялгаа, 
жендэрийн асуудал биш.  

Хандлага

Эмэгтэйчүүд, 
эрэгтэйчүүдэд тохирох 
ажил үүрэг гэж 
хуваарилах нь зүйтэй 
юм.

20 40 60 80 100

Эмэгтэйчүүд, эрэгтэйчүүдэд 
тохирох, тохирохгүй ажил үүрэг 
гэж хуваарилах шаардлагагүй, 
нийгэм, соёлын өөрчлөлтийг 
даган хувьсан өөрчлөгддөг.

Эр хүн өрхийн тэргүүн 
учир эхнэрээсээ илүү 
орлого, эрх мэдэлтэй 
байх нь зүйн хэрэг.

20 40 60 80 100

Эмэгтэй, эрэгтэй хэн ч илүү 
орлого олдог байж болно, эрх 
мэдлийн хувьд хэн нэг нь илүү 
байх албагүй, тэнцвэртэй  байх 
боломжтой. 

Жендэр бол 
эмэгтэйчүүдийн эрхийг 
хамгаалах тухай 
асуудал.

20 40 60 80 100

Жендэр нь эрэгтэй, эмэгтэй 
аль аль хүйсийн тэгш эрхийг 
хамгаалах тухай асуудал, аль 
нэг хүйсийн тухай асуудал биш. 
Охид, хөвгүүдийн сэтгэл хөдлөл 
хүйстэйгээ шууд холбоотой биш, 
тухайн хүний өвөрмөц онцлог, 
төлөвшил юм. 

Зан үйл

ЖСХ/ГБХ-ийг мэдсэн 
ч мэдээгүй юм шиг 
чимээгүйхэн хол явах 
хэрэгтэй, хэн нэгэн 
хөндлөнгөөс оролцвол 
байдал бүр дордоно.

20 40 60 80 100

ЖСХ/ГБХ-ийг танин мэдэж, 
илрүүлж, таслан зогсооход 
хувь нэмрээ оруулах нь хүн 
бүрийн үүрэг юм. Ийм байдлаар 
хүчирхийллийг үл тэвчих 
хандлага, нийгмийн орчин 
бүрдүүлснээр хүчирхийллийг 
бууруулах, улмаар таслан 
зогсоох боломжтой. Үүний тулд  
олон нийтийг мэдлэгжүүлэх, 
соён гэгээрүүлэх  нь чухал. 

Эрэгтэйчүүд 
эмэгтэйчүүдтэй 
харилцахдаа эрх 
мэдлийг тэнцвэржүүлэх 
боломжгүй.

20 40 60 80 100

Эрэгтэйчүүд эмэгтэйчүүдтэй 
харилцахдаа эрх мэдлийг 
тэнцвэржүүлэх боломжтой. 
Хүний эрхийг хүндлэх, тэгш 
эрх, тэгш байдлыг хүндэтгэх 
хэм хэмжээ болон хандлагыг 
төлөвшүүлснээр энэ боломж 
бүрдэнэ. 

Жендэрт суурилсан 
хүчирхийллийн эсрэг 
үйл ажиллагаанд 
эрэгтэйчүүдийн 
оролцоо шаардлагагүй.

20 40 60 80 100

ЖСХ-ийн эсрэг хөвгүүд, 
эрэгтэйчүүдийн оролцоо 
зайлшгүй чухал. Хөвгүүдэд 
бага наснаас нь эрэгтэй, 
эмэгтэй хүмүүсийн онцлог, 
хүний эрх, тэгш эрхийн тухай 
ойлголт мэдлэгийг өгснөөр 
эсрэг хүйсийн хүнээ харилцан 
хүндэтгэх хандлага төлөвшинө.

Бүх оролцогчдын оноог нэмээд, оролцогчдын тоонд хувааж, дундаж 
хувь гарна. 

СУРГАЛТАД  ОРОЛЦОГЧДЫН МЭДЛЭГ, ХАНДЛАГА, ЗАН ҮЙЛИЙГ ТАНДАХ 
СУРГАЛТЫН ДАРААХ  ҮНЭЛГЭЭНИЙ БОЛОВСРУУЛАЛТ ХИЙХ ЗААВАР

Хүснэгт 1. МЭДЛЭГ ТАНДАХ АСУУЛТ: Асуулт тус бүрийг уншаад өөрт 
тохирох оноо (хувь)-г тэмдэглээрэй. (1-Үгүй, 2- Магадгүй, 3-Эргэлзэж байна,  
4-Тийм,  5-Яг тийм )

№ Асуулт
20% 

1
40% 

2
60% 

3
80% 

4
100% 

5

Жендэр бол хүйсийн тухай асуудал. 5 4 3 2 1

Эмэгтэй хүн ХХ, эрэгтэй хүн ХУ 
хромсомтой. 1 2 3 4 5

Эмэгтэй хүн хүүхдээ хөхөөрөө хооллодог, 
харин эрэгтэйчүүд угжаар хооллож чадна, 
энэ бол жендэрийн асуудал.                                     

5 4 3 2 1

Тайлбар: 1 оноо = 20%, 2 оноо = 40%, 3 оноо = 60%, 4 оноо = 80%, 5 оноо = 100%
Нийт оноог нэмээд  3-т хувааж дундаж оноо гаргана. Бүх оролцогчдын 

оноог нэмээд, оролцогчдын тоонд хувааж дундаж хувь гарна. Дараах 
сорилыг мөн ингэж бодоод дараахаас өмнөхийн тоог хасаж өсөлт бууралтын 
хувийг тооцно.

Хүснэгт 2. ХАНДЛАГА ТАНДАХ АСУУЛТ: Асуулт тус бүрийг уншаад өөрт 
тохирох оноог тэмдэглээрэй. 

Асуулт тус бүрийг уншаад өөрт тохирох оноог тэмдэглээрэй. (10-Огт 
санал нийлэхгүй -10...     ...1- Санал нийлж байна.)

№ Асуулт Огт санал 
нийлэхгүй.

Санал нийлж 
байна.

Эмэгтэйчүүд, эрэгтэйчүүдэд тохирох 
ажил үүрэг гэж хуваарилах нь зүйтэй юм. 10 9 8 7 6 5 4 3 2 1

Эр хүн өрхийн тэргүүн учир эхнэрээсээ 
илүү орлого, эрх мэдэлтэй байх нь зүйн 
хэрэг.

10 9 8 7 6 5 4 3 2 1

Жендэр бол зөвхөн эмэгтэйчүүдийн 
эрхийг хамгаалах асуудал. 10 9 8 7 6 5 4 3 2 1

Тайлбар: 1 оноо = 10%, 2 оноо = 20%, 3оноо = 30%, 4 оноо = 40%,  5 оноо = 
50%, 6 оноо = 60%, 7 оноо = 70%, 8 оноо = 80%, 9 оноо = 90%, 10 оноо = 100%. 
Нийт оноог нэмээд 3-т хувааж, дундаж оноо гаргана. Бүх оролцогчдын оноог 

нэмээд, оролцогчдын тоонд хувааж, дундаж хувь гарна. Дараах сорилыг 
мөн ингэж бодоод, дараахаас өмнөхийн тоог хасаж, өсөлт бууралтыг тооцно.

Хүснэгт 3. ЗАН ҮЙЛ ТАНДАХ АСУУЛТ: Асуулт тус бүрийг уншаад өөрт 
тохирох оноог тэмдэглээрэй. (5 - Огт үгүй, 4 - Хааяа, 3 - Заримдаа, 2 - Ихэнхдээ, 
1-Байнга)

№ Сонголт Байнга Ихэнхдээ Заримдаа Хааяа Огт 
үгүй

ЖСХ/ГБХ-ийг мэдсэн ч 
мэдээгүй юм шиг чимээгүйхэн 
хол явах хэрэгтэй, хэн нэгэн 
хөндлөнгөөс оролцвол байдал 
бүр дордоно.

1 2 3 4 5

Эрэгтэйчүүд эмэгтэйчүүдтэй 
харилцахдаа эрх мэдлийг 
тэнцвэржүүлэх боломжгүй.

1 2 3 4 5

Жендэрт суурилсан 
хүчирхийллийн эсрэг үйл 
ажиллагаанд эрэгтэйчүүдийн 
оролцоо шаардлагагүй.

1 2 3 4 5

Тайлбар: 1 оноо = 20%, 2 оноо = 40%, 3 оноо = 60%, 4 оноо = 80%, 5 оноо = 100%
Нийт оноог нэмээд 3-т хувааж, дундаж оноо гаргана. 

Хүснэгт 4. Оролцогч бүрийн Сургалтын ДАРААХ сорилыг үнэлэх 
үзүүлэлт

Мэдлэг

Жендэр бол хүйсийн 
тухай асуудал.  
  

20 40 60 80 100

Жендэр нь эрэгтэй эмэгтэй 
хүмүүсийн хувьд нийгмээс бий 
болгосон хэм хэмжээ, үүрэг, 
дүр төрх, нийгмийн хандлагын 
ялгааг хамаарах ойлголт 
юм. Харин хүйс нь эрэгтэй, 
эмэгтэй хүний биологийн 
ялгааг тодорхойлно, хэзээ ч 
өөрчлөгдөхгүй, харин жендэр 
бол цаг үеэ дагаад өөрчлөгддөг.

Эмэгтэй хүн ХX, эрэгтэй 
хүн ХУ хромсомтой. 20 40 60 80 100

Эрэгтэй хүн ХУ, эмэгтэй хүн 
ХХ хромосомтой төрдгөөрөө 
ялгаатай, хэзээ ч өөрчлөгдөхгүй 
биологийн ухагдахуун.

Эмэгтэй хүн хүүхдээ 
хөхөөрөө хооллодог, 
харин эрэгтэйчүүд 
угжаар хооллож чадна, 
энэ бол жендэрийн 
асуудал  .

20 40 60 80 100 Энэ бол хүйсийн ялгаа, 
жендэрийн асуудал биш.   

Хандлага

Эмэгтэйчүүд, 
эрэгтэйчүүдэд тохирох 
ажил үүрэг гэж 
хуваарилах нь зүйтэй 
юм. 

20 40 60 80 100

Эмэгтэйчүүд, эрэгтэйчүүдэд 
тохирох, тохирохгүй ажил үүрэг 
гэж хуваарилах шаардлагагүй, 
нийгэм, соёлын өөрчлөлтийг 
даган хувьсан өөрчлөгддөг. 

Эр хүн өрхийн тэргүүн 
учир эхнэрээсээ илүү 
орлого, эрх мэдэлтэй 
байх нь зүйн хэрэг. 

20 40 60 80 100

Эмэгтэй, эрэгтэй хэн ч илүү 
орлого олдог байж болно, эрх 
мэдлийн хувьд хэн нэг нь илүү 
байх албагүй, тэнцвэртэй  байх 
боломжтой.  

Жендэр бол 
эмэгтэйчүүдийн эрхийг 
хамгаалах тухай 
асуудал. 

20 40 60 80 100

Жендэр нь эрэгтэй, эмэгтэй 
аль аль хүйсийн тэгш эрхийг 
хамгаалах тухай асуудал, аль 
нэг хүйсийн тухай асуудал биш. 
Охид, хөвгүүдийн сэтгэл хөдлөл 
хүйстэйгээ шууд холбоотой биш, 
тухайн хүний өвөрмөц онцлог, 
төлөвшил юм.  

Зан үйл

ЖСХ/ГБХ-ийг мэдсэн 
ч мэдээгүй юм шиг 
чимээгүйхэн хол явах 
хэрэгтэй, хэн нэгэн 
хөндлөнгөөс оролцвол 
байдал бүр дордоно. 

20 40 60 80 100

ЖСХ/ГБХ-ийг танин мэдэж, 
илрүүлж, таслан зогсооход 
хувь нэмрээ оруулах нь хүн 
бүрийн үүрэг юм. Ийм байдлаар 
хүчирхийллийг үл тэвчих 
хандлага, нийгмийн орчин 
бүрдүүлснээр хүчирхийллийг 
бууруулах, улмаар таслан 
зогсоох боломжтой. Үүний тулд  
олон нийтийг мэдлэгжүүлэх, 
соён гэгээрүүлэх  нь чухал.  

Эрэгтэйчүүд 
эмэгтэйчүүдтэй 
харилцахдаа эрх 
мэдлийг тэнцвэржүүлэх 
боломжгүй.

20 40 60 80 100

Эрэгтэйчүүд эмэгтэйчүүдтэй 
харилцахдаа эрх мэдлийг 
тэнцвэржүүлэх боломжтой. 
Хүний эрхийг хүндлэх, тэгш 
эрх, тэгш байдлыг хүндэтгэх 
хэм хэмжээ болон хандлагыг 
төлөвшүүлснээр энэ боломж 
бүрдэнэ.  

Жендэрт суурилсан 
хүчирхийллийн эсрэг 
үйл ажиллагаанд 
эрэгтэйчүүдийн 
оролцоо шаардлагагүй. 

20 40 60 80 100

ЖСХ-ийн эсрэг хөвгүүд, 
эрэгтэйчүүдийн оролцоо 
зайлшгүй чухал. Хөвгүүдэд 
бага наснаас нь эрэгтэй, 
эмэгтэй хүмүүсийн онцлог, 
хүний эрх, тэгш эрхийн тухай 
ойлголт мэдлэгийг өгснөөр 
эсрэг хүйсийн хүнээ харилцан 
хүндэтгэх хандлага төлөвшинө. 

Оролцогч бүрийн 3 хүснэгтийн үзүүлэлтийн хувийг тус бүр оногдох 
хувийг дугуйлна.

Хүснэгт 5. Бүх оролцогчдын сургалтын ДАРААХ сорилын НЭГДСЭН 
үзүүлэлт

Мэдлэг

Жендэр бол хүйсийн 
тухай асуудал.       
  

20 40 60 80 100

Жендэр нь эрэгтэй эмэгтэй 
хүмүүсийн хувьд нийгмээс бий 
болгосон хэм хэмжээ, үүрэг, 
дүр төрх, нийгмийн хандлагын 
ялгааг хамаарах ойлголт 
юм. Харин хүйс нь эрэгтэй, 
эмэгтэй хүний биологийн 
ялгааг тодорхойлно, хэзээ ч 
өөрчлөгдөхгүй, харин жендэр 
бол цаг үеэ дагаад өөрчлөгддөг.

Эмэгтэй хүн ХX, эрэгтэй 
хүн ХУ хромсомтой. 20 40 60 80 100

Эрэгтэй хүн ХУ, эмэгтэй хүн 
ХХ хромосомтой төрдгөөрөө 
ялгаатай, хэзээ ч өөрчлөгдөхгүй 
биологийн ухагдахуун.

Эмэгтэй хүн хүүхдээ 
хөхөөрөө хооллодог, 
харин эрэгтэйчүүд 
угжаар хооллож чадна, 
энэ бол жендэрийн 
асуудал.

20 40 60 80 100 Энэ бол хүйсийн ялгаа, 
жендэрийн асуудал биш.  

Хандлага

Эмэгтэйчүүд, 
эрэгтэйчүүдэд тохирох 
ажил үүрэг гэж 
хуваарилах нь зүйтэй 
юм.

20 40 60 80 100

Эмэгтэйчүүд, эрэгтэйчүүдэд 
тохирох, тохирохгүй ажил үүрэг 
гэж хуваарилах шаардлагагүй, 
нийгэм, соёлын өөрчлөлтийг 
даган хувьсан өөрчлөгддөг.

Эр хүн өрхийн тэргүүн 
учир эхнэрээсээ илүү 
орлого, эрх мэдэлтэй 
байх нь зүйн хэрэг.

20 40 60 80 100

Эмэгтэй, эрэгтэй хэн ч илүү 
орлого олдог байж болно, эрх 
мэдлийн хувьд хэн нэг нь илүү 
байх албагүй, тэнцвэртэй  байх 
боломжтой. 

Жендэр бол 
эмэгтэйчүүдийн эрхийг 
хамгаалах тухай 
асуудал.

20 40 60 80 100

Жендэр нь эрэгтэй, эмэгтэй 
аль аль хүйсийн тэгш эрхийг 
хамгаалах тухай асуудал, аль 
нэг хүйсийн тухай асуудал биш. 
Охид, хөвгүүдийн сэтгэл хөдлөл 
хүйстэйгээ шууд холбоотой биш, 
тухайн хүний өвөрмөц онцлог, 
төлөвшил юм. 



“ЖЕНДЭРТ СУУРИЛСАН ХҮЧИРХИЙЛЛЭЭС УРЬДЧИЛАН СЭРГИЙЛЭХ ҮЙЛ АЖИЛЛАГААНД ХӨВГҮҮД, ЭРЭГТЭЙЧҮҮДИЙГ ТАТАН ОРОЛЦУУЛАХ НЬ”

30

Зан үйл

ЖСХ/ГБХ-ийг мэдсэн 
ч мэдээгүй юм шиг 
чимээгүйхэн хол явах 
хэрэгтэй, хэн нэгэн 
хөндлөнгөөс оролцвол 
байдал бүр дордоно.

20 40 60 80 100

ЖСХ/ГБХ-ийг танин мэдэж, 
илрүүлж, таслан зогсооход 
хувь нэмрээ оруулах нь хүн 
бүрийн үүрэг юм. Ийм байдлаар 
хүчирхийллийг үл тэвчих 
хандлага, нийгмийн орчин 
бүрдүүлснээр хүчирхийллийг 
бууруулах, улмаар таслан 
зогсоох боломжтой. Үүний тулд  
олон нийтийг мэдлэгжүүлэх, 
соён гэгээрүүлэх  нь чухал. 

Эрэгтэйчүүд 
эмэгтэйчүүдтэй 
харилцахдаа эрх 
мэдлийг тэнцвэржүүлэх 
боломжгүй.

20 40 60 80 100

Эрэгтэйчүүд эмэгтэйчүүдтэй 
харилцахдаа эрх мэдлийг 
тэнцвэржүүлэх боломжтой. 
Хүний эрхийг хүндлэх, тэгш 
эрх, тэгш байдлыг хүндэтгэх 
хэм хэмжээ болон хандлагыг 
төлөвшүүлснээр энэ боломж 
бүрдэнэ. 

Жендэрт суурилсан 
хүчирхийллийн эсрэг 
үйл ажиллагаанд 
эрэгтэйчүүдийн 
оролцоо шаардлагагүй.

20 40 60 80 100

ЖСХ-ийн эсрэг хөвгүүд, 
эрэгтэйчүүдийн оролцоо 
зайлшгүй чухал. Хөвгүүдэд 
бага наснаас нь эрэгтэй, 
эмэгтэй хүмүүсийн онцлог, 
хүний эрх, тэгш эрхийн тухай 
ойлголт мэдлэгийг өгснөөр 
эсрэг хүйсийн хүнээ харилцан 
хүндэтгэх хандлага төлөвшинө.

Бүх оролцогчдын оноог нэмээд, оролцогчдынхоо тоонд хувааж, дундаж 
хувь гарна.  Гарсан хувь бүрийн оногдох асуултын хувийг дугуйлна.

Хоёр. СУРГАГЧИД ЗОРИУЛСАН МЭДЭЭЛЭЛ 

2.1. Зан үйл өөрчлөх онолын үзэл баримтлал 
Сэтгэл зүйн шинжлэх ухаанд хүний зан төлөвийг өөрчлөх боломжийг 

олон талаас судалж, нотолсон онолын үзэл баримтлалууд байдаг. Эдгээр 
судалгааны үр дүнд хүмүүсийн зан үйлээ өөрчлөх үйл явц нь онолын 
тайлбарын хувьд ялгаатай хэдий ч бодит амьдрал дээр ихэнх тохиолдолд 
нийтлэг 5 үе шаттайгаар явагддагийг тогтоожээ. Тус үе шатууд хүн бүрд 
өөр өөр цаг хугацаатай тохиолдох боловч өөрчлөлтөд хүрэхийн өмнө 
дахин өмнөх үе шатууддаа буцах тохиолдол цөөнгүй гардаг байна. 

Нийгмийн сэтгэлгээ, зан үйлийг өөрчлөх нь цогц ээдрээтэй үйл явц 
бөгөөд энэ явцад нийгмийн экосистем дор хаяж дээрх үе шатуудыг 
дамжина. Гэхдээ, хувь хүний зан үйлд тухайн хүний мэдлэг, ухамсраас 
давсан өөр олон хүчин зүйлс нөлөөлдөг. Уг онолын дагуу зан үйл нь хувь 
хүний, хүмүүс хоорондын, байгууллагын, нийгмийн бүлгийн, бодлогын 
гэх мэт олон янзын түвшний нөлөөн дор төлөвшиж, өөрчлөгдөж байдаг 
аж. Нийгэм-экологийн загварт дээрх олон түвшний нөлөөлөл нь өөр 
хоорондоо харилцан үйлчлэлцдэг бөгөөд зан үйлийг өөрчлөхөд орчин 
нөхцөл нь тохиромжтой бол өөрчлөлт илүү хялбар явагддаг хэмээн үздэг. 
Энэ нь мэдээлэл харилцааны бусад онолтой, тухайлбал, нийгмийн танин 
мэдэхүйн онолын үзэл баримтлалтай нийцдэг юм. Тиймээс хөтөлбөрийн 
аргачлалыг боловсруулахдаа, зан үйлийн өөрчлөлтийг урт хугацаанд 
дэмжих хамгийн үр дүнтэй арга бол олон нийтийн түвшинд нөлөөлөх, 
өөрчлөлтөд шийдвэрлэх нөлөөлөл үзүүлж чадах хөвгүүд, эрэгтэйчүүдийг 
татан оролцуулах, тэднийг мэдлэгжүүлэх, сэдэлжүүлэх, идэвхжүүлэх 
мэдээлэл харилцааны үйл ажиллагааны үндсэн ажлын салшгүй нэгэн 
чухал элемент  байх юм.  

2.2. Хүний эрхийн тухай ойлголт 
Хүн болж төрснийхөө хувьд хүн бүр ижил үнэ цэнэ, адил хүндэтгэлийг 

эдлэх төрөлхөөс заяасан эрхтэй. Хэн байхаас нь үл хамааран хүн бүрийн 
эрхэм чанарыг хүндлэх ёстой. Хүн бүрт эрхэм чанар бий гэдэг нь хүн 
бүрийн амьдрал адилхан үнэ цэнэтэй гэсэн үг бөгөөд үүнээс хүндлэлийн 
тухай ойлголт гарч ирдэг. Өөрөөр хэлбэл, хүнийг хүндлэх гэж юу вэ гэсэн 
асуултад хариулах шаардлагатай болно. Хүндлэлийг ерөнхийд нь хоёр 
хувааж болно. ХҮЛЭЭН ЗӨВШӨӨРӨХ хүндлэл ба ҮНЭЛЭХ хүндлэл. Бид 
хүмүүсийн зан чанар, бүтээсэн зүйлийг нь үнэлж хүндэлдэг. Харамсалтай 
нь, зарим хүн ийм хүндлэл огт хүлээдэггүй. Гэхдээ энэ нь бид хүлээн 
зөвшөөрөх хүндлэлийг алдсан гэсэн үг биш юм.

Хүлээн зөвшөөрөх хүндлэл нь хүнийг хүнийх нь хувьд хүндлэх тухай 
норматив ойлголт юм. Энэ нь хүний эрхэм чанар гэх ойлголтын цөм утгыг 
илэрхийлдэг. Хүлээн зөвшөөрөх хүндлэл гэдэг бол хүн бүрийг хэн байхаас 
үл хамааран хүнийх нь хувьд хүндлэх буюу хүний эрхэм чанартай гэдгийг 
нь хүлээн зөвшөөрч хүндлэх тухай юм. Жишээлбэл, 1948 оны “Хүний 
эрхийн түгээмэл тунхаглал”-ын оршлын хамгийн эхэнд “Хүн төрөлхтний 
гэр бүлийн бүх гишүүдийн төрөлх эрхэм чанар болон салшгүй эрхүүдийг 
хүлээн зөвшөөрөх нь дэлхий дээрх эрх чөлөө, шударга ёс, энх тайвны 
үндэс...” гэж бичсэн байдаг. Иргэний болон улс төрийн эрхийн тухай олон 
улсын фактын оршил мөн адилхан өгүүлбэрээр эхэлдэг. Хүний эрхийн 
тухай олон улсын гэрээнүүд болон ардчилсан улсуудын үндсэн хуулиудад 
хүнийг хүнийх нь хувьд хүлээн зөвшөөрсний үндсэн дээр хүн бүр үзэл 
бодлоо илэрхийлэх, шашин шүтэх, эвлэлдэн нэгдэх, хувийн амьдрал 
халдашгүй байх зэрэг үндсэн эрх, эрх чөлөөг баталгаатай эдлэх талаар 
зааж, хамгаалах механизмыг тогтоосон байдаг. 

Монгол Улсын Үндсэн хуульд ч ялгаагүй хүн бүр халдашгүй, чөлөөтэй 
байх эрхтэйг тунхаглаж, хэнд боловч хүнлэг бус, хэрцгий хандаж, нэр 
төрийг нь доромжлохыг хориглосон.

Хүний эрхэм чанарын үндсэн шинжүүд
Хүний эрхэм чанар дараах 4 үндсэн шинжтэй: 
1. Заяамал: Хүн болж төрснийх нь хувьд угаас заяагдсан төрөлх 

чанар болохоос хэн нэгний, аль нэг институци, байгууллагын олж 
тогтоосон эсвэл олгодог, зөвшөөрдөг зүйл биш.

2. Түгээмэл: Хүний эрхэм чанар нь үндэс угсаа, нийгмийн гарал, нас, 
хэл, хүйс, боловсрол, гэр бүлийн байдал, шашин шүтлэг, улс төрийн 
болон бусад үзэл бодол, итгэл үнэмшил, хөрөнгө чинээ, хөгжлийн 

бэрхшээл, бэлгийн чиг баримжаа, хүйсийн илэрхийлэл зэрэг 
төрөлхийн болон бусад байдлаас үл хамааран хүн бүрд адил.

3. Салшгүй: Хүний оршихуйгаас урган гардаг тул хэзээ ч, ямар ч 
тохиолдолд салгаж, бас халдаж болдоггүй. Хэнд ч хүнлэг бус, 
хэрцгий хандаж, зодож, тарчлааж болохгүй.

4. Хэмжигдэшгүй: Хүн бүр “хүн” учраас адил үнэ цэнэтэй. Олон, цөөн, 
баян, ядуу, олонхын санаа бодол, сайн муугийн үнэлэмж зэрэг 
ямар ч үзүүлэлтээр үл хэмжигдэнэ. 

Хүний эрхэм чанар бол хүний эрх, эрх чөлөөний үндэс юм. Хүний эрхэм 
чанар хөндөгдөж байвал бид бүрэн утгаараа хүн шиг амьдарч чадахгүй. 
Тиймээс хүний эрхийг эдлэх цорын ганц нөхцөл нь хүн байх явдал болно. 
Хүний эрхийг эдлүүлэхгүй байх нь хүн гэдгийг нь үгүйсгэж байгаа хэрэг 
мөн. 

Эрх чөлөө ба хариуцлага, эрх чөлөө ба дур зоргоор аашлах
Эрх чөлөө нь хүн оршин тогтнолоо хангах үндсэн нөхцөл юм.  Өөрөөр 

хэлбэл, бусдын оролцоо, хяналт, дарамт, саад, хавчлага, хязгаарлалтгүй-
гээр сонголтоо хийх, шийдвэр гаргах боломж юм.

Гэхдээ эрхээ эдэлнэ, эрх чөлөөтэй байна гэдэг нь дураар авирлахын 
нэр биш. Хэрэв ингэвэл эрх чөлөөг буруугаар ашиглаж, дураар авирласан 
хэрэг болно. Бусдын эрхэнд саад болсон эрх чөлөө байх учиргүй. Эрх 
чөлөөг зоргоор авирлахтай адилтгаж болохгүй. 

Хувь хүн бусдад хор хөнөөл учруулаагүй л бол түүний эрх чөлөөг 
хязгаарлах өөр үндэслэл, шалтаг, шалтгаан байх ёсгүй. Хувь хүний эрх 
чөлөөнд нэг л хязгаарлалт байна. Тэр нь бусад хүнд байгаа мөн тийм 
эрх чөлөө юм. Иймээс хүний эрх, эрх чөлөөг нийгмийн дэг журам, ёс 
суртахуун, эрүүл мэнд, аюулгүй байдлын үүднээс хязгаарлана. Гэхдээ 
ямар ч тохиолдолд хязгаарлаж болдоггүй эрх гэж бий. Онц болон дайны 
байдал зарласан тохиолдолд Үндсэн хууль, бусад хуульд заасан хүний 
эрх, эрх чөлөөг гагцхүү хуулиар хязгаарлана. Тийнхүү хязгаарласан хууль 
нь хүний амьд явах эрх, итгэл үнэмшилтэй байх, шашин шүтэх, эс шүтэх 
эрх чөлөө, түүнчлэн хэнд боловч эрүү шүүлт тулгах, хүнлэг бус, хэрцгий 
хандахыг хориглосон хуулийн заалтыг үл хөндөнө. 

Эрх чөлөөний цаана зайлшгүй хариуцлага байдаг. Хариуцлага нь эрх 
чөлөөний нөгөө тал. Хариуцлага нь бусдын эрхийг зөрчихгүйгээр өөрийн 
эрхийн хүрээнд ухамсартай сонголт хийх чадвар, бас хийсэн сонголтынхоо 
үр дагаврыг хариуцах чадвар юм. Хийсэн сонголтынхоо төлөө хариуцлага 

хүлээнэ. Өөрөөр хэлбэл, сонголтынхоо үр дагавартай нүүр тулна, нүдээ 
анихгүй, нуугдахгүй. Үр дагавар нь сайн ч байсан, муу ч байсан, таалагдсан 
ч, таалагдаагүй ч түүнийг хүлээнэ. Хэдий хэцүү байсан ч үр дагавраа 
амсана. 

           Эх сурвалж: Simplified version of UDHR, http://www.hrea.org
Орчуулга: МОНФЕМНЕТ үндэсний сүлжээ, 2012 он

2.3. Жендэрийн тухай ойлголт
Жендэрийн асуудлыг ойлгохын тулд хүйс ба жендэр гэсэн ойлголт, 

түүний ялгааг танин мэдэх хэрэгтэй болдог. 

Жендэр гэж улс төр, эрх зүй, эдийн засаг, нийгэм, соёлын ба гэр бүлийн 
харилцаанд эрэгтэй, эмэгтэй хүний гүйцэтгэх үүрэг, хүлээх хариуцлага, 
тэдний нийгэмд эзлэх байр  суурийн талаар уламжлагдан тогтсон, түүхэн 
явцад хувьсан өөрчлөгддөг ойлголт, үзэл хандлагыг хэлнэ1. Өөрөөр 
хэлбэл, энэ нь эрэгтэй, эмэгтэй хүмүүсийн хувьд нийгмээс бий болгосон 
хэм хэмжээ, үүрэг, дүр төрх, нийгмийн хандлагын ялгааг хамаарах ойлголт 
юм. Энэ нь нийгэмд харилцан адилгүй байж, үеэс үед өөрчлөгддөг байна. 
Жишээлбэл: ихэнх оронд эмэгтэйчүүд хүүхдээ өсгөж хүмүүжүүлдэг бол 
зарим оронд эрэгтэй хүн хүүхдээ хүмүүжүүлэх нь сүүлийн үед түгээмэл 
болж  байна.

Хүйс нь эрэгтэй, эмэгтэй хүний биологийн ялгааг илэрхийлэх бөгөөд 
хүний нөхөн үржихүй, хромосом,  генээр тодорхойлогддог, нийтлэг, үл 
өөрчлөгдөх чанар юм.  Өөрөөр хэлбэл, энэ нь эрэгтэй, эмэгтэй хүмүүсийн 
биологийн болон генетикийн хувьд ялгагдах шинжүүдийг хамаарсан 
ойлголт юм. Жишээлбэл: эмэгтэй хүн л хүүхэд төрүүлнэ, эрэгтэй хүн л эр 
эс бий болгодог гэх мэт.

Жендэрийн тэгш эрхийг хангах гэдэг нь эмэгтэй, эрэгтэй болон охид, 
хөвгүүдийн хооронд тэгш байдлыг бүрдүүлж, бусадтай  адил түвшинд  
хүндлэгдэж, өөрсдийн бүхий л хүч чадлаа ашиглан, өөрийгөө хөгжүүлж, 
сайн сайхан амьдрал руу тэмүүлэх боломжийг тэгш бий болгоход оршино. 
Энэ нь эмэгтэй, эрэгтэй хүнийг яг адилхан байх ёстой гэсэн утга бүхий 
санааг агуулаагүй бөгөөд  эмэгтэй, эрэгтэй хүн тэгш эрхтэй байж, тэгш 
хариуцлага хүлээж, тэгш нөөц бололцоогоор хангагдах эрхтэй гэсэн үг 
юм. Хэн нэгнийг эмэгтэй, эсвэл эрэгтэй болж төрснөөс нь шалтгаалан 

1  ЖЭТБХТХ-ийн 4 дүгээр зүйлийн 4.1.1

ялгаварлан хандах учиргүй. Жендэрийн тэгш байдал нь эмэгтэй, эрэгтэй 
хүмүүс хүйсийн хувьд ялгаваргүйгээр үнэлэгдэж, ажлын байр, орлого 
олох адилхан нөөц бололцоогоор хангагдан, ижил хариуцлага хүлээж, 
хувь хүний, гэр бүлийн, нийгмийн болон шийдвэр гаргах түвшинд тэгш эрх 
эдэлж байгаа үед л хангагдана. 

Жендэрийн хэвшмэл үзэл гэж улс төр, нийгэм, соёл ба гэр бүлийн 
харилцаанд эрэгтэй, эмэгтэй хүмүүсийн гүйцэтгэх үүрэг, эдлэх эрхийн 
талаар хүйсийн шинжээр ялгаварлан уламжлагдан тогтсон, ялгаатай 
ойлголт, хандлагыг ойлгоно. 

Жендэрийн хэвшмэл ойлголт гэдэг нь эрэгтэй, эмэгтэй хүний шинж 
төрх, байр суурь, эрх, үүргийн талаарх нийгэмд тогтсон, уламжлагдан 
ирсэн хатуу итгэл үнэмшил, үнэлэмж, хэм хэмжээ юм. Бүх эрэгтэй хүн 
эрэгтэйлэг шинж чанарыг, бүх эмэгтэйчүүд эмэгтэйлэг шинж чанарыг 
бүрэн агуулах ёстой гэсэн хатуу хэвшсэн ойлголтууд байдаг. Жишээ нь: 
эрэгтэйчүүд ширүүн, эрэмгий, эсвэл хүчтэй, эмэгтэй хүн бүрэг дорой, даруу 
төлөв, эсвэл тэвчээртэй гэх мэт. Жендэрийн хэвшмэл ойлголт нь эерэг, 
сөрөг аль аль хэлбэрээр  байж болох хэдий ч эрэгтэй, эмэгтэй хүмүүсийн 
талаарх бодитой мэдээлэл болж чаддаггүй, харин тэдэнд шударга бус 
хандах, шударга бус зүйлийг зөвтгөх үндэслэл болдог тул ихээхэн сөрөг 
үр дагавартай байдаг.  

Жендэрийн хэвшмэл ойлголт нь тухайн хувь хүний хувьд түүний зан 
чанар, хандлага, илэрхийллийнх нь салшгүй нэг хэсэг болсон байдаг тул 
өөрчлөх, даван туулахад багагүй цаг хугацаа, хүч чармайлт шаарддаг. Мөн 
энэ нь хувь хүний жендэрийн үнэлэмжийг бүрдүүлж, жендэрийн үүргээ 
ойлгох хүрээ хязгаарыг нь тогтоосон байдаг болохыг ойлгох учиртай. 

Жендэрийн ялгаварлан гадуурхалт: Жендэрийн ялгаварлан гадуурхалт
гэж улс төр, эрх зүй, эдийн засаг, нийгэм, соёлын ба гэр бүлийн харилцаанд 
болон аливаа бусад салбарт эрэгтэй, эмэгтэй хүнийг хүйсийн байдал, 
гэрлэлтийн болон бусад шинж байдлаар ялгаварлах, үгүйсгэх, хязгаарлах 
үйлдэл, эс үйлдэхүйг2 ойлгоно. Жендэрийн эрх тэгш байдал нь амьдрал 
ахуйн хэв маяг, хүмүүстэй харилцах ердийн хэм хэмжээ болох ёстой бөгөөд 
хүн бүр ялгаварлан гадуурхалтын талаар тодорхой мэдлэг, мэдээлэлтэй 
байснаар жендэрийн тэгш байдал хангагдана.

Хүйсээс хамааран ялгаварлан гадуурхахын эсрэг тэмцэх нь хүний 

2  ЖЭТБХТХ-ийн 4 дүгээр зүйлийн 4.1.4

эрхийг хамгаалах суурь нөхцөл болно гэж үздэг. “Жендэрийн эрх тэгш 
байдлыг хангах тухай хууль”-д шууд ба шууд бус ялгаварлан гадуурхалт гэж 
юу болохыг тодорхойлсноос гадна жендэрийн ялгаварлалтад хамаарахгүй 
гэж үзэх үйл ажиллагааг зааж өгсөн. Энэ нь дээр дурдсанаар ялгаатай 
байдлыг арилгах зорилгоор хүйсийн ялгаатай байдалд үндэслэн арга 
хэмжээ авах шаардлагаас үүдэлтэй юм. Тухайлбал; зөвхөн нэг хүйсийн 
онцлог хэрэгцээнд нийцсэн эрүүл мэнд, боловсролын үйлчилгээ үзүүлэх, 
хөдөлмөрийн, боловсролын зэрэг салбарт аль нэг хүйсийн хүнийг сонгох 
гэх мэт. Жендэрт суурилсан хүчирхийлэл нь жендэрийн ялгаварлан 
гадуурхалтад хамаарна.

2.4. Жендэрт суурилсан хүчирхийллийн тухай ойлголт
“Жендэрт суурилсан хүчирхийлэл” гэж жендэрээс үүдэлтэйгээр бусдад 

бие махбодын, бэлгийн, сэтгэл санааны гэм хор, эдийн хохирол учруулсан, 
учруулж болзошгүй үйлдэл, эс үйлдэхүйг3 ойлгоно. 

Нийгэм, эдийн засгийн янз бүрийн давхаргын эмэгтэй ба эрэгтэй 
хүмүүсийн аль аль нь жендэрт суурилсан хүчирхийлэлд өртөх эрсдэл 
байдаг ч жендэрийн тэгш бус байдлын улмаас эмэгтэй хүн эрэгтэй 
хүнээс илүү их хувиар хохирогч болдог ажээ. Ийнхүү жендэрт суурилсан 
хүчирхийллийн хохирогчдын дийлэнх нь охид, эмэгтэйчүүд байдгаас энэ 
нь эмэгтэйчүүдийн эсрэг хүчирхийлэл гэж бас нэрлэгддэг байна.

Монголд жендэрт суурилсан хүчирхийллийн дараах хэлбэр илүү 
түгээмэл байна. Үүнд:

	Гэр бүлийн хүчирхийлэл;
	Бэлгийн хүчирхийлэл;
	Хүн худалдаалах гэмт хэрэг;
	Ажлын байран дахь бэлгийн дарамт зэрэг болно4.

Жендэрт суурилсан хүчирхийллийн гэмт хэрэг, зөрчлийг:
	Гэр бүлийн хүчирхийлэлтэй тэмцэх тухай хууль;
	Хүн худалдаалахтай тэмцэх тухай хууль;
	Иргэний хууль;
	Зөрчлийн тухай хууль;
	Иргэний хууль;
	Эрүүгийн хууль;
	Гэр бүлийн хууль;

3  ЖЭТБХТХ-ийн 4 дүгээр зүйлийн 4.1.8
4  Зөрчлийн тухай хуулийн 6 дугаар зүйлийн 6.26.1

	Захиргааны хариуцлагын тухай хуулиар тус тус шийдвэрлэдэг.
Гэр бүлийн хүрээнд гарсан бусад жендэрийн эрх тэгш байдал 

зөрчигдсөн тухай гомдлыг хүний эрхийн үндэсний комисст гаргана5.

Жендэрт суурилсан хүчирхийллийн суурь шалтгаан
Хүчирхийлэл нь эрх мэдэлтэй холбоотой жендэржсэн үзэгдэл юм. 

Хүчирхийллийг зогсооё гэвэл түүнийг үүсгэж байгаа үндэстэй нь ажиллах 
шаардлагатай. Хүчирхийллийн илрэл болон үр дагаврууд нүдэнд илт 
харагддаг учраас эдгээрийг хүчирхийллийн суурь шалтгаанд тооцож, 
төөрөгдөл үүсгэх нь бий. Бид ихэвчлэн хүчирхийллийн хэлбэрүүд болон 
үр дагаврын талаар л ярилцдаг. Харин “Яагаад хүчирхийлэл үйлдэгдээд 
байна” гэж бараг асуудаггүй. 

Эрэгтэй, эмэгтэй хүмүүсийн хооронд, хүмүүсийн харилцаанд эрх 
мэдлийн тэнцвэргүй байдал оршиж, түүнээс шалтгаалан хүчирхийлэл 
үйлдэгдэж байдаг. Эрх мэдлийн тэнцвэргүй байдал нь жендэрт суурилсан 
хүчирхийллийн суурь шалтгаан юм. Эрх мэдлийн тэгш бус байдал нь 
зөрчил, айдас, түгшүүр, хонзогнол, түрэмгийлэл, хүчирхийллийг төрүүлж 
байдаг. Хүчирхийлэл нь өөрт байгаа эрх мэдэл, хүч чадлаа сөргөөр 
ашиглаж, бусдыг хянаж, дарамтлан, хамааралд оруулж байгаа үйлдэл юм. 
Эрх мэдэл, хүч чадал хэнд ч байж болох ч бусдыг хянаж, дарамтлахад 
ашиглаж, хүчирхийлэл үйлдэж байгаа нь эрх мэдлийн сөрөг хэрэглээ юм. 

Архидалт, ядуурал, ажилгүйдэл, боловсролын түвшин зэрэг нь 
жендэрт суурилсан хүчирхийлэлд нөлөөлөгч хүчин зүйлс болно. Жишээ 
нь; архи уудаг хүн бүр хүчирхийлэл үйлдэхгүй байхад архи огт амсдаггүй 
атлаа хүчирхийлэл үйлддэг хүн байдаг. Энэ нь дээрх хүчин зүйлс нь суурь 
шалтгаан биш болохыг харуулж байна. 

2.5. Гэр бүлийн хүчирхийллийн тухай ойлголт 
Жендэрт суурилсан хүчирхийллийн түгээмэл хэлбэр нь гэр бүлийн 

хүчирхийлэл (ГБХ) юм. Гэр бүлийн хүчирхийлэл хүний эрхийн ноцтой 
зөрчил юм. Аливаа хүчирхийлэл, дарамт, ялгаварлан гадуурхалтаас ангид, 
хэнээс ч хараат бус, халдашгүй амьдрах эрх нь хүн бүрийн эдлэх салшгүй 
эрх юм. Ялгаварлан гадуурхалт, доромжлол, дарамт, хүчирхийлэл нь хүний 
эрхэм чанарт халддаг, хүний эрхийн зөрчил юм.

Гэр бүлийн хүчирхийлэл нь бусдаас хараат бус, аюулгүй, халдашгүй 
амьдрах эрхэнд халддаг, хүний эрхийн ноцтой зөрчил юм. Гэр бүлийн 

5  ЖЭТБХТХ-ийн 14 дүгээр зүйлийн 14.1.6

хүчирхийллийг гэр бүлийн дотоод асуудал гэж үзэх хандлага манай улсад 
түгээмэл байсан ч сүүлийн жилүүдэд батлагдан гарсан бодлого, хуулийн 
дагуу хүний эрхийн зөрчил төдийгүй зарим үйлдлийг нь зөрчил, гэмт хэрэг 
гэж үздэг болоод удаагүй байна. 

Иймд гэр бүлийн бүрэн бүтэн байдлыг хадгалах зорилгоор, эсвэл 
гэр бүл, ойр дотны харилцаатай хүмүүс хоорондоо шийдэх асуудал гэсэн 
байдлаар хүчирхийлэлд өртсөн хүнийг хамгаалахгүйгээр, үйлчилгээ, 
туслалцаа, дэмжлэг үзүүлэхгүйгээр орхиж болохгүй. Хүн бүрийн эрхэм 
чанарыг нь хүлээн зөвшөөрч, хүндэтгэхийн зэрэгцээ тэдний аюулгүй, 
хараат бус, халдашгүй амьдрах эрхийг тэргүүн зэрэгт үзэж чухалчилсан, 
хэрэгцээнд нь мэдрэмжтэй хандсан үйлчилгээг шуурхай хүргэх  
шаардлагатай. 

Хуулийн байгууллагын ажилтнууд, үйлчилгээ үзүүлэгчид бүгд хүний 
эрхийн хамгаалагчид юм. Гэр бүлийн хүчирхийллийн талаар мэдээлэл 
өгөх явдал ч бас ялгаагүй хүний эрхийг хамгаалж байгаа нэг хэлбэр билээ. 
“Гэр бүлийн хүчирхийлэл” гэдэг нь гэр бүлийн харилцааны хүрээнд нөгөө 
хүний сэтгэл санаанд дарамт учруулах, эдийн засаг, бэлгийн эрх чөлөө, 
бие махбодод халдсан үйлдэл, эс үйлдэхүйг6  ойлгохоор ГБХТТХ-д заасан. 
Энэ хуулийн үйлчлэлд хамаарах хүмүүс нь: 

1.   Эхнэр, нөхөр, гэр бүлийн бусад гишүүн, хамтран амьдрагч, асран 
хамгаалагч, харгалзан дэмжигч, тэдгээрийн асрамж, хамгаалалтад 
байгаа этгээд, тухайн гэр бүлд хамт амьдарч байгаа этгээд; 

2.  Тусдаа амьдарч байгаа төрүүлсэн, үрчлэн авсан хүүхэд, төрсөн, 
үрчлэн авсан эцэг, эх, ах, эгч, дүү;

3.   Гэрлэлтээ цуцлуулсан эхнэр, нөхөр, хамтран амьдарч байсан,   
эсхүл хамтран амьдарч байгаагүй ч гэр бүлийн харилцаатай

       байсан, дундаасаа хүүхэдтэй хүмүүс байх  юм.

Гудамж талбай, олон нийтийн газар үйлдэгддэг хүчирхийллээс 
үүдэлтэй гэмт хэрэг нь гол төлөв өөр хоорондоо бие биеэ үл таних 
хүмүүсийн хооронд үйлдэгдэж, хариуцлага хүлээдэг байхад ГБХ нь ойр 
дотно харилцаатай, хамт амьдардаг хүмүүсийн хооронд болж байдгаараа 
онцлогтой. Иймд хохирогч нэр төрөө бодон хүчирхийллийг нуун 
дарагдуулах, хүчирхийлэлтэй харилцааг тэвчих, хүчирхийлэл үйлдэгчийг 

6 ГБХ-ийг тайлбарлах онолын урсгал, чиглэлийн талаарх мэдээллийг А.Батхишиг, 
Х.Өлзийтунгалаг нарын “Гэр бүлийн хүчирхийллийг судалж, нийгмийн ажлын үйлчилгээ 
үзүүлэх нь” номоос авав.

уучлах, хамгаалах, хайрлах, хорсох, гомдох зэргээр бодол санаа нь 
зөрчилдөж, улмаар энэ нь хүчирхийлэл давтагдах, даамжрах, далд явагдах 
шалтгаан нөхцөл болдог.

ГБХ-ийг тайлбарлах онолын урсгал, чиглэл
ГБХ-ийг тайлбарласан хэд хэдэн онол байх бөгөөд тэдгээрийг 

ерөнхийд нь 1) сэтгэл судлалын, 2) социологийн онол гэсэн бүлэгт ангилж 
үздэг. Эдгээр онолын зарим нь эрэгтэйчүүд яагаад эхнэрээ зоддог тухай, 
зарим нь эмэгтэйчүүд яагаад хүчирхийлэлтэй харилцаандаа үлддэг 
тухай тайлбарласан байхад, зарим онол нь хүчирхийлэл үйлдэгч ба 
хүчирхийллийн хохирогч хоёрын аль алины нөхцөл байдлыг тайлбарлахыг 
оролддог.  

Сэтгэл судлалын онолын зарим тайлбар
Тус онолын дагуу эхнэрээ болон хамтран амьдрагчаа зодох нь дараах 

хүчин зүйлстэй холбоотой гэж тайлбарласан байна. Үүнд:
1.     Хүүхэд насанд нь тохиолдсон таагүй үйл явдлууд, тухайлбал, хүүхэд 

насандаа хүчирхийлэлд өртөж байсан түүхтэй холбоотой;
2.   Хувь хүний онцлог чанартай холбоотой, тухайлбал, эрх мэдэлтэй 

байхыг маш их хүсдэг;
3.  Бусдаас зугтаах, эсвэл бусадтай үзэлцэх зэрэг зан чанарын 

өөрчлөлттэй;
4.    Сэтгэцийн эмгэг өөрчлөлтүүд, тухайлбал, психопат буюу нийгмийн 

эсрэг гаж хандлагатай;
5.   Бусад сэтгэл зүйн өөрчлөлт ба асуудалтай холбоотой, жишээ нь, 

гэмтлийн дараах цочрол, тархины гэмтэл, өөрийгөө хянах чадвар 
сул, өөрийн үнэлэмж доогуур, хорт зуршил, мансууруулах бодист 
автсан, сэтгэцийн эмгэг (психоз) зэрэг шалтгаантай холбосон байна.

Социологийн онолууд
ГБХ-ийг тайлбарласан зарим социологийн онолуудад хүчирхийллийг 

дараах байдлаар тайлбарласан.

Гэр бүлийн системийн онолоор гэр бүлийн бүх гишүүд хүчирхийллийг 
гэр бүлд бий болгох ба түүнийг тогтоон барих үйл явцад тодорхой үүрэг 
гүйцэтгэдэг бөгөөд тэр зан үйл нь нэг үеэс нөгөө үед дамждаг гэж үздэг.

Нийгмийн суралцах онолоор  хүмүүс төрөлхийн хүчирхийлэгч биш, 
бусдын хийж буй үйлдлийг харж, даган дуурайх замаар шинэ зан үйлийг 
сурна. Хэрэв тухайн зан үйлийг дэмжсэн орчин бүрдвэл тэр зан үйл 

дахин давтагдана гэж үздэг. Өөрөөр хэлбэл, хүчирхийллийг харсан 
хүмүүс хүчирхийллийг өөрсдийн харилцаандаа хэрэглэнэ. Хэрэв сөрөг үр 
дагаваргүйгээр хүссэн үр дүндээ хүрвэл тэрхүү үйлдэл нь дахин давтагдах 
магадлал ихтэй гэж үздэг. Мөн зарим судлаачид энэ онолоор үе дамжин 
үйлдэгдэх гэр бүлийн хүчирхийллийг тайлбарладаг. 

Гэр бүлийн хүчирхийлэл ба эрх мэдэл 
Жендэрт суурилсан хүчирхийлэл, түүн дотроо ГБХ-ийн суурь 

шалтгааныг жендэрийн үзэл хандлага, эрх мэдэл, хяналт гэж үздэг. Эрх 
мэдэл нь өөртөө хамаатай асуудлаар шийдвэр гаргах, өөрийн сонголтыг 
хэрэгжүүлэх, эсвэл бусдын сонголтод нөлөөлөхөд эергээр ч, бас сөргөөр 
ч ашиглаж болох хүч, чадамжийг хэлнэ. Эрх мэдэл бол бидний амьдралын 
салшгүй нэг хэсэг. Эрх мэдэл нь бидний шийдвэр, сонголтод байнга 
нөлөөлж байдаг боловч бид эрх мэдлийн тухай бараг боддоггүй. Хэн 
нэгэн эрх мэдлээ бусдыг хянах, эрхийг нь хязгаарлах хэлбэрээр ашиглах 
нь хүчирхийлэл болдог ба өөрөөр хэлбэл, эрх мэдэл, хүчирхийлэл хоёр 
хоорондоо холбоотой. 

Эрх мэдлийн төрөл:
	Дотоод хүч, эрх мэдэл;
	Хамтын хүч, эрх мэдэл;
	Бусдыг хянах, дарамтлах эрх мэдэл;
	Үйл хэрэг болгох, өөрчлөлт хийх эрх мэдэл зэрэг болно.

Гэр бүлийн хүчирхийллийн давтамж, даамжрал
Гэр бүл дэх хүчирхийллийн динамик нь байнгын давтагдаж, даамжирч 

байдаг бөгөөд давтамжийн хугацаа нь улам ойртож, үйлдэл нь аюултай 
болсоор байдаг төдийгүй хохирогчийн орон зай хумигдан хумигдсаар 
гарах гарцгүй мэт эргүүлэгт ордог. Үүний улмаас сэтгэл санааны дарамт 
нь амиа хорлоход хүргэж, бие махбодын хүчирхийлэл нь амиа алдах 
хүртлээ даамжирдаг.

Гэр бүлийн хүчирхийллийн хэлбэр
ГБХ-ийн бас нэг онцлог шинж нь олон хэлбэртэй байдаг буюу сэтгэл 

санааны, эдийн засгийн, бие махбодын, бэлгийн хүчирхийлэл гэсэн 
дөрвөн үндсэн хэлбэртэй. Эдгээр хэлбэр нь ихэвчлэн дангаар үйлдэгдэх 
нь үгүй бөгөөд хүчирхийллийн аль нэг хэлбэртэйгээ хавсран үйлдэгддэг. 
Өөрөөр хэлбэл, ГБХ нь зөвхөн бие махбодыг өвтгөж зовоох явдал биш, 
эрхшээлдээ байлгахын тулд нөгөө хүнээ хэл амаар гутаан доромжилж, эд 

мөнгөөр хяхан хавчиж, гэрээсээ гаргахгүй хорьж цагдаж, бэлгийн төрөл 
бүрийн дарамт үзүүлэх зэрэг ямар ч байдлаар илэрч болдог үзэгдэл юм. 

Хүчирхийллийн давтамж болон аюултай байдлын түвшин нь эрс 
ялгаатай байж болох ч үндсэн шинж нь хуулийн үйлчлэлд хамаарах 
этгээдүүдийн нэг нь өөртөө байгаа давуу тал, эрх мэдэл, хүч чадлаа 
ашиглан  нөгөөдөө эрх мэдэл, хяналтаа тогтоох явдал юм. 

Бие махбодын хүчирхийлэл: Хэн нэг нь нөгөөдөө өөрийн хүсэл сонирхол, 
эрх мэдлээ тогтоох зорилготойгоор биед нь хүч хэрэглэн халдахыг хэлнэ.

Сэтгэл санааны хүчирхийлэл: Хэн нэг нь нөгөөгөө эрх мэдэлдээ 
оруулах зорилгоор хүсэл эрмэлзэл, итгэл найдварыг нь мохоож сүрдүүлэх 
зорилгоор хэл амаараа дарамтлахыг хэлнэ.

Эдийн засгийн хүчирхийлэл: Хэн нэг нь нөгөөгөө эрхшээлдээ байлгах 
зорилгоор эдийн засгийн боломжийг нь хязгаарлаж, хамааралдаа 
оруулахыг хэлнэ.

Айлган сүрдүүлэх: Хэн нэг нь нөгөөгөө эрхшээлдээ байлгах зорилгоор 
хэл амаар болон биеийн хүч, зэвсэг хэрэглэн айлган сүрдүүлэх, эсэргүүцээд 
ямар ч үр дүнд хүрэхгүй хэмээн итгүүлэн, дуулгавартай болгохыг хэлнэ.

Бэлгийн хүчирхийлэл: Хэн нэг нь нөгөө хүний халдашгүй, хүсээгүй, 
бэлэн бус, хүчгүй байдлыг үл хүндэтгэн хүчээр буюу хууран мэхлэх, айлган 
сүрдүүлэх, гүтгэх, доромжлох, дарамт шахалт үзүүлэх гэх мэт аргаар 
хүчиндэх болон хүчиндэхээр завдахыг хэлнэ.

Бусдаас тусгаарлах: Хэн нэг нь нөгөөгөө эрхшээлдээ байлгах 
зорилгоор гэр бүлийн гишүүд, ах дүү найз нөхдөөс нь хөндийрүүлэх, ажил 
хийлгэхгүй байлгах, хэрэгцээт мэдээллээс таслах зэргээр хянахыг хэлнэ.

Мөрдөн мөшгөх: Хэн нэгэн нь нөгөөгөө эрхшээлдээ байлгах зорилгоор 
хаана явсан, хэнтэй уулзсан, юу хийж буйг нь хянан мөрдөж, амар заяа 
үзүүлэхгүй байхыг хэлнэ.

Гэр бүлийн хүчирхийллийн үр дагавар.
ГБХ даамжирснаар хохирогч амиа хорлох, эсхүл хүчирхийлэл 

үйлдэгчийн амь насыг хороох тухай бодох, төлөвлөх, гүйцэлдүүлэх зэргээр 
гэмт зан үйлд татагдан орох, итгэл үнэмшил, шашин шүтлэг, өөрийн 
үнэлэмж, амьдралыг үзэх үзэл, хандлага өөрчлөгдөж, буруу зан үйлд 
суралцах, хүмүүжил, амьдралын зам мөр нь өөрчлөгдөх зэрэг урт хугацаа 
өнгөрсөн ч залруулж боломгүй сөрөг үр дагаврыг дагуулдаг. ГБХ-ийн үр 
дагаврыг:



“ЖЕНДЭРТ СУУРИЛСАН ХҮЧИРХИЙЛЛЭЭС УРЬДЧИЛАН СЭРГИЙЛЭХ ҮЙЛ АЖИЛЛАГААНД ХӨВГҮҮД, ЭРЭГТЭЙЧҮҮДИЙГ ТАТАН ОРОЛЦУУЛАХ НЬ”

42

•	 Шууд буюу богино хугацаанд нөлөөлөх,
•	 Шууд бус буюу урт хугацааны гэж ангилан авч үздэг.
Шууд буюу богино хугацаанд нөлөөлөх үр дагавар нь гэр бүлийн 

хүрээнд нэг орчин, нөхцөлд хамт амьдарч, байнгын харилцаатай байдаг 
дотны хүний зүгээс үзүүлж байгаа бие махбод, сэтгэл зүй, эдийн засгийн 
хүчирхийлэл нь хохирогч буюу хувь хүнд шууд тусаж, өөртөө итгэлгүй 
болох, эрүүл мэнд нь муудах, нийгмийн идэвхгүй болох, амьдралд итгэл 
алдрах зэрэг сөрөг нөлөөллийг бий болгодог. 

Шууд бус буюу урт хугацааны үр дагавар нь ГБХ-ийн улмаас гэр бүл 
салах, түүнээс улбаалан хүүхэд өнчрөх, хараа хяналтгүй хүүхдийн тоо 
олшрох, хүүхэд, эмэгтэйчүүдэд учруулж буй бие махбодын дарамт, 
хүчирхийлэл нь тэдний бие махбод, сэтгэл зүй, нийгмийн хөгжилд олон 
янзын сөрөг үр дагавар, хор нөлөө, сэтгэл зүйн гэмтэл авч ирдэг. 

Тухайлбал, хайртай, дотны хүн нь хүсэл зоригийнх нь эсрэг бэлгийн 
хүчирхийлэл байнга үйлдэхэд эмэгтэй хүн өөрийгөө сул дорой байдлаар 
мэдэрч, өөртөө итгэх итгэлээ алдан, сэтгэл зүйн хувьд маш их зовуурь 
шаналал амсдаг. Түүнчлэн энэ төрлийн хүчирхийлэлд өртсөн хохирогч 
хүсээгүй жирэмслэлт, үр хөндөлт, бэлгийн замын халдварт өвчин зэрэг 
нөхөн үржихүйн эрүүл мэндээр хохирох эрсдэлтэй бөгөөд үүн дээр нийгэм 
эмэгтэйг нь буруутгавал байдал улам хүндэрдэг.

Мөн ГБХ нь хохирогчид ямагт сэтгэл санааны гүнзгий хор уршиг 
учруулж байдаг. Хүчирхийлэл болоод өнгөрсөн ч айдас алга болдоггүй 
ба хохирогч хүчирхийлэл үйлдэгчээс салсан ч айдас байсаар байдаг. 
Хүчирхийлэл хэдий удаан үргэлжилж, харгисаар үйлдэгдсэн байна, 
төдий хэмжээгээр сэтгэл санаанд гүнзгий нөлөөлдөг сэтгэцийн эмгэг 
өөрчлөлттэй болох, амиа хорлох зэрэг7 хүнд хор уршигтай байдаг. Энэхүү 
сэтгэл санааны цочрол нь удаан хугацаанд үргэлжилдэг бөгөөд хэдий үйл 
явдал болоод дууссан байвч: 

•	 Болсон явдлыг эргэн санахдаа будилах,  
•	 Хар дарж зүүдлэх, 
•	 Хүчирхийллийг санагдуулах эд зүйлс, үг ярианаас зугтах, 
•	 Хүчирхийллийг санагдуулах аливаа үйлдэл үйл явдлаас зугтах, 
•	 Цочролд оруулсан гол, чухал үйлдлүүдийг санахгүй байх тохиолдол 

 элбэг.  

7 Гэр бүлийн хүчирхийлэлтэй тэмцэх хууль сахиулах болон шүүх эрх мэдлийн байгууллагын 
ажилтны гарын авлага 2017, Олон улсын хөгжлийн эрх зүйн байгууллага (IDLO)

Өөрөөр хэлбэл, ГБХ-д өртсөн хохирогч бие махбод, сэтгэл санааны 
олон талын хохирол амсаж, энэхүү хүчирхийллийн дараа бүх талаар 
“эмзэг” байдалтай болж хувирдаг.

Гэр бүлийн хүчирхийллийн хохирогч
“Гэр бүлийн хүчирхийллийн хохирогч8” гэж ГБХ-ийн улмаас сэтгэл 

санаа, эдийн засаг, бие махбод, бэлгийн халдашгүй байдлаараа хохирсон 
хүнийг  ГБХТТХ-д тодорхой заасан. Сүүлийн жилүүдэд олон улсын түвшинд 
“ГБХ-ийн хохирогч” хэмээх нэр томьёог “хүчирхийллийг даван туулагч” 
хэмээн нэрлэх болсон. Энэ нь хүчирхийлэлд өртсөний дараах бүхий л үйл 
явц нь хүчирхийллийг даван туулах үйл явц гэж үзэх болсонтой холбоотой юм.

ГБХ-ийн хохирогч нь нэг гэр бүлийн харилцаатай байгаа, эсхүл 
хувийн дотно харилцаатай байсан аль ч насны, аль ч хүйсийн хүн (үүнд 
бэлгийн цөөнх буюу ЛГБТ хүмүүс мөн адил хамаарна) байж болох авч, бие 
физиологи, нөхөн үржихүйн онцлог, нийгмийн хандлага, тогтсон уламжлал 
зэрэг олон олон хүчин зүйлстэй холбоотойгоор хохирогчдын 90 орчим 
хувь нь эмэгтэйчүүд байдаг.

Гэр бүлийн хүчирхийлэл нь бусад харгис хүчирхийллийн үйл явдал шиг 
хохирогчийн хувьд асар их хор хөнөөлтэй, сэтгэл зүйн үр дагавартай байж 
болно. Дараах хоёр хам шинж нь хамгийн нийтлэг илэрдэг. Үүнд:

1.    Гэмтлийн дараах стресс эмгэг (ГДСЭ);
2.    Бэлгийн хүчирхийллийн гэмтлийн хам шинж (БХГХШ) юм. 
Эдгээрийн аль аль нь маш ноцтой бөгөөд харгалзах шинж тэмдгүүдийг 

хянаж байх шаардлагатай.

Гэмтлийн дараах стресс эмгэг. Байгалийн гамшиг, автомашины осол, 
бэлгийн хүчирхийлэл зэрэг эрүүл мэнд, амь насанд аюултай үйл явдалд 
өртөж, даван туулсны дараа үүсэж болох сэтгэцийн эрүүл мэндийн 
асуудлыг ГДСЭ гэж ойлгож болно. ГДСЭ-ийн шинж тэмдгүүд нь үйл явдлын 
дараа аль ч үед үүсч болох бөгөөд ноцтой асуудал нь хохирогчийн нөхцөл 
байдлыг даван туулах чадварыг алдагдуулдаг.

ГДСЭ-ийн шинж тэмдэг нь хүн бүрд харилцан адилгүй байдлаар 
илэрнэ9. Гол шинж тэмдгийг дараах байдлаар тодорхойлдог. Үүнд: 

1.    Үйл явдлыг эргэн санах (Дахин сэргэх шинж тэмдэг гэж нэрлэдэг. 
Өөрөөр хэлбэл, хүнд ноцтой үйл явдлын үед эргэн очсон мэт 
мэдрэмж төрөх). Тухайлбал, хүнд ноцтой үйл явдлыг төсөөлөн 

8 Гэр бүлийн хүчирхийлэлтэй тэмцэх тухай хууль, 5 дугаар зүйл, §5.1.2 
9 Жендэр гэр бүлийн харилцаанд нөлөөлөх нь 2003, ХЭҮТ,  С.Баасанбат 

бодох, зүүдлэх, үйл явдал байнга бодогдох, хий юм харах, 
хүчирхийллийн үед мэдэрсэн мэдрэмж сэргэж, сэтгэлийн зовуурь 
хөндөгдөх зэргээр дахин мэдрэх;

2.    Үйл явдлыг эргэн сануулах нөхцөл байдлаас зайлсхийх;
3.    Сөрөг итгэл үнэмшил, мэдрэмжид автах;
4.   Сэтгэлийн зовуурьтай, тайван бус байх, тухайлбал, унтаж чадахгүй 

байх, амархан уурлаж хилэгнэх, анхаарал сайн төвлөрөхгүй байх, 
хэт болгоомжлох, хэт цочимтгой болох, байнга тайван бус байх 
шинж илрэх;

5.    Юу ч мэдрэхгүй байх, бусдаас зай барих;
6.    Ойлгох, ухаарах чадвар муудах;
7.    Ойгүйдэлд хүрэх, тухайлбал, хүнд ноцтой үйл явдлын чухал хэсгийг 

санахгүй байх  зэрэг болно.

Бэлгийн хүчирхийллийн гэмтлийн хам шинж. Энэ нь ихэнх бэлгийн 
хүчирхийллийн хохирогчдод илэрдэг сэтгэл зүйн болон бие махбодын 
нийтлэг шинж тэмдэг, хариу үйлдлийн нийлбэр цогц юм. Халдлага, эсхүл 
бэлгийн хүчирхийлэл нь маш богино хугацаанд болоод өнгөрсөн мэт 
санагдах боловч дийлэнх тохиолдолд энэ нь саажилт үүсгэх боломжтой 
байдаг. Энэ нь урт болон богино хугацааны шинж тэмдгүүдийн аль алинаар 
нь илэрдэг байна10. Үүнд:

a) Богино хугацааны (хурц) шинж тэмдэг
•	 Хурц илрэл:
- Айдас, уур хилэн, түгшүүр, зовнил;
- Цурхиран уйлах, тайван бус байх, инээх (хөхрөх), төвлөрөх   

 чадваргүй байх, тарчлах, г.м.
•	 Хяналттай илрэл:
- Нуугдмал мэдрэмж;
- Биеэ авч явах байдлаа хянаж, тайван байх;

б)  Урт хугацааны (архаг) шинж тэмдэг:
- Амьдралын хэв маягийн өөрчлөлтүүд (оршин суух газар, утасны  

 дугаар, ажлын байр, дадал зуршлаа өөрчлөх);
- Үйл явдлыг эргэн санах, хүчирхийлэгчтэй дүрээ солих гэх мэтээр  

 хар дарж зүүдлэх, 

10  Гэр бүлийн хүчирхийлэлтэй тэмцэх хууль сахиулах болон шүүх эрх мэдлийн байгуул-
лагын ажилтны гарын авлага 2017, Олон улсын хөгжлийн эрх зүйн байгууллага (IDLO)

- Бэлгийн амьдралын өөрчлөлт: Харилцаа холбооны өөрчлөлт   
 (харилцдаг найз нөхөд, гэр бүл болон бусдад итгэх итгэл буурч,  
 өөрийгөө хүндлэх үнэлэмж буурах)  зэрэг болно.

Хүчирхийлэл үйлдэгч гэж хэн бэ?
Хүчирхийлэл үйлдэхдээ дараах стратегийг ашигладаг.
	Сэтгэл хөдлөлд хөтлөгдсөн үйлдэл хийх;
	Санаа зорилго, тактиктай, төлөвлөж үйлдэх;
	Ирээдүйд найдаж болох харилцаа, эрх мэдэл, хяналтаа тогтоох;
	Эсэргүүцэж, тэмцээд нэмэргүй хэмээн итгэн үнэмшүүлэх, айлгах;
	Хохирогчийг буруутгах-үүрэг хариуцлагаа бусад руу шилжүүлэх;
	Өөрийгөө буруугүй гэдгийг батлан харуулах; 
	Санхүүгийн эрх мэдлийг нь хязгаарлах, хамааралтай байлгах;
	Нийгмээс тусгаарлах; 
	Уучлах, гэмших, аргадах, хайртай гэж итгүүлж, битүү тойрогт   

 оруулж төөрөгдүүлэх;
	Цөхрөөх, туйлдуулан ядраах, хянах, айлгах, тарчлаан зовоох;
	Өөрийн үйлдлээ зөв, хэвийн гэж үгүйсгэх, хариуцлагаас зайлсхийх 
	Хил хязгаарын мэдрэмж тэнцвэргүй “Би юу хүсэж байна,  

 түүнийгээ хийнэ”
	“Чи минийх” бусдыг өмч хөрөнгө мэт өмчлөх 

Хүчирхийлэл үйлдэж байгаа хүний онцлог шинжүүд: 
1.   Зөвхөн гэр бүлдээ үйлддэг, энэ занг нь ойр дотныхон л мэднэ, 

өөрөө гэмшдэг, ихэнх нь зан үйлээ засан залруулахыг боддог. Энэ 
ангилалд ихэнх нь байдаг. Зан үйл өөрчлөх, сайн дурын сургалт 
тохиромжтой. 

2.      Гэр бүл, ажил, гудамж талбай, хаана ч, хэнтэй ч зөрчил зөрөлдөөнийг 
хүчирхийллийн аргаар шийдвэрлэдэг, энэ үйлдэлдээ гэмшдэггүй, 
хэвийн гэж ойлгодог, энэ ангиллынханд зан үйлийн албадан 
сургалтад хамруулах, тусдаа амьдрахыг даалгах гэх мэт 
албадлагын арга хэмжээ шаардагддаг.  

3.  Психоз, психопат хэв шинжийн буюу сэтгэцийн эмгэгтэй, эсвэл 
нийгмийн эсрэг үйлдэл хийдэг, гэмт хэргийн (элемент) бүлэглэлд 
байдаг, архидах, мансуурах, мөрийтэй тоглоомын хамааралтай 
гэх мэт. Ийм тохиолдол цөөн хувийг эзэлдэг ч хор уршиг, эрсдэл 
өндөр, засрах магадлал бага, урт хугацааны донтох зуршлын 

эмчилгээ, сэтгэл засал, урт хугацааны хяналт, тусгаарлалтын арга 
хэмжээ шаардагддаг. 

2.6. Гэр бүлийн хүчирхийллийн эрх зүйн орчин, хүчирхийлэл үйлдэгчид 
хүлээлгэх хуулийн хариуцлага

2004 онд батлагдсан Гэр бүлийн хүчирхийлэлтэй тэмцэх тухай анхны 
хууль нийгэмд болон хуулийн байгууллагын ажилтнуудад гэр бүлийн 
хүчирхийллийг нийгмийн асуудал, хүний эрхийн ноцтой зөрчил болохыг 
таниулж, хохирогчид чиглэсэн үйлчилгээ болох түр хамгаалах байр, Нэг 
цэгийн үйлчилгээний төв, хүчирхийлэл үйлдэгчийн зан үйлд нөлөөлөх 
албадан сургалтын хөтөлбөр зэрэг механизмуудыг туршин хэрэгжүүлэхэд 
үнэтэй хувь нэмэр оруулсан. 

2016 онд Гэр бүлийн хүчирхийлэлтэй тэмцэх тухай хуулийн 
шинэчилсэн найруулга батлагдсан бөгөөд тус хуулиар гэр бүлийн 
хүчирхийлэлтэй тэмцэх олон талт салбар хоорондын тогтолцоо болон 
хохирогч хамгааллын цогц зохицуулалтыг бий болгосон. Энэхүү цогц 
зохицуулалтын хүрээнд Гэр бүлийн хүчирхийлэлтэй тэмцэх тухай хууль 
нь гэр бүлийн хүчирхийлэлтэй тэмцэх болон хохирогчийг хамгаалах үзэл 
баримтлал, суурь зарчмууд, хүчирхийллийг илрүүлэх, таслан зогсоох 
ажиллагаа, хохирогчид үзүүлэх үйлчилгээний төрлүүд болон гэр бүлийн 
хүчирхийлэлтэй тэмцэх тогтолцоо, бүтэц, механизм, энэ хуулиар үүрэг 
хүлээсэн байгууллага, мэргэжилтнүүдийн чиг үүрэг зэргийг тодорхойлсон, 
урьдчилан сэргийлэх агуулгатай суурь хууль юм. Харин хүчирхийллийн 
үйлдэл нь зөрчил, гэмт хэрэг, эсвэл иргэний хэрэг эсэхээс хамаарч 
хохирогчийг хамгаалах нарийвчилсан ажиллагаанууд нь бусад хуулиудад 
тусгагдсан байдаг. Тухайлбал, Эрүүгийн хууль, Эрүүгийн хэрэг хянан 
шийдвэрлэх тухай хууль, Зөрчлийн тухай хууль, Зөрчил хянан шийдвэрлэх 
тухай хууль, Гэрч, хохирогчийг хамгаалах тухай хууль, Цагдаагийн албаны 
тухай хууль, Хүүхэд хамгааллын тухай хууль, Гэр бүлийн тухай хууль, 
Нийгмийн хамгааллын тухай хууль, Иргэний хэрэг хянан шийдвэрлэх тухай 
хууль, Шүүхийн шийдвэр гүйцэтгэх тухай хууль зэрэг хуулиудад гэр бүлийн 
хүчирхийллийн хохирогчийг хамгаалах зохицуулалтууд болон хүчирхийлэл 
үйлдэгчид хүлээлгэх хариуцлага нарийвчлан тусгагдсан. 

Гэр бүлийн хүчирхийлэлтэй тэмцэх тухай хууль нь гэр бүлийн 
хүчирхийллийг эрт шатанд илрүүлэх, цаг алдахгүй, шуурхай таслан зогсоох, 
хохирогч, түүний гэр бүлийн бусад гишүүний амь нас, эрүүл мэнд, аюулгүй 

байдлыг хамгаалах, үйлчилгээ үзүүлэх болон урьдчилан сэргийлэх 
тогтолцоо, үйл ажиллагааны эрх зүйн үндсийг тогтоосон. Гэр бүлийн 
хүчирхийлэлтэй тэмцэх тухай хууль нь урьдчилан сэргийлэх агуулгатай 
суурь хууль бөгөөд уг хуулиар: 

1.    Гэр бүлийн хүчирхийллээс урьдчилан сэргийлэх; 
2.    Гэр бүлийн хүчирхийлэлтэй тэмцэх бүтэц механизм; 
3. Хуулиар үүрэг хүлээсэн байгууллагуудын салбар дундын зохицуулалт; 
4.    Хуулийн хэрэгжилтэд хяналт тавих байгууллага, хугацааг 

нарийвчлан тодорхойлсон. 

2016 онд батлагдсан хуулийн шинэчлэгдсэн зарчмын өөрчлөлтүүд нь: 
1.  Өмнөх хуулийн зорилго нь гэр бүлийн хүчирхийлэлтэй тэмцэхэд 

төрийн болон төрийн бус байгууллага, иргэн, аж ахуйн нэгж, 
байгууллагын оролцоог тодорхойлоход түлхүү чиглэгдсэн байсан. 
Шинэчлэгдсэн хуулиар хохирогч, гэр бүлийн гишүүдийн аюулгүй 
байдлыг хамгаалах, зөрчигдсөн эрхийг сэргээх зорилго шинээр 
нэмэгдсэн. 

2.  Хуулийн үйлчлэх хүрээг өргөтгөх, хамгаалалтын гадна үлдэж 
  байсан хохирогчдыг энэ хуулийн зохицуулалтад хамааруулах 

боломжийг бүрдүүлсэн. 
3.  Хүүхдийн нас, сэтгэхүйн онцлог, эцэг эх, хууль ёсны асран 

хамгаалагчаас хамааралтай эмзэг байдлыг харгалзан хүүхдийг 
тусгай хамгаалалтаар хангах зохицуулалтыг нэг бүлэг болгон 
шинээр оруулсан. 

4.    Гэр бүлийн хүчирхийлэлтэй тэмцэх, урьдчилан сэргийлэх, хохирог-
чийг хамгаалах байгууллагуудын үйл ажиллагаа салангид, зарим 
яамны чиг үүрэг орхигдсон байсныг өөрчилж, байгууллагуудын 
үйл ажиллагааны уялдаа холбоо, салбар дундын зохицуулалт, 
тэргүүлэн гүйцэтгэгч нь хэн байхыг тодорхой болгосон. 

5.   Гэр бүлийн хүчирхийллээс урьдчилан сэргийлэх, илрүүлэх, таслан 
зогсоох, хохирогчийг хамгаалах, хүчирхийлэл үйлдэгчдэд 
хариуцлага хүлээлгэх үүрэг хүлээсэн байгууллагуудын дунд 
мэдээллийн нэгдсэн сүлжээг бий болгож, мэдээлэл, дүн 
шинжилгээнд үндэслэн шийдвэр гаргах боломжийг бүрдүүлсэн. 

6.   Гэр бүлийн хүчирхийллийг маргаан, иргэний хэрэг хэмээн үзэж, 
 гэм буруутай этгээдэд хариуцлага хүлээлгэх асуудлыг хохирогчийн 

үүрэг болгож, эрсдэлд оруулахаас гадна хүчирхийлэл дахин 

давтагдахад хүргэж байгааг өөрчилж, гэр бүлийн хүчирхийллийг 
зөрчил, гэмт хэрэгт тооцож, хариуцлага гарцаагүй байх нөхцөлийг 
бүрдүүлсэн. 

7.  Байгууллагын эрх хэмжээ, оролцоог хэт ерөнхий тунхаглалын 
шинжтэй хуульчилсныг өөрчилж, хохирогч, түүний гэр бүлийн 
гишүүдийн аюулгүй байдлыг хамгаалах процедурыг тусгаж, 
холбогдох хуулиудын зохицуулалтыг нийцүүлэн өөрчилсөн. 

8.  Гэр бүлийн хүчирхийлэлтэй тэмцэх зохицуулалт энэ хуулиас гадна 
Эрүүгийн эрх зүйн тогтолцооны бусад хуулийн зохицуулалтаар 
давхар хангагдах боломжийг бүрдүүлсэн. Жишээ нь, 
Хүчирхийллийг таслан зогсоох, хохирогчийн амь нас, эрүүл 
мэндийг хамгаалах зорилгоор цагдаагийн ажилтнаас эрх 
хэмжээгээ хэрэгжүүлэх үндэслэл, журам, хэргийн бодит байдлыг 
шалган тогтоохтой холбоотой зохицуулалтыг Цагдаагийн албаны 
тухай хуулиар хүчирхийлэл үйлдэгчид хүлээлгэх хариуцлагын 
төрлийг Зөрчлийн тухай хууль, Эрүүгийн хуулиар, шүүхээс оноосон 
ялыг хэрэгжүүлэхтэй холбоотой зохицуулалтыг Шүүхийн шийдвэр 
гүйцэтгэх хуулиар гэх мэтчилэн цогц байдлаар тусгасан. 

9.  Хохирогчийг хамгаалах, нөхөн сэргээх үйлчилгээний зохицуулалтыг 
цогц байдлаар хуульчилж, үйлчилгээг мэргэшсэн төрийн бус 
байгууллагаар гэрээний үндсэн дээр гүйцэтгүүлэх, тэдэнд үзүүлэх, 
дэмжлэгийн хэлбэрүүдийг шинээр оруулсан. 

10. Гэр бүлийн хүчирхийлэлтэй тэмцэх тухай хуулийг дагаж холбогдох 
бусад хуулиудад өөрчлөлт оруулаагүйгээс өрөөсгөл зохицуулалт 
үйлчилж байсныг халж, эрх зүйн цогц орчин бүрдүүлсэн. 

Гэр бүлийн хүчирхийлэлтэй тэмцэх тухай хуулийн 46.2-д зааснаар Энэ 
хуулийг зөрчсөн хүн, хуулийн этгээдэд Эрүүгийн хууль, эсхүл Зөрчлийн 
тухай хуульд заасан хариуцлага хүлээлгэнэ гэж заасны дагуу дараах 
хуулиар хариуцлага хүлээлгэнэ.

“Гэр бүлийн хүчирхийлэл үйлдэх” гэмт хэрэг ба зөрчлийн ялгаа
1.    Үйлдлээрээ ялгаатай.
2.     Үйлдлийн давтамжаараа ялгаатай /гэр бүлийн хүчирхийлэл үйлдэх 

зөрчлийг 1-2 удаа үйлдвэл зөрчлийн тухай хуулиар шийтгэнэ, 3 
буюу түүнээс дээш удаа үйлдвэл эрүүгийн хуулиар шийтгэнэ/.

3.    Оногдуулах ял шийтгэлийн төрлөөрөө ялгаатай.

Зөрчлийн хууль /Зөрчил/ Эрүүгийн хууль /Гэмт хэрэг/

Гэр бүлийн хамаарал бүхий 
харилцаатай хүнийг:

- зодсон:
- хүсэл зоригийнх нь эсрэг 

тодорхой үйлдэл хийх, 
хийхгүй байхыг албадсан;

- бусадтай харилцахыг 
хязгаарласан:

- хуваарьт болон дундын 
эд хөрөнгөө эзэмших, 
ашиглах, захиран 
зарцуулах эрхэд халдсан 
бол

Гэр бүлийн хамаарал бүхий харилцаатай хүнийг 
байнга:

- зодсон;
- харгис хэрцгий харьцсан, догшин 

авирласан, тарчлаасан;
- хуваарьт болон дундын эд хөрөнгөө 

эзэмших, ашиглах, захиран зарцуулах эрхэд 
халдсан

Энэ гэмт хэргийг:
- хүүхэд, жирэмсэн эмэгтэй, ахмад настан, 

хөгжлийн бэрхшээлтэй хүний эсрэг 
үйлдсэн;

- асрамжийн үйлчилгээ үзүүлэх 
байгууллагын ажилтан үйлдсэн;

- таслан зогсоох гэсэн хүнийг эсэргүүцэж 
үйлдсэн бол

Албадан сургалтад хамруулж 
долоогоос гуч хоногийн 
хугацаагаар баривчлах 
шийтгэл оногдуулна.

Зургаан сараас хоёр жил хүртэл хугацаагаар 
зорчих эрхийг хязгаарлах, эсхүл зургаан 
сараас хоёр жил хүртэл хугацаагаар хорих ял 
шийтгэнэ.

Эрүүгийн хариуцлага
Гэмт хэрэг үйлдсэн этгээдийг цээрлүүлэх, гэмт хэргийн улмаас 

зөрчигдсөн эрхийг сэргээх, хохирлыг нөхөн төлүүлэх, гэмт хэргээс 
урьдчилан сэргийлэх, гэмт хэрэг үйлдсэн хүнийг нийгэмшүүлэх зорилготой. 
Эрүүгийн хариуцлага нь доорх ял, албадлагын арга хэмжээнээс бүрдэнэ.

Эрүүгийн хариуцлага

Үү
рэ

г 
хү

лэ
эл

-
гэ

х,
 э

рх
 

хя
зг

аа
рл

ах

Хө
рө

нг
ө

ор
ло

гы
г

ху
ра

ах

Э
м

нэ
лг

ий
н 

ча
на

рт
ай

 
ал

ба
дл

аг
а

То
рг

ох

Н
ий

тэ
д

ту
ст

ай
 а

ж
ил

Зо
рч

их
 э

рх
ий

г
хя

зг
аа

рл
ах

Хо
ри

х

Э
рх

хя
зг

аа
рл

ах

Эрүүгийн хариуцлагыг хөнгөрүүлэх нөхцөл байдал
Гэмт хэргийн нийгмийн аюулын шинж чанар, хэр хэмжээ, гэм буруутай 

этгээдийн хувийн байдлыг харгалзан үзэх нь шүүхээс гэм буруутай этгээдэд 
ногдуулах ялыг хөнгөрүүлэх, эсхүл хүндрүүлэх зайлшгүй шаардлагатай 

эсэхийг дүгнэх үндэс болдог. Эрүүгийн хариуцлагыг хөнгөрүүлэх дор 
дурдсан нөхцөл байдлыг Эрүүгийн хуулиар тогтоосон:

•	 Тохиолдлын шинжтэй нөхцөл байдлын улмаас анх удаа гэмт хэрэг 
үйлдсэн;

•	 Гэмт хэрэг үйлдсэний дараа хохирогчид шууд эмнэлгийн, бусад 
туслалцаа үзүүлсэн, учруулсан хохирлыг төлсөн;

•	 Бие махбодын, сэтгэл санааны албадлагын, эд хөрөнгийн, албан 
тушаалын, бусад байдлаар эрхшээлд орсны улмаас гэмт хэрэг 
үйлдсэн;

•	 Хохирогчийн хууль бус, зүй бус үйлдлээс шалтгаалан гэмт хэрэг 
үйлдсэн;

•	 Өөрийгөө илчилсэн, бусдын үйлдсэн гэмт хэргийг илрүүлэх, гэмт 
хэрэг үйлдэж олсон хөрөнгө, орлогыг олоход тусалсан;

•	 Нөхцөл байдлыг буруугаар төсөөлж, андуурсны улмаас гэмт хэрэг 
үйлдсэн;

•	 Байнгын хүчирхийлэл, дарамтад өртсөний улмаас өөрийгөө 
хамгаалах зорилгоор хохирогчид халдаж гэмт хэрэг үйлдсэн:

•	 Шүүх дээр дурдсанаас бусад онцгой нөхцөл байдлыг харгалзан 
эрүүгийн хариуцлагыг хөнгөрүүлж болно.

Эрүүгийн хариуцлагыг хүндрүүлэх нөхцөл байдал
Эрүүгийн хариуцлага хүлээлгэхдээ хүндрүүлэх нөхцөл байдлын 

жагсаалтыг Эрүүгийн хуулийн 6.6 дугаар зүйлд дараах байдлаар тогтоосон:
•	 Бие махбодын, сэтгэл санааны шаналал, зовуурь үүсгэж онц харгис 

хэрцгий аргаар, тохуурхан доромжилж үйлдсэн;
•	 Санаатай гэмт хэргийг хоёр, түүнээс дээш удаа үйлдсэн, эсхүл гэмт 

хэргийг бүлэглэж үйлдсэн;
•	 Нийтэд аюултай аргаар үйлдсэн;
•	 Өөр гэмт хэргийг нуун далдлах, хялбарчлах зорилгоор үйлдсэн;
•	 Албан үүргээ гүйцэтгэх, олон нийтийн үүргээ биелүүлэхтэй нь 

холбогдуулан хохирогч, түүний ойр дотны хүний эсрэг үйлдсэн;
•	 Хохирогчийн биеэ хамгаалж чадахгүй байдлыг мэдсээр байж, 

эрхшээлдээ байгаа хүний эсрэг үйлдсэн;
•	 Онц байдал, гамшиг, аюулт үзэгдэл, нийтийн эмх замбараагүй 

байдлыг далимдуулан үйлдсэн;
•	 Гэм буруугаа хүлээж, хохирлоо төлөх үүрэг хүлээсэн хүн шүүхээс 

хүлээлгэсэн үүргийг биелүүлээгүй;

*Дээр дурдсанд заагаагүй нөхцөлөөр эрүүгийн хариуцлагыг 
хүндрүүлэхийг хориглоно.

Хорих ял оногдуулахгүйгээр тэнсэх
Хөнгөн гэмт хэрэг үйлдсэн хүн гэм буруугаа зөвшөөрч гэмт хэргийн 

улмаас учруулсан хохирлоо нөхөн төлж хор уршгийг нь арилгасан, эсхүл 
гэмт хэргийн улмаас учруулсан хохирлоо нөхөн төлөхөө илэрхийлсэн 
бол гэмт хэрэг үйлдсэн нөхцөл байдал, гэмт хэрэг үйлдсэн хүний хувийн 
байдлыг харгалзан хорих ял оногдуулахгүйгээр таван жил хүртэл 
хугацаагаар тэнсэж болно.

Шүүх ял оногдуулахгүйгээр тэнссэн хүний гэмт хэрэг үйлдсэн нөхцөл, 
хувийн байдлыг харгалзан, хэд хэдэн үүрэг хүлээлгэж, хязгаарлалт 
тогтоож болно.

Тэнссэн хугацаанд хүлээлгэсэн үүргийг биелүүлээгүй, хязгаарлалтыг 
зөрчсөн, эсхүл санаатай гэмт хэрэг үйлдсэн бол шүүх тэнссэн шийдвэрээ 
хүчингүй болгож, ял оногдуулна. Харин тэнссэн хугацаанд шүүхээс хүлээлгэсэн 
үүргийг биелүүлж, эрхийн хязгаарлалтыг зөрчөөгүй бол прокурорын 
дүгнэлтийг үндэслэн, шүүх хугацаанаас өмнө ялаас чөлөөлж болно. 

Албадлагын арга хэмжээ
Шүүх гэмт хэргийн улмаас зөрчигдсөн эрхийг сэргээх, хохирлыг нөхөн 

төлүүлэх, гэмт хэргээс урьдчилан сэргийлэх, гэмт хэрэг үйлдсэн хүнийг 
нийгэмшүүлэх зорилгоор гэмт хэрэг үйлдсэн хүнд ял оногдуулахгүйгээр 
тэнсэж, эсхүл оногдуулсан ял дээр нь нэмж оногдуулдаг хүмүүжлийн 
болон нөлөөллийн шинжтэй арга хэмжээ юм. Үүнд: 

1.    Үүрэг хүлээлгэх, эрх хязгаарлах албадлагын арга хэмжээ;
2.    Эмнэлгийн чанартай албадлагын арга хэмжээ;
3.    Хөрөнгө, орлогыг хураах албадлагын арга хэмжээ

Үүрэг хүлээлгэх, эрх хязгаарлах албадлагын арга хэмжээ

1. Үүрэг хүлээлгэх 2. Эрх хязгаарлах
•	 Гэмт хэргийн хор уршгийг 

арилгах,
•	 Зан үйлээ засах сургалтад 

хамрагдах, 
•	 Тодорхой ажил үүрэг гүйцэтгэх,
•	 Оршин суух газраа өөрчлөх,  

зорчихдоо эрх бүхий 
байгууллагаас зөвшөөрөл авах.

•	 Тодорхой газар очих, тодорхой хүнтэй 
харилцахыг хязгаарлах,

•	 Галт зэвсэг өмчлөх, эзэмшихийг 
хориглох,

•	 Согтууруулах ундаа, мансуурах бодис 
хэрэглэхийг хориглох,

•	 Тодорхой төрлийн үйл ажиллагаа 
явуулахыг хориглох.

Шүүх гэмт хэрэг үйлдсэн хүний хувийн байдал, гэмт хэрэг үйлдсэн 
нөхцөл байдлыг харгалзан, хэд хэдэн үүрэг хүлээлгэж, эрхийн хязгаарлалт 
тогтоож болно. 

Шүүхээс хүлээлгэсэн үүргийг биелүүлээгүй, хязгаарлалтыг зөрчсөн, 
албадлагын арга хэмжээ авагдсан хугацаанд санаатай гэмт хэрэг үйлдсэн 
бол шүүх уг шийдвэрийг хүчингүй болгож, ял оногдуулна.

Харин үүрэг хүлээлгэх, эрх хязгаарлах албадлагын арга хэмжээ авсан 
хугацаанд шүүхээс хүлээлгэсэн үүргийг биелүүлж, эрхийн хязгаарлалтыг 
зөрчөөгүй бол прокурорын дүгнэлтийг үндэслэн шүүх хугацаанаас нь 
өмнө ялаас чөлөөлж болно.

Албадлагын арга хэмжээний хугацаа дууссаны дараа тухайн хүнд ял 
оногдуулах эсэхийг прокурорын дүгнэлтийг үндэслэн, шүүх шийдвэрлэнэ.

Эмнэлгийн чанартай албадлагын арга хэмжээ
Гэмт хэрэг үйлдэх үедээ хэрэг хариуцах чадваргүй байсан, гэмт хэрэг 

үйлдсэний дараа хэрэг хариуцах чадваргүй болсон нөхцөлд шүүхээс 
эмнэлгийн чанартай албадлагын арга хэмжээ хэрэглэх шийдвэр гаргана. 
Хэрэг хариуцах чадваргүй байсан гэдэгт хүн өөрийн үйлдлийг хариуцаж 
буюу жолоодож чадахгүй болсныг ойлгоно. Тухайлбал, сэтгэл мэдрэлийн 
архаг өвчин /шизофрени, давших саа, эпилепси/, сэтгэл санааны хүнд 
дарамтаас болж сэтгэцийн үйл ажиллагаа нь түр сарнисан, оюуны хомсдол, 
хүнд дэмийрэл гэх мэт сэтгэцийн бусад сааталд орсон байхыг хэлнэ. 
Шүүх гэмт хэрэг үйлдсэн хүнд сэтгэл заслын, донтох зуршлын эмчилгээ 
хийлгэх эмнэлгийн чанартай албадлагын арга хэмжээ оногдуулж болно. 
Эмнэлгийн чанартай албадлагын арга хэмжээг сунгах, өөрчлөх, зогсоох 
эсэхийг шинжээчийн дүгнэлтийг харгалзан шүүх шийдвэрлэнэ11. 

Хохирогчийг хамгаалах тусламж, дэмжлэг
Таны хийж болохгүй зүйлс:
	 Хохирогч танаас тусламж хүсэж ирэхийг хүлээх,
	 Түүнийг шүүж, эсвэл буруутгах,
	 Түүний нөхцөл байдалд цочирдсон, гайхсан, эргэлзсэн, үл итгэсэн 

мэдрэмж төрүүлэх үг, үйлдэл хийх,

11 Хүчирхийллийн хохирогч ба үйлдэгчдэд үзүүлэх сэтгэл зүйн тусламж үйлчилгээ гарын 
авлага,. АНУ-ын Олон улсын хөгжлийн агентлаг (USAID), Монгол Улс дахь Дэлхийн эрүүл 
мэндийн байгууллага (ДЭМБ/WHO), НҮБ-ын Хүүхдийн сангийн Суурин төлөөлөгчийн 
газар Улаанбаатар хот, 2020 он

	 Түүний сэтгэл санаа, аюулгүй байдал, эдийн засагт дарамт болох 
ямар нэг зүйл хийх, хэлэх,

	 Тусламж дэмжлэг үзүүлэхдээ ямар нэг болзол, нөхцөл байдал шаардах,
	 Түүнд бодитой дэмжлэг, тусламж болох алхмууд л хэрэгтэй, 

харин ямар ч дэмжлэг болохгүй зөвлөмж, олон үг яриа, бусдын 
хүчирхийлсэн түүх, харьцуулалт чухал биш, 

	 Ямар ч хариу хэлэхгүй огт дуугүй байх (дуугүй байх нь түүнийг үл 
ойшоосон эсвэл түүнийг буруутай гэж үзэж буй мэт мэдрэмжийг 
өгдөг тул танд ямар мэдрэмж төрж буйг хуваалцаж байх).

Таны хийж чадах зүйлс:
	 Түүнийг хүлээцтэй сонс, ойлго, нээлттэй харилцах,
	 Түүнд итгэ, түүнийг бүү шүүн хэлэлц, түүнийг буруутгах шалтгаан 

хайхгүй байх,
	 Хүчирхийлэл дарамтад өртөж байгаа нь түүний буруу биш гэдгийг 

ойлгуулах,
	 Түүнд өөртөө итгэх итгэлийг өгөх,
	 Тэр юу хийж болохыг мэдэхэд нь тусал, мөн түүнд тусламж, 

дэмжлэг үзүүлэх үйлчилгээг олоход нь хамт байх, 
	 Түүнтэй байнгын холбоотой байж санаа тавьж буйгаа илэрхийлж 

байх,

Хаана хандах вэ ? 
Нэг цэгийн үйлчилгээ:  Гэр бүлийн хүчирхийллийн хохирогчийг эмнэлэг, 

төрийн, төрийн бус байгууллагад түр байрлуулан аюулгүй байдлын 
хамгаалалт, эмнэлгийн тусламж, үйлчилгээ, сэтгэл зүйн үйлчилгээ, 
нийгмийн халамжийн үйлчилгээ, хүүхэд хамгааллын үйлчилгээ, эрх зүйн 
туслалцаа, холбон зуучлах үйлчилгээг нэг дор үзүүлэх ажиллагааг хэлнэ. 

Түр хамгаалах байр: Гэр бүлийн хүчирхийллийн хохирогчийг тодорхой 
хугацаагаар байрлуулан, аюулгүй байдлын хамгаалалт, эмнэлгийн тусламж, 
үйлчилгээ, сэтгэл зүйн үйлчилгээ, нийгмийн халамжийн үйлчилгээ, хүүхэд 
хамгааллын үйлчилгээ, эрх зүйн туслалцаа, холбон зуучлах үйлчилгээг 
үзүүлэх зориулалт бүхий стандарт хангасан газрыг хэлнэ. 

Холбон зуучлах үйлчилгээ: Гэр бүлийн хүчирхийллийн улмаас 
хохирогч, түүний гэр бүлийн гишүүнд учирсан сөрөг үр дагаврыг арилгах, 
хэвийн байдалд нь оруулах, нөхөн сэргээхэд туслах зорилгоор ГБХТТХ-

Сэтгэцийн эрүүл мэндийн үндэсний төв 
(Энгийн утасны тарифаар)

Гэр бүлийн хүчирхийллийн дуудлага хүлээн 
авах, зөвлөгөө, мэдээлэл өгөх 

аар тусгайлан үүрэг хүлээсэн хамтарсан багийн гишүүд, төрийн бус 
байгууллагад зуучилж, хамтран үйлчилгээ үзүүлэхийг хэлнэ. 

ХОХИРОГЧИЙГ ХАМГААЛАХ АРГА ХЭМЖЭЭГ ДАРУЙ АВАХ ҮҮРЭГТЭЙ.  
	 Хүний амь насыг аварч байгаа тул мэдээлэл өгсний төлөө танд 

хариуцлага хүлээлгэхгүй.
	 Мэдээлэл өгснийг тань нууцална. Нууцлалыг задруулсан хүнд 

хуулийн хариуцлага хүлээлгэнэ.
	 Таныг ГЭРЧ, ХОХИРОГЧИЙГ ХАМГААЛАХ ТУХАЙ ХУУЛИЙН дагуу 

хамгаална.

Утсаар мэдээлэл өгч, зөвлөгөө авч болно. 
БАЙНГА... 24 ЦАГААР АЖИЛЛАНА /нэгж шаардахгүй/ 

107                
 

102               Цагдаагийн мэдээлэл, шуурхай удирдлагын төв

108               Хүүхдийн тусламжийн утас

   1800- 2000

Гурав: СУРГАЛТЫН МОДУЛИЙН ҮНДСЭН ХЭСЭГ

МОДУЛЬ 1: ЖЕНДЭРИЙН ТУХАЙ ОЙЛГОЛТ

Хичээлийн бүтэц

Хичээл Сэдэв

Хичээл 1. Хүйс ба жендэр  (40 минут)

Хичээл 2.  Жендэрийн тэгш байдал ба шударга ёс (40 минут)

Хичээл 3.  Бодит мэдээлэл үү, нийгмийн хандлага уу? (60-90 минут)

Хичээл 4.  Жендэрийн үнэт зүйлс ба хандлага (45-90 минут)

Хичээл 5. Эрэгтэй, эмэгтэй хүмүүст хортой жендэрийн хандлага, хэлц 
үгнүүд (90-120 минут)

Хичээл 6. Эрэгтэйчүүдийн хуучин ба шинэ дүрэм (45-90 минут)

   Зорилго

Энэхүү сэдэвт бүлэг хичээлийн зорилго нь оролцогчид 
өөрсдөө хүйс ба жендэрийн ялгааг танин мэдэж, эмэгтэй хүн, 
эрэгтэй хүн гэж чухам хэнийг хэлэх, биологийн болон сэтгэл 
зүйн онцлогийг тодорхойлон ойлгоход оршино. Эмэгтэй, 
эрэгтэй хүмүүсийн нийгмийн ялгаа, нийгэмд эзлэх байр суурь, 
жендэрийн харилцааг тэнцвэртэй бус, шударга биш гэж үзвэл 
энэхүү тогтолцоог өөрчилж болно гэдгийг мэдэх боломжтой.

   Хугацаа 480 минут 8 цаг

  Бэлтгэх        
шаардлагатай        
зүйлс

Хичээл 1. Хоёр өөр өнгийн наадаг цаасыг оролцогч бүрд 
тарааж өгөхөөр бэлтгэнэ. Самбарын цаас, өнгийн фломастер, 
скоч зэргийг бэлтгэнэ. Хүйс ба Жендэрийн тухай ерөнхий 
ойлголт болон тодорхойлолт

Хичээл 2. Самбарын цаас, өнгийн фломастер, өнгийн харандаа 
зэргийг бэлтгэнэ.

Хичээл 3. Самбарын цаас, өнгийн фломастер, маркер, скоч, 
бичгийн цаас зэргийг бэлтгэнэ. Бодит мэдээлэл ба нийгмийн 
хандлагын хүснэгтийг бүлгийн тоогоор хувилж бэлтгэнэ. Нөөц 
хэрэглэгдэхүүнийг хэвлэж бэлтгэх

Хичээл 4. Даалгавар 1, 2 хэвлэх, самбарын цаас, маркер, 
өнгийн фломастер, өнгийн харандаа

Хичээл 5. Самбар, самбарын цаас, маркер, Азийн орнуудын хэлц 
үгнүүдийг хэвлэж, тараах материал болгон бэлдэнэ.  

Хичээл 6. Шар, ногоон цаасан дээр тараахад бэлэн бичиж 
бэлдсэн байх, 10 бүтээлэг, хүний эрхийн зарчим  

•	 Эрэгтэйчүүдийн хуучирсан дүрэм 
•	 Эрэгтэйчүүдийн шинэчлэгдсэн дүрэм

Хичээл 1.  ХҮЙС БА ЖЕНДЭР (40 минут)

 Зорилго: Нийгэм ба гэр бүл дэх жендэрийн үнэлэмж, хэм хэмжээ, 
        хандлага, зуршлыг өөрчилж болно гэдгийг ойлгох

  Хэрэглэгдэхүүн:  
Хоёр өөр өнгийн наадаг цаасыг оролцогч бүрд тарааж өгөхөөр бэлтгэнэ.
Самбарын цаас, өнгийн фломастер, скоч зэргийг бэлтгэнэ.
Хүйс ба жендэрийн тухай ерөнхий ойлголт болон тодорхойлолт.

 Зохион байгуулалт:
3-6 метр бүхий хоосон талбайд самбарын цаасыг ханан дээр наана. 

Цааснуудын хоорондох зай 1 метр байх бөгөөд нэг цаасан дээр нь 
“Эмэгтэй”, харин нөгөө цаасан дээр нь “Эрэгтэй” гэж бичээрэй. ЭХЛЭХ 
гэсэн шугамыг цааснаас ойролцоогоор 2 метрийн зайд скочоор шалан 
дээр наах байдлаар тэмдэглэнэ. 

Сургагчийн зохион байгуулах үйл ажиллагаа-1

Оролцогчдод зургийн уралдаан болно гэдгийг мэдэгдэж, оролцогчдын 
тоо тэнцүү байхаар хоёр бүлэгт хуваана. 

Хоёр багийн хамгийн эхний хүнийг ЭХЛЭХ гэсэн шугамын ард 
байрлуулна. Дүрмийг тайлбарлаж ойлгуулахаас нааш багт зурах зүйл 
өгөхгүй байх. Уралдааны дүрмийг дараах байдлаар тайлбарлана: 

     Нэг баг эрэгтэй хүнийг, нөгөө баг эмэгтэй хүнийг аль болох хурдан 
зурна. Зураг толгойноос хөл хүртлээ зурагдсан байна. 

   Эхлэх дохио өгөгдсөний дараа баг бүрээс нэг хүн гарч ирж, нэг 
зураас зураад, харандаагаа дараагийн хүндээ шилжүүлэх маягаар 
уралдаан үргэлжилнэ. 

    Гишүүн бүр ядаж нэг зураас зурсан байх ёстой. Нэг зураас зураад 
дараагийн хүндээ харандаагаа шилжүүлнэ. Эдгээрийг аль болох 
хурдан хийх хэрэгтэй гэдгийг санаарай.

    Эрэгтэй, эмэгтэй хүнийг хамгийн тодорхой, бүрэн зурсан баг түрүүлэх 
болно. 

  Хамгийн эхний хүнд харандааг өгсний дараагаар уралдаан эхэлснийг 
мэдэгдэх дохиог өгнө. 

      Баг бүр зурах зүйлийнхээ ихэнх хэсгийг зурж, уралдаан дундаа орох 
үед өрсөлдөгчдөд хэр зэрэг хугацаа үлдсэнийг мэдэгдэх хэрэгтэй.  

   Баг бүр эрэгтэй, эмэгтэй хүнийхээ физиологийн болон нийгмийн 

онцлог шинж чанарыг гаргасны дараа тэмцээнийг зогсооно. 
Жишээ нь: Эмэгтэй хүнд хөх, эрэгтэй хүнд сахал болон төвөнх, 
бэлэг эрхтэн, эмэгтэй хүний жирэмсэн байгаа байдал, эсвэл нуруун 
дээр нь хүүхэд байгааг, эрэгтэй хүний гарын булчин, тэдгээрийн 
хувцаслалт, үсний хэв маягийг зурсан байх хэрэгтэй. 

Оролцогчдын хувийн асуудлыг анхаарч 
үзэх хэрэгтэй. Хэрвээ зарим оролцогчид 
бэлэг эрхтэн зурахаас цэрвэж, бусад 
биологийн ялгааг тодорхой дүрсэлж өгсөн 
бол асуудал болгон хүчлэх хэрэггүй. 

Сургагчийн зохион байгуулах үйл ажиллагаа - 2: 
Оролцогч бүрийг тойргоор суудалд нь суулгаж, зургийн талаар хамтдаа 

ярилцана.  Оролцогчдоос асууна: 
   Зураг тодорхой байна уу? Зургийг харьцуулахад аль нь төстэй, аль  

нь ялгаатай байна вэ? 
    Эрэгтэй хүний зургийн онцлог шинжүүдийг нэрлэвэл? 
    Эмэгтэй хүний зургийн онцлог шинжүүдийг нэрлэвэл? 
      Зураг бүрийн онцлог шинжүүдийг зургийн хажууд эсвэл өөр цаасан 

дээр бичиж тэмдэглэх. 
  Тэмдэглэсэн онцлогууд дээрээ ярилцаж, оролцогчдоос эрэгтэй 

болон эмэгтэй хүмүүсийн хувьд  ижил болон ялгаатай физиологийн 
болон нийгмийн шинж байгаа эсэхийг хэлэлцэнэ. 

Залуучууд болон өсвөр үеийнхний 
зургийг зурахад физиологийн ялгаа 
харьцангуй бага байдаг шиг хүүхдүүдийн 
зурсан охид, хөвгүүдийн ялгаа тийм ч 

их биш байж болох юм. Хэрвээ тийм бол хүүхдүүдийг 
урамшуулж, эмэгтэй, эрэгтэй хүний нийгмийн болон 
физиологийн 5 ялгааг дахин нэрлүүлээрэй. 

  Оролцогчдын хэлсэн ялгаануудыг өөрчлөгдөх, өөрчлөгдөхгүй, 
ялгаатай ба төстэй гэсэн 2 багананд бичнэ. Эсвэл өөр байна уу гэдгийг 
асуух хэрэгтэй. Жишээлбэл: Эрэгтэй хүн банзал өмсөж, урт үстэй байдаг 
уу, эмэгтэй хүн хөл бөмбөг тоглож, цагдаа болдог уу гэх мэтийн асуултыг 
асууна. Хүйсийн онцлогийг дараах байдлаар асуугаарай: 

o Аль онцлог зөвхөн нэг хүйсийн онцлог болохыг хэлэлцэнэ? 
(Биологийн холбогдолтой 5 ялгаа. Жишээлбэл, 
1.  Эмэгтэй хүн ХХ, эрэгтэй хүн ХУ хромсомтой, 
2.  Эмэгтэй хүн эстроген, эрэгтэй хүн тестостерон 
     даавар ялгаруулдаг,  
3.  Шодой ба умай, 
4.  Эр бэлгийн эс ба өндгөн эс, 
5.  Эмэгтэй хүний хөх, эрэгтэй хүний сахал, төвөнх гэх мэт) 

o Ямар онцлогууд өөрчлөгддөггүй вэ? Биологийн онцлогууд нь 
хүнийг төрөхөд л анх бий болж, дахиж өөрчлөгддөггүй. 

o Эрэгтэй хүн ХУ, эмэгтэй хүн ХХ хромосомоор ялгаатай төрдөг.
  Эрэгтэй эмэгтэй хүний онцлогуудын ижил төстэй байдал. 

Хүмүүсийн нийгэм дэх зан араншин, онцлог байдал нь төрөхөөс 
заяадаггүй ба энэ нь тэдний сурч боловсорч, хөгжих явцад 
төлөвшдөг. Жишээлбэл, тэдний гадаад төрх, хүн чанар болон 
нийгэм дэх үүрэг нь төрөлхийн бус байдаг байна. 

        Дасгалыг илүү сонирхолтой болгохын тулд өөр соёл, зан заншилтай 
хүмүүсийн зургийг үзүүлж, хэвшмэл нэгэн хэвийн бодлоос салгах 
хэрэгтэй. Жишээлбэл, банзал өмссөн шотланд хүн, урт үстэй хятад 
хүн, эрэгтэй сувилагч, эмэгтэй хөл бөмбөгийн тоглогч, эмэгтэй 
нисгэгч, хүүхдээ хооллож байгаа эрэгтэй хүн гэх мэт. 

Сургагчийн зохион байгуулах үйл ажиллагаа-3: 
Оролцогчдыг биологийн болон нийгмийн хүйсийн /жендэр/ үүрэг болон 

хүйсийн ялгааг сайн ойлгосон эсэхийг лавлаж, дасгалыг үргэлжлүүлнэ. 
Оролцогч бүрд хоёр ширхэг өөр өөр өнгийн цаас (шар, ногоон гэх мэт) 
тараана. Шар өнгөн дээр биологийн хүйс, харин ногоон дээр жендэр гэж 
хоёр өнгийн цаасаа ялгаж тэмдэглэнэ. Хэрвээ оролцогчид биологийн 
буюу бэлгийн үүргийн талаар мэдээлэл байвал шар цаасаа /Ш/ харин 
нийгэм дэх жендэрийн үүргийн талаар мэдээлэл байвал ногоон цаасаа 
/Н/ өргөнө. Дараах мэдээллийг нэг нэгээр нь асууна: 

• Эмэгтэй хүн жирэмсэн болдог. (Ш) 
• Эрэгтэй хүн богино үстэй, эмэгтэй хүн урт үстэй байдаг. (Н) 
• Эмэгтэй хүн хүүхдээ хөхөөр хооллож чадна. (Ш) 
• Эмэгтэй хүн гэрийн ажлаа хийж хүүхдүүдээ хүмүүжүүлдэг. 
• Эрэгтэй хүн хүүхдээ угжаар хооллодог. (Н) 
• Эрэгтэй хүн бие, нүүртээ үстэй, мөн төвөнхтэй байдаг. (Ш)

• Хөдөө амьдардаг эмэгтэйчүүд олон хүүхэдтэй байдаг. (Н) 
• Эрэгтэй хүн ихэвчлэн бүдүүн хоолойтой байдаг. (Ш) 
• Ихэнх улсад эмэгтэй хүн худалдагч, нягтлан байдаг бол зарим 

улсад эрэгтэй хүн эдгээр ажлуудыг хийдэг. (Н) 
• Орчин үед эрэгтэй, эмэгтэй хүмүүс оройтож гэрлэх болсон. (Н) 
• Эмэгтэй хүн уян зөөлөн байдаг. (Н)

Бататгал:   
  Эдгээр асуулт хариултаа авсны дараагаар оролцогчдыг эхний 

дасгалын үед зурсан эмэгтэй, эрэгтэй зураг дээр ногоон, шар 
цаасаа тохирох газар нь байрлуулж наахыг хүснэ.  

    Сургагч оролцогчидтой харилцан ярилцсаны үндсэн дээр ногоон 
цаасан дээр бичсэн хүйсийн үл өөрчлөгдөх ялгааг тохирох газар 
нь байрлуулна, харин шар цаасаа эрэгтэй эмэгтэй зургийн дунд нь 
наалгана. 

Нөхөн үржихүйн эд эрхтэн, биологийн ялгаанаас бусад нь жендэрийн ялгаа 
болох зан араншин, хандлага, нийгэм болон гэр бүл дэх үүрэг нь нийгмийн 
болоод хүний амьдралын чанарт ихээхэн нөлөөлдөг байна. Эдгээр  ялгаа нь 
нэг нийгмээс нөгөө рүү, тухайн нийгэм дотор, нэг эрин зуунаас нөгөө эрин 
зуун хүртэл өөрчлөгдөж болох хувьсах нийгмийн хүчин зүйлс юм.

Магадгүй зарим мэдээлэлтэй оролцогчид 
нүүрийн мэс засал болон хүйс солих 
мэс заслын талаар сонирхож болох юм. 
Багш нар энэ сэдвийг нээлттэй орхиж, 

оролцогчдыг өөрсдөөр нь хэлэлцүүлэх боловч хэт 
их цаг алдах болон бусад оролцогчдыг сэдвээс 
хөндийрүүлэх хэрэггүй. Хэрвээ асуудал хэт хүндэрвэл 
ингэж хариулах хэрэгтэй. “Хүйсийн хоорондох 

физиологийн ялгааг техник технологи ашиглан өөрчилж болох боловч 
төрөхөд тодорхойлогдсон байдаг биологийн нөхөн үржихүйн чадавхыг 
өөрчлөх боломжгүй юм. Мэс засалчид нүдний хэлбэр, хамар, уруул, хөх 
болон бэлэг эрхтэн зэргийг өөрчилдөг. Эрэгтэй хүн даавраа солиулж 
эмэгтэй хүн шиг харагдах, эмэгтэй хүн даавраа солиулж гадаад төрхөө 
эрэгтэй хүн шиг болгож өөрчилдөг. Хэдийгээр өөр бэлэг эрхтэнтэй 
болдог ч эрэгтэй хүн эмэгтэй хүн шиг жирэмсэн болж хөхөндөө сүүтэй 
болдоггүй. Харин эмэгтэй хүн гадаад төрхөөрөө эрэгтэй болж болох ч 
мөн л эр бэлгийн эс бий болгож чаддаггүй. 

Хичээл 2.  Жендэрийн тэгш байдал ба шударга ёс (40 минут)

Жендэрийн тэгш байдал болон шударга ёс хоёрын ялгааг 
хэлэлцүүлэхийн тулд дараах үлгэрийг ярьж өгнө.  

Эрт урьдын цагт тогоруу, үнэг хоёр амьдарч байжээ. Нэг өдөр үнэг 
тогорууг оройн хоолонд урьжээ. Гэтэл үнэг хоолоо тавганд хийсэн байсан 
тул тогоруу урт хошуугаараа хоолыг нь идэж чадаагүй аж. Дараагийн өдөр 
тогоруу үнэгийг гэртээ урьж гэнэ. Тогоруу хоолоо вааранд хийгээд үнэгэнд 
өгчээ. Мөн л үнэг хэлээрээ ваарнаас хоол идэж чадалгүй буцсан гэдэг. 

  Зорилго:  Нийгэм ба гэр бүл дэх жендэрийн үнэлэмж, хэм хэмжээ, 
        хандлага, зуршлыг өөрчилж болно гэдгийг ойлгох

  Хэрэглэгдэхүүн: Самбарын цаас, өнгийн фломастер, өнгийн харандаа 
        зэргийг бэлтгэнэ.

  Зохион байгуулалт:
• Оролцогчдод  үнэг ба тогорууны үлгэрийн тухай яриад жижиг 

бүлэгт хувааж зурах даалгавар өгнө.  
• Дараах асуултад бүлгээрээ хэлэлцэж, хариулт бэлдүүлнэ.  

Сургагчийн зохион байгуулах үйл ажиллагаа-1

   Үнэг тогоруу хоёрын нөхөрлөл яагаад амжилтгүй болсон бэ? 
   Амжилттай болох боломж байна уу? 
   Тэгвэл яаж амжилттай болж болох вэ? 
   Үнэгийг тогоруу болгож болох уу? 
   Тогорууг үнэг болгож болох уу? 
   Үнэг, тогоруу хоёрын ялгаатай байдлыг харгалзахгүй ижил саванд 

хоол хийж өгөөд байвал юу болох вэ? Энэ нь тэгш байдал мөн үү? 
   Үнэг тогорууг зальдаад тавганд хоол өгөөд байвал энэ хоёрын 

нөхөрлөл цаашид үргэлжлэх үү? 
   Энэ нь шударга ёсны зүйрлэл мөн үү? Яагаад? 
   Энэ хоёр ялгаатай ч зохицоод, хамтдаа хооллох боломжтой юу? 

Оролцогчдын боломжит хариулт: 
    Үнэг, тогоруу хоёр өөрчлөгдөх боломжгүй, үүнийг хүйсийн ялгаатай 

байдалтай зүйрлэж болно. 
   Үнэг, тогоруу хоёрт тэгш боломж олгож байна гээд ижил тавганд 

хоол өгвөл нэг нь хоолтой, нөгөө нь хоолгүй үлдэнэ. 
   Тэгэхээр ялгаатай байдлыг харгалзалгүй ижил боломж олгож буй 

нь тэгш байдал болж чадахгүй байна.  
   Үнэг зальдаад тогоруундаа тавганд хоол өгөөд байвал ялгаатай 

байдалд мэдрэмжгүй, эсвэл санаатайгаар жендэрийн тэгш бус 
хуваарилалт, шударга бус хандлагыг илэрхийлнэ. 

  Үнэг тавгандаа, тогоруу ваарандаа хоолоо идвэл шударга ёсны 
сонгодог жишээ болно. 

Бататгал:

Үнэг, тогоруу хоёрын ялгаатай байдлыг харгалзан тэгш хүртэх боломж 
олговол тэгш байдлыг хангах болно. 

Үнэг, тогоруу хоёр ялгаатай ч хамтдаа хооллох боломжтой, үнэг 
тогорууг урихдаа ваараа аваад ирэхийг, тогоруу үнэгийг урихдаа тавгаа 
аваад ирэхийг сануулаад өөр өөрийн тавгандаа хооллож, насан туршдаа 
эвсэг найрсаг найзууд болж амар сайхандаа жаргах нь шударга ёсны 
үр дүн юм.  Энэ бол жендэрийн тэгш байдал, тэнцвэртэй хуваарилалт, 
шударга ёсны зүйрлэлийг илэрхийлж байна.   

Хичээл 3.  Бодит мэдээлэл үү, нийгмийн хандлага уу? (60-90 минут)

 Зорилго: Нийгэм ба гэр бүл дэх жендэрийн үнэлэмж, хэм хэмжээ, 
        хандлага, зуршлыг өөрчилж болно гэдгийг ойлгох

 Хэрэглэгдэхүүн: Самбарын цаас, өнгийн фломастер, маркер, скоч, 
        бичгийн цаас зэргийг бэлтгэнэ.

 Бодит мэдээлэл ба  нийгмийн хандлагын хүснэгтийг бүлгийн
 тоогоор хувилж бэлтгэнэ.
 Нөөц хэрэглэгдэхүүнийг хэвлэж бэлтгэх

А: Бодит мэдээлэл ба хандлага 
Б: Бодит мэдээлэл ба хандлагын хүснэгт 

  Зохион байгуулалт:

Сургагчийн зохион байгуулах үйл ажиллагаа-1 
Урьдчилан бэлтгэгдсэн дараах 20 мэдээллийг тус тусад нь нэг нэг 

цаасан дээр бичээд, 1-20 хүртэл дугаарлаж, доош харуулж, ширээн дээр 
тавина.   

     Оролцогчдыг эргэн тойронд чөлөөтэй явахаар хоосон зай бэлтгэнэ. 
      Өөрсдийнх нь хүслээр 3 оролцогчийг 3 өөр буланд зогсоож, нэг дэх 

оролцогчид  “Бодит мэдээлэл”, хоёр дахь оролцогчид “Хандлага”, 
харин гурав дахь оролцогчид “Эргэлзэж байна” гэсэн бичиг 
бариулна. 

  Нэгдүгээр мэдээллийг авсан оролцогчоор тухайн мэдээллийг 
бусдадаа сонсогдохуйц чангаар уншуулна. Мэдээллийг уншиж 
өгсний дараа оролцогчид тухайн мэдээллийг бодит гэж бодож 
байгаа бол “Бодит мэдээлэл” гэсэн бичиг барьсан оролцогчийн 
хажууд, харин мэдээллийг “Нийгмийн хандлага” гэж үзвэл тэр 
буланд, эргэлзээтэй бол “Эргэлзэж байна” гэсэн бичигтэй буланд 
тус тус тухайн бичгийг барьсан оролцогчийн хажууд  зогсоно. 

     Дараа дараагийн мэдээллийг энэ мэтээр үргэлжлүүлнэ. 
     Оролцогч бүрээр тухайн мэдээллийг яагаад бодит мэдээлэл, эсвэл 

нийгмийн хандлага гэж бодож байгааг нь тайлбарлуулаарай. 
Хэрвээ бусад оролцогчид нь тухайн оролцогчтой санал нийлэхгүй 
бол тэдний саналыг сонсоорой. 

А.  “Бодит мэдээлэл ба нийгмийн  хандлагын хүснэгт”-ийг ашиглаж, нэг 
мэдээллийг нэг бичгийн цаасан дээр томоор бичсэн байна. Мэдээллийг 
өөр хоорондоо ярилцан, тухайн мэдээллийг бодитой эсвэл нийгмийн 

хандлага болохыг нь хэлэлцээрэй. Дасгалыг дараах үе шаттай явуулна: 
     4-6 хүнтэй байхаар оролцогчдыг бүлгүүдэд хуваана. 
     Цаас болон бичих зүйлсийг бүлэг тус бүрд хуваарилж өгнө. 
  Бодит баримт ба үзэл бодлын талаарх ойлголтыг оролцогчдод 

өгөхөөсөө өмнө багийн гишүүд энэ талаар өөрийн үзэл бодлоо 
хуваалцаж, мэдээллийг бодит баримт уу, эсвэл нийгмийн хандлага 
уу гэдгийг багаараа 15 минут хэлэлцэнэ. 

   Хугацаа дууссаны дараа баг тус бүрийн хариултыг сонсож, бусад 
багийн хариулттай таарч байгаа эсэхийг сонсоно. Багууд тухайн 
мэдээллийг бодит баримт, эсвэл үзэл бодол, хандлага гэдгийг нь 
хэлэхэд хангалттай байна гэж үзэж байна уу? Эсвэл мэдээллийг 
бодит баримт, үзэл бодол гэдгийг нь хэлэхэд нэмэлт мэдээлэл 
хэрэгтэй гэж байна уу? 

Б: Бодит мэдээлэл ба  нийгмийн хандлагын хүснэгт 
Мэдээллийг уншаад харгалзах нүдэнд тэмдэглэгээ хий. 

№ Мэдээлэл Бодит 
мэдээлэл

Нийгмийн 
хандлага

Эргэлзээтэй, 
/Илүү  

мэдээлэл 
хэрэгтэй

1 Охид эмэгтэйчүүд эгдүүтэй, дөлгөөн, 
бас сайхан сэтгэлтэй байдаг.

2 Эрэгтэй хүний дуу хоолой эмэгтэй 
хүнээс бүдүүн байдаг. 

3 Эр хүн зүрхэндээ уйлдаг.

4 Зөвхөн эмэгтэйчүүд жирэмсэн болж, 
хүүхэд төрүүлдэг.  

5 Эмэгтэйчүүд эрэгтэйчүүдээс илүү 
хүүхдээ хүмүүжүүлдэг.

6 Хөвгүүд гэрийн ажил хийх ёсгүй. Энэ 
бол охид эмэгтэйчүүдийн хийх ажил.

7

Хөвгүүд том болохоороо эцэг эхийгээ 
харж ханддаг, харин охид айлын хүн 
болоод явчихдаг учир  эрэгтэй хүүхэд 
илүү чухал.

8 Охид гэрлэдэг учраас өндөр боловсрол 
эзэмших шаардлагагүй.

9 Эрэгтэйчүүд эмэгтэйчүүдээс илүү 
шийдэмгий байдаг.

10 Эмэгтэйчүүд эрэгтэйчүүдээс илүү 
шударга байдаг.

11
Жирэмсэн эмэгтэйчүүд хүнд юм өргөж, 
согтууруулах ундаа, мансууруулах 
бодис хэрэглэж болохгүй. Хүүхэд эндэх 
аюултай. 

12 Эмэгтэй хүн эр нөхөртөө удам залгах 
хүү заавал төрүүлж өгөх ёстой.  

13 Хүүхэд хүү, охин байх нь эрэгтэйн У 
хромосомоос шалтгаална.  

14

Эрэгтэйчүүдийн хувьд хамгийн 
чухал зүйл бол өрхийн тэргүүн байж, 
гэр бүлийнхнийгээ тэжээх, харин 
эмэгтэйчүүдийн хувьд сайн эхнэр, бас 
сайн ээж байх нь чухал. 

15 Дэлхий дахинд хөвгүүдээс илүү охид 
сургуулиас завсардсан байдаг. 

16 Эмэгтэйчүүд, эрэгтэйчүүдээс илүү 
сайн хоол хийдэг. 

17
Зарим оронд эрэгтэй, эмэгтэй хүн 
адилхан ажил хийдэг ч эрэгтэйчүүд 
илүү цалин авдаг.

18
Эрэгтэй хүн гэр бүлээ тэжээдэг учраас 
эмэгтэйчүүдээс илүү цалин авах нь 
зүйн хэрэг. 

19
Эрэгтэй хүн согтуу байх нь байж болох 
л асуудал. Харин эмэгтэй хүн согтуу 
байх нь байж боломгүй явдал.

20
Эрэгтэйчүүдийн хүмүүжил, сайн 
сайхан явах эсэх нь эмэгтэйчүүдээс 
шалтгаална. 

(Хариулт: 2, 4, 13, 17 дугаар мэдээллүүд бодит баримт/мэдээлэл, 
үлдсэн дугаар нь нийгмийн хандлага)

В. Нөөц хэрэглэгдэхүүн: “Хүйс хамааралтай юу?”
Хандлага. Эр хүн сэтгэл хөдлөлөө илэрхийлэх нь сул доройн шинж. 

Өөрөө л зохицуулах хэрэгтэй.
Бодит байдал. Сэтгэл хөдлөлөө танин мэдэж, байгаагаар нь хүлээн 

зөвшөөрч эрүүлээр илэрхийлэх нь хүн бүрийн амьдралаас авах сэтгэл 
ханамжийг нэмэгдүүлнэ. Сэтгэл хөдлөлөө илэрхийлэхэд хүйс хамаарахгүй.

Хандлага. Эр хүн бол хүчтэй байх ёстой. Бага зэрэг бие өвдөхөд эм авч 
уухгүй, тэр тусмаа эмч дээр очихгүй шүү. 

Бодит байдал. Өвдөж байна гэдэг нь бие махбодоос бидэнд өгч буй 
хэвийн биш байна гэсэн дохио бөгөөд түүнийг хүлээн авч эрт үед нь 

эмнэлэгт хандах нь хариуцлагатай хүний үйлдэл. Өвдөлт мэдрэх, түүнийг 
илэрхийлэхэд хүйс хамааралгүй. 

Хандлага. Эр хүн санхүүгийн хувьд боломжтой, хүчирхэг байх хэрэгтэй. 
Учир нь гэр бүлээ авч явах үүрэг түүнд бий. 

Бодит байдал. Гэр бүлийн насанд хүрсэн гишүүн бүр хөдөлмөр эрхэлж, 
өөрийн боломжоор гэр бүлийн санхүүг хангахад хувь нэмрээ оруулж 
болно. Үүнд хүйс хамааралгүй. 

Хандлага.  Бүгдийг зохицуулж, хамгаалах нь эр хүний үүрэг. Хөвгүүд 
охидын баатар болох гэж төрдөг. 

Бодит байдал. Хүн бүр өөрийгөө хамгаалах, өөрт хамааралтай зүйлд 
үзэл бодлоо илэрхийлэх, шийдвэр гаргах эрхтэй. Эрэгтэйчүүд хэн нэгний 
баатар болж, бүгдийг зохицуулах гэж төрөөгүй. Үүнд хүйс хамааралгүй. 

Бататгал: 
Дараах асуултуудыг оролцогчдоос асууж, бодит баримт ба үзэл бодол, 

хандлага хоёрын тодорхойлолтыг оролцогчтой хамтран хэлэлцэх. 
    Мэдээллийг бодит байдалтай нийцэж байгааг яаж мэдэх вэ? 
    Мэдээллийг хэн нэгний үзэл бодол гэдгийг яаж мэдэх вэ? 
    Бодит мэдээлэл болон үзэл бодлыг хэрхэн ялгах вэ? 
    Мэдээллийг бодит байдал, эсвэл үзэл бодол гэдгийг мэдэхгүй 

       байгаа бол яах вэ? 
    Мэдээллийг бодит байдал, эсвэл үзэл бодол гэдгийг яагаад ялгах 

хэрэгтэй вэ?

Дүгнэлт ярилцлага: 
Бодит мэдээлэл бол хөдөлшгүй баримт. 
Нийгмийн хандлага бол үзэл бодол, хандлага 
бөгөөд яг үнэн гэсэн баталгаа биш  

Уншиж чаддаггүй оролцогчдод мэдээллийг 
уншиж чаддаг хэн нэгэн оролцогчдоос 
сонгон уншуулаарай. Ашиглаж байгаа 
мэдээлэл оролцогчдын амьдралд тохиолддог 
жишээ байвал илүү үр дүнтэй болох юм. 
Үүний зорилго нь оролцогчид амьдрал дээр 
түгээмэл тохиолддог жендэрийн үүргийг 
задлан шинжилж, дүгнэх юм.  



“ЖЕНДЭРТ СУУРИЛСАН ХҮЧИРХИЙЛЛЭЭС УРЬДЧИЛАН СЭРГИЙЛЭХ ҮЙЛ АЖИЛЛАГААНД ХӨВГҮҮД, ЭРЭГТЭЙЧҮҮДИЙГ ТАТАН ОРОЛЦУУЛАХ НЬ”

66

Сургагчийн зохион байгуулах үйл ажиллагаа-2
Дараах нэмэлт мэдээлэлд мэтгэлцээн өрнүүлж болно. 

Дүгнэлт ярилцлага:
   Жендэрийн үүрэг, үнэлэмж болон олон нийтэд хэвшмэл 

болсон жендэртэй холбоотой эерэг, сөрөг ойлголтуудыг 
юуны өмнө бодитой мэдээлэл үү, эсвэл нийгмийн 
хандлага, үзэл бодол уу гэдгийг яаж ялгах вэ? 

    Жендэрийн талаарх олон нийтэд удаан хугацаанд тогтсон ойлголтыг 
ашиглан, тухайн мэдээлэл бодит байдалд үндэслээгүй боловч 
хэрхэн энэ ойлголт хүмүүсийн оюун санаанд гүн суусан байдаг 
талаар ярилцах. 

        Хэрвээ олон хүн хэн нэгний үзэл бодлыг үнэн гэж хүлээн зөвшөөрч, 
санал нийлж байвал нийгэмд ямар сөрөг үр дагаврууд газар авах 
боломжтой вэ?

Боломжит хариултууд: Жишээлбэл: 
    Эмэгтэй хүүхэд том болохоороо гэрлээд, айлын эхнэр болдог учраас 

эцэг эх нь тэднийг боловсрол эзэмшээд хэрэггүй гэж боддог. 
Тиймээс охидын боловсрол их доогуур байдаг. 

   Эсвэл хөвгүүд сургуульд сурах шаардлагагүй, эртхэн ажил хийж, 
хөрөнгийн эзэн болох, харин охид хот суурин явж, эрдэм ном 
сурах хэрэгтэй, ингэснээр хэн нэгэнд “дарлуулахгүй” эрдэм 
боловсролтой хүн болно. 

   Нийгэмд эрэгтэй хүн архи уух нь хэвийн үзэгдэл бөгөөд тэднийг 
эршүүд харагдуулдаг гэсэн ойлголт байдаг учраас өсвөр үеийн 
хөвгүүд бага наснаасаа согтууруулах ундаа хэрэглэж, насанд 
хүрсэн үедээ архинд донтох эрсдэл өндөр болдог. 

    Эрэгтэйчүүд эрүүл мэндээ хайхрахгүй, золиос мэт байх нь өвчлөх, 
осол гэмтэлд өртөх, богино наслах шалтгааны нэг хэсэг болдог.

Бататгал:  
Дараах ойлголтуудыг тусган дасгал ажлыг дүгнээрэй: 
- Бодит баримт нь нотолгоогоор батлагдсан байдаг ба бүх хүн санал 

нийлж тухайн мэдээллийг хүлээн зөвшөөрдөг. 
- Үзэл бодол, хандлага нь хүмүүсийн итгэл үнэмшил, мэдрэмж 

бөгөөд тэр нь ямар нэгэн баримтад суурилж нотлогдоогүй байдаг. 

Жендэрийн үүргийн талаарх хэвшмэл, буруу ташаа үзэл бодол, заншил 
нийгэмд оршсоор байдаг тул энэ нь жендэрийн тэгш бус байдлыг хадгалан 
үргэлжлүүлсээр байна. Тиймээс ямарваа мэдээлэлд итгэхээсээ өмнө 
бодитой юу эсвэл тогтсон хандлага, үзэл бодол уу гэдгийг сайн ялгаж, илүү 
лавлах нь чухал юм.

Хичээл 4.  Жендэрийн үнэт зүйлс ба хандлага (45-90 минут)

Зорилго: Энэхүү сэдвээр гэр бүл, нийгэм дэх эмэгтэй, эрэгтэй хүмүүсийн 
үүргийн талаар хэлэлцэнэ. Ингэснээр тэд шударга байдлыг илүүд үзэж, 
хэний эрх зөрчигдөж байгааг мэдэх бөгөөд эрх нь зөрчигдөж байгаа 
хүний эрхийг хэрхэн хамгаалах, цаашлаад охид, хөвгүүдийг өөрсдийн 
сонголтоо хийхэд нь адил нөөц бололцоогоор хангах хэрэгтэй гэдгийг 
ухамсарлах болно. 
Гэр бүл болон нийгэм дэх хүйсийн үүргийн талаарх хүмүүсийн үзэл 
бодол, тэдний хандлага ба үнэлэмж зэргийг судалж, дүн шинжилгээ 
хийнэ. 
Эмэгтэй, эрэгтэйчүүдийн хоорондох шударга бус байдлыг өөрчлөхийн 
тулд юуг өөрчлөх хэрэгтэй вэ гэдгийг тодорхойлох.

Хэрэглэгдэхүүн: Даалгавар 1, 2 хэвлэх, самбарын цаас, маркер, өнгийн 
фломастер, өнгийн харандаа.

Тайлбар ойлголт 
    Нийгэмд эмэгтэй, эрэгтэй хүн ямар байх ёстой, юу хийж чадах ба 

эс чадах, юуг хийж болохгүй гэх зүйлүүд дээр харилцан адилгүй 
хандаж, тэдний талаар өөр өөр бодолтой байдаг. Ингэж ялгаатай 
үнэлж, харилцан адилгүй хандаж байгаа нь хүмүүсийн хандлага, 
үзэл бодолд  нөлөөлж эхэлдэг байна. 

      Жендэрийн үүргийн талаарх үзэл бодол нь соёл, ёс заншил, нийгэм 
зэргээсээ хамаараад улс улсад өөр. Цаг хугацаа өнгөрч, нийгэм 
өөрчлөгдөхийн хэрээр үзэл бодол, хандлага нь өөрчлөгдсөөр 
байдаг. 

      Хүүхдийн амьдралд тэдний эцэг эх, нийгмийн төсөөлөл их нөлөөлж 
байдаг. Гэтэл охид хөвгүүдийн төсөөлөл, үзэл бодол тэднээс өөр. 
Энэхүү байдал нь хүүхэд сонголтоо хийхэд шууд ба шууд бусаар 
нөлөөлж, өөрийн хүслээр бус, эцэг эх, нийгмийн нөлөөн дор 
сонголтоо хийж байгаа юм. 

  Бүх хүүхэд өөрсдөө сэтгэж, сонголтоо өөрөө хийх эрхтэй. Ийм 
учраас хүүхдийг эрэгтэй, эмэгтэй гэдгийг нь ялгалгүйгээр тэдний 
нөхцөл боломжид мэдрэмжтэй тохирсон боломж олгож, бүхий л 
хүч чадлаа бүрэн дүүрэн ашиглахад туслах нь зүйн хэрэг юм.

 Зохион байгуулалт

Сургагчийн зохион байгуулах үйл ажиллагаа-1  “Хэрвээ би ...”
Нэг багт 4-6 хүн байхаар баг бүрдүүлнэ. Баг бүрээр эрэгтэй хүний 

амьдралын чухал чухал үеүдийг зургаар дүрслүүлээрэй. Ингэж хүний өсөж 
хөгжих явцыг чухал үйл явдлаар үзүүлэх нь их үр өгөөжтэй юм. Жишээлбэл, 
хүүхэд төрөх, сургуульд орох, насанд хүрээд бие даан амьдрах, ажил хийх, 
гэрлэх гэх мэт. /Хэт их нуршиж олон жишээ дурдахаас зайлсхийгээрэй/ 

Баг бүрд дараах 2 даалгавраас нэгийг хуваарилаарай. 
 Даалгавар 1: Хэрвээ та эмэгтэй байсан бол чиний амьдрал 

одоогийнхоос хэр их өөр байх байсныг төсөөлнө үү. Ямар нэртэй 
охин байж болох талаар бодоод, хэдэн настайдаа, ямар үйл 
явдалтай учирч болох байсан талаараа эргэцүүлэн бодно уу. 

   Даалгавар 2: Хэрвээ та мөрөөдлөө биелүүлж чаддаг эр хүн байсан 
бол ямар байхыг хүсэх вэ? Өөртөө нэр өгөөд, мөрөөдлийн эр хүний 
амьдралын замналыг дүрсэлнэ үү.   

Сургагчийн зохион байгуулах үйл ажиллагаа-2
Багуудад том цаас, бичих зүйлийг тарааж өгөөрэй. Баг бүр: 

 Насанд хүрсэн эрэгтэйчүүд, эсвэл хөвгүүдийн амьдралд тохиолддог 
чухал үйл явдлуудын талаар ярилцана. 

 Тухайн эрэгтэй хүнд тохиолдох чухал үйл явдлыг цаасан дээр 
зурсан амьдралын шулуун дээрээ тэмдэглэх хэрэгтэй. Амьдралын 
шулуун дугуй, мушгирсан, муруй гээд янз бүрийн хэлбэртэй байж 
болно. 

 Багийнхаа үзэл бодлыг нэг хүнээр төлөөлүүлэн, нөгөө багтаа 
танилцуулаарай.

Сургагчийн зохион байгуулах үйл ажиллагаа-3
Сондгой дугаарын даалгавар авсан багуудыг даалгавраа хэрхэн 

гүйцэтгэсэнтэй танилцсаны дараа бүх оролцогчдоос дараах асуултуудыг 
асуугаарай. 

   Охид, хөвгүүдийн амьдралын замнал дахь ижил болоод ялгаатай 
зүйлүүд юу вэ?

   Та бүгдийн төсөөлсөн эмэгтэй, эсвэл эрэгтэй хүүхдийн амьдралын 
замнал жинхэнэ амьдрал дээр байдаг охид, хөвгүүдийн амьдралын 
замналтай таарч байна уу? Хэрвээ тийм бол яагаад тийм гэж? 
Харин үгүй бол бодит амьдрал дээр тохиолддог ямар ямар үйл 
явдал байдгийг ярилцаарай. 

  Төсөөлсөн охин эсвэл хөвгүүнтэй чинь адилхан хүн олныг мэдэх 
үү? Хэн бэ?

 Найзуудын чинь дунд төсөөлсөн хөвгүүн шиг чинь амьдралын 
замналтай хөвгүүн бий юү? 

 Найзуудын чинь дунд төсөөлсөн охин шиг чинь амьдралын 
замналтай охин бий юү? 

Одоо тэгш дугаарын даалгавар авсан багуудыг даалгавраа хэрхэн 
гүйцэтгэсэнтэй танилцаад, дараах асуултуудыг бүх оролцогчдоос 
асуугаарай: 

   Бодит амьдрал дээрх эмэгтэй, эрэгтэйчүүдийн амьдралын замнал 
болон мөрөөдлийн эмэгтэй, эрэгтэй хүн хоёрын хоорондох 
ялгаатай болоод ижил талууд юу байна вэ? 

   Энэхүү ялгаа болон ижил тал дээрх та нарын бодол ямар байна вэ? 
Дуртай юу, дургүй юу? Яагаад? 

  Та нарын төсөөлсөн мөрөөдлийн эмэгтэй, эрэгтэй хүний талаарх 
гэр бүлийнхний бодол ямар байх бол? 

  Таны мөрөөдлийн эр хүний амьдралаар амьдардаг хэн нэгнийг 
таних уу? Хэн бэ? 

  Таны эргэн тойронд олон байна уу? Эргэн тойрны хүмүүс тэр 
эрэгтэйн талаар юу гэж боддог вэ? 

   Хэн хэн энэ эрэгтэй хүн шиг амьдрахыг хүсдэг вэ? 
   Хэн хэн энэ эрэгтэй хүн шиг амьдрахыг хүсдэггүй вэ? 

Бататгал: 
Доорх асуултыг ашиглан, энэхүү дасгалуудаас ямар дүгнэлт гаргаж 

болох талаар оролцогчдоос асуугаарай. 
   Гэр бүл болон нийгэм эрэгтэй, эмэгтэй хүүхдээс адилхан зүйлийг 

хүлээж, тэдэнд ялгаваргүй ханддаг уу? 
  Хөвгүүд охидын ямар бодолтой санал нийлж, ямар бодолтой нь 

санал нийлэхгүй байна вэ? Яагаад санал нийлж, яагаад санал 
нийлэхгүй байна вэ? 

     Гэр бүл болон нийгмийн зүгээс хөвгүүдэд/эрэгтэйчүүдэд хэрхэн 
хандвал шударга байх вэ? 

   Та нар хүссэнээрээ амьдарч чадна гэж хэр их боддог вэ? 
   Юуг өөрчлөх хэрэгтэй вэ? Хэрхэн түүнийгээ өөрчлөх вэ? 
   Та нарын амьдралд хэн  нөлөө үзүүлдэг вэ? 
   Бусдын бодол амьдралд нь их нөлөөлдөг үү? Хэний бодлыг илүүд 

үздэг вэ? Яагаад? 
   Хэн нэгний урмыг хугалахгүйн тулд хийхийг хүсээгүй зүйлээ хийж 

байсан уу? Юуг, яагаад хийж байсан бэ? 

Дүгнэлт ярилцлага: 
   Ихэвчлэн гэр бүл болон нийгмийн зүгээс хүүхдийн 

амьдралд нөлөөлж байдаг. Энэхүү нөлөөлөл нь эрэгтэй 
эсвэл эмэгтэй гэдгээс нь хамаараад харилцан адилгүй.

   Ингэснээр охид хөвгүүд нь шууд болон шууд бус замаар нөлөөлөлд 
орж сонголт, шийдвэрээ өөрсдийн хүссэнээр гаргаж чаддаггүй. 

    Хүүхдийг эрэгтэй, эмэгтэй гэдгээс нь үл хамааран, хүсэл зорилгодоо 
хүрэхэд бүхий л нөөц бололцоогоо ашиглах  боломжийг ялгаатай 
байдлыг нь харгалзан олгох хэрэгтэй. 

   Хүүхдийг өөрөө сэтгэж, сонголтоо өөрөө хийх боломж олгоорой. 

 Дараах зураг дээр бодитой мэдээллээр 
мэдлэгжсэн тохиолдолд энэ зургийн утгын 
ялгааг ялгаж, тайлбарлаж ойлгодог болно. 

   Сургагч өөрөө эсвэл оролцогчдоор нэг 
нэгээр, эсвэл бүлгээр тайлбарлуулж, бодит 
амьдралын жишээн дээр шилжүүлэн 
тайлбарлуулбал илүү ойлгомжтой болох 
юм.   

Жишээ нь, эмэгтэй, эрэгтэй хүмүүст ажил мэргэжлийн талбартаа 
амжилт гаргах тэгш боломж олголоо гэхэд эмэгтэй хүн дунжаар 3 хүүхэд 
төрүүлнэ, хүүхдээ өсгөнө, хүмүүжүүлнэ, мөн гэр ахуй, ажлаа хариуцна, 
эрэгтэйд энэ ачаалал ирэхгүй, шууд “ногоон гэрэл”-ээр сурна, хөгжинө, 
ажилдаа гол цагаа зарцуулна. Хэнд нь илүү боломж байна? 

Хичээл 5.  Эрэгтэй, эмэгтэй хүмүүст хортой жендэрийн хандлага, 
хэлц үгнүүд (90-120 минут)

Зорилго: Жендэрийн тогтсон, уламжлалт 
үзэл хандлагаас үүдэлтэй хүчирхийлэл, 
эрэгтэй эмэгтэй хүмүүсийн үүрэг, 
үнэлэмж, амьдралын чанарт хэрхэн 
нөлөөлдөг тухай ойлголт өгнө.   

Хэрэглэгдэхүүн: Самбар, самбарын 
цаас, маркер, А4-ын цаас, бал, харандаа, Азийн орнуудын хэлц үгнүүд 
хэвлэж, тараах материал болгон бэлдэнэ.  

 Зохион байгуулалт

Сургагчийн зохион байгуулах үйл ажиллагаа-1
Ухаан уралдуулах дасгал: Сургагч дараах асуултуудыг оролцогчдоос 

асууж, хариултыг нь самбар дээр бичээд, ярилцлага өрнүүлнэ: 
   Эрэгтэйчүүд өнөөгийн нийгэмд ямар үүрэг, байр суурьтай байна 

вэ? Нийгмийн зүгээс тэднийг ямар байхыг хүсэж байна вэ? 
     Ямар үзэл хандлага эрэгтэйчүүдийг дарамт, эрсдэлд оруулж байна вэ?
     Эрэгтэйчүүдэд ямар эрх чөлөө олгож байна вэ?
     Нийгмийн зүгээс ямар эрэгтэйчүүдийг илүүтэй хүлээн зөвшөөрдөг вэ?
     Энэ нь танд болон таны амьдралд ямар нөлөө үзүүлж байна вэ?

Сургагчийн зохион байгуулах үйл ажиллагаа-2
Оролцогчдод цаас тарааж өгөөд, өөрийгөө, аавыгаа, өвөө эцгээ, хүүгээ 

зурахыг хүснэ. Дараа нь тухайн зураг бүрийн харалдаа тэдэнд эр хүний 
ямар шинж чанарыг эзэмшсэн, ямар сул талтай байсныг бичнэ. 

Сургагчийн зохион байгуулах үйл ажиллагаа-3
Эцгийн эрхт ёсыг батлан харуулж буй өнөөгийн дүр төрх, сэтгэл 

хөдлөл, мэдрэмжээ илэрхийлэхээс зайлсхийх, хамгаалалтаа түрэмгий 
зан үйлдлээр илэрхийлэх, эрэгтэйчүүд өөрийнхөөрөө бус, бусдад хүлээн 
зөвшөөрөгдөх эр хүний дүрд хэрхэн тоглодог, мөн хэрхэн золиос болдог 
талаар тодорхойлон ярилцах.

Сургагчийн зохион байгуулах үйл ажиллагаа-4
Эмэгтэй, эрэгтэй хүмүүсийн харилцаатай холбоотой хэлц үг, зүйр 

цэцэн үгийн эвлүүлэг бэлтгэнэ. Хэлц бүр нийгэм дэх хүйсийн тэгш 
байдлын эерэг бөгөөд сөрөг хандлагыг илэрхийлсэн байхаар сонгоорой. 
Мөн өөрийн төдийгүй бусад улс орны хэлц үгийг ашиглах нь их үр дүнтэй. 

     Хамгийн багадаа 8 хэлц үг /зүйр цэцэн үг/ олж түүнийг цаасан 
дээр томоор бичнэ. Хэлц үгийг /зүйр цэцэн үг/ хайчилж, олон хэсэг 
үг болгоод хооронд нь холино. Жишээлбэл: 

• Ямар ч / муу / эр / эмийн / дээр  
• Эмэгтэйчүүд / улс төр / лам нар / гэрийн ажилд оролцдоггүй. 

     Эмэгтэй хүний үс урт, ухаан богино
    5-6 хэсэгт хувааж, хэсэг тус бүрд эерэг болоод сөрөг утгатай 4-5 

хэлц үгийг хооронд нь сайтар холино. Баг бүрд хуваарилагдсан 
хэсэг нь нөгөө багийн хэлц үгтэй давхцах боломжтой.

Нөөц хэрэглэгдэхүүн

Тайлбар мэдээлэл: Зүүн Азийн орнуудад хэрэглэгддэг эрэгтэй, эмэгтэй 
хүний тухай хэлц үгс 

Хэлц үгнүүд Тайлбар

Хятад: 
1. Эмэгтэйчүүд тэнгэрийн талтай 
тэнцэнэ.

2. Анхны хүүхэд охин байх нь 
ордос үхэртэй байснаас дээр. 

3. Хүмүүжилгүй хүүтэй бол 
хүмүүжүүлээгүй эцгийн буруу.

1. 1960-1970-аад оны үед хятадууд энэ 
хэлцийг өргөн хэрэглэдэг байсан. Энэ нь 
эмэгтэй хүн ямар ч ажлыг сайн хийж чадна 
гэсэн утгатай. 

2. Гэрийн ажилд тустай учраас анхны 
хүүхэд охин байсан нь дээр гэж үздэг. 

3. Эцэг эх хоёулаа хүүхдээ хүмүүжүүлэх 
үүрэгтэй. 

Лаос 
4. Охин өсгөнө гэдэг бусдад 
зарахын тулд гахай тэжээхтэй 
адил.  

5. Гэрийн эзэн хооллож дууссаны 
дараа л эхнэр нь хооллодоr.

6. Эмэгтэй хүн улс төрд, лам нар 
гэрийн ажилд оролцдогтүй.

4.Охин хүн бол насанд хүрснийхээ 
дараа  айлын хүн болоод явна гэсэн 
ойлголт. 

5.Нөхөр нь эхлээд хоолоо идэх эрхтэй гэж 
үздэг хандлага юм. 

6.Эмэгтэй, эрэгтэй хүмүүсийн талаарх 
тухайн нийгмийн хэм хэмжээгээр юу 
хийж болох, юу хийж болохгүйг тогтоосон 
хандлага байдгийн илрэл энэ байна. Зүй 
нь эрэгтэй, эмэгтэй хүмүүсийн аль нь ч 
хүсэхгүй бол оролцохгүй, хүсвэл оролцож 
болно.

Кхмер 
7. Эрэгтэй хүнийг зөгий харин 
эмэгтэйчүүдийг цэцэгтэй 
зүйрлэдэг. 

8. Эрэгтэйчүүд бол алмаз эрдэнэ, 
эмэгтэйчүүд цагаан хувцастай 
адил.

9. Эмэгтэй хүн бол дэлхийн эх 
юм.

10. Эмэгтэйчүүд нас барвал гэр 
бүлд  их гарз болно.

7. Эрэгтэйчүүд эмэгтэй хүний гоо сайханд 
татагддаг гэсэн агуулга. 

8. Эрэгтэй хүн эмэгтэй хүнээс илүү эрхэм. 
Учир нь тэд үргэлж үнэ цэнтэй хэвээрээ 
байдаг. Эмэгтэйчүүд гэрлэхээсээ өмнө 
цэвэр ариун байдлаа хамгаалах хэрэгтэй. 
Дахин гэрлэх нь эмэгтэй хүний нэр хүндийг 
үгүй хийдэг гэсэн ялгаварлан гадуурхах хэм 
хэмжээ, хандлагын нэг жишээ энэ байна. 

9. Эмэгтэй хүмүүс ээж болж, хүүхдээ өсгөж 
хүмүүжүүлэхдээ ийм сэтгэлээр ханддаг 
гэсэн санааг агуулна. 

10. Гэр бүлийн оршин тогтнох нь ээжээс 
ихээр  хамаарна гэсэн агуулга.

Тай  
11. Эрэгтэй хүн бол зааны урд 
хөл, харин эмэгтэйчүүд хойт хөл 
нь юм. 

12.  Цохиулсан загас, зодуулсан 
эмэгтэй хоёр амттай.

11. Эрэгтэйчүүд удирдагч, харин 
эмэгтэйчүүд бол дагалдагч юм гэсэн 
ялгавартай хандлагын илрэл. 

12. Эрэгтэй хүний эрх мэдэл, түрэмгий 
байдлыг өөгшүүлж, тэгш бус байдлыг 
дэврээсэн, эмэгтэй хүмүүсийн эрхийг үл 
хүндэтгэн, дорд үзсэн хандлагын илрэл.

Вьетнам 
13. Эрэгтэй хүн гэртэйгээ ойрхон, 
эмэгтэй хүн гал тогоотой ойрхон.
 

14. Арван охинтой байснаас ганц 
хүүтэй байсан нь дээр.  

13. Эрэгтэй хүн ихэвчлэн гадуур ажлаа 
зохицуулж, эмэгтэй хүн гэр доторх ажлаа 
хийдэг гэсэн утгатай. 

14. Хүүтэй байна гэдэг удам залгах учир 
охинтой байхаас чухал гэж үздэг хэвшмэл 
хандлага.

Монгол 
16.  Эмэгтэй хүний үс урт, ухаан 
богино.

17.  Оргүйгээс охинтой нь дээр.  

18.  Эр муу ч эмийн дээр.

19.  Эр, эмийн хооронд илжиг бүү 
жороол. 

20.Ямаа туйлаад янгиа эвдэхгүй, 
янтгар хатан зарга шүүхгүй. 

16. Эмэгтэй хүний ухаан эрэгтэй хүнийхийг 
гүйцэхгүй, “тулга тойрсон” холын бодолгүй 
гэсэн итгэл үнэмшил нь эмэгтэй хүнийг 
доорд үзэх нийгмийн хэм хэмжээ, 
хандлагаас үүдэлтэй.
17. Охиноос хүүг удам залгах хэмээн 
чухалчлах хэвшмэл хандлага. Үнэн хэрэгтээ 
эрэгтэй, эмэгтэй хоёр хүн нийлж байж л 
хүүхдийг бий болгоно.  
18. Эр хүн эхнэрээсээ илүү эрх мэдэлтэй, 
захирч байх ёстой гэсэн хэвшмэл хандлага. 
19. Эхнэр нөхрийн хооронд юу ч  болж 
байсан хөндлөнгөөс бүү оролц гэсэн 
хэвшмэл хандлага нь гэр бүлийн 
хүчирхийллийг хүний эрхийн зөрчил гэдгийг 
ойлгохгүй байхад хүргэсэн. 
20. Эмэгтэй хүнд эрх мэдэл бүү өг, үгийг нь 
бүү сонс гэсэн эмэгтэйчүүдийг дорд үзсэн, 
ялгаварлан гадуурхах хандлага. 

Сургагчийн зохион байгуулах үйл ажиллагаа-5 
Өөрийн улсад эрэгтэй, эмэгтэй хүний үүрэг, байр суурь, нийгэм, соёл 

урлаг, улс төр болон гэр бүлд ямар байдаг талаар нэмэлт мэдээлэл. 
Хэрвээ боломжтой бол дараах үзүүлбэрүүдээс сонгож, 5-10 минутын 

дотор оролцогчдоор жүжигчилсэн тоглолт хийлгэнэ. Хамгийн гол нь тухайн 
тоглолт нийгэм дэх жендэрийн ялгаатай хандлагын өнөөгийн байдлыг 
бодитойгоор илэрхийлэхэд оршино. Алхам 3-т үзүүлэх үзүүлбэрийн нийт 
хугацаа 10 минут. 

     Эрэгтэй/эмэгтэй хүний тухай дуулсан орчин үеийн нэрд гарсан дуу, 
эсвэл ардын дуу дуулж болно. 

     Баатарлаг эрэгтэй, эмэгтэй хүний талаар өгүүлсэн алдартай 
сонгодог драмын хэсгээс тоглож үзүүлж болно. 

   Эрэгтэй, эмэгтэй хүний онцлог шинжийг харуулдаг ардын бүжиг 
бүжиглэж болно. 

  Эрэгтэй, эмэгтэй хүний хоорондын харилцааг харуулсан видео, 
драма, эсвэл киноны хэсгээс үзүүлж болно. 

Сургагчийн зохион байгуулах үйл ажиллагаа-6  
Баг бүрд 6-7 хүн байхаар оролцогчдыг багуудад хуваана. Монголчуудын 

дунд түгээмэл тархсан хэлц үгийн эвлүүлгийг (нэг үгийг нэг цаасан дээр 

бичнэ) баг тус бүрд цаас, бичих зүйлсийн хамт тарааж өгөөрэй. Баг бүр: 
    Үгсийг эвлүүлж, хэлц үг бүтээнэ. 
   Нийгэм дэх эрэгтэй, эмэгтэй хүнд хандах хандлага, бодит байдал 

үнэлэмжийг илэрхийлсэн 2-оос багагүй хэлц үг нэмж олно. 
    Дараах асуултад хариулаарай: 

1.   Хэлц бүр ямар утгатай болохыг тайлбарлана. 
2. Эрэгтэй, эмэгтэй хүний талаар хэлц үг ямар утга санааг 

илэрхийлж байгааг тайлбарлана. 
3.   Эдгээр хэлц үгийг хэн, яагаад зохиосон гэж бодож байна вэ? 
4.   Эдгээр хэлц үгийн утга санаа нь өнгөрсөн үед үнэн байсан уу? 

Харин одоо таарч байна уу? Эерэг нөлөө үзүүлж байна уу эсвэл 
сөрөг үү? Яагаад? Амьдралд ойрхон, тодорхой жишээ хэлнэ үү? 

Хэлц үгсийн жишээ: 
• “Эмэгтэй хүний үс урт ухаан богино”
• “Ямаа туйлаад янгиа эвдэхгүй, янтгар хатан зарга шүүхгүй,”
• “Сайн эхнэрийг сардаа нэг гөв”
• “Эмэгтэй хүн цагаан зээр хоёр нутаггүй”
• “Оргүйгээс охинтой нь дээр” 
• “Охид ариун бол төр ариун”
• “Эр муу ч эмийн дээр, эмээл муу ч морины дээр” 

Сургагчийн зохион байгуулах үйл ажиллагаа-7  
Эхний хэлц үгийг оролцогчдын аль нэгнээр нь чанга уншуулж, 

тухайн хэлц үгийг хамтдаа хэлэлцэнэ. Энэ мэтээр 8-10 хэлц үгийн утгыг 
хамтдаа ярилцсаны дараа эвлүүлсэн хэлц үгнүүдээ самбар дээр бүх 
хүнд харагдахаар наана /бичнэ/. Эдгээр хэлц үгийг үйл ажиллагаа 1-ийн 
адилаар асуулт асуух замаар хэлэлцэж ярилцана. 

Зарим хэлц үгийг өөр орны соёлоос авсан учир 
оролцогчид тэдгээрийн утгыг тийм ч сайн мэдэхгүй байж 
болох юм. Сургагч эдгээр хэлц үгийг тайлбарласны дараа 
тухайн хэлц үгтэй утга санааны хувьд адил хэлц үг манай 
улс оронд байдаг эсэхийг оролцогчдоос асуугаарай. Ийм 
тохиолдолд өөрийн орны ойролцоо утгатай зүйр үг рүү 
хөрвүүлэн ярилцаж, тайлбарлана.  

Сургагчийн зохион байгуулах үйл ажиллагаа-8  
Оролцогчдоор жендэрийн талаарх үзэл санааг илэрхийлсэн 5 

минутаас хэтрэхгүй хугацаанд жүжигчилсэн тоглолт тоглуулж болно. 
Тухайн жүжигчилсэн тоглолтынхоо талаар ярилцаж, эрэгтэй, эмэгтэй 
жүжигчдийн үүрэг болон хандлага дээр анхаарлаа хандуулаарай. 
Жүжигчилсэн тоглолтоос өөрийн орны алдартай эмэгтэй, эрэгтэй хүмүүс 
ямар байдаг талаар дүгнэн хэлэлцэж, үүгээр манай оронд эрэгтэй, эмэгтэй 
хүний хүйсийн тэгш байдал ямар түвшинд байгааг ярилцана. 

Жишээ нь: “Ээ дээ энэ хүүхнүүд үү”, “Аман хуур” гэх мэт киноны хэсгээс 
үзээд, онцлог хэсгийг сонгож, дүрд тоглож болно.  

Сургагчийн зохион байгуулах үйл ажиллагаа-9 
Оролцогчдоос дараах асуултуудыг асууж, ярилцаж  дүгнэлт хийнэ: 

  Нийгэмд эрэгтэй, эмэгтэй хүний үүргийг хэрхэн тодорхойлдог 
вэ? Эрэгтэйчүүд юу хийх хэрэгтэй вэ? Мөн эмэгтэйчүүд юу хийх 
хэрэгтэй вэ? Тэд юу хийж болох вэ? Харин юу хийж болохгүй вэ? 
Яагаад?  

    Манай улсын хувьд эрэгтэй, эмэгтэй хүнийг үзэх үзэл, тэдэнд хандах 
хандлага ямар ялгаатай байна вэ? Жишээ гаргаж тайлбарлаарай. 

   Цаг хугацаа өнгөрөх тусам эрэгтэй, эмэгтэй хүнд хандах хандлага 
өөрчлөгдөж байна уу? Та нарын эмээ, өвөөгийн үеийг орчин үетэй 
харьцуулбал хэрхэн өөрчлөгдсөн байна вэ? 

  Эрэгтэй, эмэгтэй хүнийг үзэх нийгмийн ямар үзэл одоог хүртэл 
хэвээрээ байна вэ? Бас нийгмийн ямар үзлүүд өөрчлөгдсөн байна 
вэ?

Дүгнэлт ярилцлага: 

 Эмэгтэй, эрэгтэй хүмүүсийг үзэх үзэл, хандах хандлага 
болон тэднийг юу хийх хэрэгтэй, ямар зүйлийг хийж 
болохгүй гэх мэт зүйл дээр нийгэм бүр харилцан адилгүй, 
өөр өөр байр суурьтай байдаг. Энэ нийгмийн үнэлэмж, 

хандлага нь хүмүүсийн бодол ба тэдний амьдралд ихээхэн 
нөлөөлдөг байна. 

     Жендэрийн үүргийн талаарх үзэл бодол тухайн орны соёл, нийгмээс 
нь хамааран харилцан адилгүй. Энэхүү үзэл бодол, хандлага нь цаг 
хугацаа өнгөрөх тусам, үеэс үед өөрчлөгдөн шинэчлэгддэг. 

    Аль нэг хүйсийг дорд үзсэн эсвэл, нөгөөг нь дээдэлж харьцуулсан 
уламжлалт хэллэг, уриа, зүйр цэцэн үг хэрэглэх нь  бодит, үнэн биш 
хандлага учир заавал ингэж ялгах нь зохисгүй юм. 

  Гэр бүл нь хүүхдийн амьдралд ихээхэн нөлөөлдөг бол охид 
хөвгүүдийн үзэл бодол нь нийгмийн хандлага, тогтсон ойлголтоос 
өөр байдаг. 

   Гэтэл нийгмийн тогтсон ойлголт нь хүүхдэд шууд болон шууд бус 
замаар нөлөөлж, тэднийг өөр байхыг шаардан, сонголтоо өөрийн 
бодлын дагуу хийж чадахгүйд хүргэдэг. Өөрөөр хэлбэл, та өөрийн 
хүслээрээ бус олон нийтийн жишгийн дагуу хүсээгүй сонголтоо 
хийх нь олонтоо. 

  Бүх охид, хөвгүүдийг, өөрөөр хэлбэл, хүүхдийг эрэгтэй, эмэгтэй 
байхаас нь үл хамааран, тэднийг бүхий л нөөц бололцоогоор 
хангаж, хүсэл зорилгодоо хүрэхийн тулд бүрэн дүүрэн ашиглахад 
нь туслах хэрэгтэй. 

Хичээл 6.  Эрэгтэйчүүдийн хуучин ба шинэ дүрэм (45-90 минут)

Зорилго: Энэхүү дасгалаар жендэрийн хэвшмэл ойлголт 
эрэгтэйчүүдийн үзэл хандлага, өөрийн үнэлэмж, биеэ авч явах байдал, 
үүрэг үнэлэмж, шийдвэр гаргах, амьдралын чанарт хэрхэн нөлөөлдөг 
бичигдээгүй дүрэм үйлчилдэгт анхаарлыг нь хандуулна.  Шинэчлэгдэж 
буй дүрэм хөвгүүд, эрэгтэйчүүдийн амьдралд хэрхэн нөлөө үзүүлэх 
талаар эргэцүүлэн бодуулах, мэтгэлцүүлэх замаар жендэрийн хортой 
үзэл баримтлалаас чөлөөлөгдөхөд дэмжлэг үзүүлэх юм.   

Хэрэглэгдэхүүн: 15 шар, 15 ногоон өнгийн цаас, 10 бүтээлэг, хүний 
эрхийн зарчим 

•	 Эрэгтэйчүүдийн хуучирсан дүрэм 
•	 Эрэгтэйчүүдийн шинэчлэгдсэн дүрэм

 Зохион байгуулалт:

Сургагчийн зохион байгуулах үйл ажиллагаа-1
“Эрэгтэйчүүдийн амьдралын хуучин дүрэм” ба “Эрэгтэйчүүдийн 

амьдралын шинэчлэгдсэн дүрэм” мэтгэлцэх дасгал ажил. 

   Оролцогчдыг хоёр бүлэг болгож хуваагаад, нэг бүлэгт хуучирсан 
15 дүрэм тус бүрийг шар цаасан дээр бичиж, бүлгийн хүн тус бүрд 
1-2-ыг өгнө. 

  Нөгөө бүлэгт шинэчилэгдсэн 15 дүрмийг ногоон цаасан дээр тус 
бүр нэгийг бичиж бүлгийн хүн бүрд 1-2-ыг өгнө.     

   Хуучирсан дүрмийн багийн гишүүд нэг нэгээрээ уг дүрэмд заагдсан 
зүйлийг уншина.   

  Нөгөө баг уг хуучирсан дүрмийг няцаасан шинэ дүрмийн өгүүлбэрийг 
уншина. 

   Багууд өөр өөрсдийнхөө дүрмээрээ “довтлогч”, “хамгаалагч”-ийн 
дүрд тоглоно. 

    Сургагчид “ажиглагч”-ийн үүрэг гүйцэтгэнэ. 

Нөөц хэрэглэгдэхүүн-1

Эрэгтэйчүүдийн хуучин дүрэм 

Хуучин дүрэм Жендэрийн мэдрэмжтэй мэтгэлцээн  

1. Эр хүний нулимс ховор 
байх хэрэгтэй 1. Нулимсанд эр, эм хүйс хамаарахгүй. 

2. Эр хүн дуу цөөтэй, 
хэлэх үг нь жинтэй байх 
ёстой. 

2. Нээлттэй хэлэлцэж ярилцах нь 
ойлголцлын гол үндэс болдог, үүнд хүйс 
хамаагүй. 

3. Эр хүн зоригтой, 
хүчирхэг байх ёстой. 

3. Эрэгтэйчүүд аврагч баатар байх албагүй, 
эмэгтэйчүүд, эрэгтэйчүүд аль аль нь бие 
биеэ аварч бас хамгаалж болно. 

4. Эр хүн эхнэрээсээ илүү 
цалин орлого олдог байж, 
илүү эрх мэдэлтэй байна.  

4. Хэн нь ч илүү орлого, эрх мэдэлтэй 
албан ажил эрхэлж болно, энэ  нь бие биеэ 
хүндлэх, хүлээн зөвшөөрөх эрх мэдлийн 
тэнцвэрт нөлөөлөх ёсгүй. 

5. Эр хүн олон юм ярьж  
байсанаас шууд цохиод 
авсан нь дээр. 

5. Эрэгтэйчүүд өөрийгөө ойлгуулах, бусдыг 
ойлгох, зөрчлийг зөвшилцлийн аргаар 
шийдвэрлэх бүрэн боломжтой. 

6. Эр хүн архи ч уучихдаг, 
тамхи ч татчихаж чаддаг 
байх хэрэгтэй. 

6. Энэ бол эрэгтэй хүний үнэлэмжийг 
илэрхийлэх дүр төрх, баталгаа биш, харин 
ч архи уух, тамхи татахыг тэвчиж, өөрийгөө 
ялах нь магадгүй илүү чухал дүр төрх байх. 

7. Эр хүн эмэгтэйчүүдийг 
эргүүлэхдээ сэргэлэн, 
элдэвтэй байх хэрэгтэй. 

7. Энэ нь эр хүн гэдгээ батлах үзүүлэлт биш.
Ийм байх албагүй.  Чин сэтгэлээсээ 
эмэгтэйчүүдийг хүндэтгэж, өөрөөрөө байх 
нь магадгүй илүү үр дүнтэй байх болов уу.

8. Хөвгүүд бол охидын 
баатар нь, аврагч, 
хамгаалагч нь байх 
хэрэгтэй. 

8. Байж болно, гэвч охид ч бас аварч, 
бас хамгаалж чадна, гэхдээ аль аль нь 
заавал хэн нэгний хамгаалагч, аврагч байх 
албагүй. 

9. Эр хүний хувьд хайртай 
бүсгүй, эхнэр нь тэдний 
өмч юм.  

9. Эмэгтэй, эрэгтэйн аль аль нь хэн 
хэнийхээ өмч нь биш, бие даасан, өөрөө 
сонголт хийх тэгш эрхтэй, хариуцлага 
хүлээх тэгш үүрэгтэй. 

10. Цаадхаа зод, эс 
чадвал тэр чамайг зодох 
болно. 

10. Миний эрх бусдын эрхээр хязгаарлагдана. 
Зодох нь зоригийн шинж биш. Гэвч 
хамгаалалт хэрэгтэй ч, хүчирхийллийн бус 
аргуудыг сонгох боломжтой.  

11. Эр хүн эрх мэдэл, 
хүндэтгэл, сүр хүчийг 
хүчээр тогтоох нь зөв.

11. Хүчээр, хүчирхийллийн аргаар 
тогтоосон эрх мэдэл хэврэг, хуурамч, 
түр зуурын байдаг. 

12. Эмэгтэйчүүд, эрэгтэй-
чүүдийн ажил үүрэг 
ялгаатай байх хэрэгтэй. 

12. Ажил үүрэгт хүйс хамаагүй, эмэгтэй, 
эрэгтэй ажил гэж үгүй. 

13. Эрэгтэйчүүд эрүүл 
мэнддээ анхаарч, 
янгуучлах хэрэггүй, эцсээ 
хүртэл гүрийх л хэрэгтэй. 

13. Эрүүл мэндэд хүйс хамаагүй. Эрүүл 
мэнддээ анхаарал хандуулах нь хувь хүний 
эрүүл мэндийн боловсрол, хариуцлага юм.

14. Хүүхэд хүмүүжүүлэх 
бол эр хүний хийх ажил биш.  

14. Эцэг эх аль аль нь хүүхдээ асран 
хамгаалж, хүмүүжүүлэх үүрэгтэй. 

15. Эр хүн бэлгийн 
харилцаанд эмэгтэйчүүдээс 
илүү түрэмгий, дур 
хүсэлтэй байдаг.

15. Эмэгтэй, эрэгтэй хүмүүсийн дур хүсэлд 
хүйсийн ялгаа үгүй.  

Сургагчийн зохион байгуулах үйл ажиллагаа-2
Эрэгтэйчүүдийг дарамтад оруулж буй жендэрийн хортой хандлага
 Оролцогчдоос сайн дураараа нэг хүнийг гаргаж зогсоогоод, дараах 

өгүүлбэр бүрд түүнийг нэг бүтээлгээр бүтээнэ. Дараа нь 3  минут орчим 
байлгаад, ямар мэдрэмж төрж байгааг асууна. 

Дараа нь дараах өгүүлбэр бүрийн “ёстой” гэдэг үгийг “албагүй” гэж 
солин нэг нэгээр нь буцааж авна. Ингээд чөлөөлөгдсөний дараа тухай 
оролцогчоос ямар бодол, мэдрэмж төрж байгааг асууж ярилцана.   

Нөөц хэрэглэгдэхүүн: Эр хүнд ийм шаардлага заавал хэрэгтэй юу? 
1.   Эр хүн зоригтой байх ёстой.
2.   Эр хүн илүү орлого олдог байх ёстой. 
3.   Эр хүн илүү эрх мэдэлтэй байх ёстой. 
4.   Эр хүний нулимс ховор байх ёстой.
5.   Эр хүн сэтгэл хөдлөлөө нуун дарах ёстой. 
6.   Эр хүн олон юм ярих ёсгүй.
7.   Эр хүн шууд захирагч эсвэл захирагдагч байх ёстой. 
8.   Эр хүн удирдагч нь байх ёстой. 
9.   Эр хүн авран хамгаалагч, золиослогч байх ёстой. 
10. Эр хүн бусдаас тусламж хүсэхийн оронд өөрөө л зохицуулах ёстой.

Дүгнэлт ярилцлага: 
Дараах дүрмийг сургагч бичгийн цаасан дээр бичээд 
харуулж уншина. Мэтгэлцээн эрэгтэйчүүдийн хувьд 
ямар бодол, мэдрэмж, эргэлзээ төрүүлж байгаа талаар 
нээлттэй ярилцана.  Дараах асуултын дагуу ярилцана. 

    Оролцогч бүр  хуучин, шинэ дүрмийн аль хэсгийг дэмжиж байгаа, 
алийг нь дэмжихгүй байгаа талаар өөрийн бодол санаагаа үнэн 
бодитоор илэрхийлж, санал солилцоно. 

   Аль дүрэм нь амьдралд нь хэрэгжиж байсан, ямар үр дагавар 
гарч байсан талаар тохиолдол, бодит түүхээс жишээ авч ярилцаж 
болно.

      Бүтээлгээр бүтээгдэх нь эрэгтэйчүүдийг хэрхэн дарамтад оруулж 
байгааг

     Хуучирсан дүрмээс чөлөөлөгдөх нь ямар бодол мэдрэмж төрүүлж 
байгаа талаар асууж ярилцана.  

     Энэ чөлөөлөлтөд ямар үр нөлөө байна вэ?  Эерэг үү? Сөрөг үү ?   

Нөөц хэрэглэгдэхүүн-2

Эрэгтэйчүүдийн шинэчлэгдсэн дүрэм 
Дараах жишээгээр эсвэл эрэгтэйчүүд өөрсдөө дүрэм зохиож болно. 
1. “Хүн хэлээрээ мал хөлөөрөө” - Ямар ч хүнд хэл яриагаар ойлголцох 

чадвар заяасан байдаг. 
2. “Хүч хэрэглэнэ гэдэг хүчгүйн шинж” - Хүн хэдий чинээ айна, өөртөө 

итгэлгүй, ялагдах мэдрэмж төрнө, төдий чинээ хүч хэрэглэмтгий 
байх нь бий.

3. “Хүчээр тогтоосон эрх мэдэл - хүндэтгэл хэврэг” - Хүчээр хүндэтгэлийг 
тогтоож, хайрлал, хүндэтгэл хүлээвэл хуурамч дүр эсгэсэн түр 
зуурынх байх болно. 

4.    “Эр хүн хэлсэндээ эмээлт морь харайсандаа” - Ажил хэрэг ба амжилт 
бол бидний амьдралын салшгүй нэг хэсэг. Үүний нэгэн адил чухал 
үүрэг бол хариуцлагатай, түшигтэй аав, нөхөр, найз болох бүрэн 
боломжтой. 

5.    “Эмэгтэй, эрэгтэй хүний аль нэг нь нөгөөгөөсөө илүү, эсвэл дутуу” - 
Аль нэгийг нь илүү эсвэл дутуу үзэх шалтгаан байхгүй, адилхан үнэ 
цэнтэй хүмүүс. 

6.    “Эр хүн эр хүндээ хайртай” - Эрэгтэйчүүд, эрэгтэйчүүдтэйгээ 
харилцан эрх ашгаа хүндэтгэн, бие биеэ дэмжин ойлгож, тайван, 

шударга зарчмаар зөрчлийг зохицуулах бүрэн чадвартай.

Дүгнэлт ярилцлага: 
Гарын авлагын удирдамж хэсэгт байгаа “Хүний эрхийн 
зарчим”-ыг хүн бүрд хувилан тарааж өгөөд, оролцогчдоор 

нэг нэгээр нь уншуулаад, хэр зэрэг хүлээн зөвшөөрч байгаа, ямар бодол 
мэдрэмж төрж буй талаар тойргоор суулгаад, хүн тус бүрээс аль нэгийг нь 
өөрөөр нь сонгуулж, онцолж дүгнэж яриулна.  

МОДУЛЬ 2:  “ААВ БИД ХОЁР”

Хичээлийн бүтэц

Хичээл Сэдэв

Хичээл 1. “Аав бид хоёр” (120 минут)

Хичээл 2.  “Аав бид хоёрын төстэй ба ялгаатай зүйлс миний амьдралд”
(120 минут)

Хичээл 3.  Аавдаа хэлэх үг (90 минут)

   Зорилго

Хөвгүүдийн хувьд аавыгаа ойлгох, хүлээн зөвшөөрөх, зан 
үйл, үлгэр дуурайлал, үе үеийн өөрчлөлтөд авах гээхийн 
ухаанаар хандах, нийгэмд тогтсон эрэгтэйчүүд, хөвгүүдэд 
хортойгоор нөлөөлж буй үзэл хандлагын золиос болохоос 
сэргийлэх, эцэг хүүгийн харилцааны зөрчил зөрөлдөөнөөс 
өөрийгөө чөлөөлөхөд дэмжлэг үзүүлэх зорилготой.

   Хугацаа 330 минут 5,5 цаг

  Бэлтгэх        
шаардлагатай        
зүйлс

Хичээл 1. А4 бичгийн цаас, баллууртай балын харандаа, 
өнгийн харандаа, эсвэл өнгийн баримлын шавар, аавын 
тухай дуу хоёр өөр өнгийн наадаг цаасыг оролцогч бүрд 
тарааж өгөхөөр бэлтгэнэ.

Хичээл 2. Самбарын цаас, өнгийн фломастер, өнгийн 
харандаа зэргийг бэлтгэнэ.

Хичээл 3. А4 бичгийн цаас, харандаа, үзэг

Хичээл 1  “Аав бид хоёр” (120 минут)

Зорилго: Хөвгүүдийн хувьд аавыгаа ойлгох, хүлээн зөвшөөрөх, зан үйл, 
үлгэр дуурайлал, үе үеийн өөрчлөлтөд авах гээхийн ухаанаар хандах, 
нийгэмд тогтсон эрэгтэйчүүд, хөвгүүдэд  хортойгоор нөлөөлж буй 
үзэл хандлагын золиос болохоос сэргийлэх, эцэг хүүгийн харилцааны 
зөрчил зөрөлдөөнөөс өөрийгөө чөлөөлөхөд дэмжлэг үзүүлэх 
зорилготой. 

Хэрэглэгдэхүүн:  
А4 бичгийн цаас, баллууртай балын харандаа, өнгийн харандаа, эсвэл 
өнгийн баримлын шавар, аавын тухай дуу, хоёр өөр өнгийн наадаг 
цаасыг оролцогч бүрд тарааж өгөхөөр бэлтгэнэ.

 Зохион байгуулалт:

Сургагчийн зохион байгуулах үйл ажиллагаа-1
“Аавын хөрөг”

     Аавынхаа тухай 3 минут төсөөлөн бодно. Энэ агшинд аавын тухай 
түгээмэл, сэтгэлд хамгийн ойр, тааламжтай тайван дуу, аялгууг 
зөөлөн эгшиглүүлнэ. 

     Тэрхүү төсөөлөлд бууж ирсэн дүр төрхийг зурна, үүнд аавын хөрөг 
юм уу, ямар нэгэн үйлдэл хийж байгаа, эсвэл хэн нэгэн хүмүүстэй,  
аавтайгаа хамт байгаагаар ч юм уу аль нь ч болно.   

     Хэрэв аавыгаа хэзээ ч харж байгаагүй, хамт амьдарч үзээгүй бол 
“аавын дүр бүтээх” гээд өөрийнхөө сэтгэлдээ буулгаж зурахыг 
санал болгоно. 

   Зарим хүн зурахыг хүсэхгүй бол албадахгүй. Харин аавын тухай 

юу гэж боддог, аавдаа хэлэхийг хүссэн үгээ бичиж болно гэх мэт 
сонголт өгнө.

  Зурахыг хүсэхгүй байгаа хүнд баримлын шавраар дүр бүтээж 
хийхийг санал болгож болно (сэтгэлээ нээж, гадагшлуулахад 
нэмэр болдог).

Сургагчийн зохион байгуулах үйл ажиллагаа-2
   Оролцогч бүр аавынхаа тухай ямар төсөөлөл, дурсамж орж ирж 

байгаа, ямар мэдрэмж төрж байгаа, аавдаа юу гэж хэлмээр 
санагдаж байгаа тухайгаа нэг нэгээрээ ярилцана. 

 Аавыгаа мэдэхгүй хөвгүүд зурсан зурагтаа хандаж хэлэх үгээ хэлнэ.  
      Орхиод явсан аав байсан ч аавдаа юу гэж хэлмээр байна, түүнийгээ 

чөлөөтэй хэлэх боломжийг олгоно. 
  Хэрэв тойргоор суугаад, бусдынхаа нүүрийг харахад халуухан 

санагдаад байвал буруу харж байгаад хэлж болно, эсвэл цаасан 
дээр фломастераар бичиж, харуулж болно.   

Сургагчийн зохион байгуулах үйл ажиллагаа-3
     Аав нь байгаа хөвгүүд, утсыг нь мэддэг бол утсаар ярих боломжийг 

олгоно, ярилцлага ямар агуулгатай болсон, юу мэдэрсэн талаар 
ярилцсан хүмүүс санал бодлоо хуваалцана.   

Дүгнэлт ярилцлага: 
  Бид аав ээжийгээ сонгодоггүй, хувь заяагаараа тэд маань намайг 

хүн болгон төрүүлж, энэ хорвоод амьдрах боломжийг өгсөн. 
Тэгэхээр аав ээжийгээ бид шүүмжлээд, гомдоод, өөрчлөхийг 
хичээгээд байх уу, эсвэл хүлээн зөвшөөрөх үү?  Аль нь бидэнд илүү 
амар вэ? 

  Уулын мод урттай богинотой гэдэг, аав ээж, хоёр талын удам 
угсааныхаа хамгийн сайн сайхан бүгдийг товойлгон дурсаж, үнэлж, 
хүндэлж бахархах нь ямар ач тустай вэ?   

    Эцэг эх, удам угшлаа хүлээн зөвшөөрөхгүй бол өөрийгөө хүлээн 
зөвшөөрч чадах уу?

    Өөрийгөө үнэлж, хүндэлж чадах уу? 
    Өөрийн үнэлэмж бага, өөрийгөө хүлээн зөвшөөрдөггүй хүн бусдыг 

хүндэлж, хүлээн зөвшөөрч чадах уу?

Хичээл 2.  “Аав бид хоёрын төстэй ба ялгаатай зүйлс,
миний амьдралд” (120 минут)

Зорилго: Аав хүү хоёрын барилдлага хэр зэрэг тогтсон, түүнээс эрэгтэй 
хүний ертөнцийг хэрхэн тусгасан, өөрийн үнэлэмжид хэрхэн нөлөөлсөн 
тухай эргэцүүлэн бодох, анхаарлаа хандуулахад туслах зорилготой.  

Хэрэглэгдэхүүн:  
     А4 бичгийн цаас, баллууртай балын харандаа

 Зохион байгуулалт:

Сургагчын зохион байгуулах үйл ажиллагаа-1
Оролцогчдод дараах асуултуудыг тавьж, шууд ярилцаж болно. Эсвэл 

цаасан дээр бичээд, хүн бүрд тарааж өгөөд, бодож эргэцүүлэх, хариулж 
бичих заавар өгнө.

Хэрэв аавтайгаа хэзээ ч уулзаж байгаагүй, мэдэхгүй, эсвэл орхиод 
явсан хүн байвал дараах асуултад хариулахыг шаардахгүй.  

     Та аавтайгаа бие махбод, нүүр царайгаараа хэр зэрэг адилхан бэ? 
     Та аавынхаа ямар зан чанарыг илүү дуурайсан бэ? 
    Та аавынхаа ямар зан чанараар бахархдаг, даган дуурайхыг хүсдэг вэ? 
   Аавтайгаа байсан хамгийн аз жаргалтай мөчүүдээ санан дурсаж 

бичнэ үү. 
     Аавдаа талархаж явдгаа, хайртайгаа хэлмээр байна уу? 
     Ямар зан чанарыг нь дуурайхыг хүсдэггүй вэ? 
     Аав тань таныг хэрхэн гомдоож байсан бэ? 
     Та аавдаа тэр талаар яг юу гэж хэлмээр байна вэ? 
   Аав тань таны эр хүний хувьд өөртөө итгэх итгэл, биеэ авч явах 

байдалд хэрхэн нөлөөлж байгаа вэ? 

Жишээ нь: доогуур нь зурж, дугуйлж, өмнө нь тэмдэг тавьж болно.   
     Хамгийн сайн сайхны дээд гэж боддог. 
     Хүндэлж дээдэлдэг, итгэж найддаг, бахархдаг.  
     Аавынхаа тухай бодохоор л дотор бачуурдаг, гомддог, уур хүрдэг. 
     Орхигдож хаягдсан мэт мэдрэмж төрдөг. 
      Одоо ч зүрх сэтгэлд минь аавын орон зай дутагдаж, хоосон санагддаг.  
     Аавынхаа өмнөөс ичдэг, үзэн яддаг. 
     Айж эмээдэг, үгнээс нь зөрмөөр байсан ч дуулгавартай дагадаг. 
     Зөрүүдэлдэг, түүний зөв байсан ч эсэргүүцмээр санагддаг. 

     Түүнд итгэдэггүй, илүү өөртөө найддаг.  
     Түүнээс дутахгүй гэдгээ батлан харуулахыг хичээдэг.
     Түүнд хүлээн зөвшөөрөгдөхийн тулд байдгаараа хичээдэг.  
   Аав бид хоёрын ялгаатай зүйлс, цаашид уламжлан дуурайхыг 

хүсдэггүй, сургамж болгон ойлгуулсан зан чанар.  
     Аавын маань надад захиж хэлдэг үгс,  уламжлан суралцах сайхан 

зан чанарууд бол.  

Анхаарах: Оролцогчдод зөв, буруу гэсэн дүгнэлт шүүмж өгөхгүй, 
сургаал айлдаж, ятгаж болохгүй. 

Хичээл 3. “Аавдаа хэлэх үг” (90 минут)

Зорилго: Аавтайгаа ойлголцох, хүлээн зөвшөөрөх, үл ойлголцох 
асуудал байсан бол тайлал хийж сэтгэлээ чөлөөлөх, аавдаа хүндлэл, 
талархал, хайраа илэрхийлэхэд туслах зорилготой.   

Хэрэглэгдэхүүн:  
     А4 бичгийн цаас, харандаа, үзэг

 Зохион байгуулалт:

Сургагчийн зохион байгуулах үйл ажиллагаа-1 
Хүн бүрд цаас тарааж өгөөд аавдаа захидал, хэлэх үгээ бичих 

даалгавар өгнө. Сэтгэл дотор юу бодогдож байна, мэдэрч байна, аавыгаа 
юу гэж боддог, юунд талархдаг, бахархдаг талаар, эсвэл юунд нь гомддог, 
ааваасаа юуг хүсдэг тухайгаа илэн далангүй бичнэ.

Сургагчийн зохион байгуулах үйл ажиллагаа-2   
Оролцогчид тойргоор сууж байгаад аавдаа бичсэн захидлаа уншина. 

Бусад оролцогчид маш анхааралтай, хүндэтгэлтэй сонсохыг анхааруулна. 
Сургалтын дүрмийн дагуу нууцлалыг чанд хадгалахыг сануулна.  Хэрэв 
хэн нэгэн оролцогч уншихыг хүсэхгүй байвал албадах хэрэггүй. Харин 
боломжтой бол энэ захидлаа аавдаа хүргүүлэх эсэх талаар өөрт нь сонголт 
өгнө. Мөн захидлын хариуд гайхмаар, хүсэн хүлээж байсан хариулт ирж ч 
магад, үгүй ч байж магад болохыг сануулна. 

Дүгнэлт ярилцлага:  “Аав бид хоёр” 
Бүх оролцогчид ярилцаж дууссаны дараа бүлгийн 

гишүүдээс дараах асуултуудыг асууж, дүгнэлт, бататгах 
ярилцлага хийнэ. 

	Энэ асуултын талаар бодоход ямар бодол, мэдрэмж төрөв? 
	Оролцогч бүр санал бодлоо илэрхийлнэ. 
	Дараах номын ишлэлээс уншиж өгч болно. 

Эрэгтэйчүүдийн зарим нь аавын тухай яриаг тааламжгүй зүйл гэж 
үздэг   бөгөөд тэд нэгэн үеийн турш энэ сэдвээс зайлсхийсээр иржээ. 
Энэ нь харамсмаар зүйл. Бид эцэг, эхтэйгээ эв найртай байх ёстой гэж 
практик сэтгэл судлал бидэнд хэлдэг ч хуучны уламжлал үүнд арай бага 
буулт хийсэн байдлаас ханддаг. Хариулт нь тэднийг үндсээр нь үгүйсгэх 
гэсэнд огт биш шүү. Сэтгэл юуг ч бүр мөсөн хаядаггүй. Та “аавыгаа хүлээн 
зөвшөөрч өөрийнхөөрөө хайрлах чухал юм. Хэрвээ та ингэж чадахгүй бол 
өөрөө өөртэйгөө дайны байдалд байнга байх болно.” Стив Бидалф-ийн “Эр 
хүн болох нь”  номын хэсгээс. 

Дотоод ертөнцөө бүрэн бүтэн болгохын 
тулд аавтайгаа харилцах харилцаа, 
үнэлэмжээ ялгаж салгах хамгийн энгийн 
арга бол аавыгаа хүлээн зөвшөөрөх, 
ойлгох, авах гээхийн ухаанаар хандах, 
аавтайгаа ярилцах, эсвэл цуврал 
ярилцлага хийх, эсвэл насан өөд болсон, 
хэзээ ч уулзах боломжгүй, харж байгаагүй 

бол дүр бүтээх, захидал бичих гэх мэт ямар нэгэн байдлаар сэтгэлд 
хадгалагдаж буй зүрх сэтгэлийн үгээ гадагшлуулах, цэгцлэх явдал юм. 
Түүнээс олж мэдэх зүйл бол дараах гэрийн даалгавар юм. 

Гэрийн даалгавар: Аавтайгаа боломжтой бол ярилцах гээд үзээрэй. 
   Таны хүүхэд насны талаарх үнэн. 
   Та ээжийнхээ гэдсэнд олдсон, төрсөн, өссөн нь түүний 

хувьд ямар утга учиртай байв? Энэ нь бага байхад 
тань юу болсон,  хүүхдийн нүдээр үйл явдлыг та 
хэзээнээс хүлээж авч эхэлсэн гээд бүхнийг шинэ 
өнгө төрхтэй болгоно. 

   Аавын тань хүүхэд насны тухай үнэн 
   Түүний бага болон өсвөр насны түүх ямар байсан бэ?
   Таны хүмүүжилд аав нь ямар нөлөө үзүүлсэн бэ? 
   Хэрэв та хүсвэл аавыгаа амьд сэрүүн байгаа мэт сэтгэж, түүнд 

захидал бичээрэй.

МОДУЛЬ 3. ЖЕНДЭРТ СУУРИЛСАН ХҮЧИРХИЙЛЛИЙН ТУХАЙ ОЙЛГОЛТ 
Хичээлийн бүтэц

Хичээл Сэдэв
Хичээл 1. Жендэрт суурилсан хүчирхийлэл гэж юу вэ? (90 минут)
Хичээл 2.  Гэр бүлийн хүчирхийллийг танин мэдэх нь (120 минут)

Хичээл 3.  Гэр бүлийн хүчирхийллийн харилцааны динамик, илрэх 
хэлбэрүүд (90 минут)

Хичээл 4.  Гэр бүлийн хүчирхийллийн талаарх ташаа ойлголтыг 
залруулах нь (90 минут)

Хичээл 5.  Хүчирхийлэл хүүхдэд нөлөөлөх нь (90 минут)
Хичээл 6.  Бэлгийн хүчирхийлэл мөн үү? (90 минут)
Хичээл 7.  Миний эргэн тойрон дахь хүчирхийлэл (60 минут)

   Зорилго
Жендэрт суурилсан хүчирхийллийн мөн чанарыг танин мэдэх, 
ташаа ойлголтуудыг нь засан залруулах, үр дагаврын талаарх 
үндсэн ойлголт өгөхөд оршино.  

   Хугацаа 630 минут (10.5 цаг)

  Бэлтгэх        
шаардлагатай        
зүйлс

Хичээл 1. А4 бичгийн цаас, баллууртай балын харандаа, 
өнгийн харандаа, эсвэл өнгийн баримлын шавар, хоёр 
өөр өнгийн наадаг цаасыг оролцогч бүрд тарааж өгөхөөр 
бэлтгэнэ. Тайлбар мэдээлэл: Хүйс ба жендэрийн тухай 
ерөнхий ойлголт болон тодорхойлолт
Хичээл 2. А4 бичгийн цаас, харандаа,  самбарын цаас, үзэг

• “Хүчирхийлэл мөн үү, биш үү” сорил 
• “Үгүйсгэлийн 10 арга”, нүүрийн хэлэмжүүд
• Гэр бүлийн хүчирхийллийн илрэх хэлбэрүүд
• Гэр бүлийн хүчирхийллийн ба хүчирхийллийн бус тэнхлэг
• Хүүхдэд үзүүлэх хорт үр дагавар 
• “Хүлээх хариуцлага”  
• Гэр бүлийн хүчирхийлэлд өртдөг (хохирогч) эсэхийг танин 

мэдэх тест
• Гэр бүлийн хүчирхийллийн эрсдэл өндөр байх магадлалыг 

тогтоох 10 асуулт
Хичээл 3. 

• Эсэргүүцлийн хэлбэрүүд,
• Хүчирхийллийн харилцааны хүрд, 
• Эрүүл  тэнцвэртэй харилцааны хүрд
• Гэр бүлийн хүчирхийлэлтэй тэмцэх тухай хуульд заагдсан 

хариуцлага
Хичээл 4.

• Үгүйсгэл ба хариуцлагын 10 түгээмэл арга
• Үгүйсгэлийг илэрхийлсэн нүүрний хувирал зурагнууд, 
• Ташаа ойлголтын карт
• ҮНЭН, ХУДАЛ, ЭРГЭЛЗЭЖ БАЙНА гэсэн цаас хэвлэх

Хичээл 5. Самбар, шохой, эсхүл самбарын цаас, самбарын 
үзэг, бичгийн цаас, бал, харандаа, 

• “Гэр бүлийн хүчирхийлэл хүүхдэд нөлөөлөх нь” нөөц 
хэрэглэгдэхүүн

Хичээл 6. Самбарын цаас, үзэг, скоч, холбогдох дүрс зурагнууд
• Хариуцлагатай байх сонжоо ( зөвхөн хөвгүүдээс)

Хичээл 7. Оролцогч бүрд ажиллах цаас, эсвэл дэвтэр өгнө

Хичээл 1.  Жендэрт суурилсан хүчирхийлэл гэж юу вэ? (90 минут)
Зорилго: Жендэрт суурилсан хүчирхийллийн мөн чанарыг танин мэдэх, 
ташаа ойлголтуудыг нь засан залруулах, үр дагаврын талаарх үндсэн 
ойлголт өгөхөд оршино.  
Хэрэглэгдэхүүн:  

   Самбарын цаас, самбар, фламастер,
  “Хүчирхийлэлийн кейсүүд“ мэдээллийн багц.
   Тайлбар мэдээлэл: Хүйс ба жендэрийн тухай ерөнхий ойлголт 

       болон тодорхойлолт
 Зохион байгуулалт:
Хүчирхийллийн талаар сургалт явуулахын өмнө тухайн орон нутгийн 

хүчирхийллийн талаарх тоо, мэдээлэлтэй сайтар танилцах нь чухал. Үүнд 
мөрдөгдөж буй хууль тогтоомж, хүчирхийллийн хохирогчдод үзүүлдэг 
нийгмийн тусламж дэмжлэг, хүчирхийлэл үйлдэгч нартай хэрхэн ажилла-
даг зэрэг орно. Мөн сургалтад оролцогчдоос хүчирхийлэлд өртөж буй тухай 
мэдээллээ хуваалцсан бол зохих шатанд хандах бэлтгэлтэй байхыг зөвлөдөг.

    Хүний биеийн хэлэмж, хариу үзүүлж буй үйлдлүүдийг анхааралтай 
ажиглаж, оролцогч тус бүр өөр өөрийгөө хамгаалах чадвартай 
байх нь ямар чухал вэ гэдгийг оролцогчдод сануулах.

   Нууцлал хадгалах талаар найдвартай биш бол оролцогчид өөрт 
тохиолдсон түүхээ ярихыг хүсдэггүй. Ийм тохиолдолд өөртэй нь 
адил төстэй хүчирхийллийн түүхээс жишээ татаж  ярьж болно гэж 
сануулна.     

    Хүчирхийлэл, тэр дундаа хүүхэд, эмэгтэйчүүдийн эсрэг хүчирхий-
лэл байхгүй гэж зүтгэх, эсвэл сүртэй зүйл биш мэтээр ойлгодог 
“үгүйсгэгч” оролцогчид байдгийг санах.

“Хүчирхийллийн кейсүүд” мэдээллийн багцад хүчирхийллийн өөр 
өөр төрлүүдийг багтаасан байгаа. Тухайлбал, дотны, хамтрагчийн зүгээс 
үйлдсэн бие махбодын, бэлгийн болон сэтгэл санааны хүчирхийлэл 
(кэйс 1, 2), эрэгтэйчүүд хоорондын хүчирхийлэл (кэйс 3), хамт олон, олон 

нийтийн зүгээс ирэх хүчирхийлэл (кэйс 4). Шаардлагатай гэж үзвэл эдгээр 
кэйсүүдийг зарим талаар өөрчилж, эсвэл шинээр кэйс зохиож болох 
бөгөөд ингэхдээ дотны хамтрагч, гэр бүл, олон нийтийн зүгээс үйлдэж 
болох хүчирхийллийн бусад төрлүүдийг багтааж болох юм. 

Сургагчийн зохион байгуулах үйл ажиллагаа-1 
БИДНИЙ ХУВЬД ХҮЧИРХИЙЛЭЛ ГЭЖ ЮУ ВЭ?
1.  Багуудыг тойргоор суугаад хүчирхийлэл гэж юу  вэ гэдэг талаар 

хэдэн минут чимээгүй бодох даалгавар өгөх. 
2.  Хүчирхийлэл хэрхэн тэдэнд нөлөөлдөг, тэдний хувьд ямар үр 

дагавартай болох талаар оролцогч тус бүрийг яриулах, хариултыг 
самбар дээр бичих. 

3.  Оролцогчдын хариулт дахь нийтлэг болон өвөрмөц содон санаа-
 нуудыг онцлон ярилцах. Мөн хүчирхийллийн тодорхойлтуудын 

талаар ярилцах. Гэхдээ хүчирхийллийг шууд, энгийнээр тодорхой-
лох боломжгүй гэдгийг тайлбарлаж, дасгал ажлын 2-р хэсэгт 
хүчирхийллийн хэлбэрүүд, тэдгээрийн илэрхийлэх утгын талаар 
илүү сайн ойлголттой болоход нь туслах зорилгоор хүчирхийллийн 
өөр өөр жишээнүүдийг уншиж өгөх.

Сургагчийн зохион байгуулах үйл ажиллагаа-2  
ХҮЧИРХИЙЛЛИЙН ТӨРЛҮҮД
Хүчирхийллийн кэйс тус бүрийг уншиж өгөөд ярилцлага өрнүүлэх,  

харгалзах асуултуудыг ашиглаж асууна.  

Ярилцах сэдэв, асуултууд:
  Эрэгтэй, эмэгтэй дотно хамтрагчдын хооронд ямар төрлийн 

хүчирхийлэл хамгийн түгээмэл байдаг вэ? Үүний гол шалтгаан 
нь юу вэ? (Эрэгтэйчүүд найз охин, эхнэрийнхээ эсрэг үйлдсэн 
бие махбодын, бэлгийн болон сэтгэл санааны хүчирхийлэл, эсвэл 
эмэгтэйчүүд найз залуу, нөхрийнхөө эсрэг үйлдсэн хүчирхийллийн 
жишээ авч болно).

  Гэр бүлийн хүрээнд ямар төрлийн хүчирхийлэл илүү түгээмэл 
байдаг вэ? Үүний гол шалтгаан нь юу вэ? (Эцэг эхчүүд хүүхдийнхээ 
эсрэг үйлдсэн бие махбодын, бэлгийн, сэтгэл санааны хүчир-
хийлэл, эсвэл гэр бүлийн гишүүдийн хоорондын бусад төрлийн 
хүчирхийллийн жишээ байж болно).

    Дотно харилцаа, эсвэл гэр бүлээс гадна ямар төрлийн хүчирхийлэл 
хамгийн түгээмэл байдаг вэ? Үүний гол шалтгаан нь юу вэ? 
(эрэгтэйчүүд бие биедээ хүч хэрэглэсэн, танхай болон дайтах 

сэдэлтэй хүчирхийлэл, үл таних этгээдийн үйлдсэн хүчин, эсвэл 
зарим хувь хүн, хэсэг бүлгийг гутаан доромжлох зэрэг жишээ байж 
болно). 

  Хувь хүний хүйсээс хамаарсан хүчирхийллийн ямар нэг хэлбэр 
байдаг уу? Эмэгтэйчүүдийн эсрэг ямар хүчирхийлэл түгээмэл 
байна вэ? (“Жендэрт суурилсан хүчирхийлэл гэж юу вэ?” гэсэн 
мэдээллийн багцаас үзэх). Эрэгтэйчүүдийн эсрэг үйлдэгддэг ямар 
хүчирхийлэл түгээмэл байна вэ? 

 Зөвхөн эрэгтэйчүүд л хүчирхийлэгч үү, эсвэл эмэгтэйчүүд бас 
хүчирхийлэгч үү? Эрэгтэйчүүд хүчирхийлэл үйлдсэн бол тэр нь 
голчлон ямар хүчирхийлэл байна вэ? Эмэгтэйчүүд хүчирхийлэл 
үйлдсэн бол тэр нь голчлон ямар хэлбэр нь вэ? 

  Хүн (эрэгтэй ч тэр, эмэгтэй ч тэр) ямар нэг байдлаар хүчирхийлэлд 
өртөх нь зөв тохиолдол гэж ер нь байх уу?

 Хувь хүний эсрэг үйлдэж буй хүчирхийллийн үр дагаврууд юу 
вэ? Дотно хамтрагчийн зүгээс үйлдэж буй хүчирхийллийн үр 
дагаврууд юу вэ? Олон нийтийн зүгээс үйлдэж буй хүчирхийллийн 
үр дагаврууд юу вэ?

 Өөрийн байгаа нийгэмдээ хүчирхийллийг таслан зогсооход та, 
 эсвэл залуу эрэгтэйчүүд ер нь ямар хувь нэмэр оруулж чадах вэ? 

Дүгнэлт ярилцлага:
  Хүчирхийлэл гэдгийг хэн нэгний эсрэг хүч хэрэглэх, хүч 

хэрэглэхээр сүрдүүлэхийг хэлнэ гэж хамгийн энгийнээр 
тодорхойлж болно. 

    Ихэвчлэн өөрийн давуу байдлыг ашиглан бусдыг хянаж, өөрсдийн 
эрхшээлд байлгахын тулд хүчирхийллийг хэрэглэдэг. 

   Энэ нь дэлхий даяар тулгамдаад байгаа асуудал бөгөөд зарим 
хүн, ялангуяа эрэгтэйчүүдийн хувьд уур уцаар, зөрчилдөөнийг 
хүчирхийллийн замаар шийдэж, зохицуулж ирсэн орчин, нийгмээс 
үүдэлтэй байх нь элбэг. 

  Хүчирхийллийг эрэгтэй хүний төрөлх зан, хэвийн үзэгдэл мэтээр 
ойлгох нь түгээмэл байна. Гэвч, хүчирхийлэл нь олдмол шинжтэй 
тул больж, зайлсхийж болох зүйл юм. 

  Өмнө дурдсанчлан, эрэгтэйчүүд сэтгэл хөдлөлөө илэрхийлэх 
бус, барьж байх ёстой мэтээр ойлгодог, тэдний хувьд өөрийн 
мэдрэмжийг илэрхийлж болох цөөн хэлбэрийн нэг нь  уур 

бухимдлаа илэрхийлэх гэж үздэг байна. 
   Угаас зарим зүйлсийг (гэр орны ажил, секс гэх мэт) эмэгтэйчүүд  

хийх ёстой мэтээр, эрэгтэйчүүдийн бодсон хүссэнээр эдгээр 
зүйлсийг хийгээгүй тохиолдолд биеийн хүчирхийлэл үйлдэх, үг 
хэлээр доромжлох нь буруу биш мэт хандлагаар хөвгүүдийг өсгөж 
байна. 

  Эрэгтэйчүүд өөрийн хүссэн, шийдсэнээ хамтрагчдаа шууд тулгах 
нь түгээмэл байна. Ингэснээр бэлгэвчийн хэрэглээ, секс, БЗХӨ 
зэрэг олон асуудлын талаар ярилцах, зөвшилцөх боломж олгохгүй, 
шууд тулгаж, хүчирхийлэл үйлдэж байгаа юм.

  Эрэгтэй хүмүүсийн хувьд өөрийн сэтгэл хөдлөлөө илэрхийлэхтэй 
холбоотой, эмэгтэйчүүдтэй харилцахтай холбоотой жендэрийн 
ялгаатай энэхүү хатуу тогтсон ойлголт нь эрэгтэйчүүдэд өөрсдөд 
нь төдийгүй тэдний харилцаанд асар их сөрөг нөлөөтэйг ойлгох 
шаардлагатай юм.

   Өдөр тутмын амьдралдаа эрэгтэй хүн та бусад эрэгтэйчүүдийн 
үйлдэж байгаа хүчирхийлэлтэй хэрхэн тэмцэх талаар бодох нь нэн 
чухал юм. 

КЕЙС 1: Батаа, Сараа хоёр гэрлэсэн хосууд. Нэгэн өдөр Батаагийн ээж аав 
нь тэднийд оройн хоол идэхээр ирнэ. Гэвч Батаа тэднийг тохиромжгүй 
цагт ирэх гэж байгаад нь маш их бухимдалтай байлаа. Учир нь  тэрээр 
эхнэрийгээ ямар сайхан хоол хийдгийг ээж аавдаа харуулахыг хүсэж 
байсан юм. Гэтэл түүнийг орой гэртээ ирэхэд бэлдсэн юм юу ч байхгүй 
байв. Сараагийн бие нь тааруу, оройн хоол хийгээгүй байлаа. Батаа маш их 
ууртай байна. Тэр ээж аавдаа эхнэрээ захирч чаддаггүй юм байна хэмээн  
харагдахыг хүсэхгүй байлаа. Тэд маргалдаж, улмаар бие бие рүүгээ орилж 
эхэллээ. Маргаан маш огцом ширүүсэж, Батаа Сарааг цохиод авав. 

	Батаа Сарааг цохих нь аргагүй гэж бодож байна уу?
	Сараа хэрхэн үүнд хариу үзүүлэх хэрэгтэй гэж бодож байна?
	Батаа энэ нөхцөл байдалд өөрөөр хандаж болох байсан уу?

КЕЙС 2: Та хэсэг найзуудтайгаа бүжгийн клубт бүжиглэж байлаа. Чамайг 
явах гэж байх үед хоорондоо үерхдэг бололтой нэгэн хос гарах хаалган 
дээр маргалдаж байхыг чи харна. Эрэгтэй нь эмэгтэйгээ нэрээр нь 
дуудаж хараалын үгээр доромжлон, яагаад өөр залуутай сээтгэнээд 
байгаа юм бэ гэж хашхична. Харин эмэгтэй нь “Би хэн рүү ч хараагүй, 
харсан байлаа ч би чамтай л хамт байгаа биз дээ” гэж хэлэв. Гэсэн ч 

эрэгтэй нь түүн рүү дахин орилно. Эмэгтэй нь “Чи надтай ингэж харилцах 
эрх байхгүй” гэж хэлэв. Эрэгтэй нь эмэгтэйгээ “Чи бол хэнд ч хэрэггүй 
амьтан, миний нүднээс зайл, чиний царайг харж тэвчихгүй нь” гэж хэлээд 
цохиод унагачихлаа. Эмэгтэй нь чи ингэх эрх байхгүй гэж ориллоо. 
	 Та юу хийх вэ? Та тэднийг орхиод явах уу? Ямар нэгэн зүйл хэлэх 

үү?  Тийм бол яагаад, үгүй бол яагаад?
	 Хэрэв эрэгтэй хүн эрэгтэй хүнээ цохисон бол энэ арай өөр байх байсан уу?
	 Иймэрхүү нөхцөл байдалд та юу хийж чадах вэ? Үүн дээр таны 

бодол юу вэ?
	 Бусдыг хүчирхийллийн арга замыг сонгохоос урьдчилан 

сэргийлэхэд бидний хариуцлагыг юу гэж бодож байна? 

КЕЙС 3: Дэлгэр бол нэлээд чинээлэг айлын хүү бөгөөд Хулангаас арай 
ах. Тэрээр нэгэн өдөр Хуланг сургуулиасаа гэр хүрэх замд нь уулзаж, тэд 
хэсэгхэн ярилцаж зогсов. Дараагийн өдөр нь бас. Хэсэг ийм байдлаар 
тэд уулзав. Нэгэн өдөр Дэлгэр Хуланд түүнийг өөрт нь маш их таалагддаг 
гэж хэлээд, тэд үнсэлцэж эхлэв. Улмаар Дэлгэр Хулангийн цамцан дотуур 
гараа хийж биед нь хүрч эхлэв. Гэтэл Хулан үнсэлцэхээ больж, дургүйцэн 
үүнээс цааш явмааргүй байна гэдгээ хэлэв. Гэтэл Дэлгэр уурлаж, түүнтэй 
хамаг л цагаа өнгөрөөлөө, одоо манай найзууд намайг юу гэж хэлэх 
юм гэж уурлав. Тэрээр Хуланг энэ бодлоо өөрчил за гэв. Эхлээд тэрээр 
түүнийг үргэлжлүүлэн үнсэж, илж таалж өдөөхийг хүссэн боловч дараа 
нь тэрээр уурлан, түүн рүү орилж эхлэв. Дэлгэр Хуланг хүчээр өөр лүүгээ 
татан доош нь түлхэж унагав. Хэдийгээр Хулан тасралтгүй “Үгүй ээ, боль” 
гэж хэлж байсан ч Дэлгэр түүнийг хүчирхийлж эхлэв. 

	Энэ хүчирхийлэл мөн үү? Тийм бол яагаад, үгүй бол яагаад?
	Чиний бодлоор Дэлгэр яах ёстой байсан бэ?
	Чиний бодлоор Хулан яах ёстой байсан бэ?

КЕЙС 4: Хэсэг найзууд бүжиглэхээр явав. Тэдний нэг болох Баатар хэсэг 
залуус түүний найз охин руу нь хараад байгааг анзаарав. Баатар тэдэн 
дээр явж очоод нэг залууг нь түлхэн, улмаар  хоорондоо зодолдож эхлэв. 

	Баатар яагаад ийм үйлдэл гаргасан бэ? 
	Баатар өөрөөр яаж хариу үйлдэл үзүүлж болох байсан бэ?
	Таны бодлоор найзууд нь юу хийх хэрэгтэй байсан бол?

Дүгнэлт ярилцлага: 
Олон улс орон хуульдаа “гэр бүлийн хүчирхийлэл”-ийг 
дотны хамтрагч (ихэнхдээ эрэгтэйчүүд)-ийн зүгээс хүүхэд, 
эмэгтэйчүүдийн эсрэг үйлдэгдэж буй хүчирхийллийг 
хэлнэ хэмээн тусгасан байдаг. Гэхдээ сүүлийн үед 
энэ нэр томьёоноос илүүтэй “Жендэрт суурилсан хүчирхийлэл/ЖСХ”, 
“Эмэгтэйчүүдийн эсрэг хүчирхийлэл” гэх нэр томъёог ашиглах болж, 
дотны хамтрагч, гэр бүлийн гишүүд, гэр бүлээс гаднах хэн нэгний зүгээс 
эмэгтэйчүүдийн эсрэг үйлдэж буй хүчирхийллийг цогцоор нь авч үзэх 
болсон. Эдгээр нэршил нь хүчирхийлэл гэх ойлголт цаагуураа жендэрийн 
хэм хэмжээ, харилцаа нь эмэгтэйчүүдийн эсрэг хүчирхийлэлтэй хамаатай 
байгааг илэрхийлж байна (Velzeboer, 2003). ЖСХ нь эрэгтэй, эмэгтэй 
хүйс аль алинд хамаатай ч ихэнх үйл ажиллагаа охид, эмэгтэйчүүдэд 
чиглэгдсэн байдаг нь тэд ЖСХ-д илүү өртөж байгаа болон ЖСХ-ийн суурь 
шалтгаантай холбоотой юм. 

1993 оны Эмэгтэйчүүдийн эсрэг хүчирхийллийг таслан зогсоох НҮБ-
ын Ерөнхий Ассамблейн тунхаглалд ЖСХ болон эмэгтэйчүүдийн эсрэг 
хүчирхийллийг доорх байдлаар тодорхойлсон.

...эмэгтэйчүүдийг эмэгтэй хүн байсных нь төлөө, эрэгтэйчүүдийг эрэгтэй 
хүн байсных нь төлөө тэдний эсрэг бие махбодын, бэлгийн, сэтгэл зүйн 
ямарваа хор хөнөөл учруулах, учруулж болзошгүй аливаа үйлдлийг хэлнэ. 
Мөн олон нийтийн дунд, эсвэл хувийн харилцаандаа эрх чөлөөг нь ямар 
нэгэн байдлаар боомилох, шахалт үзүүлэх, дээр дурдсан хүчирхийллийг 
үйлдэхээр айлган сүрдүүлэхийг мөн ЖСХ гэнэ.

Хичээл 2.  Гэр бүлийн хүчирхийллийг танин мэдэх нь (120 минут)

Зорилго: Гэр бүлийн хүчирхийллийг танин мэдэх, ялгах, түүний эрсдэл, 
оролцогчдод хүчирхийлэл үйлдэх зан үйлийн элемент байгаа эсэхэд 
үнэлгээ хийж, өөрийн үзэл бодол, мэдрэмж, зан үйлдээ анхаарлаа 
хандуулахад туслана.

Хэрэглэгдэхүүн: А4 бичгийн цаас, харандаа, самбарын цаас, үзэг
  “Хүчирхийлэл мөн үү, биш үү” сорил  
  Гэр бүлийн хүчирхийлэлд өртдөг (хохирогч) эсэхийг танин мэдэх тест
  Гэр бүлийн хүчирхийллийн эрсдэл өндөр байх магадлалыг 

тогтоох 10 асуулт

 Зохион байгуулалт:

Сургагчийн зохион байгуулах үйл ажиллагаа-1 

“Хүчирхийлэл мөн үү, биш үү?” сорил
Зорилго: Хүчирхийллийн үндсэн 4 шинж бүрэлдэж буй эсэхийг бодит 

жишээн дээр ялгаж таньж сурна.
Бүлэгт хуваагаад бүлэг бүрт доорх 6 кейсээ тараана. Бүлгээрээ 

хэлэлцээд дараах 4 бүрэлдэхүүн байгаа эсэхийг хянаж, хэлэлцэнэ. 

Кейс
Санаатай 

үйлдэл 
мөн үү?

Хуулиар 
хориглосон 
үйлдэл мөн 

үү?

Хохирол 
учирч 

болзошгүй 
юу?

Хуульд 
заагдсан 

хариуцлага 
байна уу ?

1. Малчин гэр бүл 1, 3, 5 настай 
хүүхдүүдээ гэртээ орхиод аав 
нь адуундаа, ээж нь хонио 
хариулаад явчихдаг.  

+ +

2. Ээж нь бага дүүг нь хооллож 
байтал 7 настай хүү нь халуун 
савтай цай унагаж асгаад 
гарынхаа шууг түлчихсэн. 

+ + +

3. Аав нь архи ууж согтоод 
гэрийнхэндээ агсам тавина, 
түгшүүр төрүүлнэ, гэрээсээ 
хөөж гаргана.

+ + + +

4. Ээж хөвгүүдээ сахилга 
алдахаар алганы амт үзүүлнэ, 
харанхуй өрөөнд хэсэг 
байлгаж шийтгэнэ. 

+ + + +

5. Ахлах ангийн хөвгүүд доод 
ангийн хөвгүүдээсээ мөнгө 
татна, хэрэв өгөхгүй бол зодно, 
айлган сүрдүүлнэ.

+ + + +

6. Батаа эхнэр хүүхдээ зодохгүй 
ч, эхнэрээ байнга хардаж, 
“я.., г..,” гэж дуудна, утас, нүүр 
номыг нь шалгаж, мөрдөн 
мөшгинө, хүнтэй явсан байвал 
“ална” гэж сүрдүүлнэ.  

+ + + +

Бататгал 
   *Хүчирхийлэл нь CХХХ буюу санаатай, хуулиар хориглосон, хохирол 

дагуулдаг, хуульд заагдсан хариуцлага гэсэн 4 бүрэлдэхүүн хэсгийг 
агуулж байвал хүчирхийлэл мөн. 

 *1-р кейс:  хүчирхийлэл биш, үл хайхралт, амьдралын нөхцөл 
байдлаас шалтгаалсан. 

    *2-р кейс:  хүчирхийлэл биш, осол буюу санамсар болгоомжгүй-
гээс шалтгаалсан үл хайхралт.

   *3, 4, 5, 6-р кейс:   хүчирхийлэл мөн 

ГЭР БҮЛИЙН ХҮЧИРХИЙЛЭЛД ӨРТДӨГ (ХОХИРОГЧ) 
ЭСЭХИЙГ ТАНИН МЭДЭХ ТЕСТ

Заавар: Энэ тест тусламж хэрэгцээтэй, хүчирхийлэлд өртсөн байж 
болзошгүй хэн нэгнийг урьдчилан магадлахад  ашиглагдана. Асуулт бүрд 
зөв гэж бодсон хариултаа сонгож тэмдэглэнэ. 

1. Та хань/хамтран амьдрагчийнхаа дэргэд байхдаа түгшүүрийг 
мэдэрдэг үү? 

  А. Үгүй  Б. Заримдаа  В. Байнга 

2. Та хань/хамтран амьдрагчаа уурлуулахгүйг хичээж, ая талыг нь 
харах, тэсэх, дүр эсгэх үе гардаг уу?      

  А. Үгүй  Б. Заримдаа  В. Байнга 

3. Та хоёрын бэлгийн харилцаа харилцан хүсэмжилсэн биш хүч 
хэрэглэсэн, үл хүндэтгэсэн мэт мэдрэмж төрдөг үү? 

  А. Үгүй  Б. Заримдаа  В. Байнга 

4. Та хань/хамтран амьдрагчийнхаа  үзэл бодолтой санал нийлэхгүй 
байгаагаа илэрхийлэхээс эмээдэг үү?     

  А. Үгүй  Б. Заримдаа  В. Байнга 

5. Хань/хамтран амьдрагч чинь  бусдын өмнө илүү эрх мэдэлтэй гэдгээ 
харуулах, “доог тохуу хийх”, танд дээрэнгүй хандах гэх мэт эвгүй байдалд 
оруулж байсан уу?  

  А. Үгүй  Б. Заримдаа  В. Байнга 

6. Хань/хамтран амьдрагч чинь таны хийж байгаа зүйлийг байнга 
хянан шалгаж, шүүмжилж, буруутгадаг уу?  

  А. Үгүй  Б. Заримдаа  В. Байнга 

7. Хань/хамтран амьдрагч чинь таныг өөрийг нь араар нь тавиад 
байна гэж таныг тагнан мөрдөж, утсыг тань шалгах, хэрэглэхийг хориглох, 
заналхийлдэг үү?  

  А. Үгүй  Б. Заримдаа  В. Байнга 

8. Зөрүүдлэхээ боливол чамайг зодож цохихоо болино гэж хань/
хамтран амьдрагч тань танд хэлдэг үү?       

  А. Үгүй  Б. Заримдаа  В. Байнга 

9. Хань/хамтран амьдрагчийнхаа зан байдлаас болоод та гэр 
бүлийнхэн болон найзуудтайгаа уулзахаа больсон уу?  

  А. Үгүй  Б. Заримдаа  В. Байнга 

10. Хань/хамтран амьдрагчийнхаа зан байдлаас болоод та гэм 
буруутай мэт санагдах үе гардаг уу? 

  А. Үгүй  Б. Заримдаа  В. Байнга 

11. Хань/хамтран амьдрагч чинь таны биед гэмтэл учруулж байсан уу? 
Нуух үе байсан уу? 

  А. Үгүй  Б. Заримдаа  В. Байнга 

12. Хань/хамтран амьдрагч чинь таны эдийн засгийн эрхэнд халдах, 
эрх мэдэлгүй болгож хамааралдаа оруулдаг уу? 

  А. Үгүй  Б. Заримдаа  В. Байнга 

ҮР ДҮН БА ТАЙЛБАР

(үгүй- 0 оноо, заримдаа -1 оноо, байнга -2 оноо)

Таны оноо… Тайлбар…

9+ Гэр бүлийн хүчирхийлэл мөн бөгөөд эрсдэл өндөр болж байна 

4-8 Гэр бүлийн хүчирхийлэл мөн байх эрсдэл өндөр

0-3 Гэр бүлийн хүчирхийлэл биш ч  2-3 оноо авсан бол энэ 
харилцаанд хүчирхийллийн элементүүд илэрч байна 

Гэр бүлийн хүчирхийллийн эрсдэл өндөр байх 
магадлалыг тогтоох 10 асуулт

№ Эрсдэл өндөр байх магадлалын шалгуур үзүүлэлтүүд Тийм Үгүй

1 Боох үйлдэл хийдэг үү?                                                                             

2 Ямар нэгэн зэмсэг хэрэглэдэг үү?     

3 Ноцтой бэртэл гэмтэл авч байсан уу?            

4 Айлган сүрдүүлдэг үү?

5 Дэглэх, тарчлаан зовоох үйлдэл хийдэг үү? 

6 Хүүхдээ барьцаалдаг уу? 

7 Мөрдөж мөшгөдөг үү?

8 Цагдаад мэдэгдэж байсан уу? 

9

Хохирогчийн эмзэг байдал:
	Жирэмсэн үү?
	Бага насны хүүхэдтэй юү?
	Орлого багатай, эдийн засгийн чадамж нэн сул уу?
	Алслагдсан орон нутагт амьдардаг уу?
	Хөгжлийн бэрхшээлтэй юу?
	Архидах, мансуурах, мөрийтэй тоглох гэх мэт 

хамааралтай юу?
	Ажил хөдөлмөр эрхлэх чадамж сул уу? 
	Эсвэл нэр төртэй, өндөр албан тушаал хашдаг уу?

10

Хүчирхийлэл үйлдсэн этгээдийн эрсдэлтэй байдал: 
	Зэвсэг хэрэглэх эрхтэй юу? 
	Бодисын (архи) болон зан үйлийн (мөрийтэй тоглоом) 

хамаарал/донтох (психоз) эмгэгтэй юу?
	Сэтгэцийн өвчин, зан үйлийн хурцдалтай юу? 
	Өмнө нь ял эдэлж байсан уу? 
	Нийгмийн эсрэг зан үйлийн (психопат) эрсдэлтэй юу? 
	Боловсрол бага, нийгэм хамт олонтой дасан зохицох 

чадвар сул уу? 
	Эсвэл өндөр боловсролтой, нэр хүндтэй, эрх мэдэл 

бүхий ажил эрхэлдэг үү? 
	Эдийн засгийн чадамж, эрх мэдэл өндөр үү?

Хичээл 3. Гэр бүлийн хүчирхийллийн харилцааны динамик, 
илрэх хэлбэрүүд (90 минут)

Зорилго: Гэр бүлийн хүчирхийллийг танин мэдэх, түүний илрэх хэлбэр, 
харилцааны динамикуудын талаар илүү нарийвчлан тогтож ярилцаж, 
оролцогчдын өөрийн үзэл бодол, мэдрэмж, зан үйлдээ анхаарлаа 
хандуулахад тусална. Мөн бусдынхаа түүхийг анхааралтай хүндэтгэж 
сонсох чадварыг нэмэгдүүлнэ.   

Хэрэглэгдэхүүн: 
   А4 бичгийн цаас, харандаа, самбарын цаас, үзэг
   Эсэргүүцлийн байр суурь
   Тэнцвэртэй эерэг харилцааны хүрд
   Хүчирхийлэлтэй харилцааны “Хяналтын хүрд”

Зохион байгуулалт:

Сургагчийн зохион байгуулах үйл ажиллагаа-1
Хүчирхийллийн Хяналтын хүрд, Тэнцвэртэй эерэг харилцааны хүрдийн 

талаар харьцуулсан ойлголт өгнө.  
Сургагч хүчирхийлэлтэй харилцааны “Хяналтын хүрд”-ийг оролцогчдод 

тарааж өгөөд, жижиг бүлэгт хувааж, бүлгээр ажиллуулна. Бүлэгт 
хуваагдахдаа цаг баригч, бичигч, илтгэгчээ томилохыг сануулна. 

     Энэхүү хүрдэд байгаа үйлдлүүдийн зорилго юу вэ? 
     Энэ үйлдэлд хэн хариуцлага хүлээх вэ? 
     Яагаад? 

Бүлгүүд эргэн нэгдэж, бүлэг тус бүр бүлгийн ажлаа бусдадаа 
тайлбарлаж, харилцан ярилцлага өрнүүлнэ. Хүчирхийллийн хүрд гэж 
байхгүй, энэ нь Хяналтын хүрд болно .

Сургагчийн зохион байгуулах үйл ажиллагаа-2
Сургагч “Тэнцвэртэй эерэг харилцааны хүрд”-ийг тарааж өгөөд жижиг 

бүлэгт хуваана. Дараах асуултын дагуу бүлгийн ажил хийнэ:
   Хүчирхийлэлтэй харилцааны “Хяналтын хүрд”-ний нүд тус бүрээр 

ийм байдлаар эерэгжүүлэх сонголт хийх боломжтой юу? Яагаад?
      Энэхүү эерэг зан үйлийг хийхэд бэрхшээлтэй зүйл нь юу вэ? Яагаад?

Бүлгүүд нэгдээд эдгээр асуултын хүрээнд хэрхэн ажилласнаа бусдадаа 
тайлбарлаж, ярилцана.

 Сургагчийн зохион байгуулах үйл ажиллагаа-3
Дүрд тоглох. Оролцогчдыг өмнөх байдлаар нь бүлэгт хуваагаад, 

хүчирхийллийн харилцааны хүрдэд гардаг үйлдлүүд болон өөрсдийн 
амьдралд  болдог зүйлээ жүжигчлэн үзүүлэхийг санал болгоно. Бэлдэх, 
тоглох хугацаа өгнө. 

Дараа нь дүр тус бүрийн илэрхийлж буй бодол, мэдрэмж, үйлдэлд 
анализ хийж  ярилцлага өрнүүлнэ.

Тухайн дүрд тоглоход ямар мэдрэмж, бодол төрж байна вэ? гэсэн 
асуултын дагуу ярилцана. 

    Санамж: 
Зарим оролцогчдын хувьд түүх зохиох, эсхүл тоглолт 
хийх дүр сонгох тал дээр бэрхшээлтэй байж болох 
юм. Иймд сургагч энэ талаар ойлголттой байж, тэд 
жинхэнэ жүжигчид шиг мэргэжлийн түвшинд тоглох 
албагүй гэдгийг тайлбарах замаар таатай уур амьсгал 
бүрдүүлэхэд анхаарах хэрэгтэй.    

Сургагчийн зохион байгуулах үйл ажиллагаа-4
Дүрд тоглох: Өмнө нь тоглосон зааврын дагуу жүжигчилсэн тоглолтоо 

бэлтгэнэ. Гэвч агуулгын хувьд “Хяналтын хүрд” хүчирхийлэлтэй харилцааг 
илэрхийлж байсан бол яг тухайн тохиолдлоо хүчирхийллийн бус, 
хүндэтгэлд суурилсан, эерэг үйлдэл болгон хувиргасан тоглолт үзүүлэхийг 
хүснэ. Дараа нь оролцогчдоос энэхүү тоглолтыг үзүүлэхэд тухайн дүрд 
тоглосон оролцогч бүрийн үйлдэлд анализ хийж ярилцана.

Тухайн дүрд тоглоход  ямар бодол, мэдрэмж, сэтгэгдэл төрсөн талаар 
санал бодлоо илэрхийлэхийг хүснэ.    

Сургагчийн зохион байгуулах үйл ажиллагаа-5 

ГЭР БҮЛИЙН ХҮЧИРХИЙЛЛИЙН ЭРГҮҮЛЭГ
Гэр бүлийн хүчирхийлэл нь далд, давтагдаж, даамжрах нийтлэг 

хэв шинжтэй бөгөөд “тэсрэлт - гэмшил - бал сар - хуримтлал - тэсрэлт” 
гэсэн үе шат бүхий эргүүлэг хэлбэрээр хэрхэн өрнөдөг талаар сургагч 
дараах тайлбарыг хэлж өгөөд, жижиг бүлгүүдэд хувааж, хүчирхийллийн 
харилцааны эргүүлэг, битүү тойргийн үеийн нөхөр, эхнэр, хүүхдийн үйлдэл, 
хэлэх үг, мэдрэмжийн талаар өөрсдийн амьдралд ойр, харж байсан 
зохиомж бичээд, дүрд хуваарилан тоглож үзүүлнэ.     

  Дарамт, хүчирхийлэл - хүчирхийлэгч үг хэлээр дайрч, гутаан 
доромжилж эсвэл хүчирхийлэл үйлдэнэ. Дарамт, хүчирхийлэл нь 

хэн нь “эзэн” нь вэ гэдгийг мэдүүлэх хүч хэрэглэсэн тоглоомын 
дүрмээр өрнөнө. 

    Гэмшсэн дүр үзүүлэх - хамтрагчаа дарамталж, хүчирхийлснийхээ 
дараа гэм буруу, алдаагаа гэмшиж буй мэт боловч юу хийснийхээ 
төлөө биш, харин ихэнхдээ бусдад мэдэгдэж баригдах, үр дүн нь 
өөрт нь муугаар нөлөөлөх, салан тусгаарлагдахгүйн тулд   түүнээс 
мултрах, аргалах сэдлээр гэмшил төрүүлдэг.  

   Шалтаглах, буруутгах - үйлдсэн дарамт, хүчирхийллээ зөвтгөх шал-
таг, тайлбаруудыг хийж эхэлнэ. Ингэхдээ хохирогчийг буруутгаж 
“чамаас л болсон” гэдгийг батлахад байж болох бүхий л шалтаг тоочно. 
Хариуцлага хүлээхгүй байх боломжтой бүх аргуудыг эрэлхийлнэ. 

    Дүр эсгэх - хүчирхийлэгч өөрийн хяналтыг дахин тогтоон барьж байхын 
тулд боломжтой бүхнийг хийж эхэлнэ. Юу ч болоогүй мэт хамтрагчийн-
хаа сэтгэлийг татах төрөл бүрийн аргадах, гэмших, халамжлах, амлах 
үйлдлүүдийг хийнэ. Энэ үед заримдаа амар амгалан ирсэн мэт болдог 
нь хохирогч хүчирхийлэгчийг  өөрчлөгдсөн гэж найдахад хүргэдэг. 

    Төсөөлөл ба төлөвлөлт - ямар буруу зүйл хийснийг нягтлан бодож, 
буруутгах шалтгууд хайж, үйлдэл бүрийг тань нягтлан шалгана. 
Хэрхэн шийтгэхээ төлөвлөнө. Дараа нь төсөөлөл, төлөвлөгөө 
хэрэгжүүлэх  ажилдаа орно. 

    Урхинд оруулах - гарцаагүй байдалд оруулж, өөрийн төлөвлөгөөг 
хэрэгжүүлэх бүхий л нөхцөл байдлыг бүрдүүлж, догшин зан авираа 
дахин гаргана. Ингэхдээ өөрийгөө хэрхэн зөвтгөх шалтгаануудаа ч 
нарийвчлан тооцсон байх нь бий.  

Нөөц хэрэглэглэхүүн-1: 
Гэр бүлийн хүчирхийлэлийн эргүүлэг.

Сургагчийн зохион байгуулах үйл ажиллагаа-6 
Эсэргүүцлийн 10 байр суурийн зургийг оролцогчдод тараагаад, 

эхлээд оролцогчид тухайн дүр төрх юу гэж хэлж байгааг таамаглаж, үгээр 
илэрхийлнэ. Дараа нь тохируулж, тулгаж үзнэ. 

Нөөц хэрэглэгдэхүүн-2: Эсэргүүцлийн байр суурь. 

Өө хөөрхий хөгжилтэй тоглоом байна шүү, яг хошин шогийн үзүүлбэр байна.

Би та нараар заалгахгүй, юу ч гэх вэ дээ, би бол өндөр боловсролтой хүн.  

Би эхнэртээ маш их хайртай, хайртайдаа л энэ бүгдийг хийдэг. 

Өө тэгэлгүй яах вэ, миний түмэн буруу, ахиж хэзээ ч ийм үйлдэл хийхгүй, амлая. 

Ямар бүдүүлэг юм бэ, би өндөр мэдрэмжтэй, соёлтой хүн, тэр өөрөө л 

бүдүүлэг.

Түүний буруу, надад ямар ч буруу байхгүй, би ямар ч хариулага хүлээх ёсгүй. 

Миний уур маш их хүрч байна, энэ бол шударга бус явдал, би хэлмэгдчихлээ         

Яагаад? ойлгохгүй байна, би юу ч ярихгүй, тэр гомдоод байгаа хүнээсээ асуу. 

Би гэр бүлээ аврагч, тэжээгч,  цаашдаа ч  өөрийгөө золиослох болно. 

Би хохирогч, би өөрөө хүчирхийлэлд өртдөг.

Дүгнэлт ярилцлага:
Бүлгийн удирдагч өнөөдрийн хичээлээр юу юу үзсэн талаар 
асууж, эргэн сануулж, нэгтгэн дүгнээд, оролцогч бүрээс 
дараах асуултыг асууна:

  Өнөөдрийн хичээлийн талаар ямар бодол, мэдрэмж, сэтгэгдэл 
төрөв, юу нь тааламжгүй санагдав, ямар учраас? Юу нь таны хувьд 
шинэ нээлт байв? гэх мэт чиглэлээр ярилцага хийж дүгнэнэ.  

  Гэр бүлийн хүчирхийллийн давтамж, даамжрал, хэлбэрүүдийн 
талаар таны бодол? 

     Хүчирхийлэл үйлдсэнийхээ төлөө хариуцлага хүлээх талаар таны 
бодол?  

Хичээл 4. Гэр бүлийн хүчирхийллийн талаарх ташаа 
ойлголтыг залруулах нь (90 минут)

Зорилго: Нийгэмд тогтсон алдаатай үзэл баримтлал, “үгүйсгэл ба 
хариуцлага”, түүний илрэх хэлбэрүүдийн талаар илүү нарийвчлан 
тогтон ярилцаж, оролцогчдын өөрийн үзэл бодол, мэдрэмж, зан 
үйлдээ анхаарлаа хандуулахад тусална.

Хэрэглэгдэхүүн: 
     А4 бичгийн цаас, харандаа, самбарын цаас, үзэг
     Өмнөх хичээлийн үгүйсгэлийг илэрхийлсэн нүүрийн хувирал 

зурагнууд 
     Ташаа ойлголтуудын картыг хэвлэн бэлтгэсэн байна  
     ҮНЭН, ХУДАЛ, ЭРГЭЛЗЭЖ БАЙНА гэсэн цаас хэвлэх 

Зохион байгуулалт:

Сургагчийн зохион байгуулах үйл ажиллагаа-1  

Ташаа ойлголтуудыг нэг нэгээр картад бичсэн байна. Танхимын 3 талд 
ҮНЭН, ХУДАЛ, ЭРГЭЛЗЭЖ БАЙНА гэсэн үгсийг А4 бичгийн цаасан дээр 
тус тус бичээд байршуулна. Сургагч нэг картад байгаа өгүүлбэрүүдээс  
уншихад оролцогчид өөрийн бодсоноор тохирох байр суурийг сонгож, 
тухайн буланд очиж зогсоод, яагаад гэдгийг тайлбарлана. Явцын дунд 
оролцогчид YНЭН, ХУДАЛ, ЭРГЭЛЗЭЖ БАЙНА гэх гурван сонголт дунд 
шилжиж болно гэдгийг тайлбарлаж хэлнэ. 

ГБХ-ийн талаарх ташаа ойлголт

Аль ч нийгэмд жендэрийн хэвшмэл, сөрөг үзэл нь ГБХ-ийн талаарх 
ташаа ойлголтоор илэрдэг. ГБХ-ийн талаарх ташаа ойлголт нь энэ төрлийн 
гэмт явдалтай тэмцэх, урьдчилан сэргийлэхэд саад тотгор болж байдаг. 
Ялангуяа ГБХ-тэй тэмцэх, урьдчилан сэргийлэх салбарт ажилладаг хууль 
сахиулах, шүүх, цагдаа, эрүүл мэнд, нийгмийн үйлчилгээний салбарын 
ажилтнуудын ийм ташаа ойлголт, ноцтой үр дагаварт хүргэх аюултайг 
анхаарах шаардлагатай. 

Ташаа ойлголт 1. ГОЛ БУРУУТАН ХОХИРОГЧ ӨӨРӨӨ БАЙДАГ.
“Овоо босгоогүй бол шаазгай юунд суух вэ?”. ГБХ-д түгээмэл өртдөг 

хохирогч болох хүүхэд, эмэгтэйчүүдэд энэ тайлбар түгээмэл хэрэглэгдэнэ. 
Эмэгтэйчүүд өөрсдөө л биеэ зөв авч яваагүйгээс, эх байх, эхнэр байх 
үүргээ биелүүлээгүйгээс, хүүхдүүд дуулгаваргүй байснаас нөхрийгөө/
аавыгаа уурлуулж, шийтгүүлэхэд хүрдэг. Юун түрүүнд асуудалд ингэж 
хандахдаа бид хуулийн нэн чухал амин сүнс болох хүн бүрийн тэгш эрхийн 
тухай мартаж, гэр бүлийн харилцаанд нөхөр буюу аавын ноёлох байр 
суурийг гол болгож, эмэгтэйчүүд зөвхөн үүргээр ачаалагдсан, нөхрийн ая 
эвийг олж бүхнийг зохицуулах ёстой, гэр бүлд зөрчилдөөн үүсэхэд түүнийг 
тэгш эрхтэй харилцааны зарчмаар бус, эзэн ноёныхоо арга эвийг олох 
зарчмаар хандах ёстой гэж үздэгт оршиж байна. Гудамжинд зодуулсан хэн 
нэгнийг “чи л биеэ буруу авч яваад хүнд зодуулсан байж таарна” хэмээн 
буруутгахгүй атлаа нийгмийн бүхий л харилцаанд тэгш эрхтэй оролцож, эн 
тэнцүүхэн явсан хүмүүс орон гэртээ орохоор нэг нь эзэн ноён болж, нөгөө 
нь ноёны аяар аятайхан байх ёстой нэгэн болж яахин болох билээ. 

Хоёрдугаар анхаарах зүйл бол харилцаа нь ямагт хоёр талын 
оролцогчтой байдгаас үүдэн зөвхөн нэг талын буруу биш, нөгөө талын 
учир холбогдол заавал байх нь зүй гэдгээс үүдэлтэй төөрөгдөл юм. Өөрөөр 
хэлбэл, хохирогч заавал тодорхой хэмжээний буруутай байж таарна гэсэн 
үзэл, хандлагаар хүчирхийллийг халхлан үлдээж болохгүй юм.

Ташаа ойлголт 2. ГБХ БОЛОВСРОЛГҮЙ, ХАРАНХУЙ БҮДҮҮЛЭГ   
       БАЙДЛААС ҮҮДЭЛТЭЙ.

Тоо баримтаас үзэхэд ГБХ нь яс үндэс, шашин шүтлэг, боловсрол, 
мэргэжил, эдийн засгийн байдал, амьжиргааны түвшнээс үл хамааран, 
нийгмийн бүхий л бүлэг давхаргад үйлдэгдсээр байна. ГБХ үйлдэгчид нь 

дээр дурдсан шинж байдлаараа харилцан адилгүй байх боловч, гагцхүү 
зөрчилдөөнийг уур бухимдал, хүчирхийллийн аргаар шийддэг байдлаараа, 
сэтгэл зүйгээ удирдах чадваргүй, хүмүүжээгүй чанараараа адил төстэй 
байхаас гадна жендэрийн талаарх буруу ташаа үзэл бодол, хэвшмэл 
ойлголт мөн нөлөөлдөг.  

Ташаа ойлголт 3. ХҮЧИРХИЙЛЭЛ ҮЙЛДЭГЧ БОЛ 
СЭТГЭЦИЙН ХУВЬД ЭРҮҮЛ ХҮН БИШ.
“Сэтгэцийн хувьд эрүүл саруул хүн бол хүчирхийлэл үйлдэхгүй, өвчтэй 

юмнууд л тэгж галзуурч байдаг” гэж хөндлөнгөөс харах үедээ бид бодох нь 
бий. Гэтэл мэргэжилтнүүд үүнийг үгүйсгэж, хүчирхийлэл үйлдэгчид энгийн 
үедээ ямар нэгэн гаж зуршилгүй, сэтгэцийн өөрчлөлт ажиглагдахгүй, 
бусадтай жирийн харилцдаг, энгийн, эрүүл саруул хүмүүс байдгийг 
баталдаг. Гагцхүү харилцааны зөрчилд орсон тэр үедээ нэгэн төрлийн 
“доторх араатан авир” сэрсэн мэтээр худал авирладаг байна.

Ташаа ойлголт 4. ГЭР БҮЛИЙН ХАЛУУН ХАРИЛЦАА ХӨРЧ, 
БИЕ БИЕДЭЭ ХАЙР СЭТГЭЛГҮЙ БОЛСОН ХҮМҮҮС 
ХҮЧИРХИЙЛЭЛ ҮЙЛДДЭГ.
Гэхдээ зарим нь харин ч эсрэгээрээ “хайртай бол хартай”, хардаж 

харамлах сэтгэл хэтрэхээрээ хүчирхийлэлд хүргэдэг гэх үндэслэлийг 
ч хэлдэг. Аль ч тохиолдолд буюу хайргүй болсон учраас зодож байгаа 
юм, эсхүл маш их хайртай болохоор хардаж харамлаад ийм байдалд 
хүрсэн хэрэг гэх эдгээр тайлбар нь огт үндэслэлгүй юм. Аливаа асуудлыг 
шийдвэрлэхэд хүчирхийлэл хэрэглэх хувилбарыг сонгосон, хүнийг өөрийн 
өмч хөрөнгө мэт хандсан түрэмгий хандлагыг зөвтгөх учиргүй билээ.

Ташаа ойлголт 5. АРХИДАН СОГТУУРАХ НЬ 
ХҮЧИРХИЙЛЛИЙН ШАЛТГААН БОЛДОГ.
Энэ нь хамгийн өргөн тархсан төөрөгдөл юм. Хүчирхийлэл, архидан 

согтуурал хоёр нь холбоотой боловч энэ нь ерөөс хүчирхийллийн 
шалтгаан биш юм. Удаан хугацааны судалгааны явцад хүчирхийлэл 
үйлдэгчид ихэвчлэн согтуугаар хүчирхийлэл үйлддэг нь түгээмэл боловч 
үнэн хэрэгтээ эрүүлдээ ч тодорхой хэмжээгээр үйлдэж байсан байдаг. 
Согтуурсан үедээ ердөө л хяналтаа илүү хурдан алдаж, илүү түрэмгий 
догшин болсон байдаг. Мөн олон тохиолдолд хүчирхийлэл үйлдэгч нь огт 

архи, тамхи хэрэглэдэггүй хүмүүс байдаг. Архи бол ердөө хүчирхийллийн 
өдөөгч, хүчирхийлэл үйлдэхэд шалтаг болдог зүйл юм. ГБХ гэдэг бол 
нийгмийн үзэгдэл болохоос архидан согтуурснаар аяндаа хийхэд хүрдэг 
үйлдэл биш.  Мөн олон хүн архи ууж согтуурсан үедээ ямар нэг хүчирхийлэл 
үйлдэхгүй өнгөрдөг.

Ташаа ойлголт 6. ГБХ СҮРТЭЙ АСУУДАЛ БИШ.
“Ямар ч гэр бүлд маргаан байж л байдаг. Хэрэлдэх, алгадах мэт болоод 

өнгөрдөг жижиг асуудлыг сүртэй зүйл мэтээр дөвийлгөх хэрэггүй” хэмээн 
олон хүн боддог. Гэтэл ГБХ нь өдөр өдрөөр улам бүр хэрцгий болсоор, 
сүүлдээ хүний амь насанд хүрэх хэмжээний харгислал болдог.

Ташаа ойлголт 7. НЭГ Л ЗОДСОН БОЛ НАСААРАА ЗОДНО.
ГБХ-ийг дагасан бас нэгэн төөрөгдөл юм. Үнэхээр хүчирхийлэл 

үйлдэгчийг засаж өөрчлөх гэдэг асар хэцүү ажил хэрэг боловч “төрөлхийн 
гэмт хэрэгтэн” гэж байдаггүйн адил засаршгүй хүчирхийлэл үйлдэгч 
гэж байдаггүй. Хүчирхийлэл үйлдэгч асуудал, зөрчлийг хүч хэрэглэх, 
хянах, дарамтлах аргаар биш, зөвшилцлөөр шийдэх аргад суралцаж, 
хүчирхийлэл хэрэглэхгүй байж, шийдвэрийг өөрөө ухамсарлаж гаргасан 
цагт л хүчирхийлэл зогсоно.

Ташаа ойлголт 8. ГБХ НЬ ГЭР БҮЛ БАЙГАА ЦАГТ БАЙСААР БАЙХ 
МӨНХИЙН ҮЗЭГДЭЛ, ТҮҮНТЭЙ ТЭМЦЭХ НЬ ЯГ Л БОРОО, ЦАС 
ОРОХЫГ БОЛИУЛАХТАЙ АДИЛ БҮТЭХГҮЙ ЗҮЙЛ.
Аливаа гэр бүлд эрт орой хэзээ нэгэн цагт үзэл бодол зөрөх, зөрчилдөөн 

үүсэх асуудал тохиолддог. Гэвч зөрчилдөөнийг хүчирхийллийн аргаар 
шийдвэрлэх нь зайлшгүй биш тул олон олон хүүхэд, эмэгтэйчүүдийг сэтгэл 
санаа, эдийн засаг, бие махбод, нөхөн үржихүйн эрүүл мэндээрээ хохирох, 
амь насаа алдахаас урьдчилан сэргийлэх, хүчирхийллийг таслан зогсоох 
боломжтойг өндөр хөгжилтэй орнуудын туршлагаас харж болно.

Ташаа ойлголт 9. ГБХ УДАМШДАГ.
“Хүчирхийлэл, хүчирхийллийг төрүүлдэг” буюу хүчирхийлэл 

үйлдэгчийн хүүхэд хүчирхийлэл үйлдэгч л болно гэх үзэл, хандлага 
байдаг. Хүчирхийлэл нь өөрөө зан үйлээр илэрдэг буюу түүнд суралцах 
байдлаар хүчирхийлэл үйлдэгч төрдөг болохоос генээр дамжин удамшдаг, 
төрөлхийн шинж биш юм. Хэдийгээр гэр бүлийн хүчирхийлэлтэй орчинд 

өссөн болон өсөж байгаа, амьдрал нь хар бараан дурсамжаар дүүрэн 
байсан ч асуудал, зөрчлийг зөвшилцлийн аргаар шийдвэрлэдэг, эрүүл, 
хүндэтгэлтэй харилцдаг хэн нэгэн тухайн хүүхэдтэй учирч, үлгэрлэн 
нөлөөлсөн тохиолдолд хүчирхийллийн гинжин хэлхээ тасрах боломжтой.

Хичээл 5.  “Хүчирхийлэл хүүхдэд нөлөөлөх нь” (90 минут) 
Зорилго: Хүүхдэд хүчирхийлэл хэрхэн сөрөг нөлөө үзүүлдэг талаарх 
ойлголтыг нэмэгдүүлэх, оролцогчдын өссөн гэр бүлийн  харилцааны 
орчин, хүүхэд насны амьдралын түүхэн туршлага, тэдний өнөөгийн 
амьдралд хэрхэн нөлөөлж буйд оролцогчдын анхаарлыг нь хандуулах, 
эргэцүүлэн бодуулах, мөн хүүхдийнхээ аюулгүй байдлыг хангах 
харилцааны ур чадварыг нэмэгдүүлэхэд тусална.  

Хэрэглэгдэхүүн 
  Самбар, шохой, эсхүл самбарын цаас, самбарын үзэг, бичгийн цаас, 
бал, харандаа 

   “Гэр бүлийн хүчирхийлэл хүүхдэд нөлөөлөх нь” нөөц хэрэглэгдэхүүн 

Зохион байгуулалт:

Сургагчийн зохион байгуулах үйл ажиллагаа-1   
Ярилцлага - Дасгал - Бүлгийн ажил 
Бүлгийн гишүүдийг хоёр хоёроороо өөд өөдөөсөө харж суухыг хүсээд 

дараах даалгаврыг өгнө:   
	 Хүүхэд насны төрөлх болон өссөн гэр бүлийнхээ гишүүд, ойр дотны 

хүмүүсээ зурна. Хэзээ гэрээсээ тусдаа амьдрах болсон тухайгаа ярина. 
	 Эдгээр  хүмүүсээс хүүхэд байхад хамгийн их нөлөөтэй байсан  хоёр 

хүнийг сонгоод, яагаад сонгосноо тайлбарлана.  
	 Дараа нь эдгээр хүмүүсийн хэн нь хамгийн хайртай, ойр дотно 

харилцаатай хүн нь байсан, хэн нь  хамгийн их гомдоож, айлгадаг 
хүн байсан тухай харилцан ярилцана.   

Сургагчийн зохион байгуулах үйл ажиллагаа-2  
Оролцогчдыг нэг бүлэг болгоод, хагас тойргоор суулгаж, дараах 

асуултын дагуу ярилцана:  
	 Эдгээр хүмүүс таны өнөөгийн амьдралд хэрхэн нөлөөлсөн бэ? 
	 Та аавтайгаа ямар харилцаатай байсан бэ? Зөрчилтэй байсан уу? 
	 Энэ зөрчил таны амьдралд давтагдаж байна уу? Эсхүл огт өөр, 

ялгаатай байна уу?

	 Та тэр үед аавыгаа юу гэж боддог байсан бэ? Юу гэж хэлдэг 
байсан бэ? Аав нь танд юу гэж хэлдэг байсан бэ? 

	 Та өнөөдөр хүүдээ юу гэж хэлдэг вэ? Хүү чинь танд юу гэж хэлдэг 
вэ? Энэхүү хоёр гурван үеийнхний амьдралд төстэй ба ялгаатай 
тал юу байна вэ?

	 Та хүүгээ, охиноо ирээдүйд ямар хүн болоосой гэж хүсэж байна вэ?

Сургагч “Хүчирхийлэл хүүхдэд нөлөөлөх нь” нөөц хэрэглэгдэхүүнийг 
хэрхэн ашиглах тухай танилцуулаад  тарааж өгнө. 

Нөөц хэрэглэгдэхүүн

ГЭР БҮЛИЙН ХҮЧИРХИЙЛЭЛ ХҮҮХДЭД НӨЛӨӨЛӨХ НЬ

0-2 насанд 
Энэ насанд хүүхэд хүрээлэн байгаа орчинтой танилцах идэвхтэй үйлдэл 

хийж эхэлдэг. Дуртай, дургүй зүйлсээ үгээр болон биеийн хөдөлгөөнөөр 
илэрхийлнэ. Хоёр наснаасаа хүүхэд хэрүүл зодооноос зугтах, нуугдах, 
ээжийгээ уйлахад нь аргадах зэрэг зан, үйлдэл гаргадаг.

2-8 насанд 
Энэ насанд хүүхэд “би” төвтэй байдаг. Хүүхэд эргэн тойронд болж 

байгаа юмс үзэгдлийн шалтгаан, тухайн зүйлсийг зөвхөн өөртэйгөө холбон 
үздэг. Хүчирхийлэл дарамт ч гэсэн өөрсдөөс нь болдог гэж үздэг. Тэд 
хүчирхийллээс аль болох хол байхыг чармайж, бусад томчуудаас тусламж 
хүсэж ханддаг. 

8-12 насанд 
Энэ насанд хүүхэд хүчирхийлэл дарамтыг зогсоохыг чармайдаг. Аав 

нь ээжийг нь байнга зодох, агсам тавих, хэрүүл шуугиантай байх нь түүний 
буруу мэт санагддаг. Гэвч яаж ч оролдоод юуг ч өөрчилж чадахгүйдээ 
гутарч бухимддаг. Хүүхэд энэ насандаа хамт олны дунд орж эхэлдэг. 
Түүнийг доромжлон гомдооно гэж боддогоос насанд хүрсэн хүмүүстэй 
харилцахаас дургүйцдэг. Тэдэнд итгэх итгэл алдагдаж, хүндлэхээ больдог. 

12-оос дээш насанд 
Өсвөр насныхан хүчирхийлэл бол тэдний эцэг, эхийн асуудал гэж 

үздэг. Хүчирхийлэл хохирол, түгшүүр авчирдаг. Хүчирхийллийг зогсоож 
чадахгүй байгаад зарим үед ээждээ уурладаг. Эцэг нь эхийг нь зодох, 
доромжлоход уйтгар гунигтай, ганцаардсан, өөрийгөө буруутгасан, айсан, 
өөрийн үнэлгээ багатай байдаг. Эдгээр мэдрэмжүүд нь ихэвчлэн уураар 

илрэн гардаг. Энэ насанд эрэгтэй хүн гэр бүлдээ ноёлдог, эмэгтэй хүн 
эрхшээлд байдаг гэдэгт итгэн үнэмшиж эхэлдэг. 

Дүгнэлт ярилцлага: 

   Өнөөдрийн хичээлээс юуг  улам бататгаж ойлгов, юуг 
шинээр сурав, юуг ажиглав,  ямар бодол мэдрэмж төрөв? 
Энэ талаар оролцогч бүрийн санаа бодлыг сонсоно.

  Та гэр бүлийнхээ болон хүүхдийнхээ аюулгүй байдлыг хангахын 
тулд юу хийх вэ? 

  Гэрийн даалгаварт хүүхдийнхээ аюулгүй байдлыг хангах, 
харилцаагаа эерэгжүүлэх (сайжруулах) тодорхой алхмууд хийж 
ирэхийг санал болгоно.

Хичээл 6. Бэлгийн хүчирхийлэл мөн үү? (90 минут)

Зорилго: Бэлгийн хүчирхийлэл гэж юу болох, ямар нөхцөл байдал илүү 
нөлөөлдөг болон хэрхэн урьдчилан сэргийлэх буюу бууруулж болох 
талаар ярилцах боломж олгох.

Хэрэглэгдэхүүн: 
Самбарын цаас, үзэг, скоч, холбогдох дүрс зурагнууд
Хариуцлагатай байх сонжоо ( зөвхөн хөвгүүдээс)

Энэ үйл ажиллагааг танилцуулахаас өмнө 
сургагч тухайн улс, нутаг дэвсгэрийн 
хүрээн дэх бэлгийн хүчирхийллийн 
холбогдолтой тоо баримт, судалгаа, хууль 

тогтоомж, түүнчлэн бэлгийн хүчирхийлэлд өртсөн 
хүмүүст үйлчилгээ үзүүлдэг байгууллагын талаарх 
мэдээлэлтэй урьдчилан танилцах нь тустай. Эдгээр 

мэдээллүүд нь үйл ажиллагааны үеэр болон дараа нь оролцогчдын 
сонирхсон асуултад хариулахад тусална. Түүнчлэн, энэ үйл ажиллагааг 
явуулахдаа сургагч бүлгээр ярилцахад ашиглах жишээтэй урьдчилан 
танилцаж, шаардлагатай бол тухайн нутаг орны нөхцөлд тохиромжтой 
өөр жишээ нэмэх, тохиромжгүй хэсгийг хасах зэргээр засварлах 
боломжтой.

Бас үүний нэгэн адилаар хүчирхийллийн хэлбэрүүдийн талаар ярилцах 
нь зарим оролцогчдын хувийн тааламжгүй дуртгалуудтай холбоотой 
байснаас таагүй байдлыг үүсгэж болох ба бэлгийн хүчирхийллийн хувьд 

оролцогчид дотор хүүхэд ахуй насандаа болон өсвөр насандаа бэлгийн 
хүчирхийллийн ямар нэгэн хэлбэрт өртсөн бөгөөд ямар нэгэн тусламж 
шаардлагатай хүн ч байж болохыг анхаарах нь зүйтэй.

Олон тохиолдолд бид бэлгийн хүчирхийллийн улмаас шаналан 
зовж байгаа залуу эрэгтэйчүүдтэй тааралдахад тэд эрэгтэй хүн бэлгийн 
хүчирхийллийн хохирогч байхад, ялангуяа хүчирхийлэгч нь эмэгтэй хүн 
байвал бүр хэн ч итгэхгүй гэж бодсоны улмаас энэ тухайгаа ичмээр зүйл 
гэж үзэн хэнд ч ярьдаггүй. Түүнчлэн оролцогчдын нөгөө хэсэг нь бэлгийн 
хүчирхийлэлд өртсөн эмэгтэй найзынхаа тухай мэддэг байж болно. 
Сургагч ийм эмзэг асуудлууд болон хэдийгээр нэг их түгээмэл биш ч гэсэн 
оролцогчдын хэн нэгэнд тусламж хэрэгтэй байж болох тохиолдлуудад 
бэлтгэлтэй байх хэрэгтэй.

Зохион байгуулалт:
Сургагчийн зохион байгуулах үйл ажиллагаа-1  
Нэг: Үйл ажиллагааг эхлэхээс өмнө дараах өгүүлэмжүүдийг нэг нэгээр 

нь цаасан дээр бичсэн байна.
    Энэ бол хүчирхийлэл мөн.
    Энэ бол хүчирхийлэл биш. 
    Эргэлзэж байна.
    Би мэдэхгүй байна.

Хоёр: Оролцогчдод хэд хэдэн тохиолдлын жишээг уншиж өгөх гэж 
байгаагаа хэлнэ. Оролцогчдод энэхүү жишээнд дурдагдсан нөхцөл 
байдалд бэлгийн хүчирхийлэл мөн эсэх талаар эргэцүүлэн бодох, хэрвээ 
мэдэхгүй юм уу, итгэлтэй бус байвал түүнээ хэлэхийг хүснэ.

Гурав: Урьдчилан бэлтгэсэн дөрвөн цаасаа хооронд нь зайтайгаар 
хананд наана. Тохиолдлын жишээгээ уншиж оролцогчдод өөрсдийн 
бодож байгаагийн дагуу “Энэ бол бэлгийн хүчирхийлэл мөн”, “Энэ бол 
бэлгийн хүчирхийлэл биш”, “Би эргэлзэж байна”, эсвэл “Би мэдэхгүй байна” 
гэсэн бичиг бүхий цаасны аль нэгнийх нь доор очиж зогсоно гэдгийг 
тайлбарлана.

Дөрөв: Тэд өөрсдийнхөө шийдвэрийг гаргасны дараа дээрх хариулт 
бүрийн доор зогссон бүлгүүдээс нэг юм уу хоёр гишүүн өөрсдийн сонголтоо 
тайлбарлахыг хүснэ.

Тав: Үйл ажиллагааг эхлэхээсээ өмнө дараах жишээнүүдээс аль 
нь хамгийн тохиромжтой эсэхийг тооцож үзэн, шаардлагатай бол нэмж 
оруулж болно. Дараах жишээнүүдийг чангаар уншина.

Зургаа:  Бүлгүүдэд 5-7 минут ярилцах боломж олгоно.

Долоо: Жишээнүүдийг танилцуулсны дараа өөрийн сонгосон 
тохирох хариултыг бүлэг дотроо ярилцана. Сургагч өөрийн орны бэлгийн 
хүчирхийллийн асуудлаарх хууль тогтоомжийг ашиглаж болно.

Найм:  Дараах тохиолдлуудын дагуу ярилцана. 
Чимгээ нэгэн нэртэй компанид захиргааны туслах ажилтнаар хэдэн 

сарын өмнөөс ажиллах болсон бөгөөд хийж байгаа ажилдаа дур сонирхолтой 
байлаа. Нэгэн орой түүний дарга Равдан нь Чимгээ маш аятайхан бүсгүй 
учраас түүнд маш их таалагддаг, түүнтэй бэлгийн харилцаанд орохыг хүсэж 
байна гэж хэлэв. Тэр хэрвээ Чимгээ зөвшөөрвөл түүнийг ирээдүйд сайн 
ажил хийхэд нь тусална гэж хэлэв. Энэ бэлгийн хүчирхийлэл мөн үү?

Тулга, Туяа нар гэрлээд хоёр жил болж байна. Заримдаа Тулга Туяаг 
унтчихсан хойно их оройтож гэртээ ирдэг байлаа. Тэр бэлгийн хавьталд 
орохын тулд эхнэрээ сэрээдэг байжээ. Заримдаа эхнэр нь хүсэхгүй 
байхад Тулга шахсаар байгаад бэлгийн хавьталд ордог байв. Энэ бэлгийн 
хүчирхийлэл мөн үү?

Пүүжээ 15 настай бөгөөд бэлгийн харилцаанд ороогүй ажээ. Түүний 
хэсэг найзууд эр хүн биш гэж үргэлж шоолдог байлаа. Нэгэн орой найзууд 
нь түүнийг “биеэ үнэлдэг” газар аваачин биеэ үнэлэгчид түүнтэй бэлгийн 
хавьталд орох мөнгийг нь төлжээ. Тэр хүсээгүй ч гэсэн найз нарынхаа 
шахалтаар тэр эмэгтэйтэй бэлгийн хавьталд оржээ. Энэ бэлгийн 
хүчирхийлэл мөн үү?

Хүн болгон Сарааг жаахан задгай гэж ярьдаг байлаа. Тэр секс хийх 
дуртай маш олон залуутай унтсан гэж ярьдаг байлаа. Тэр Баяраагийн баяр 
дээр очоод хэт их уусны улмаас тасарсан. Баяраа түүнийг ухаангүй байхад 
нь бэлгийн хавьталд ороод хэд хэдэн найз нараа урин түүнтэй бэлгийн 
хавьталд оруулжээ. Энэ бэлгийн хүчирхийлэл мөн үү?

Зулаа Сүхээтэй нэг оронд орохыг зөвшөөрч байна гэж хэлээд хувцсаа 
тайлан оронд орсон хойноо гэнэт бэлгийн хавьталд орохыг хүсэхгүй байгаа-
гаа мэдэрчээ. Сүхээ түүнтэй хүчээр унтав. Энэ бэлгийн хүчирхийлэл мөн үү?

 14 настай Болдоо байрныхаа гадаа явж байтал 17-18 насны 4 хөвгүүн 
тааралдаад “биднийг дагаад яв эс тэгвэл пойлдоно шүү” гэж хэлээд нэг 
байрны хамгийн дээр буюу 12 давхарт гараад тэдний нэг нь бэлгийн ёс 
бус үйлдэл хийхийг шаардаж, айлган сүрдүүлж хүчирхийлжээ.  Энэ талаар 
Болдоо хэнд ч хэлээгүй нуусан байна. Энэ өдрөөс эхлээд сэтгэцийн хүчтэй 
цочролд орж,  өөртөө итгэх итгэл нь унтарч,  сэтгэл дотроо тэднийг жигших, 

үзэн ядах, уур  хорсол хадгалж явдаг болжээ.   Энэ бэлгийн хүчирхийлэл 
мөн үү ? Хөвгүүд, эрэгтэйчүүд хооронд бэлгийн хүчирхийллийн  тохиолдол 
илэрч болох уу?

Ярилцах асуултууд:

   Эдгээр тохиолдол амьдрал дээр байдаг уу?
   Бэлгийн хүчирхийлэл гэж юу вэ?
   Жендэрт суурилсан хүчирхийлэл гэж юу вэ?
   Бэлгийн хүчирхийлэл гэмт хэрэг мөн үү?
   Бэлгийн хүчирхийллээс урьдчилан сэргийлэхийн тулд бид юу хийж 

чадах вэ?
  Эрэгтэй, эмэгтэй хүмүүсийн хэн нь бэлгийн хүчирхийлэлд илүү 

өртдөг вэ? Яагаад?
   Эрэгтэй хүн бэлгийн хүчирхийлэлд өртөж болох уу? Яагаад?
     Бэлгийн хүчирхийллийн улмаас шаналан зовох нь ямар үр дагаварт 

хүргэх вэ?

Хаана хандах вэ? 
   Хэрэв насанд хүрээгүй бол 108 тусгай дугаарын утсанд
   Насанд хүрсэн бол 107 дугаарын утсанд хандах шаардлагатай

Дүгнэлт ярилцлага: 
Ярилцах асуултуудын дагуу ярилцсаны дараа мэдлэгийн 
түвшин хэр зэрэг байгаагаас шалтгаалан оролцогчидтой 
“Жендэрт суурилсан бэлгийн хүчирхийллийг тодорхойлох 
нь”нөөц хэрэглэгдэхүүнд илрэх хэлбэрүүдийн талаар 

ярилцах нь зүйтэй. 
Хэрвээ шаардлагатай гэж үзвэл жендэрт суурилсан хүчирхийллийн 
асуудлаар ажилладаг орон нутгийн мэргэжлийн хүнийг урьж, оролцогчидтой 
ярилцлага өрнүүлж болох юм. Түүнчлэн бэлгийн хүчирхийллийн үр дагавар 
хор уршгийн талаарх нэмэлт мэдээллийг олж, түүн дээр ярилцаж ч болох 
юм. Бэлгийн хүчирхийлэл үйлддэг эрэгтэйчүүдийн ихэнх нь бага насандаа, 
эсвэл өсвөр насандаа өөрсдөө ямар нэгэн хэлбэрийн хүчирхийлэлд өртөж 
байсан нь судалгааны баримтуудад байдаг. Бэлгийн хүчирхийллийн болон 
эмэгтэйчүүд, хүүхдүүдийн эсрэг бусад аливаа хэлбэрийн хүчирхийллийн 
тохиолдыг илрүүлэх зөв тодорхойлох нь бэлгийн хүчирхийллийн давтамжийн 
холбоосыг таслахад чухал ач холбогдолтойг ойлгуулах нь чухал.

Нөөц хэрэглэгдэхүүн:  Жендэрт суурилсан бэлгийн хүчирхийллийг 
тодорхойлох нь: 

   Ураг төрлийн хүчин: Ураг төрлийн холбоотой хүмүүсийн хооронд бий 
болсон бэлгийн харилцааг хэлнэ /ээж, хүү, аав, охин, ах гэх мэт/.

  Бэлгийн халдлага: Насанд хүрэгчдийн хооронд болсон аливаа 
хэлбэрийн бэлгийн холбогдолтой бие махбодод хүрэх, завдах 
үйлдлийг хэлнэ.

    Хүчин: Бэлгийн харилцаанд орохын тулд ам, үтрээ шулуун гэдсэнд 
бэлэг эрхтнийг хүч хэрэглэн эсвэл айлган сүрдүүлэх замаар 
оруулах үйлдлийг хэлнэ.

   Бэлгийн мөлжлөг: Насанд хүрэгчид  хүүхэд, өсвөр үеийнхнийг биеэ 
үнэлүүлэх болон садар самуунд татан оруулах үйлдлийг хэлнэ.

  Бэлгийн өнгөлзлөг: Хүсээгүй байхад нь бүдүүлэг үг хэллэгээр өдөх, 
бүдүүлэг санал тавих, бэлгийн харилцаанд орохыг шахах зэрэг 
үйлдлүүд орно.

 Сэтгэл санааны хүчирхийлэл: Доромжлон гутаах, ичээх, занал-
хийлэх, анхаарал хандуулахгүй байх зэрэг үйлдлээр дамжуулан 
бэлгийн дарамтад оруулахыг хэлнэ. Энэ үйлдлийн эрэгтэй, эмэгтэй 
хүмүүст үзүүлэх үр дагавар, хор уршиг нь өөртөө итгэлгүй байдал, 
сэтгэл хөдлөлийн тогтворгүй байдалд хүргэнэ.

  Бие махбодын хүчирхийлэл: Энэ нь цохих, зодох, түлхэх болон 
гэмтээх, эрэгтэй, эмэгтэй хүмүүсийн эрүүл мэндэд аюул учруулж 
болзошгүй үйлдлүүдийг хэлнэ.

  Ажлын байран дахь бэлгийн дарамт: Жендэрийн эрх тэгш байдлыг 
хангах тухай хууль 4.1.7 “бусдыг хүсээгүй байхад нь бэлгийн сэдлээ 
үг хэлээр, биеэр буюу өөр хэлбэрээр илэрхийлсэн, эсхүл хурьцал 
үйлдэхээс аргагүй байдалд оруулсан, мөн бэлгийн сэдлийн улмаас 
ажил, албан тушаал, эд материал, сэтгэл санааны   болон бусад 
байдлаар хохироох үр дагавар бүхий   тэвчишгүй орчин үүсгэх, 
айлган сүрдүүлэх, тулган шаардах зэрэг үйлдэл, эс үйлдэхүйг, эсхүл 
бэлгийн сэдэлтэй аливаа үйлдлийг давуу эрх, боломж эдлүүлэх 
болзол болгон тавихыг” гэж тодорхойлсон байдаг.

Сургагчийн зохион байгуулах үйл ажиллагаа-2 /Зөвхөн хөвгүүдээс/ 

Хариуцлагатай байх сонжоо: Та хэр хариуцлагатай хүн бэ?
1. Чи БЗХӨ авчихсан байна. Чи дараах үйлдлүүдийн алийг нь хийх вэ?

a. Энэ бол чамаас болсон гэж хайртдаа хэлэх ба түүнд эмчилгээний 
зардлыг төлөх санал тавих /3/ 

b. Хайртай хүндээ мэдэгдэхгүйн тулд өөрийнхөө бүх найздаа хэлэх 
ба харин хайртай  хүндээ хэлэхгүй /1/

c. Яагаад ийм юм болсон талаар хайртай хүнтэйгээ хамтран ярилцаж 
ойлголцох, эмчилгээ хийлгэх нь зүйтэйг санал болгох /2/

2. Чамд бэлгэвч алга. Харин найзын дур хүсэл оволзож байна. Чи яах вэ?
a. Яасан ч байсан секс хийх /1/ 
b. Харанхуйд гадагшаа гарч бэлгэвч олж ирэх /3/ 
c. Үнсэлцэж, сайхан ярьж сууж цаг мөчийг тааламжтай сайхан 

өнгөрөөх /2/

3. Чи найзаасаа номыг нь авч хэрэглэж байсан чинь бороонд норгочхов. 
Чи яах вэ?

a. Номыг нь хатаагаад, түүнээс уучлалт гуйх /2/
b. Номыг чинь чамд өгөх гээд ангидаа орхичихсон, хэн нэгэн аваад 

ирэх ёстой гэж түүнд хэлэх /1/ 
c. Мөнгө зээлж олоод шинэ ном авч түүнд бэлэглэх /3/

4. Чиний найз чинь эцэг эхдээ уурласан учир тээврийн жолооч дагаад 
гэрээсээ гараад явчихжээ. Чи яах вэ?

a. Хэрэв түүнд муу юм тохиолдвол түүний л асуудал гээд орхих /1/
b. Өөр нэг найзаа аваад тэр машины араас дагаад явах /3/
c. Түүний явсан газар байгаа найзынхаа хайртай нагац эгчид нь 

хэлэх /2/ 

5. Чиний найз чинь маш их согтчихсон, осолтой байдалтай байхыг хараад 
чи яах вэ?

a. Бусадтай инээж хөхөрч, юу ч болохгүй гэсэн итгэлтэй байх /1/
b. Найзыгаа гэрт нь хүргэж өгөөд, маргааш нь тэр ямархуу 

байдалтай байсан талаар ярилцах /2/
c. Найзтайгаа хаана ч явсан аюулгүй байдлаа баталгаатай эсэхийг 

магадлаж байх /3/

6. Чи нэг найз чинь нөгөө найзыгаа зодож байгаатай тааралдвал яах вэ?
a. Тэднийг хараагүй дүр үзүүлээд, хажуугаар нь гараад явах /1/
b. Очоод түрэмгийлж байгаа нөхрөө зодож эхлэх /3/ 

c. Очоод найзыгаа тэвэрч авч, түүнийг тайвшруулахыг оролдох /2/
15-18 оноо: Чи хариуцлага амархан хүлээдэг хүн. Гэхдээ зарим үед  

хариуцлага хүлээх ёсгүй асуудлын өмнөөс хариуцлага хүлээдэг. Энэ нь 
чиний эргэн тойронд байгаа хүмүүс хариуцлагаас мултрах, мөн чамайг 
төвөгтэй байдалд оруулж болох талтай.

10-14 оноо: Чи бол хариуцлагатай хүн. Бусдад хор хүргэхгүй гэсэн 
зарчмаар чи биеэ авч явдаг, алдаагаа хүлээж, хийсэн гэмээ засахыг 
хичээж байдаг хүн. Бусдын сайн сайхны төлөө чи хариуцлага хүлээдэг. 
Бас тэдэнд адилхан хамтын хариуцлага хүлээлгэдэг.

6-9 оноо: Ямар нэг буруу зүйл хийсэн үедээ чи ямар нэгэн хариуцлага 
хүлээнэ гэдгийг хүлээн зөвшөөрдөггүй хүн. Чи бусдыг л буруутгах боловч 
тэд буруу зүйл хийж байхад нь засах, асуудалд орохоос нь сэргийлэх 
талаар юм хийдэггүй хүн

Хичээл 7.  Миний эргэн тойрон дахь хүчирхийлэл (60 минут) 

Зорилго: Гудамж талбай, гэр орон, ажлын байр, болон хэвлэл мэдээлэл 
зэрэг бидний өдөр тутмын амьдралдаа харж байгаа хүчирхийллийн 
асуудлаар шүүмжлэлтэй ярилцах боломжийг олгох.

Хэрэглэгдэхүүн: 
    Оролцогч бүрд ажиллах цаас, эсвэл дэвтэр, бал өгнө.

Төлөвлөхөд зориулсан зөвлөмж: Энэ үйл ажиллагааг гэрийн 
даалгаврын хэлбэрээр ашиглаж болно. Оролцогчид “дадлага ажлын 
тэмдэглэл”-ийг долоо хоногийн турш хөтлөн, гудамж талбай, гэр орон, 
ажлын байр болон хэвлэл мэдээлэл, өөр хаана явсан газраа өдөр тутмын 
амьдралдаа үзсэн харсан хүчирхийллийн хэлбэрүүдээ тэмдэглэнэ.
Тэмдэглэлийн дэвтэр нь оролцогчид харсан үзсэн зүйлээ болон ямар 
сэтгэгдэл төрсөн, юу бодсон, хүчирхийлэлтэй тулгарсан үед ямар нэгэн 
зүйл хийж чадсан эсэх зэргээ тэмдэглэх зориулалтай.

Сургагч энэ үйл ажиллагааг үр дүнг тайлагнах өдрөөс долоо хоногийн 
өмнө танилцуулах бөгөөд оролцогчдод зорилгыг тайлбарлан “тэмдэглэл 
хөтлөх”-д нь зориулан хүн бүрд дэвтэр өгнө.  Энэ нь бидний амьдралд өдөр 
тутам тохиолддог ч бид ихэвчлэн анхааралгүй өнгөрдөг хүчирхийллийн 
янз бүрийн хэлбэрүүдэд оролцогчдын анхаарлыг хандуулахыг зорьсон. 
Оролцогчид  хүчирхийллийн дүр төрх үйлдлүүдийн жишээг өөрсдийн өдөр 
тутмын амьдралаас ажиглаж тэмдэглэх юм. Тэдэнд юуг яаж ажиглах, 

тэгээд дэвтэртээ хэрхэн тэмдэглэх талаар энгийн ойлгомжтой зөвлөмж 
өгнө. Энэ үйл ажиллагааны зорилго нь хэвлэл мэдээллээр цацагдаж, 
бид түүний гэрч нь болж байгаа хүчирхийллийн үйлдлүүдийн талаар 
шүүмжлэлтэй эргэцүүлэн бодох, түүний мөн чанар, шинжийн талаар 
шүүмжлэлтэй ярилцахад оршино.

 

Зохион байгуулалт:

Сургагчийн зохион байгуулах үйл ажиллагаа-1 

Долоо хоногийн өмнө залуу эрэгтэйчүүдэд тэд өөрсдийн эргэн тойронд 
болж байгаа хүчирхийллийн талаар “дадлага ажлын тэмдэглэл” хөтөлнө 
гэдгийг хэлнэ. Энэхүү тэмдэглэлийн зорилго нь нэг долоо хоногийн турш 
ажигласан хүчирхийллийн үйлдлүүд болон хүчирхийллийн холбогдолтой 
зураг дүрсийг тэмдэглэх явдал гэдгийг тайлбарлана.  

Тэд өөрсдийн сургууль дээр, гэр орондоо, гудамж талбайд, ажлын 
байранд, хамт олны дунд, хэвлэл мэдээллээр, тухайлбал, телевизээр, 
сонин, сэтгүүлээр нийгмийн сүлжээнд сурталчлагдаж байгаа болон 
өөрсдийн  байнга очдог газруудад болж байгаа хүчирхийллийн  үйлдлүүдийг 
тэмдэглэнэ гэдгийг тайлбарлана. 

Сургагчийн зохион байгуулах үйл ажиллагаа-2  
Үйл ажиллагааны зорилго тодорхой байгаа эсэхийг асуугаад, 

тэмдэглэлийн дэвтрийг тараан өгнө. Оролцогчдоос тэд өөрийн эргэн 
тойронд тохиолддог хүчирхийллийн хэлбэрүүдээс эргэн санахыг хүснэ. 
Сургагч тэмдэглэл хөтлөх зарим нэг загварыг санал болгож болох юм. 
Жишээ нь: 

     /1/   Би юу харсан бэ?  
     /2/   Хүчирхийллийн үйлдлийг хараад ямар мэдрэмж төрсөн бэ?
     /3/   Би юу хийж чадах вэ? гэх мэт.

Сургагчийн зохион байгуулах үйл ажиллагаа-3  
Оролцогчид ажиглаж, тэмдэглэж ирсэн кино, бодит үйлдлийн талаар 

дүрд тоглож үзүүлнэ. 

Ярилцах асуултууд:
  Бидний эргэн тойронд болж байдаг хүчирхийллийн 

   хамгийн түгээмэл хэлбэр юу вэ? Хаана хамгийн их 
       хүчирхийлэл болдог вэ?

  Хүчирхийллийн ямар дүр зургийг бид хэвлэл мэдээллээс 
харж байна вэ?

  Яагаад хэвлэл мэдээллийн хэрэгслээр хүчирхийллийг түгээмэл 
үзүүлдэг вэ?

  Эдгээр хүчирхийллийн үйлдлүүд болон дүр зургийг ажиглаж 
байхад хүчирхийлэл үйлдэгчид ихэвчлэн эрэгтэйчүүд байна уу, 
эмэгтэйчүүд байна уу, хүүхэд залуучууд байна уу, эсвэл насанд 
хүрэгчид байна уу, хэн гол хохирогчид нь болж байна вэ?

    Бидний өдөр тутмын амьдралд өрнөж байгаа энэ их хүчирхийллийн 
үр нөлөө хор уршгийн талаар юу гэж бодож байна вэ?

МОДУЛЬ 4. ХӨВГҮҮД, ЭРЭГТЭЙЧҮҮДИЙН СЭТГЭЛ ЗҮЙН БОЛОВСРОЛД
Хичээлийн бүтэц

Хичээл Сэдэв
Хичээл 1. Харилцах чадвар (120 минут)
Хичээл 2.  Сонсох чадвар (60 минут)

Хичээл 3.  Зөрчилтэй асуудлыг зөвшилцлийн аргаар шийдвэрлэх 
чадвар (60 минут)

Хичээл 4.  Сэтгэл хөдлөлөө хянах чадвар (60 минут)
Хичээл 5.  Уураа удирдах чадвар (60 минут)
Хичээл 6.  Донтох зан үйлээс сэргийлэх нь (90 минут)
Хичээл 7.  Архидалтын тухай ярилцъя (60 минут)
Хичээл 8. Шийдвэр гаргах нь (90 минут)
Хичээл 9. Эрсдэлгүй хэрэглээнд суралцах нь (60 минут)

Хичээл 10. Сэтгэлийн хат тэнхээ, даван туулах, дасан зохицох чадвар 
(120 минут)

   Зорилго

Жендэрийн хэвшмэл сөрөг үзэл хандлагаас чөлөөлөгдөж, 
хүчирхийллийн бус зан үйл төлөвшүүлэх, сэтгэл зүйн 
шалтгаант тулгамдсан асуудлаа эергээр шийдвэрлэх, сэтгэл 
зүйн боловсрол олгоход туслах зорилготой. 
Харилцааны “өөртөө итгэлтэй”, “түрэмгий”, ”хүлцэнгүй”  
хэлбэрүүд, идэвхтэй ба идэвхгүй сонсохын ялгаатай тал, 
харилцааг амжилтгүй болгодог хөнөөгч элементүүдэд 
анхаарлыг нь хандуулж, ярилцлага өрнүүлэх замаар  оролцогч-
дын харилцааны ур чадварыг нэмэгдүүлэхэд туслахад оршино.

         Хугацаа 780 минут (13 цаг)

  Бэлтгэх        
шаардлагатай        
зүйлс

Хичээл 1. Самбар, шохой, эсхүл самбарын цаас, самбарын 
үзэг, бичгийн цаас, бал, харандаа.
Хичээл 2. Самбар, самбарын цаас үзэг, А4 бичгийн цаас, 
харандаа
Хичээл 3. Цаас, харандаа, маркерууд, том хэмжээтэй цаас, 
флип чарт
Хичээл 4. Самбарын цаас, ардаа цавуутай тэмдэглэлийн 
өнгийн цаас, өнгийн харандаа, усан будгууд.
Хичээл 5. Самбарын цаас, А4 бичгийн цаас, самбарын үзэг, 
харандаа, нөөц хэрэглэгдэхүүн -1.1, 1.2-ыг оролцогчдод 
хүрэлцээтэй тоогоор хувилж олшруулсан байх.
Хичээл 6. А4 бичгийн цаас, тэмдэглэлийн дэвтэр, самбарын 
цаас, маркерууд
Хичээл 7. Бөмбөг, самбар, шохой, самбарын цаас, самбарын 
үзэг, өгүүлэмжүүд бичсэн картууд.
Хичээл 8. Оролцогч бүрд зориулсан асуумж, самбарын цаас, 
маркерууд
Хичээл 9. Картуудыг байрлуулах самбар, маркерууд, 
тэмдэглэлийн дэвтэр 
Хичээл 10. А4 бичгийн цаас, харандаа, самбарын цаас үзэг, 
салфетка. 

Хичээл 1. Харилцах чадвар (120 минут)
Зорилго: Харилцааны “өөртөө итгэлтэй”, “түрэмгий”, ”хүлцэнгүй”  
хэлбэрүүд, идэвхтэй ба идэвхгүй сонсохын ялгаатай тал, харилцааг 
амжилтгүй болгодог хөнөөгч элементүүдэд анхаарлыг нь хандуулж, 
ярилцлага өрнүүлэх замаар оролцогчдын харилцааны ур чадварыг 
нэмэгдүүлэхэд туслахад оршино.

Хэрэглэгдэхүүн: 
   Самбар, шохой, эсхүл самбарын цаас, самбарын үзэг, А4 бичгийн 

цаас, бал, харандаа 

Зохион байгуулалт:
Сургагчийн зохион байгуулах үйл ажиллагаа-1 
Оролцогчдыг “өөртөө итгэлтэй”, “түрэмгий” “хүлцэнгүй” гэсэн  гурван 

бүлэгт хуваагаад тухайн хэлбэрүүдийн хэлэх үг, биеийн хэлэмж, нүүрийн 
хувирлыг тодорхойлж зурахыг хүснэ. Дараа нь уг хэв шинжээрээ дүрд 
тоглож, бусад бүлгүүддээ үзүүлнэ. (15 минут)

Сургагчийн зохион байгуулах үйл ажиллагаа-2
Оролцогчдыг нэг бүлэг болгоод, дараах асуудалд анхаарлыг хандуулж, 

ярилцлага өрнүүлнэ.   

	 Өөртөө итгэлтэй хэв шинж дээр тогтож ярилцана
	 Оролцогчид өөрийгөө аль хэв шинж илүү давамгайлж буйг 

тодорхойлно.

Сургагчийн зохион байгуулах үйл ажиллагаа-3
Харилцааны хэлбэрүүд 

    Энэ үйл ажиллагаа нь харилцааны хэлбэрүүдийн талаар ярилцах 
боломжийг олгоно. 

Зорилго: Өөрсдийгөө илэрхийлэх олон хэлбэрийн боломжуудыг олж 
мэдэх, өөртөө итгэлтэй харилцааны арга зүйг боловсруулах

Хэрэглэгдэхүүн 
     Цаас, харандаа, маркерууд, том хэмжээтэй цаас, самбарын цаас

Төлөвлөхөд зориулсан зөвлөмж: Харилцааны асуудлаар ярилцахад 
сургах, үлгэр жишээ үзүүлэн чиглүүлэх нь чухал байдаг. Хэрвээ бидний 
хийж байгаа зүйл хэлсний маань эсрэг байгаад байвал хичнээн сайн зохион 
байгуулсан ярилцлага өрнүүлээд ч ач холбогдолгүй. Тиймээс, сургагч 
өөрийнхөө харилцааны хэлбэрийг хянан сургалтын туршид эерэг, өөртөө 
итгэлтэй харилцааны үлгэр дуурайллыг үзүүлэхийг хичээх хэрэгтэй. 

Үйл ажиллагааны дараалал:
Нэгдүгээр хэсэг: 
1.    Оролцогчдод хандан харилцаа гэдэг үгийг сонсоод тэдний толгойд 

юуны өмнө юу орж ирснийг асуу. Тэдний хэлснийг самбарын цаас 
дээр бичнэ.

2.  Оролцогчдыг хос хосоороо ажиллан, тэдний амьдралд харилцаа 
нь маш амжилттай болж байсан жишээнийхээ талаар эргэцүүлэн 
бодоод ярилцах даалгавар өгнө. 

3.  Хосоороо ажиллан, сэтгэл хангалуун харилцааны элементүүдийн 
талаар ярилцаж түүнээ цаасан дээр жагсаан бичихийг хүснэ.

4.  Ажиллаж дууссаны дараа нь өөр хосуудтай хамтран өөрсдийн 
бэлтгэсэн жагсаалтынхаа талаар ярилцахыг хүснэ

5.   Хоёр том бүлэг болтлоо жижиг бүлгүүд нэгдэн ярилцсаар байна. 
Эцэст нь үр дүнтэй харилцаанд шаардагдах элементүүдийн талаар 
ямар нэгдсэн дүгнэлтэд хүрснийг асууна. Оролцогчдод энэхүү 
жагсаалтыг гаргахдаа харилцааны үгэн болон үггүй илэрхийллийн 
аль алийг анхааран үзэхийг сануулна.

Хоёр бүлэг ажиллаж дуусмагц үр дүнтэй харилцааны түгээмэл 
элементүүдийн талаар нэгдсэн саналд хүрсэн жагсаалтаа танилцуулахыг 
хүснэ.

Хоёрдугаар хэсэг: Харилцааны хэлбэрүүдийн талаар тайлбарлана. 
Түрэмгий: Харилцаандаа хүч хэрэглэсэн зан үйлийг ашиглах, харилцаж 

байгаа хүмүүсээ гомдоох ямар нэгэн зүйлийг хэрэглэдэг. 
Хүлцэнгүй: Бодит үнэнээс зайлсхийж, бусад хүмүүсийг өөрийнхөө 

болон бидний төлөө шийдвэр гаргахыг зөвшөөрөн, өөрөө ямар ч 
хариуцлага хүлээхгүй байдлаар харилцах харилцааг хэлнэ.

Өөртөө итгэлтэй: Өөрсдийн хэрэгцээг харгалзан, өөрийн бодож,  
мэдэрч байгаа зүйлийг маш тодорхой хэлэхийн зэрэгцээ бусдын хэрэгцээ, 
бодол, мэдрэмжийг хүндэтгэх харилцааг хэлнэ. 

1.  Оролцогчдыг гурван бүлэг болгон хуваана. Бүлэг бүрд дараах 
тохиолдлуудаар дүрийн тоглолт бэлтгэх даалгавар өгнө. Дүрийн 
тоглолт дээр бүлэг бүр түрэмгий, хүлцэнгүй болон өөртөө итгэлтэй 
гэсэн харилцааны гурван хэлбэрийг дүрслэх ёстой гэдгийг 
тайлбарлана.

2.   Тохиолдлууд нь: 
а) “Чи өнөөдөр орой үдэшлэгт уригдсан боловч очихыг хүсэхгүй 
     байна”.
б)  “Хэн нэгэн хамгаалалтгүйгээр бэлгийн харилцаанд орохыг ятгана”.
в) “Чиний найз нар чамайг архи уулгах гэж шахалт үзүүлнэ”

3.    Бүлэг бүрд энэхүү нөхцөлүүд дээр ажиллаж болно, эсвэл өөрсдийн 
нөхцөлд тохирсон шинэ нөхцөл байдал зохиож болно гэдгийг 
хэлнэ. Тэгэхдээ харилцааны гурван хэлбэрийг харуулах боломжтой 
байх ёстой гэдгийг анхааруулна. 

4.   Бүлгүүдэд тоглолтоо бэлтгэхэд нь зориулан 15 минутын хугацаа 
өгнө. Дараа нь тоглолтоо үзүүлэхийг хүснэ. Ярилцлагын дараа 
энэхүү дасгалыг гүйцэтгэхэд ямар сэтгэгдэл төрсөн болон 
өөртөө итгэлтэй харилцааны хэлбэрийг ашиглан харилцахын ач 
холбогдлыг тайлбарлана.

Бататгал: 
  Ойлгомжтой, үр дүнтэй харилцаа гэдэг нь энгийн, ойлгомжтой, 

тодорхой үг хэллэг, илэрхийллийг ашигласан үнэнч, эерэг, 
харилцан хүндэтгэсэн, хариуцлагатай хэлбэрээр илэрдэг. 

 Сэтгэл хөдлөл, таалагдаж байгаа байдлаа зохицуулах, хянах, 
удирдах гэж хичээлгүй, юу хэлэх, мэдэх гэснээ энгийн ойлгомжтой 
байдлаар илэрхийлж, өөрийн нөөцийг зөв тодорхойлон, тухайн 
асуудлын талаарх өөрийн мэдрэмжийг нь сонсох нь чухал. 

  Түүнчлэн үзэл бодлын ялгаатай байдалд хүндэтгэлтэй хандахын 
чухлыг бас хэлэх нь зүйтэй. Бас юм болгоныг хамж шимэн ярих биш, 
маш товч тодорхой харилцах нь үр дүнтэй харилцаанд чухал гэдгийг 
анхааруулахад илүүдэхгүй. Нэг асуудлаас нөгөөд шилжихийн 
өмнө өмнөх гомдлоо одоогийнхтойгоо нийлүүлэх зэргээр хоёр 
өөр асуудлыг хольж хутгалгүйгээр түүнээ тодорхой ярьж дуусах нь 
чухал. Бид анхааралтай сонсож сурахад анхаарах нь зүйтэй, бөгөөд 
илэн далангүй, үнэнчээр хариулахын өмнө сайн сонсох нь зөв. 
Харилцаж байхдаа хэн нэгэн нь  заавал энэ асуудлаар ялах ёстой 
гэсэн агуулгын үүднээс харилцааны ялгавартай нөхцөл байдлыг 
бий болгохгүй байх нь зүйтэй. Өөртөө итгэлтэй харилцаа гэдэг нь 
өөрийгөө болон өөрийн хүсэл бодлоо итгэлтэйгээр илэрхийлэх, 
өөрсдийгөө болон гуравдагч талыг буруутган доромжлохгүйгээр 
илэрхийлэх хоёрын хоорондын тэнцвэрийг хангах явдал юм. Энэ 
нь өөрийн эрхийг болон харилцаж байгаа бусад хүмүүсийнхээ 
эрхийг аль алийг хүндэтгэнэ гэсэн үг. 

Дүгнэлт ярилцлага: 
Өнөөдрийн хичээлээс юуг илүү сайн ойлгов, юуг шинээр 
сурав, юуг ажиглав, ямар бодол мэдрэмж төрөв? Энэ 
талаар оролцогч бүрийн санаа бодлыг сонсоно. 

Хичээл 2. Сонсох чадвар (60 минут)

Зорилго: Хөвгүүд эрэгтэйчүүдийн сонсох чадварыг хөгжүүлснээр 
бусдыг ойлгох, өөрийгөө ойлгуулах харилцааны чухал чадвараас 
суралцахад дэмжлэг үзүүлэхэд оршино. 

Хэрэглэгдэхүүн: 
     Самбар, самбарын цаас үзэг, А4 бичгийн цаас, харандаа 

Зохион байгуулалт:

Сургагчийн зохион байгуулах үйл ажиллагаа-1  

Нэг: Тойргоор суулгаад ярилцана. Сургагч самбарт “Идэвхтэй ба идэвх-

гүй сонсохын ялгаа” гэж бичээд дундуур нь багана татаад оролцогчдоос 
дараах асуултын дагуу ярилцаж, ялгааг нь харьцуулан хоёр талд бичнэ. 

   Идэвхтэй ба идэвхгүй сонсох харилцаа нь ямар утга учрыг 
илэрхийлдэг вэ? 

   Идэвхтэй ба идэвхгүй сонсохын ялгаа юу вэ? 
   Энэ ялгааг биеийн хэлэмж, нүдний харц, дуу хоолой, хөдөлгөөнөөр 

нь ялган ажиглах боломжтой юу? Хэрхэн илэрдэг вэ? 

Хоёр: Оролцогчдыг хоёр хоёроороо өөд өөдөөсөө харж суухыг хүснэ. 
Нэг нь сонсогч, нөгөө нь яригч болоод 5 минут дурын сэдвээр (сүүлд үзсэн 
киноны тухай, цаг агаарын тухай, гэр бүлийнхээ тухай гэх мэт) ярилцах, 
дараа нь дүрээ эсрэгээр нь сольж, мөн 5 минут ярилцах, энэ үедээ 
сонсогчийн биеийн хэлэмж, дууны өнгө, нүдний харц, биеийн хөдөлгөөнийг 
ажиглах  даалгавар өгнө. 

Гурав: Оролцогчдыг нуруу нуруугаа нийлүүлэн, 2 тийш харуулж суулгана. 
Хоёулаа А4 бичгийн цаас харандаа бариад, “Сохор сонсолт” дасгал хийнэ. 

“Нэг нь хоёр давхар байшин зурна гээд өөрөө зурангаа яаж зурж байгаа 
явцаа нөгөө хүндээ хэлнэ, нөгөө хүн нь сонссоноо харахгүйгээр зурна”. 
2 минутын хугацаа өгнө, хугацаа дууссаны дараа бие биеийнхээ зурсан 
зургийг харьцуулж, алдаагаа харьцуулж тоолно.   

Дүгнэлт, ярилцлага: 
Бүлгүүдийг нэгтгээд, дараах асуултууд тавьж ярилцлага 
өрнүүлнэ. 

   Яригч болоход сонсогч тал хэр зэрэг сонссон бэ? 
   Сонсогч ба яригч байхын ялгаа юу байна вэ?  
  Идэвхтэй ба идэвхгүй сонссоныг юугаар нь мэдэрсэн бэ? 

Бататгал: 
Сонсож байгаа мэт боловч

   Өөдөөс нь үгийг нь тасалж, зэрэгцэж ярих
   Зөвлөгөө өгөх гэж яарах
   Яаран дүгнэх
   Ятгах гэж оролдох
  Хайнга сонсож, өөрийнхөөрөө ойлгох гэх мэт хандлага, үг яриа, 

үйлдэл нь анхаарлаа төвлөрүүлэн сонсохгүй байгааг илэрхийлж, 
харилцагчаа үл ойлгосон, үл ойшоосон таагүй мэдрэмжийг 
төрүүлснээр харилцааны таагүй үр дагавар бий болгох талтай.

Хичээл 3. Зөрчилтэй асуудлыг зөвшилцлийн аргаар 
шийдвэрлэх чадвар (60 минут)

Зорилго: Хүчирхийллийн бус аргаар зөрчлийг шийдвэрлэх харилцааны 
техникүүдээс суралцахад тусална.  

Хэрэглэгдэхүүн: 
     Цаас, харандаа, маркерууд, том хэмжээтэй цаас, самбарын цаас

 Зохион байгуулалт: 

Сургагчийн зохион байгуулах үйл ажиллагаа-1  
Түрэмгий зан авираа өөрчлөх алхмууд
Оролцогчдыг хэн нэгнийг айлган сүрдүүлж, түрэмгий догшин авир 

гаргасан нэг тохиолдлын талаар бичихийг хүснэ. Түүнийг дараах асуултын 
дагуу задлан шинжилнэ: 

   Энэхүү түрэмгий, бүдүүлэг зан авираа хэдий үед яаж гаргадаг вэ?
  Бүдүүлэг, түрэмгий авирлаж, бусдыг айлгаж түгшүүлсний дараа 

хүмүүс ямархуу байдалтай байдаг вэ? Эргэцүүлэн бодно уу?
   Хүмүүстэй учир зүй, эвээ ололцож, эелдэг харилцахад ямар зүйлс 

саад болж байна вэ? Жагсааж бичнэ үү?
  Түрэмгий бүдүүлэг зан авираа “Заавал өөрчилж засах хэрэгтэй” 

гэж зориглон шийдвэр гаргаарай. Итгэлгүй байгаа бол бусдын 
дэмжлэгийг аваарай.

   Түрэмгий, бүдүүлэг зан авираа хэрхэн засах вэ? Засах ямар аргууд 
байж болох вэ? Тэдгээрийг жагсаан бичиж, эргэцүүлж, сонголт 
хийнэ үү?

  Сонгосон аргуудаа практик амьдралдаа заавал туршиж үзээрэй. 
Тэгвэл өөрчлөлт гарна.

    Өөрчлөлт хийж, бодит үр дүнд хүрэхийн тулд өөртөө амлалт өгч, 
тогтвортой ажиллах нь чухал.

  Өөрийн зан үйлд гарч байгаа ахиц өөрчлөлт, саад бэрхшээлийн 
талаар найз нөхөд болон мэргэжлийн хүмүүстэй ярилцаж, 
оролдлого туршлагаа хуваалцаж, тэднээс дэмжлэг тусламж 
авахыг эрмэлзээрэй. 

Сургагчийн зохион байгуулах үйл ажиллагаа-2 
Хараалын үг хэлдэг дадлаа өөрчлөх алхмууд 
Оролцогчдыг хэн нэгнийг хараан зүхэж, таагүй сэтгэгдэл төрүүлж 

байсан нэгэн тохиолдлыг бодохыг хүснэ. 

Дараа нь байнга хэрэглэдэг хараалын үг хэллэгүүдийг жагсаан бичиж, 
доорх асуултын дагуу дүн шинжилгээ хийхийг хүснэ.

  Эдгээр үгсийг танд хэлбэл ямархуу сэтгэгдэл төрөх бол? Өөртөө 
хэлээд үз. 

   Байнга хэрэглэдэг бүдүүлэг үг хэллэгээ чангаар олон удаа давтан 
хэлээрэй. Танд ямархуу мэдрэмж сэтгэгдэл төрж байна вэ? 

   Соёлтой, найрсаг харилцааг сайтар илэрхийлдэг нэртэй, ойр 
 дотны хүмүүсийн туршлага, арга барилыг ажиглаж, эргэцүүлэн 

дүгнэлт хий.
 Та өөрийн хэрэглэдэг хараалын үг хэллэгүүдийг найрсаг үг 

хэллэгээр орлуулан өөртөө болон хэн нэгэнд хэлээд үзээрэй.
  Амлалтаа эргэж сана. Өөртөө өгсөн амлалтаа зөрчиж хараалын, 

бүдүүлэг үг хэрэглэсэн бол тухайн тохиолдол бүрд торгох аргуудыг 
хэрэглэ. Жишээлбэл, өдөрт нэг удаа хийдэг байсан дасгалаа хоёр, 
эсхүл гурван удаа хийх гэх мэтээр  

  Сөрөг зуршлаа хаяж, шинэ дадал эзэмшихэд уйгагүй оролдлого 
чармайлт хэрэгтэй. Олон удаа давтан зөв хийхийг хичээгээрэй. 
Хэрвээ өөртөө итгэлгүй байгаа бол сэтгэл зүйч, эсхүл нийгмийн 
ажилтан зэрэг мэргэжлийн хүмүүсээс нэрэлхэлгүй тусламж 
хүсээрэй. 

Сургагчийн зохион байгуулах үйл ажиллагаа-3  
Зөрчилтэй асуудлыг шийдвэрлэх хувилбарууд
Бид өдөр тутам амьдралдаа олон янзын асуудлуудтай нүүр тулгарч, 

тэдгээрийн заримыг өөрсдийн мэдлэг туршлага дээр тулгуурлан оновчтой 
шийдэж, харин заримыг нь шийдвэрлэж чадалгүй орхих нь бий. Тэрчлэн 
зарим асуудлаас болж өөрөө өөртэйгөө, цаашилбал бусад хүмүүстэй 
зөрчилдөх тохиолдол ч цөөнгүй гардаг. Энэ нь нэг талаас тухайн асуудлын 
талаарх бидний ойлголт мэдлэг хангалтгүй, эсвэл асуудлыг шийдвэрлэх 
арга, туршлага дутмаг, асуудалд хандах хандлага, байр суурь зэрэг олон 
шалтгааны улмаас зөрчилтэй байдалд хүргэж байдаг талаар ярилцана. 

Гэр бүл, найз нөхдийн хүрээ, ажил, сургууль, бусад үйл ажиллагааны 
явцад өмнөө тулгарсан жижиг, том аливаа асуудлыг хэрхэн шийдвэрлэж, 
зохицуулж ирсэн арга туршлагаасаа хуваалцахыг хүснэ. Оролцогчдоос 
гарсан оновчтой хувилбар, арга туршлагуудыг амьдралдаа ашиг тустайгаар 
хэрхэн хэрэгжүүлэх талаар ярилцаж, боломжтой зарим нэгийг нь туршин 
үзэж, санал бодлоо хуваалцана.

Сургагчийн зохион байгуулах үйл ажиллагаа-4  

Бусдыг ойлгож байгаагаа илэрхийлж сурах
Оролцогчдыг хоёр хоёроор нь баг болгоно. Багийн нэг гишүүнд нь 

уурлаж бухимдсан хүний дүр бүтээнэ гэдгийг хэлнэ. Хэрэв энэ дүрийг 
санаанаасаа бүтээхэд хэцүү байгаа бол урьдчилан цаасан дээр бичиж 
бэлтгэсэн бэлэн жишээг өгч, бичигдсэний дагуу жүжиглэхийг хүснэ.  Харин 
хоёр дахь хүнд дараах зааврыг өгч, уурласан хүнийг ойлгож байгаагаа 
илэрхийлсэн хариу үйлдэл үзүүлэхийг даалгана. Дасгалыг гүйцэтгэхдээ 
хамтрагчаа ямар нэгэн эрсдэлтэй байдалд оруулахуйц үйлдэл хийхгүй 
байхыг хүсэж, ийм нөхцөл байдал үүсвэл дасгалыг шууд зогсооно. 

Заавар
   Энэ хүн танд маш ихээр уурлаж байна. Харин та хариуд нь огтхон ч 

уурлаж бухимдах хэрэггүй. Энэ бол уурлах зүйл биш гэж өөртөө хэл.
  Тэр хэчнээн их уурлаж байсан ч түүнд найрсаг дотно хандан, 

байгаагаар нь хүлээн авч, ойлгож дэмжиж байгаагаа харуулна. 
   Ингэхдээ үг яриа, үйл хөдлөл, дуу хоолойны өнгө, биеийн байрлал 

зэрэг үгэн ба үгэн бус харилцааны арга техникүүдээс ашиглаж 
болно. Дараа нь багийн гишүүд дүрээ сольж, дасгалыг дахин 
гүйцэтгэнэ. Асуултын дагуу харилцан ярилцаж, дасгалын үр дүнг 
хэлэлцэнэ.

  Уурлаж бухимдсан хүний дүрийг бүтээхэд танд ямар сэтгэгдэл 
төрж байсан бэ?

  Уурлаж байгаа хүнийг байгаагаар нь хүлээн авч, эелдэг найрсаг 
хандсан хариу үйлдэл үзүүлэхэд хэцүү зүйл байна уу?

    Хэрэв хэн нэгэн хүн үүний адил уурлаж бухимдах тохиолдол гарвал 
зөрчил маргаан, хүчирхийлэл гарахаас сэргийлсэн өөр ямар үр 
дүнтэй аргуудыг хэрэглэж болох вэ?

Оролцогчдод доорх өгүүлбэрүүдийг өгч, үүнтэй адил уурлаж бухимдсан 
хүнтэй найрсаг дотно хандсан хариу үйлдэл бүхий гурав гурван өгүүлбэр 
зохиож, бусдадаа танилцуулна гэдгийг хэлнэ. Жишээ нь:   

    Танд ямар хүнд хэцүү байсныг ойлгож байна.
    Таны ярьсан зүйлийн талаар төсөөлөлтөй болох шиг боллоо.
   Хэрвээ би таны оронд байсан бол мөн л ингэж эмзэглэх байсан 

байх.
    Би ч бас тан шиг л гайхаж байна гэх мэтээр жагсаан бичнэ.

Дүгнэлт ярилцлага:
 Арга техник тус бүрийг оролцогчдоор хэрэглүүлэн 

туршиж, дараах байдлаар үр дүнг хэлэлцэнэ.
   Арга тус бүрийг хэрэглэхэд ямар бэрхшээл тулгарч 

байна вэ?
   Аль аргыг хэрэглэхэд илүү хялбар, үр дүнтэй байна вэ?
  Бусадтай нийцтэй харилцаж, эрүүл харилцааны дадал чадвар 

эзэмшихэд тус болохуйц, үр дүн сайтай өөр ямар аргууд хэрэглэж 
болох вэ?

   Цаашид эдгээр аргуудыг хэрэглэхэд ямар санагдаж байна вэ? 
  Эдгээр болон бусад арга техникүүдийг тогтмол хэрэглэж, өөртөө 

гарч буй ахиц өөрчлөлт, үр дүнг нь хянаж байх хэрэгтэйг зөвлөнө.  

Хичээл 4. Сэтгэл хөдлөлөө удирдах нь (60 минут)

Зорилго: Зарим нэг сэтгэл хөдлөлийг илэрхийлэхэд тохиолддог 
бэрхшээлийг хүлээн зөвшөөрөх, эдгээр бэрхшээлүүдийг бидний 
сэтгэцийн эрүүл мэндэд хэрхэн нөлөөлөх үр нөлөөг дүгнэн шинжлэх, 
сэтгэл хөдлөлөө хэрхэн барих болон илэрхийлэх талаар эргэцүүлэн 
бодох боломжийг олгох. 

Хэрэглэгдэхүүн: 
     Самбарын цаас, ардаа цавуутай тэмдэглэлийн өнгийн цаас, өнгийн 

харандаа, усан будгууд, “Миний нөгөө тал” бодомж

Сургагчийн зүгээс энэ үйл ажиллагааг 
эрэгтэйчүүдийн дунд явуулахаасаа өмнө 
өөрийн сэтгэл хөдлөл, сэтгэл хөдлөлөө 
хэрхэн илэрхийлдэг байдлаа эргэцүүлэн 
бодож, ойлгосон байх нь ач холбогдолтой 
байдаг. 

Сургагч энэ үйл ажиллагааг явуулахдаа хүн бүр өөрийн сэтгэл хөдлөлөө 
илэрхийлэх байдал өөр өөр байдаг гэдгийг тэмдэглэх нь зүйтэй. Гэвч 
хөвгүүдийн өсөж хүмүүжсэн орчин, онцлогоос хамааран хэд хэдэн 
хандлага байдаг гэдгийг дурдах нь зүйтэй. Жишээ нь, залуу хөвгүүдийн 
дунд айдас түгшүүр, гуниг гутрал, тэр байтугай сайхан сэтгэлээ нуух 
нь түгээмэл байдаг. Түүнчлэн уур бухимдлаа хүчирхийллийн байдлаар 
илэрхийлэх нь бас л түгээмэл байдаг. 

Сургагч өөрийн сэтгэл хөдлөлийн байдлыг мэдэхгүй хүн түүнээ 
илэрхийлж чаддаггүй төдийгүй түүндээ хөтлөгдөн явах нь элбэг байдаг 
гэдгийг тайлбарлана. Бусдыг гомдоохгүй, гэмтэл учруулахгүйгээр сэтгэл 
хөдлөлөө илэрхийлэх аргыг олохын тулд “мэдрэмж” болон “үйлдэл хийх” 
хоёрын ялгааг сайтар ойлгох нь чухал. Тиймээс энэхүү  үйл ажиллагаа нь 
хүчирхийллээс сэргийлэх үйл ажиллагаанд ашиглахад ач холбогдолтой 
байдлыг бий болгохын тулд юуны өмнө өөрийн сэтгэл хөдлөлийг сайтар 
ойлгох, бусдын сэтгэл хөдлөлийн байдлыг ажиглахаас эхлэх хэрэгтэй. 

Эрэгтэйчүүдийн нийгэмших хэлбэрээс шалтгаалан эрэгтэй хүн 
эрэгтэй хүнээ ажиглах нь тэднийг зодоонд өдөж байгаа, эсвэл бэлгийн 
хувьд татагдаж байгаа байдлаар ойлгогддог. Тиймээс тэдний хувьд бусад 
эрэгтэйчүүдийг ажиглан харах нь тэднийг өдөөх буюу бэлгийн хувьд 
татагдаж байгаа байдал биш, харин тэднийг илүү сайн ойлгохыг хичээж,  
харилцаагаа сайжруулахыг хичээж буй буюу өөрийгөө илэрхийлэх нэг 
арга зам гэдгийг ойлгуулах нь чухал.

Зохион байгуулалт:

Сургагчийн зохион байгуулах үйл ажиллагаа-1  
Зохион байгуулах дараалал:
1.  Оролцогчдыг тойрог болгон суулгаж “Миний нөгөө тал” гэсэн 

түүхийг уншуулна.
Нөөц хэрэглэгдхүүн : Миний нөгөө тал.
Миний нөгөө тал бол хошин зохиол уншдаг, чимээ гарган иддэг, унтаж 

байхдаа хурхирдаг нэгэн залуугийн тухай түүх юм. Түүнийг Амараа гэдэг. 
Түүний нөгөө тал нь маш романтик дүртэй кино жүжигчдэд дурладаг, аз 
жаргалыг мэдэрнэ, мөн нар мандах, байгалын сайханыг харахаараа маш 
их сэтгэл нь хөдөлж баясан таашаадаг.  

Амараа найз нартайгаа байхад нь гэнэт зовоодог энэхүү нөгөө талдаа 
их санаа нь зовдог байлаа. Түүнчлэн түүний нөгөө тал нь маш их эмзэг 
мэдрэмтгий бөгөөд юм л бол сэтгэлээр унаж, дуугаа хураагаад гунигтай 
болчихдог, яаж хичээгээд хөгжилдөж чаддаггүй байна. Нэгэн өдөр 
ажлаасаа ядарсан байдалтай гэртээ ирээд гутлаа тайлаад орон дээрээ 
хэвтэнгээ зурагтаа асаав. Шаравын хөгжим, “Сэтгэлийн эгшиг” аялгуу 
гайхалтай сайхан сонсогдож, өөрийн эрхгүй л хэсэг унтаад сэрэхэд нь 
түүний “нөгөө тал нь” уйлж байв. Яахаа мэдэхгүй хэсэг шаналж байсанаа 
“чи ямар сул дорой, арчаагүй, новшийн амьтан бэ“ гэх мэтээр нөгөө тал 
руу бүдүүлгээр дайрч давшлан нүдсээр бараг л үхлүүт болгочихов. Түүний 

нөгөө тал нь Амараагийн доромжлолыг чимээгүй чагнаж байв. Гэвч өглөө 
нь түүний нөгөө талын үхэл маш хэцүү шаналгаатай санагдсан ч одоо 
ерөөсөө гуниглаж, шаналж, эмзэг мэдрэмтгий байхын оронд бүдүүлэг, 
“хөлдүү” байсан нь дээр юм байна гэж бодов. 

Энэ бодол нь түүний сэтгэлийг бага ч гэсэн амраав. Таван өдрийн 
дараа Амараа өөрийгөө хүчирхэг боллоо, харин миний эмзэг мэдрэмтгий 
тал үхсэн гэж зарлан итгүүллээ. Үүнийг сонссон Амараагийн нөгөө тал бас 
л  бачуурахыг мэдрэв. Гэвч түүний нөгөө тал түүний бүх гуниг гутралыг  
аваад явчихсан тул тэр жинхэнэ сэтгэл хөдлөл, мэдрэмж,  гунигийг 
мэдрэхгүй гэмтсэн байв.

2. Уншиж дуусмагц нь дараах асуултуудыг асууна:
а)  Энэхүү түүхийн хамгийн их сэтгэл хөдөлгөсөн хэсэг нь юу 
 байсан бэ?
б) Энэхүү түүхээс бодит амьдралтай хамгийн адилхан хэсэг нь 

юу байсан бэ?
в) Энэхүү түүхэд ороогүй орхигдсон байж болох асуудлууд, 

хандлага, сэтгэл хөдлөл байна уу? Чи яагаад ийм зүйл болсон 
гэж бодож байна вэ?

г)  Цаашид үргэлжлүүлэн хөгжүүлж болох байсан эдгээр асууд-
лууд, хандлага, сэтгэл хөдлөлийг орхигдуулсан шалтгаан нь юу 
байсан гэж чи бодож байна вэ?

д)  Энэхүү алдаа ямар үнэтэй вэ? Өөрөөр хэлбэл, ямар үр дагавар 
авчирсан бэ?

3. Оролцогчдоос тэд ямар хоолонд дуртайг асууна. Аль болох олон 
хүн хариулах боломж олго. Түүнчлэн хамгийн дургүй хоол нь юу 
болохыг асуу. Яг л хүмүүс  зарим хоолонд дуртай, заримд нь дургүй 
байхын адилаар сэтгэл хөдлөлөө зохицуулахад бас дуртай, дургүй 
зүйл байдаг, жишээ нь зарим нэг сэтгэл хөдлөлийг бид байнга 
мэдэрч байдаг бөгөөд зохицуулахад маш их бэрхшээлтэй байдаг 
учраас бид аль болох зайлсхийхийг хичээх нь байдаг гэдгийг 
тайлбарлана. Самбар дээр таван түгээмэл сэтгэл хөдлөлийг бичээд 
эдгээрийн талаар  энэхүү үйл ажиллагааны явцад ярилцах болно 
гэдгийг хэлнэ. Айдас, таалах, уйтгарлах, жаргалтай байх, уурлах.

4. Одоо бие махбодын аль хэсэгт эдгээр сэтгэл хөдлөл мэдрэгддэг 
бөгөөд бид үүнийг хэрхэн ялгаж ойлгодог талаар ярилцана гэдгийг 
хэлнэ. 

5. Оролцогчдод дараах хэлбэрээр ганцаарчилсан ажиллагаагаар 
явагдана гэдгийг тайлбарлана. 
а)  Хамгийн хялбар байдлаар илэрхийлдэг сэтгэл хөдлөлийг /1/ 

гэж дугаарлана. 
б )  Илэрхийлэхэд хялбар боловч эхнийхээс арай бэрхшээлтэй 

сэтгэл хөдлөлийг /2/ гэж дугаарлана. 
в)  Илэрхийлэхэд тийм хялбар биш ч, бас тийм ч их бэрхшээлтэй  

биш сэтгэл хөдлөлийг /3/ гэж дугаарлаад, илэрхийлэхэд зарим 
талаар бэрхшээлтэй сэтгэл хөдлөлийг /4/ гэж дугаарлана. 
Эцэст нь илэрхийлэхэд маш их бэрхшээлтэй учраас ихэвчлэн 
илэрхийлэхээс татгалздаг сэтгэл хөдлөлийг /5/ гэж тус тус 
дугаарлана гэдгийг тайлбарлана.

6. Ганцаарчилсан дасгал ажлыг дуусмагц бусадтайгаа өөрсдийн 
хийсэн дүгнэлтийг хуваалцахыг хүснэ. Хэрвээ оролцогчдын тоо 
хэт олон байвал жижиг бүлгүүдэд хуваан, хүн бүрд танилцуулах 
боломж олгоно. 

7. Жижиг бүлгээр ажилласны дараа ижил болон ялгаатай талууд юу 
байсан талаар ярилцана. 

Ярилцах асуултууд: 
 Яагаад зарим нэг сэтгэл хөдлөлийг дотроо хадгалах буюу 

хэтрүүлэгтэй байдлаар илэрхийлдэг вэ? Бид ингэхийг яаж сурсан 
 бэ? Ингэснээр ямар үр дагавар чиний хувьд учирч байсан бэ?

 Миний сэтгэл хөдлөлөө илэрхийлэх хэлбэр нь миний бусад 
хүмүүстэй (хамтрагчид, гэр бүлийнхэн, найз нөхөд гэх мэт) 
тогтоосон харилцаанд хэрхэн нөлөөлдөг вэ? Сэтгэл хөдлөлийн 
үүрэг юу вэ? Жишээ хэлнэ үү (айдас нь аюултай нөхцөл байдалд 
тусалдаг, уур өөрийгөө хамгаалахад тусална г.м.)

   Бид сэтгэл хөдлөлөө илүү нээлттэй байдлаар хэрхэн илэрхийлж 
болох вэ? Мэдрэмжээ арай илүү уян хатан байдлаар хэрхэн 
илэрхийлж болох вэ? (Хүн бүр өөрийн эргэцүүллээ тэмдэглэх, 
хэрэв хүсвэл түүнээ бусадтайгаа хуваалцаж болох юм.)

Бататгал: 
  Бидний нэг ба хоёр гэж дугаарласан сэтгэл хөдлөлүүд нь бид 

ихэвчлэн хэтрүүлэгтэй байдлаар илэрхийлж сурсан сэтгэл 
хөдлөлүүд байдаг.



131

Сургагчид зориулсан 
    сургалтын хөтөлбөр 2021

   Дөрөв ба тав гэж дугаарласан нь бид аль болох бага илэрхийлдэг, 
эсвэл дотроо хадгалдаг сэтгэл хөдлөлүүд байдаг. 

   Гурав гэж дугаарласан нь бид хэтрүүлэгтэй байдлаар илэр-
хийлдэггүй, эсвэл дотроо хадгалдаггүй, магадгүй хамгийн байгаа 
байдлаараа илэрхийлдэг сэтгэл хөдлөлүүд байж болох юм. 

Оролцогчдын дотроос хэн нэгэн сэтгэл 
хөдлөлд автсан тохиолдолд:

  Ямар нэгэн байдлаар санал бодлоо 
тулгахгүйгээр оролцогчдын дунд бий 
болсон айдас түгшүүрийг намдаахыг 

хичээх хэрэгтэй. Тухайн болсон нөхцөл байдлыг үнэлж дүгнэх 
замаар сэтгэлийн хөдлөлөө илэрхийлсэн тухайн оролцогч чухам 
яагаад ингэснийг ойлгохыг хичээн, эргэцүүлэх хугацаа болон 
боломжийг олгох нь зүйтэй. Түүнчлэн энэ бүхэн бол энгийн зүйл, 
ямар ч буруу зүйл байхгүй гэдгийг ойлгуулахыг хичээгээрэй. Ийм 
маягаар оролцогчдын дунд тухайн хүнийг буцааж хамт олныхоо 
дунд оруулах уур амьсгал бүрдүүлэхэд анхаарна. 

      Хэрвээ оролцогчид тайвширч чадахгүй байгаа бол тэднийг ойлгосон, 
дэмжсэн байдлаар хандан, тэдэнд сэтгэл хөдлөлөө илэрхийлэх 
боломжийг олгоно. Түүнчлэн “Хэн нэгэн энэхүү бий болсон нөхцөл 
байдлын талаар сэтгэгдлээ хэлж, сэтгэл хөдлөлөө илэрхийлэхийг 
хүсэж байна уу?” гэж асуух замаар энэхүү боломжийг олгоно. Тэднийг 
дараах товч өгүүлэмжүүдийг ашиглан, тухайн хүн рүү хандаж ярихыг 
хүснэ. Жишээ нь: “Энэ явдал намайг уйтгарлахад хүргэлээ”.., “Энэ 
надад нэг зүйлийг бодоход хүргэлээ”… гэх мэт.

  Шүүмжлэх, өөрийн санаа бодлыг тулгах, хов живийн чанартай 
болгохоос болгоомжил. 

      Тухайн хүн эргэж бүлэгтээ нийлсний дараа түүнээс юу болсон 
тухайгаа оролцогчидтой хуваалцахыг хүснэ. Хэрвээ тухайн хүн 
хүсэхгүй байвал түүний шийдвэрийг хүндэтгэн, туслахад бэлэн 
байгаагаа хэлэх нь зүйтэй. Хэрвээ шаардлагатай бол бусад 
оролцогчид ч түүнд туслах хэрэгтэй гэдгийг сануулахад илүүдэхгүй.

Сэтгэл хөдлөлөө илэрхийлсэн хүнд дэмжлэг үзүүлэхийг хүсэж байгаа 
хүнд өгөх зөвлөгөө:

   Тухайн хүнд өөртөө итгэх итгэлээ сэргээхэд нь туслах хэрэгтэй. 
Ийм тохиолдолд анхааралтай сонсох арга зүйг сонгон, тухайн хүнд 
анхаарал хүндэтгэлтэй хандах нь зүйтэй.

    Уртаар удаан амьсгал авахыг зөвлөж болох юм. Түүнийг “за одоо 
амьсгалаарай, агаар бүх биед чинь ортол нь гүнзгий амьсгалаарай, 
одоо амьсгаагаа амаараа аажуухан гадагш гаргая. За болж байна, 
одоо дахиад амьсгалаарай, одоо амьсгаагаа амаараа аажуухан 
гадагш гаргаад, дотроо байгаа бүх муу муухай мэдрэмжийг хамтад 
нь гадагш гаргая” гэх мэтээр удирдах нь зүйтэй.

Дүгнэлт ярилцлага:
Эдгээр сэтгэл хөдлөлийг бусдад хор учруулахгүйгээр 
илэрхийлж чаддаг байснаар бид илүү итгэлтэй байж, 
найрсгаар харилцах боломжтой болно. Бидний төрсөн 
цагаасаа эхлэн, “хөвгүүд уйлж болохгүй”, “охид уурлаж 

болохгүй” гэх мэт олон янзын хэм хэмжээг бидэнд тулган хүлээлгэдэг. 
Оролцогчдоос уур, хүчирхийлэл хоёрын ялгааг асууж ярилцаж ялгааг 

ойлгох нь чухал. Уур бол мэдрэмж, сэтгэл хөдлөл,  хүчирхийлэл бол хянаж 
болох үйлдэл юм.

Бид ямар нэгэн сэтгэл хөдлөлийг өөрийн эрхгүй мэдэрч, хяналтаас 
гарч буй мэт боловч түүнийгээ хэрхэн илэрхийлэхээ сонгох, хариуцах 
боломжтой гэдгийг тайлбарлана. 

Хичээл 5.  Уураа удирдах чадвар (60 минут)

Зорилго: Оролцогчдод ууртай байгаа үедээ уураа хэрхэн зөв байдлаар, 
бусдыг айлган цочроосон биш байдлаар илэрхийлэх талаар эргэцүүлэн 
бодоход тусална.  
Хэрэглэгдэхүүн: 

  Самбарын цаас, А4 бичгийн цаас, самбарын үзэг, харандаа, 
мэдээллийн хуудсыг оролцогчдод хүрэлцээтэй тоогоор хувилж 
олшруулсан байх. 

  Мэдээллийн хуудас - Нөөц хэрэглэгдэхүүн

Төлөвлөхөд зориулсан зөвлөмж: Хөвгүүд, эрэгтэйчүүд  олон нийтийн 

дунд нийгэмших явцдаа өөрсдийн мэдрэмжийн талаар ихэвчлэн 
ярьдаггүй. Уур хүрч, уйтгарлах үедээ энэ тухайгаа ярихгүй байхыг хичээдэг.  
Мэдрэмжийнхээ талаар ярихгүй байсаар уур хилэн, бухимдал нэмэгдсээр, 
энэ бүхэн нь эцэст нь биеийн хүчирхийлэл үйлдэх, хашхичих байдлаар 
илэрдэг. Энэ үйл ажиллагаа нь  дараа дараагийн үйл ажиллагаанд тустай 
мэдээллийг өгөх учраас их ач холбогдолтой. Ямар нэг үйл ажиллагааны 
үеэр зөрчил үүсэх нөхцөлд сургагч оролцогчдод хандан бие биеэ гомдоох 
үг хэллэг хэрэглэхгүй байхыг  сануулж болох юм. 

Зохион байгуулалт:
Сургагчийн зохион байгуулах үйл ажиллагаа-1 

Нэг: Үйл ажиллагааг дараах байдлаар товч танилцуулгаар эхэлнэ. 
Өсвөр үеийн олон хүүхдүүд болон эрэгтэйчүүд уурлах болон хүчирхийлэл 
хоёрыг ялган ойлгож чадахгүй, энэ хоёр нь нэг  зүйл гэж боддог. Уур гэдэг 
нь сэтгэл хөдлөл бөгөөд энэ нь төрөлхийн, хүн бүр амьдралынхаа аль 
нэг цаг үед мэдэрдэг хэвийн зүйл юм. Хүчирхийлэл нь уураа илэрхийлж 
байгаа арга хэлбэр, өөрөөр хэлбэл, уураа илэрхийлэх зан үйл юм. Гэвч 
уураа илэрхийлэх хүчирхийллээс гадна маш олон эерэг аргууд байж болно. 
Хэрвээ уураа хүрсэн үед үүнийгээ зөв илэрхийлж сурвал дотроо хадгалж , 
бугшуулсаар нэг өдөр өөрийн хяналтаас гарсан үед нь дэлбэлж байснаас 
хавьгүй дээр. 

Хоёр: Оролцогчдод энэ үйл ажиллагааны үеэр бид уураа хүрсэн 
үед хэрхэн түүнээ илэрхийлэх талаар ярилцах болно гэдгийг хэлнэ. 
Мэдээллийн хуудсыг оролцогчдод өгнө. Асуултуудыг чангаар уншаад 
оролцогчдод 2-3 минут өгөөд ганц ганцаараа хариулахыг хүснэ. 

Гурав: Хуудсыг бөглөж дууссаны дараа 4-5 хүний бүрэлдэхүүнтэй 
бүлгүүд болгон хуваана. Хүн бүр юу гэж хариулснаа бүлэг дотроо бие 
биедээ уншиж өгөх, бусад нь саналаа хэлнэ гэдгийг тайлбарлана. Энэ 
бүлгээрээ хийх үйл ажиллагаанд 20 минут зарцуулна. 

Оролцогчдыг жижиг бүлгээрээ дахин ажиллаж, тараан өгсөн флип 
чартын цаасан дээр доорх зүйлсийг жагсаан бичнэ гэдгийг тайлбарлана. 
Үүнд: 

     Ууртай байх үедээ түүнээ илэрхийлдэг сөрөг хэлбэрүүд
     Ууртай байх үедээ түүнээ илэрхийлдэг эерэг хэлбэрүүд
  Бүлгүүдэд 15 минутын хугацаа өгөөд бүлэг бүр нийтэд хандан 

танилцуулахыг хүснэ.

Дөрөв: Дээрх эерэг арга замуудыг бүлгээр ажиллан жагсааж бичнэ. 
/1/ цэвэр агаараар амьсгалах, эсвэл 10 хүртэл тоолох, /2/ бусдыг 
гомдоолгүйгээр өөрсдийн мэдрэмжээ илэрхийлэх. Тэгэхдээ “цэвэр 
агаараар амьсгалах гэдэг нь гадагш гарч, машиндаа сууж, өндөр 
хурдтайгаар давхин өөрийгөө эрсдэлтэй байдалд оруулах, эсвэл бааранд 
орж, архи их хэмжээгээр уух гэсэн үг биш гэдгийг сануулах нь зүйтэй. 
Хэрвээ энд санал болгосон хоёр арга зам бүлгээрээ бэлтгэсэн жагсаалтад 
ороогүй байвал тэдгээрийг оролцогчдод тайлбарлана.

Тав:  Дараах асуултуудын дагуу ярилц.
  Эрэгтэйчүүдийн хувьд ер нь хүчирхийлэл хэрэглэхгүйгээр уур 

бухимдлаа илэрхийлэх хэцүү юү? Яагаад?
    Зөрчил, тэмцлээс хүчирхийлэл хэрэглэхгүйгээр хэрхэн зайлсхийх 

вэ гэдгийг ихэвчлэн мэддэг, гэвч ихэвчлэн бид зайлсхийдэггүй. 
Яагаад?

   Зөрчлийг багасгахын тулд “Цэвэр агаараар амьсгалах”, 
“Завсарлага” авах боломжтой юу? Бидэнд ийм туршлага бий юу? 
Хэр зэрэг амжилттай болсон бэ?

     Бусдыг гомдоохгүй үг хэрэглэх боломжтой юу?

Хэрвээ цагийн боломж байвал 
энэ үйл ажиллагааны төгсгөлд 
оролцогчдоос дүрийн тоглолт, 

эсвэл хашхичих, дайран доромжилсон үг 
хэрэглэх, бусдыг гомдоохгүй үг хэрэглэх зэргийн 
хоорондын ялгааг харуулсан өөр ямар нэгэн жишээ 
бодож олох даалгавар өгч болох юм. 

Сургагчийн зохион байгуулах үйл ажиллагаа-2  

Дараах нөөц хэрэглэгдэхүүнийг ашиглан, оролцогч бүрд тарааж өгч, 
хариулж бичих даалгавар өгнө. 

Нөөц хэрэглэгдэхүүн
Би ууртай үедээ юу хийх вэ? 

1. Чи өөрийн уурласан хамгийн сүүлийн тохиолдлыг эргэн сана. Юу болсон 
бэ? Энд болсон үйл явдлын тухай товчхон бичнэ /нэг хоёр өгүүлбэрээр/.

_________________________________________________________________________
_________________________________________________________________________
_________________________________________________________________________
_________________________________________________________________________
_________________________________________________________________________
_________________________________________________________________________
_________________________________________________________________________
_________________________________________________________________________
_________________________________________________________________________

2. Уурласан энэхүү тохиолдлоо эргэн санахдаа тэр үед юу санаж мэдэрч 
байснаа эргэн санахыг хичээ. Уурлаж байх үедээ бие махбодод тань 
мэдрэгдэж байсан нэг, хоёр мэдрэмжийг бичихийг хичээ.

_________________________________________________________________________
_________________________________________________________________________
_________________________________________________________________________
_________________________________________________________________________
_________________________________________________________________________
_________________________________________________________________________
_________________________________________________________________________
_________________________________________________________________________

3. Уурласны дараа ихэвчлэн бид хүчирхийллийн үйлдлүүд хийдэг. Зарим 
тохиолдолд энэ нь бид уурлаж байгаагаа ойлгоогүй байхад ч тохиолдох 
нь бий. Зарим эмэгтэйчүүд тэр даруйдаа л хашхичин, юм авч шал руу 
шидэх, ямар нэгэн зүйлийг эсвэл хэн  нэгнийг цохих зэрэг үйлдэл хийдэг. 
Заримдаа бид хямарч, дуугаа хураан, бодлогошрон суудаг. Ууртай байсан 
тохиолдлынхоо тухай эргэцүүлэн, уураа хэрхэн илэрхийлсэн тухайгаа 
бодож үз. Чи хэрхэн аашилсан бэ? /Чи хэрхэн аашилсан, юу хийсэн 
тухайгаа өгүүлбэр, эсвэл хэдхэн үг бич./

_________________________________________________________________________
_________________________________________________________________________
_________________________________________________________________________
_________________________________________________________________________
_________________________________________________________________________
_________________________________________________________________________
_________________________________________________________________________
_________________________________________________________________________

Сургагчийн зохион байгуулах үйл ажиллагаа-3 
Уур, түүний талаарх үнэн ба ташаа ойлголтууд  

Зорилго: 
Уур гэж юуг хэлэх, уурын талаар хүмүүсийн дунд ямар ойлголтууд 
байдаг, тэдгээрийн аль нь үнэн бодит, аль нь буруу ташаа ойлголт 
болохыг тодорхойлох 
Сургалтаас хүлээж буй үр дүн: 
	 Уурын талаарх ойлголт мэдлэгээ дээшлүүлэх 
	 Уурын талаарх үнэн бодит болон буруу ташаа ойлголтыг ялгаж 

чаддаг болох   
Зохион байгуулалт:
Нэг:   Уурын талаар жижиг бүлгээр хамтран судлах 
Оролцогчид хоёр хоёроороо жижиг бүлэг болж хамтран ажиллана 

гэдгийг хэлнэ. 
Дараах асуултыг бие биеэсээ асууж ярилцахыг хүснэ.
	 Уур чинь галт уул шиг дэлбэрдэг үү?
	 Та гэнэт уурладаг уу? 
	 Та уураа “нөөцөлж” уурладаг уу?  
Хоёр: Уурын талаарх бодит үнэн ба буруу ташаа ойлголтыг ялган 

тодорхойлох 
Оролцогч тус бүрд нөөц хэрэглэгдэхүүн 1.1-ийг тараан өгч ажиллуулна. 

Бүх оролцогч бөглөж дууссаны дараа оролцогчдыг 4 баг болгон өөрсдийн 
хийсэн зүйлээ өөр хоорондоо танилцуулж, хүн бүрийн хариулт ижил эсвэл 
ялгаатай байгаа эсэхийг, мөн яагаад тус хариултыг сонгосноо ярилцана. 

Дараа нь бүлэг тус бүрд хэрэглэгдэхүүн 1.2-т байгаа хариултын 
хувилбар бүхий материалаас нэг нэгийг оноож өгнө. Өөрт оногдсон хэсгийг 
багаараа уншиж танилцаад өөрсдийн хариулттай нийцэж байгаа эсэхийг 
дүгнэнэ. Дараа нь бусад багийнханд танилцуулна. Тухайн өгөгдлийн талаар 
тус хариулт бүхий мэдээлэлтэй танилцахаас өмнө өөрсдийн хариултын 
талаар ямар тайлбар өгч байсныг мөн баг тус бүр ээлжлэн танилцуулна. 

Багууд танилцуулж дууссаны дараа дараах асуултын дагуу хамтран 
ярилцана. Үүнд:

	 Ууртай холбоотой өөр ямар буруу ташаа ойлголтууд байдаг вэ? 
	 Эдгээртэй холбоотой үнэн бодит мэдээлэл нь юу вэ?
	 Эдгээр буруу ташаа ойлголтууд хэрхэн бий болдог вэ? 
	 Буруу ташаа ойлголт байсаар байвал ямар үр дагаварт хүргэж 

болох вэ?

Гурав:  Дараах сорилыг бөглөөрэй:  
                                                                                            Нөөц хэрэглэгдэхүүн 1.1

Миний нөхцөл байдал 
Дараах өгөгдөл тус бүрийг уншаад, хариултын хувилбараас өөрт 

тохирохыг сонгож,  √  тэмдэглэгээ хийнэ. 

№ Өгөгдөл Санал 
нийлнэ

Санал 
нийлэхгүй

Эргэлзэж 
байна

1 Уурласан үедээ би уураа барих, зогсоохын 
тулд юу ч хийж чаддаггүй. 

2 Би ааш араншингаа хянаж чадахгүй 
байгаагаа өөрөө мэддэг.

3 Би өөрийгөө юунд уурладаг болон болзошгүй 
эрсдэлтэй нөхцөлд юу хийхээ мэднэ 

4 Аливаа зүйлийг эергээр бодох нь миний зан 
авирыг өөрчилж чадна. 

5 Түрэмгий зан авир гаргах нь уур бухимдлаа 
илэрхийлэх миний цорын ганц арга. 

6 Миний уур хилэн бусад хүмүүст нөлөөлдөг. 

7 Бусадтай эерэгээр харилцах нь миний хувьд 
өөрийн хяналтаа алдах эрсдлийг бууруулдаг. 

8 Би сэтгэл хөдлөлөө зохих ёсоор удирдаж 
чадна гэдэгтээ итгэлтэй байдаг. 

Дараах асуултад хариулна уу. 
Та уур бухимдлаа хэр зэрэг зохицуулж чаддаг гэж үзэж байна вэ? 
_________________________________________________________________________
_________________________________________________________________________
_________________________________________________________________________
_________________________________________________________________________

Таны уур бухимдал ойр дотны хүмүүст тань хэрхэн нөлөөлж байсан бэ? 
_________________________________________________________________________
_________________________________________________________________________
_________________________________________________________________________
_________________________________________________________________________

Дөрөв:  Дараах асуултын дагуу бүлгээр ярилцана. 
                                                                            Нөөц хэрэглэгдэхүүн-1.2

ТИЙМ ҮҮ ЭСВЭЛ ҮГҮЙ ЮҮ?

Та дараах асуултад Тийм эсвэл Үгүй гэсэн хариултыг өгч + тэмдэг тавина уу.  

Асуултууд Тийм Үгүй

Уурлах нь нүгэл үү?

Уурлах нь хүний сул тал уу? 

Хүн ер нь уураа барих хэрэгтэй юү?

Эрэгтэй хүн уураа барих ёстой юу? 

Эмэгтэй хүн уураа барих хэрэгтэй юү?

Хүн уураа шууд илэрхийлэх хэрэгтэй юү? 

Уурласнаар хүн санасандаа хүрэх боломжтой юу? 

Уурлахаар эвгүй байдаг уу? 

Уураа гадагшлуулах нь сэтгэл санааг амраах уу? 

Уураа хянах боломжтой юу?

Уураа хянахад мэргэжлийн туслалцаа тустай гэж үзэж байна уу?

Тав: Уураа хянах арга: Дасгалжуулалт 

Яст мэлхийний дүрэм
“Миний бүхий л мэдрэмж, сэтгэл санаа сайхан байна”
“Миний энэ зан үйлдэл хэвийн үү эсвэл хэвийн бус уу, аль нь вэ?”
Та ямар нэгэн зөрчил зөрөлдөөнийг шийдэхдээ яст мэлхийний дараах 
аргаас суралцахыг санал болгоё: 

 Яст мэлхий: Зогс, гүнзгий амьсгаа ав, тайвширахаас нааш юу ч 
битгий хий. Та энэ аргыг хэрэглэхдээ 1 минутаас 1 цаг хүртэл 
тайвшрахыг хүлээ.

  Та хэрвээ тайвширч чадахгүй байвал өөрөөсөө тусламж хүс. Яст 
мэлхий хэзээ ч “зодох”, “цохих”, “шүүмжлэх”, “хашгирах” үйлдэл 
хийхгүй. 

 Та өөрөөсөө тайвшрах, тусламж хүсэхэд танд ямар мэдрэмж төрж 
байгааг мэдэр. 

 Тэгээд өөрөөсөө асуу: Би өөрийгөө тайвшруулах юу хийж чадах 
 вэ? Өөрийнхөө мэдрэмжийг мэдэрч, намжихыг нь хүлээх, эсхүл 
 ойр дотны хэн нэгэнтэй ярилцах. 

Хэрэв та үүнийг хийж чадвал яст мэлхий шиг өөрийгөө болон бусдыг 
итгэлтэй, тайвнаар, найдвартай хамгаалж чадна.

Зургаа:  Та үүнийг хийж чадна

“Завсарлага авах дүрэм” 
Та үүнийг хийж болно.

	 Бусдад сануулах: Хүчирхийлэл үйлдэж болзошгүй үед завсарлага 
авах болсноо тайлбарлах

	 Орхиж гарах:  Хяналтаа алдахад хүргэж буй орчин нөхцөлийг орхиж 
гарах, Өөрийн сөрөг бодол, мэдрэмжээ эерэгжүүлэх бодлоор солих 
дасгал хийх

	 Бие махбодын тайвшрал авах: Явган явах, гадаа гарч зогсоод юу 
болоод өнгөрсөн тухай эргэцүүлж бодох

	 Утсаар ярих: Сэтгэлзүйн зөвлөгөө өгөх утсанд эсхүл найз нөхөд 
ойр дотны хүн рүүгээ утасдах

	 Гэртээ эргэж орж ирэх: Та тайвширсан бол гэртээ орж ирээд, тайван 
ярилцах боломжтой гэж үзвэл эхнэр (хамтран амьдрагч)-тайгаа 
ярилцлагаа үргэлжлүүлнэ.

	 Уур бухимдлаа даруй мэдрэх: Тухайн нөхцөлд таны амьсгал, дуу 
хоолойны өнгө, нүүрийн хувирал гэх мэт ямар өөрчлөлт гарч буйг 
эхлээд мэдэр, дараа нь тайвшруулахын тулд 10 хүртэл тоол, 10 
гүнзгий амьсгаа авч, дараа нь биеийнхээ аль хэсгийг чангарсныг 
мэдэрч, булчин суллах дасгал хийгээд үзээрэй.

Та үүнийг бүү хийгээрэй
	 Архи мансууруулах бодис хэрэглэх

 “Завсарлага авах”-д саад болж болзошгүй эрсдэл 
Дасгал
Эрсдэлт нөхцөл байдлыг орхиж гарах буюу “завсарлага авах” үед саад 
болж болзошгүй дараах хоёр хувилбарт хариулж бичнэ үү.

1. Хэрэв би завсарлага авах шаардлага гараад, тухайн эрсдэлт нөхцөл 
байдлыг орхиж гарах үед миний ямар бодол намайг зогсоох бол? 
_________________________________________________________________________
_________________________________________________________________________
_________________________________________________________________________

2. Бусад хүмүүс надад юу гэж хэлбэл завсарлага авахаар гарах гэснээ 
болих бол?
_________________________________________________________________________
_________________________________________________________________________
_________________________________________________________________________

3. Дараах хоёр өгөгдөл жишээг өөрийн бичсэн зүйлтэйгээ харьцуулж 
үзнэ үү.
_________________________________________________________________________
_________________________________________________________________________
_________________________________________________________________________

1. Завсарлага авахад дараах бодлууд саад болно.

    Хэрэв би орхиод гарвал бууж өгсөн болно.
    Энэ асуудлыг яг одоо газар дээр нь шийдэх нь маш чухал.
    Би өөрийнхөө үзэл бодлоос  ухарсан, зөрчсөн болно.
    Би яагаад гарах ёстой юм бэ? Би энэ орчиндоо эзэн нь биз дээ?
    Гадаа бороо орж байна, хүйтэн байна.
    Гэрт зочид ирэх гэж байхад би гарч болохгүй.
  Хэрэв гараад явчихвал эхнэр/хамтран амьдрагч ялсан болно, 

тэгээд бүр даварна даа, энэ хүн өөрийгөө сул дорой гэдгээ ойлгох 
ёстой.

    Миний бардам зан хаачив?
    Хэрэв би гараад явчихвал тэр намайг “тэнэгтэж байна” гэж бодох 

байх даа.
    Би гараад хаачих юм бэ?
    Одоо гадагшаа гарахад дэндүү орой болсон байна шүү дээ.
    Нэг ч найз нөхөд алга. Би гарахгүйгээр зохицуулах гэж оролдоод 

үзье.

Сургалтад оролцогчдийн ихэнх нь эхнэртээ биеийн болон сэтгэлзүйн 
дарамт үзүүлсэн байдаг ба тэдний бодолд ялалт ба ялагдал хэмээх хоёр 
туйлд ач холбогдол өгч, сэтгэлзүйн дарамт үзүүлсэн байдаг. Тэдний 
бодолд байгаа ялалт ба ялагдал хэмээх хоёр туйлд ач холбогдол өгснөөр 
юу болохыг сайтар тунгаан ойлгох ёстой.

2. “Завсарлага авах”-аар гадагшаа гарах гэтэл хэн нэгэн дараах үгийг 
хэлбэл би үүнийг хийж чадахгүй байх.

  За за одоо больё, гарах хэрэггүй.
   Чи юм л бол гарч гүйх юм.
   Чи чадахгүй шүү дээ.
   Хэрэв чи гарах юм бол хувцас хунараа аваад тэр чигтээ яваарай, 

битгий эргэж орж ирээрэй. 
     Би чамд итгэж найдаж байхад, чи надаар яалгах гээд байгаа юм бэ?

Гэр бүлийн гишүүдийнхээ аюулгүй байдлын баталгааг хангахын тулд 
та өөрийгөө эрсдэлтэй үйлдэл хийж болзошгүй гэж үзсэн л бол “Ямар ч 
эргэлзээ тээнэгэлзэлгүй” гадагшаа гарч, “Завсарлага авах” нь зүйтэй.

Завсарлага авахын ач холбогдлын тухай нэгэн эрэгтэйн яриа:

“Би жилийн турш эхнэр бид хоёрын хооронд “аюул” болж болзошгүй 
байдлыг анзаарангуут орхиод гарахыг илүүд үздэг. Энэхүү “Завсарлага 
авах” бол би өөрийгөө хянаж сурах, амьдралын шинэ утга учрыг дахин 
бүтээхэд үнэхээр чухал үүрэг гүйцэтгэсэн юм.”

Уур бол хүн бүрд байдаг хамгаалах 
механизм буюу сэтгэл хөдлөлийн 
мэдрэмж юм. Зарим улс орнуудад 

уурлахыг хүний сул тал, нүгэл гэж үздэг. Зарим хүн 
уурлахыг хүч чадал, эрх мэдэл, өөртөө итгэлтэй 
байдалтай холбож үздэг. Тухайлбал, эрх мэдэл 

дээгүүр хүн, удирдах албан тушаалтны уурлах нь байх ёстой зүйл 
мэт хүлээн зөвшөөрдөг. Уламжлалт үзлээр эрэгтэй хүнийг уурлахыг 
зөвтгөх хэдий ч эмэгтэй хүнийг уурлах ёсгүй гэж үзэх хандлага ч 
бас байдаг. Гэвч уураар асуудлыг бүрэн шийдэх боломжгүй харин ч 
олон сөрөг зүйлийг дагуулах магадлалтай. Уураа зохицуулах гэдгийг 
сэтгэлийн хөдөлгөөнөө барих, хориглохтой холбоотой ойлгох явдал 
байдаг. Энэ нь уураа “түгжинэ” гэсэн үг биш, харин өөрт болон бусдад 
сөрөг нөлөө үзүүлэхгүйгээр ухамсартайгаар хянан удирдах тухай юм. 

Дүгнэлт ярилцлага: 
  Дараах асуултын дагуу хамтран ярилцаж, тухайн 

сэдвээр судалсан зүйлээ нэгтгэн дүгнэнэ. 
    Тус сэдвийг судалснаар шинээр юу мэдэж авсан бэ? 

    Уурын талаарх өмнөх ойлголт тань өөрчлөгдсөн үү? 
    Тийм бол ямар өөрчлөлт гарсан бэ? 
    Ууртай холбоотой бусдын ташаа ойлголтыг залруулахын тулд 

 та юу хийж болох вэ? 
    Бусдад хэрхэн тайлбарлах вэ?

Хичээл 6. Донтох зан үйлээс сэргийлэх нь (90 минут)
Зорилго: Энэ үйл ажиллагаа нь мансууруулах бодисын хэрэглээ 
болон мансууруулах бодист донтох асуудлаар чөлөөтэй санал бодлоо 
солилцох боломжийг олгоно. Донтох зан үйлийн талаар тайлбар өгнө.

Хэрэглэгдэхүүн: 
    А4 бичгийн цаас, самбарын цаас, маркерууд 

Зохион байгуулалт:
Сургагчийн зохион байгуулах үйл ажиллагаа-1

1. Энэхүү сэдвийг танилцуулахдаа донтох нь зөвхөн хортой 
мансууруулах бодисын хэрэглээнд хамааралтай зүйл биш юм. 
Жишээлбэл, ямар нэгэн хоолыг идэх, эсвэл телевиз байнга үзэх 
гэх мэт янз бүрийн зан үйлд бас хамаарна гэдгийг тайлбарлана. 

2.    Дараах асуултууд дээр тулгуурлан чөлөөт ярилцлага өрнүүлнэ.
 Ямар зүйлс, мансууруулах бодис болон ямар үйл ажиллагаанууд 

хүнийг донтуулах үйлчлэлтэй байдаг вэ? Дараах хэлбэрүүдийн аль 
нь залуу эрэгтэйчүүдийн дунд түгээмэл байдаг вэ?

3.  Хууль бус хортой мансууруулах бодисууд болон тамхи, архи зэрэг 
хууль ёсны мансууруулах үйлчилгээтэй бодисуудын жишээг энэхүү 
ярилцлагын үед гаргаж нэрлэх байх гэж найдаж байна. Кофе, 
чихэр, түргэн хоол хэтрүүлэн идэх зуршил, цахим тоглоомууд, 
компьютер, телевиз, ажил, зарим нэг төрлийн харилцаа зэрэг өөр 
олон жишээнүүд ч бас нэрлэгдэж болох юм. 

4.  Оролцогчдыг 3-4 оролцогчтой бүлэг болон ажиллаж, дээр ярилцсан 
залуу эрэгтэйчүүдийн дунд тохиолдох магадлал бүхий донтолтын 
хэлбэрүүдээс аль нэгийг нь сонгон авч ярилцах даалгавар өгнө.

5.  Бүлгүүдийг өөрсдийн ярилцлагын үр дүнг танилцуулахыг уриад, 
дараа нь оролцогчдыг саналаа хэлэхийг хүснэ.

6.  Мансууруулах бодисын олдоц болон энэ нь мансууруулах бодист 
донтох явдал нэмэгдэхэд хэрхэн нөлөөлдөг болохыг онцлон 
тэмдэглэнэ. 

7.  Мансууруулах бодис хэрэглэхэд нөлөөлдөг сэтгэл зүйн болон 
нийгмийн маш олон шалтгаан байдгийг тэмдэглэн, энэ үйл 
ажиллагааг нэгтгэн дүгнэнэ. 

8.  Эцэст нь тэмдэглэлийн дэвтэртээ өөрсдийгөө мансууруулах бодис 
хэрэглэх, түүнд донтохоос сэргийлэхэд чиглэсэн санамж бичихийг 
хүснэ.

Дүгнэлт ярилцлага: 
    Эрэгтэйчүүд хэрхэн ямар нэгэн зүйлд донтох буюу 

 түүнээс хамааралтай болдог вэ?
    Тэд яагаад донтох буюу хамааралтай болдог вэ?

    Энэхүү донтолт болон хамааралтай байдал нь тэдэнд хэрхэн 
нөлөөлдөг вэ?

    Ямар нэгэн мансууруулах бодис, хоол, хүмүүс болон тоног төхөөрөм-
жид донтох буюу хамааралтай болохын давуу болон сул тал юу вэ?

    Өдөр тутмын амьдралд тохиолддог айдас түгшүүр, сорилт 
бэрхшээлийг шийдвэрлэх, даван туулах ямар арга замуудаас 
суралцсан бэ?  

    Донтох буюу ямар нэгэн зүйлээс хамааралтай болох нь тулгамдсан 
асуудлыг шийдвэрлэх арга зам мөн үү?  

    Донтолт болон хамааралтай болохоос урьдчилан сэргийлэх 
асуудлаар эрэгтэйчүүдтэй ажиллаж байх үедээ бид сэтгэл зүйн 
тогтворгүй байдал, удаан хугацаанд үргэлжлэх сэтгэл гутрал, 
түгшүүр, уур, гомдол зэрэг донтолтын үед илрэх шинж тэмдгүүдийг 
танин мэдэх, мөн хүүхэд насны хангагдаагүй хэрэгцээ хэрхэн 
нөлөөлдөг болох,  түүнийгээ ухамсарлах, удирдах боломж байдаг, 
зан үйлээ өөрчлөхөд хэзээ ч оройтдоггүй талаар ойлголт өгч, итгэл 
найдварыг төрүүлэх нь чухал юм.  

Хичээл 7. Архидалтын тухай ярилцъя (60 минут)

Зорилго: Архи болон архидалтын холбогдолтой буруу ташаа 
ойлголтуудын талаар ярилцана. 

Хэрэглэгдэхүүн: 
 Бөмбөг, самбар, шохой, самбарын цаас, самбарын үзэг, өгүүлэм-

жүүд бичсэн картууд 
Төлөвлөхөд зориулсан зөвлөмж: Том уншигдахуйц үсгээр хэд хэдэн 

өгүүлэмжийг карт дээр урьдчилан бичиж бэлтгэсэн байна.

Зохион байгуулалт:
Сургагчийн зохион байгуулах үйл ажиллагаа-1

1.  Оролцогчдыг тойрог болон суухыг урина. Тойргийн төвд картуудыг 
мөн л тойрог маягаар байрлуулсан байна. Түүнийг оролцогчид 
ээлж ээлжээр, нэг нэгээр нь авна. 

2.  Оролцогч бүр өгүүлэмжийг чангаар уншиж, энэхүү өгүүлэмжтэй 
санал нийлж зөвшөөрч байгаа эсэхээ болон яагаад зөвшөөрч 
болон зөвшөөрөхгүй байгаа гэдгээ тайлбарлана. Бусад оролцогчид 
энэ асуудлаарх өөрсдийн саналаа хэлэх боломжой.

3.  Бөмбөгийг нэг оролцогч руу шидээд түүнийг картуудаас нэгийг 
сонгоод, өөрийн бодлоо хуваалцахыг хүснэ. Тэдний хариултыг 
самбар дээр бичээд, бусад нь санал нийлж байгаа эсэхийг асуугаад 
хэрэв тийм, эсвэл үгүй гэсэн бол яагаад гэдгээ тайлбарлахыг хүснэ. 
Тэгээд “Архины хэрэглээтэй холбоотой түгээмэл тохиолддог ташаа 
ойлголтуудыг залруулах нь” гэсэн материал дээр тулгуурлан, 
шинжлэх ухааны үндэстэй хариултыг өгнө. Тэгээд оролцогчдын 
саналыг сонс. 

4.  Ярилцлагын дараа эхний өгүүлэмжийг уншиж, өөрийн бодлоо 
хэлсэн хүн бөмбөгөө өөр хэн нэгэн оролцогч руу шиднэ. Ийм 
маягаар бүх картуудыг ярилцаж дуустал үргэлжилнэ. 

5.  Карт дээр бичигдсэн байх өгүүлэмжүүд нь: 

    Архи бол мансууруулах үйлчилгээтэй бодис биш...
    Архийг сайн даадаг хүн архинд донтох буюу хамааралтай болохгүй 

гэсэн үг...
    Архийг хольж уух нь таныг амархан согтооно...
    Пиво уухад согтдоггүй...
    Архи нь бэлгийн дуршил, тачаал хөдөлгөдөг...
    Архидалт нь зөвхөн ахмад насанд хүрсэн хүнд тохиолддог өвчин....
    Архичин гэж өдөр болгон архи уудаг хүнийг хэлнэ...
    Кофе уух буюу нүүрээ хүйтэн усаар угаавал архины хүчийг бууруулдаг...
    Архи нь найз нөхөдтэй болоход тустай...
    Үдэшлэг хэрвээ архигүй бол үдэшлэг биш...

Дүгнэлт ярилцлага: 
	 Бидний ихэнх нь итгэж үнэмшдэг архины хэрэглээний 

талаарх дээрх ойлголтуудын талаар эргэцүүлэн бодох нь  зүйтэй.

Архины хэрэглээтэй холбоотой түгээмэл тохиолддог ташаа 
ойлголтуудыг залруулах нь

Архи бол мансууруулах үйлчилгээтэй 
бодис биш.
•	Бие махбодын үүрэг гүйцэтгэх 

чадвар, ялангуяа хүний бодол 
санаа, сэтгэл хөдлөлийн байдалд 
ихээхэн нөлөөтэй, төв мэдрэлийн 
системд нөлөөлдөг утгаараа архи нь 
мансууруулах үйлчилгээтэй бодис юм. 

Архидалт нь зөвхөн ахмад насанд 
хүрсэн хүнд тохиолддог өвчин
•	Архинд донтсон хүмүүсийн ихэнх 

нь хөдөлмөрлөх насны залуу 
эрэгтэйчүүд байдаг.

Архийг сайн даадаг хүн архинд донтох 
буюу хамааралтай болохгүй гэсэн үг.
•	Үнэн хэрэгтээ энэ нь эсрэгээрээ 

юм. Өндөр тэсвэртэй байна гэдэг 
нь мансууруулах бодист илүүтэй 
дассан байна гэсэн үг. 

Архичин гэж өдөр болгон архи уудаг 
хүнийг хэлнэ.
•	Архинд донтолтын эхний болон 

дунд үедээ байгаа хүмүүсийн ихэнх 
нь ихэвчлэн 7 хоногийн эцсийн 
амралтын өдрүүдээр уугаад, ажил 
сургуулиа хэвийн байдлаар үргэлж-
лүүлдэг боловч өдөр ирэх бүр ажлаа 
хийж, сургуульдаа явахад улам бүр 
бэрхшээлтэй болсоор байдаг. 

Архийг хольж уух нь таныг амархан 
согтооно.
•	Хэн нэгэн согтоно гэдэг нь уусан 

алкоголийн хэмжээ болон хэр  
хурдан ууснаас хамаардаг. 

Кофе уух, эсвэл нүүрээ хүйтэн усаар 
угаавал архины хүчийг бууруулдаг.
•	Архины хүчийг үнэхээр бууруулдаг 

ганц зүйл бол архины хорыг 
биеэс бага багаар гадагшлуулах 
буюу энэ нь элгийг хүчээр хүчтэй 
ажиллуулах явдал бөгөөд энэ нь 
нэлээд хугацаа шаардана.

Пиво уухад согтдоггүй. 
•	Пивоны хувьд бол гэдсэнд 

шимэгдэх  алкоголийн хэмжээ 
харьцангуй бага, удаавтар байдаг 
боловч хэр зэрэг хэмжээтэй 
хэрэглэснээс шалтгаалж их, бага 
хэмжээгээр согтооно.

Архи нь найз нөхөдтэй болоход тусалдаг.
•	Бодит амьдрал дээр архи нь нөхөр-

лөлийг улам бүр бэрхшээлтэй болго-
дог бөгөөд харин жинхэнэ найз 
нөхөд гэдэг бол үүнээс илүү өргөн 
хүрээтэй, илүү их үнэ цэнтэй зүйл юм. 

Архи нь бэлгийн дур, тачаал хөдөлгөдөг. 
•	Ерөнхийдөө архи нь хүний ичимхий 

занг бууруулж, илүү нүүрэмгий 
болгодог боловч мэдрэлийн 
системийг гутралд оруулах 
үйлчилгээтэй учраас бэлгийн 
дур хүслийг яваандаа бууруулж, 
бэлгийн харилцааг хөргөхөд 
нөлөөлнө. Архийг байнга хэрэглэх 
нь бэлэг эрхтэн босохгүй болох 
хамгийн түгээмэл шалтгаан 
болдог. 

Үдэшлэг хэрвээ архигүй бол үдэшлэг биш.
•	Хэвлэл мэдээллийн сурталчилгаа 

нь аливаа үдэшлэг баяр наадам 
заавал архитай байх ёстой бөгөөд 
ер нь архи аливаа олон нийтийг 
хамарсан үйл ажиллагааны гол цөм 
мэт сурталчилгааг явуулдаг. Гэвч 
энэ нь үнэхээр үнэн гэж үү? Олон 
нийтийг хамарсан үйл ажиллагааг 
юу үнэхээр сайхан болгодог вэ? 
Архи уу? Хүмүүс өөрсдөө юу?

Хичээл 8. Шийдвэр гаргах нь (90 минут)

Зорилго: Энэ үйл ажиллагааны зорилго нь оролцогчдод архины 
хэрэглээтэй холбогдсон шийдвэр гаргах дадлага хийх боломжыг 
олгоно. Архины хэрэглээтэй холбоотой шийдвэр гаргах талаар 
эргэцүүлэн бодоход туслана. 

Хэрэглэгдэхүүн: 
     Оролцогч бүрд зориулсан асуумж, самбарын цаас, маркерууд 

Төлөвлөхөд зориулсан зөвлөмж: Ялгаатай бодол санаа, хандлагад 
нээлттэй, хүндэтгэлтэй хандахад анхаарах нь чухал. Асуумжийг хувилан 
тараах, эсвэл том цаасан дээр томоор бичиж байрлуулах нь үйл ажиллагааг 
явуулахад хялбар болно. 

Зохион байгуулалт:

Сургагчийн зохион байгуулах үйл ажиллагаа-1
Эхний хэсэг

1.  Урьдчилан хувилж бэлтгэсэн асуумжийг оролцогчдод тараан 
өгч “тийм”, ”үгүй” гэсэн хариултын аль нэгийг сонгож, яагаад энэ 
хариултыг сонгосон тайлбараа бичих даалгавар өгнө. (мэдээллийн 
хуудас)

2.  Асуумжид хариулж дуусмагцаа оролцогчид өөрсдийн хариултаа 
бие биетэйгээ хуваалцана. Хэрвээ өрөө нь хангалттай том бол 
оролцогчдыг 8-10 хүний бүрэлдэхүүнтэй бүлгүүд болгон хуваана. 

3.  Оролцогчдыг өөрсдийн хариултаа уншаад самбарын цаасан дээр 
тэмдэглэл хөтлөхийг хүснэ. 

Дараах санаануудыг дахин тайлбарлана: 
	 Үе тэнгийнхний дарамт шахалт нь өсвөр үеийнхний дундах 

архидалтын хамгийн түгээмэл бөгөөд чухал хүчин зүйл юм. Энэ 
асуудлаар бид ярилцах хэрэгтэй.

	 Бид өөрийн итгэл үнэмшил, эрүүл мэндийн асуудал, гэр бүлийн 
болон нийгмийн хэм хэмжээ, энэ бүхнээс гадна бид хөгжих, найз 
нөхөдтэй болох гэсэн шалтгаан зэрэг маш олон хүчин зүйлийн 
нөлөөгөөр архи уух уу эсвэл уухгүй байх уу гэдэг шийдвэрийг 
гаргадаг.

	 Оролцогчдыг архигүйгээр найз нөхөдтэй болох, хамт олныхоо 

нэг хэсэг байсаар байх өөр олон сонголтуудын талаар бодох 
даалгавар өгнө.

Хоёрдугаар хэсэг:
Энэхүү үйл ажиллагааг дараах асуултуудыг асууж ярилцан 

үргэлжлүүлнэ.
1.  Олон нийтийн арга хэмжээнд хэн нэгэн сэтгэл хангалуун байхын 

тулд заавал архи уух шаардлагатай юу?
2.  Өөрийг чинь архи уухад хэн нэгэн яагаад их санаа зовдог вэ? Энэ 

нь нөхөрлөл үү, эсвэл өөр юу вэ?
3.  Хэн нэгэн архинд донтсон гэдгийг хэрхэн мэдэх вэ?
4.  Оролцогчдод Хэйлманы шалгуурын дагуу архинд донтохын эхний 

шинж тэмдэг нь архийг ичимхий зангаа олны дунд харуулахгүй 
байхын тулд гэх зэрэг шалтгаанаар ямар нэгэн үр дүнг зорьж 
хэрэглэх явдал мөн гэдгийг сануулахад илүүдэхгүй.

5. Оролцогчдод архинд донтолтын эхний шинж тэмдгийг хэрхэн 
мэдэх талаарх зөвлөмжийг дараах хүснэгтийг ашиглан өгнө.

Архинд донтох болон хамааралтай болж байгааг таних Хэйлманы шалгуур

1.   Дараагийн удаа архи уух талаар бодох, төлөвлөгөөний талаар ярих.

2.   Байнга хэрэглэдгээсээ илүү ихийг уугаад согтохгүй байх.

3.   Хурдтай уух.

4.   Ямар нэгэн зүйл хийхийн тулд, эсвэл сэтгэл санааны байдлаа өргөх 
      зэрэг ямар нэгэн үр дүн хүртэх зорилгоор уух.

5.   Архи ууж байх үед тохиолдсон зарим нэг зүйл эсвэл бүгдийг мартах.

6.   Архийг хамгаалах, хадгалах, эсвэл архины хангалтыг дэмжих.

7.   Төлөвлөснөөсөө илүү уух эсвэл ямар ч төлөвлөгөөгүйгээр уух.

8.   Нэмэлт болон маш өндөр мэдрэмжтэй шалгуур үзүүлэлт бол архи уусан 
      үедээ ямар нэгэн ойр дотны хүнийхээ төлөө хийсэн зүйл, эсвэл юу ч хийж 
      чадаагүйдээ харамсах.

Жич: Энэхүү шалгууруудаас наад зах нь хоёр  нь илэрч байвал архинд донтох 
эрсдэлээ үнэлэн, анхаарах цаг болсныг харуулна. 

Мэдээллийн хуудас

Ганц ганцаараа бөглөх Асуумж: Шийдвэр гаргах нь: 
Дараах асуултуудад үнэнчээр “Тийм”, ”Үгүй” гэж хариулна. Тийм Үгүй 

1. Хэрвээ үдэшлэг дээр чамайг хүсэхгүй байхад найз нар 
чинь архи уухыг шахах үед тэндээс гараад явж чадах уу? 
Яагаад? 

2.  Чи үдэшлэг буюу олон нийтийн  арга хэмжээн дээр байна, 
тэгээд архиар дайлахад нь чи уугаад л байна, гэтэл нэг 
анд чинь уухгүй байна гэж бодъё. Та тэр найзыгаа өөдгүй, 
найдваргүй, муу санаатай амьтан гэж үзэх үү? Яагаад ?

3. Чи архи уухгүй байгаа найзыгаа бусад нөхдийнхөө өмнө 
хамгаалан дэмжих үү? Хэрвээ чи түүнийг дэмжихээр 
шийдлээ гэж бодвол бусад найзууд чинь чамд дургүйцнэ 
гэж чи санаа зовох уу? Яагаад?

4. Нөхөдтэй болж, тэдний нэг хэсэг болохын тулд тэдний 
хийж байгаа зүйлийг заавал хийх ёстой гэж чи итгэдэг үү? 
Яагаад?

5.  Чи хүн архи хэрэглэхгүйгээр олон нийтийн арга хэмжээнд 
сэтгэл хангалуун  байж болно гэж боддог уу? Яагаад?

6. Хүн архи уухгүйгээр өөртөө сэтгэл хангалуун байж болох 
уу? Яагаад?

7.  Өсвөр насныхан архи уухгүйгээр найз нөхдөдөө үнэлэгдэх 
боломжтой юу? Яагаад?

Хичээл 9.  Эрсдэлгүй хэрэглээнд суралцах нь (60 минут)

Зорилго: Энэ үйл ажиллагаа нь архи болон мансууруулах бодисыг 
хэрэглэснээр эрүүл мэндэд үзүүлэх хор уршгийн талаар ярилцах 
болно. Залуу хүмүүсийг донтолтоос урьдчилан сэргийлэх боломжтой 
хандлага, үнэлэмжийн талаар ярилцах боломжийг олгох  

Хэрэглэгдэхүүн: 
    Картуудыг байрлуулах самбар, маркерууд, тэмдэглэлийн дэвтэр 

Төлөвлөхөд зориулсан зөвлөмж: Хэрвээ оролцогчид үдэшлэг 
дээр архийг их хэмжээгээр уудаг бол оролцогчдод архигүйгээр зөвхөн 
сэтгэлээрээ цэнгэх үдэшлэг зохион байгуулах санал гаргаж болох юм. Энэ 
үйл ажиллагааг бусад мансууруулах бодисын хувьд ч ашиглаж болох юм.

Зохион байгуулалт:

Сургагчийн зохион байгуулах үйл ажиллагаа-1
1. Нийгмийн амьдралд архи болон бусад төрлийн мансууруулах бодис 

хэрэглэх явдал газар авч байгаа болон олон залуу хүн гэр бүлийн 
болон сургуулийн орчноос шалтгаалахгүйгээр архи, мансууруулах 
бодисыг хэрэглэж байгаа тоо баримтыг дурдах замаар үйл 
ажиллагааны зорилгыг танилцуулна. 

2.  Оролцогчдод энэхүү хандлага нь архи мансууруулах бодисын 
ертөнцөд татагдан орох эрсдэлээс хэн ч хамгаалалттай биш байдаг 
учраас хэрхэн өөрсдийнхөө хэмжээ хязгаарыг зөв тогтоож сурах 
болон өөрсдийгөө хамгаалах талаар мэдэж авах нь  чухал гэдгийг 
ойлгуулах

3.  Оролцогчдыг жижиг бүлгээр ажиллуулж, “Ямар ур чадваруудыг бид 
өөрсдийгөө хамгаалах зорилгоор мэдэх болон төлөвшүүлж болох  
вэ?” гэсэн асуултаар эхлэн, мансууруулах бодист донтох буюу 
хамааралтай болох эрсдэлтэй нөхцөл байдлыг хэрхэн бууруулах 
болон  эрсдэлтэй нөхцөл байдлыг хэрхэн бууруулах, хянах арга  
зүй, стратегийн талаар ярилцах даалгавар өгнө. 

4.  Ярилцаж дууссаны дараа оролцогчдыг өөрсдийн ярилцлагын 
дүгнэлтийг танилцуулахыг хүсээд, тэдний дурдаагүй ур чад-
варуудыг нэмж хэлж өгнө. Жишээ нь: 

     Архи уусан болон мансууруулах бодис хэрэглэсэн хүний 
жолоодож байгаа машинд  битгий суу!

    Бага багаар уух.
     Хатуу архинаас маш бага хэрэглэ!

5.  Оролцогчдыг тэмдэглэлийн дэвтэртээ эдгээр бүх хамгаалах утга 
бүхий санамжуудыг тодорхой тайлбартайгаар бичиж авахыг хүснэ. 
Жишээ нь, хэтрүүлэн уухгүй байх нэг шалтгаан бол... гэж эхлээд 
өөрийн эргэцүүллийг бичих  г.м. 

Дүгнэлт ярилцлага:
 Бид архигүйгээр хөгжилдөн, амьдралаа утга учиртай байлгах 

арга замууд буюу бүтээлч байх, төсөөлөн бодох чадвар 
эзэмших, ухаалгаар цэнгэх зэрэг ур чадварт суралцаж чадна.

   Бас нэг асуудал бол хариуцлагатай уух өөрөөр хэлбэл хэт 
согтотлоо уухгүй байх шийдвэрийг гаргаж сурах. Энэхүү зарчим нь 
архины элгэнд үзүүлэх нөлөөлөл дээр үндэслэдэг. Элэг нь нэг цагийн 

дотор нэг нэгж алкоголь буюу нэг хундага виски, цагаан архи г.м. 
болон нэг стакан пиво задлах чадвартай байдаг. Иймээс нэг цагийн 
дотор нэг хундага, эсвэл стаканаас илүүгүй архины төрлийн ундаа уух 
нь согтохгүй байх хамгийн шилдэг арга юм. 

      Бас нэг зүйл бол архийг тасарч унатлаа уухаас зайлсхийхийг сануулах 
явдал юм. Архи ууж байх үедээ сайн хоол идэх, эсвэл ус юмуу ямар 
нэгэн ундааг архитай хамт уух нь тустай. Ер нь архи уух тохиромжтой 
хэмжээ гэж байдаггүй, харин эрсдэл багатай хэрэглэх, эсвэл огт 
хэрэглэхгүй байх нь чухал юм.  

   Ихэнх хүмүүс энэхүү арга зүйг даган мөрдөх чадвартай байдаг. 
Гэвч зарим хүмүүс архинд илүү мэдрэмтгий байх нь тэднийг илүү 
хамааралтай болоход хүргэдэг. Жишээ нь, архи сайн даах зэрэг 
хүчин зүйлс бас байдаг. Архи сайн даадаг байх болон архи хэрэглэх 
үедээ хяналтаа алддагийн аль аль нь л архичин болох буюу архинд 
донтохын эхний шинж тэмдгүүд юм.

Сургагчийн зохион байгуулах үйл ажиллагаа-2  
Өөртөө итгэлтэй байх зургаан  дүрэм
Төлөвлөхөд зориулсан зөвлөмж: Өөртөө итгэх итгэлгүй байх, эсвэл 

өөртөө итгэх чиглэлээр дотроо зөрчилтэй байх нь “эмэгтэйчүүдэд 
ихэвчлэн тохиолддог асуудал” тул эрэгтэйчүүдэд хамааралгүй зүйл гэсэн 
итгэл үнэмшил давамгайлдаг учраас өөртөө итгэх итгэлийн талаар залуу 
хүмүүстэй ярилцахад тийм ч амар байдаггүй. Гэвч бидний туршлагаас 
үзэхэд хэдийгээр эрэгтэйчүүд хүчтэй, чадалтай гэж ойлгодог ч гэсэн 
үнэн хэрэгтээ тэд бол эмэгтэйчүүдийн адил л хүн учраас үргэлж ийм байх 
боломжгүй. Жишээ нь: бид хамтрагчдынхаа болон өөр хүмүүсийн эсрэг 
хүчирхийлэл үйлддэг эрэгтэйчүүд өөртөө итгэх итгэл өндөртэй байдаг 
гэж боддог. Гэтэл үнэн хэрэгтээ эсрэгээрээ буюу хэн нэгэн хүчирхийллийг 
ихэвчлэн өөрийнхөө хүч чадал болон өөрийн хүсэж байгаа зүйлээ бусдад 
ойлгуулах чадвартаа итгэх итгэлгүй байгаагийн улмаас үйлддэг. Энэ 
үйл ажиллагаа нь бидэнд өөртөө итгэх итгэлийн талаар ерөнхийлөн 
ойлгох эсвэл хэт өөрийн бодлыг бусдад тулгахгүй байх шаардлагатайг 
ойлгоход тусална. Бид эр хүний хүч чадлын тухай янз бүрийн, жишээ нь, 
эрэгтэй хүн үргэлж хүчтэй, өөртөө итгэх итгэлтэй байдаг гэх мэт “буруу 
ташаа ойлголтууд”-ыг эргэн харж, эрэгтэй хүнийг хүн гэдэг үүднээс харах 
шаардлагатайг ойлгох хэрэгтэй. 

Нөөц хэрэглэгдэхүүн
Өөртөө итгэх итгэлийн зургаан дүрэм

Заавар: Оролцогчдод өөртөө итгэх итгэлийн 6 дүрмийн тухай мэдээллийн 
хуудсыг тараан өгнө (Эсвэл, энэхүү 6 дүрмийг самбар дээр бичнэ). 
Оролцогчдыг өөрсдийнхөө өөртөө итгэх итгэлийн байдлыг дараах 
асуултуудын дагуу үнэлж, эдгээр чадварууд өөрт тань байгаа эсэхийг 1-10 
оноогоор дүгнэх даалгавар өгнө.

     Өөрийнхөө хэмжээ хязгаарыг ойлгон үгүй гэж хэлэх чадвар
  Бусдад санаагаа илэрхийлэх болон бусдын санааг хүлээн авах 

чадвар
   Өөрийн санал бодлыг хамгаалахын зэрэгцээ үнэнч шударга байх 

чадвар
      Өөрийн мэдрэмжийг өөртөө итгэлтэй хэлбэрээр илэрхийлэх чадвар
     Миний өөрийгөө хүндэтгэх чадвар 
     Өөрийн бие махбодыг хүлээн зөвшөөрөх чадвар 

1.  Энэхүү тоон үнэлгээ нь тухайн үйл ажиллагааны үеэр оролцогч 
бүрийн мэдэрч байгаа мэдрэмжийн илэрхийлэл болно гэдгийг 
тэмдэглэх нь зүйтэй.

2.  Хоёр утга санааг илэрхийлсэн, жишээ нь өөрийн санаа бодлыг 
хүлээн авах гэсэн чадварын хувьд дундаж оноог өгнө. Жишээ нь, 
өөрийн санаа бодлыг илэрхийлэхэд 0, харин бусдын санаа бодлыг 
хүлээн авах чадвартаа 10 оноог тус тус өгсөн бол би энэ чадвараа 
5 гэсэн оноогоор үнэлэх нь зүйтэй.

3.  Үйл ажиллагааг хийж дуусмагц оролцогч бүрээс өөрсдийн үнэлгээг 
яагаад ийм өндөр буюу бага өгсөн тухайгаа тайлбарлахыг хүснэ.

4.  Ороцогчдод өөрсдийн ур чадварын байдалд үнэлгээ өгсөн эдгээр 
асуултууд нь өөртөө итгэх итгэлийг бүрдүүлдэг элементүүд юм 
гэдгийг тайлбарлаж өгнө.

Дүгнэлт ярилцлага:
       Өөртөө итгэх итгэлийг дээшлүүлэхийн тулд юу хийх  

        боломжтой вэ?
      Та бүхэн энэ хичээлээс  юуг ойлгосон бэ?

Сургагчийн зохион байгуулах үйл ажиллагаа-3 

Өөртөө итгэлтэй ба итгэлгүй зан үйлийн онцлог
Нэг: Оролцогчдыг тойргоор зогсоогоод “Өөрийн үнэлэмж”-ийн 

тухай үзэл бодлоо хуваалцана. “Тийм”, “Үгүй”, “Эргэлзэж байна” гэсэн 
3 байр суурийг илэрхийлсэн цаасыг хэвлэн өрөөний 3 буланд тогтооно. 
Оролоцогчид гурван байр суурийн аль нэг талд байгаагаа илэрхийлж 
зогсоод “Яагаад?” гэдгээ тайлбарлана.

Зөрчилтэй асуулт бүрийн дараа багш үнэн, худлын аль нь болохыг 
тайлж  өгнө.   

Санамж: “Зөв”, “Буруу” гэж шүүх, тулгахгүй байх 

Бататгал:
   Өөрийн үнэлэмж дээгүүр хүн бусад хүн түүнийг юу гэж үнэлдэгт 

илүү анхаарлаа хандуулдаг /Худал/.
  Таны хийж байгаа зүйл танд таалагдах нь чухал биш, бусдад л 

таалагдах нь чухал /Худал/.
   Өөрийн үнэлэмж дээгүүр хүн  амьдралынхаа сайн сайхны төлөө 

үргэлж санаа тавьдаг  /Үнэн/.
    Өөрийн үнэлэмж дээгүүр хүн бусдын шүүмжлэлээс өөртөө 

хэрэгтэйг нь хүлээж авдаг /Үнэн/ 
 Өөрийн үнэлэмж доогуур хүн бусдын амжилтад тааламжтай 

хандаж чаддаггүй /Үнэн/. 
 Өөрийн үнэлэмж дээгүүр хүн бусдын санал бодлыг  сонсдог /Үнэн/.
  Өөрийн үнэлэмж дээгүүр хүн эрсдэлтэй алхам хийдэггүй /Худал/.
 Өөрийн үнэлэмж дээгүүр  хүн биеэ тоосон, бардам  байдаг /Худал/. 
 Өөрийн үнэлэмж доогуур хүн сургамж авсандаа олзуурхдаг /Худал/.
     Өөрийн үнэлэмж гэдэг нь өөртөө тааламжтай хандахыг хэлнэ /Үнэн/. 

Өөртөө итгэлтэй байдлын илрэл Өөртөө итгэлгүй байдлын илрэл

	Сэтгэгдлээ чөлөөтэй илэрхийлэн 
шаардлагатай бол үгүй гэж хэлж 
чадна.
	Бусадтай холбоо тогтоож, яриагаа 

эхэлж, дуусгаж чаддаг.
	“Би” гэсэн биеийн төлөөний үгийг 

зоригтой хэрэглэдэг /Би ингэж бодож 
байна, би татгалзаж байна г.м/.
	Магтаал сайшаалыг бодитойгоор 

хүлээн авна.
	Дохио зангаа, харц, нүүрийн хувирал, 

хөдөлгөөн, алхаа, гишгээ, дуу хоолой, 
байр байдал нь итгэлтэй шинжтэй.

	Аливаа зүйлд итгэлгүй, бусдын 
санаа бодолд нийцүүлэн аялдан 
дагалдуулах хандлагатай.
	Шүүмжлэлээс болон үгүй гэж 

хэлэхээс эмээдэг учир яриагаа 
санаачлан дуусгах чадвар муутай, 
харилцан ярилцагчаасаа шалтгаалдаг.
	“Би” гэсэн төлөөний үгийг зоригтой 

хэрэглэж чаддаггүй. Бид гэж 
бөөрөнхийлөн ярих дуртай.
	Үзэл бодлоо хамгаалж чаддаггүй, 

итгэлгүй байдалдаа өөрийгөө 
буруутган гэмшдэг.
	Дохио зангаа, харц, нүүрийн хувирал, 

хөдөлгөөн, алхаа гишгээ, байр 
байдал нь итгэлгүй.

Хоёр:  Өөртөө итгэлтэй ба итгэлгүй, мөн түрэмгий хариултуудын ялгааг 
танихад бүлгийн гишүүдэд туслах

Дасгалыг бүлгээр явуулна. Бүлгээрээ хэлэлцэж ямар нэгэн нөхцөлийг 
сонгож авна. Жишээ нь найз чинь чиний бусдад ярихыг хүсэхгүй байгаа 
зүйлийг нийтэд ярьж эхэллээ гэж төсөөлье. Чи түүнийг зогсоохын тулд 
яах вэ? Энэ тохиолдолд түрэмгий байдлаар: “Чи амаа хамхиач миний тухай 
цааш нь чалчаад үзээрэй”, итгэлтэй байдлаар: “Би энэ талаар зөвхөн чамд 
л итгэж ярьсан  шүү дээ. Цааш нь ярихгүй байхыг чамаас хүсье”, итгэлгүй 
байдлаар “Энэ тухай энд ярих уу? Чи юу гэж бодож байна?” гэх зэргээр 
ярихыг бүлгийн гишүүдэд зөвлөнө. Хүн бүрийг татан оролцуулахын тулд 
өөр өөр нөхцөл байдлыг санал болгох буюу төсөөлөн бодохыг тэднээс 
хүснэ. Ярьж байгаа зүйлдээ дуу хоолой, дохио зангаа, нүүрийн хувирал 
хөдөлгөөнөө тохируулах нь чухал.

Дасгалын явцад сонгон авч болох сэдвүүд:
  “25-аас доош насны охидыг өндөр цалинтай ажилд авна” гэсэн 

зарын дагуу хоёулаа очъё гэж найз чинь хэлбэл түүнд чи юу гэж 
хэлэх вэ? 

    Чамайг завгүй үед найз чинь яриагаа дуусгахгүй байна. Тэгвэл чи 
яах вэ?

   Чамд нэг охин/хүү аятайхан харагдаад  байна. Тэр ч бас чам руу 
хараад байх шиг. Чи дөхөж очоод юу гэж хэлэх вэ?

  Чи архи уудаггүй. Саяхан танилцсан найз чинь төрсөн өдөртөө 
уриад, архи хундагалан “Чи миний сайн найз мөн юм бол үүнийг 
тогтоочих, хоосон хундага авна шүү” гэвэл чи юу гэж хэлэх вэ?

    Чамаас мөнгө зээлсэн найз чинь буцааж өгөхөө “мартчихсан” мэт 
удаад байвал чи яах вэ?

  Чи гадуур тэнэхээ болиод удаж байтал гадуур тэнэдэг боловч 
 чамд маш их тус болсон найз чинь тааралдаад  “Надад хань болоод 

ганц хоёр хоног гадуур хамт яваач,  эргээд л гэртээ харина биз” гэв.  
Чи яах вэ?

  Төсөөлөн бодсон нөхцөлийнхөө талаар дээрх гурван янзаар 
 хариулах боломжийг хүн бүрд олгоно. Үүний тулд оролцогчид хос 

хосоороо ярилцана. Ийнхүү бүх хүний хариултыг сонссоныхоо 
дараа ямар сэтгэгдэл төрснийг нь хүн нэг бүрээр яриулах буюу 
бие биеэсээ асуух боломж олгоно. Зөв, буруу хариулт гэж байхгүй, 
зөвхөн л итгэлтэй, итгэлгүй, түрэмгий зангийн ялгааг оролцогчдод 
мэдрүүлэхэд чиглэсэн  дасгал гэдгийг бүлгийн сургагч сануулах нь 
зүйтэй.

ӨӨРТӨӨ ИТГЭЛТЭЙ БАЙХАД ТУС БОЛОХ ЗӨВЛӨМЖ

• Хэрвээ та ямар нэгэн зүйлээс татгалзаж байвал “үгүй” гэдгээ 
товч тайлбарлагтун.

• Аль болохоор түргэн, түгдэрч гацалгүй хариул.
• Өөртэйгөө илэн далангүй, шударга ярих нөхцөлийг бүрдүүл.
• Таны хүсэхгүй байгаа зүйлийг цаад хүн чинь танаар хийлгэх 

гээд байгаагийн шалтгааныг түүнээс асуу.
• Ярилцаж  байгаа хүн рүүгээ  хар, түүний харц, дохио зангаа байр 

байдлыг ажигла, өөртөө итгэлгүй, эргэлзсэн байдлын шинж 
илэрч байна уу?

• Хэрэв таны уур хүрвэл энэ тухайн асуудал, тухайн үеийн 
нөхцөлтэй холбоотой гэдгийг хэлж, цаад хүнээ басамжилсан, 
доромжилсон үг бүү хэл.

• Та өөрийн үзэл бодол шийдвэрээ “Би” гэсэн төлөөний үгийг 
хэрэглэн тодорхой ярь.

Дүгнэлт ярилцлага:
     Өөрийн үнэлэмжийн талаар ямар ойлголт авсан бэ?
     Өөрийгөө ямар түвшинд байгааг олж мэдсэн үү? 
     Ямар бодол, мэдрэмж төрж байна вэ?
   Өөрийн үнэлэмж хүний сэтгэцийн эрүүл мэнд, 

амьдралын чанарт хэр чухал вэ? 
    Цаашид өөрийн үнэлэмжээ бүтээх, бэхжүүлэх талаар юу хийх вэ? 

Хичээл 10.  Сэтгэлийн хат тэнхээ, даван туулах, дасан 
зохицох чадвар (120 минут)

Зорилго: Амьдралын явцад тохиолдох бэрхшээл сорилтыг даван 
туулах, дасан зохицох чадвараа хэрхэн хөгжүүлэх талаар өөрийн түүх 
болон бусдын түүхээс суралцана.      

Хэрэглэгдэхүүн: 
    А4 бичгийн цаас, харандаа, самбарын цаас үзэг, салфетка.

Зохион байгуулалт:

Сургагчийн зохион байгуулах үйл ажиллагаа-1
“Миний амьдралын урсгал” 
Оролцогч бүрд А4 бичгийн цаас, баллууртай харандаа тарааж өгөөд, 
төрсөн цагаас эхлээд өнөөдрийг хүртэлх туулсан амьдралынхаа гол гол аз 

жаргалтай болон азгүйтэж, бүтэлгүйтэж байсан, уй гашууд автаж байсан, 
даван туулж байсан түүхээ он цагийг баримжаалж, зургаар илэрхийлнэ. 
Цаасаа хөндлөнгөөр нь тавьж, хөндлөн зураас голлож татна. Зураасны 
дээд талд аз жаргалтай дурсамж, доод талд азгүйтсэн түүхээ дурсаж, 
төсөөлөн тэмдэглэж, зурах даалгавар өгнө.    

Сургагчийн зохион байгуулах үйл ажиллагаа-2 
12-оос доош хүн бол нэг бүлэг болно, 13 түүнээс дээш бол 5-6 хүний 
бүрэлдэхүүнтэй бүлэгт хуваана. Тойргоор суугаад хүн бүр өөрийн түүхээ 
ярина. Энэ үед хэн ч саад болж болохгүй. Анхааралтай хүндэтгэлтэй 
сонсоно. 

Ярилцах асуулт: 
  Хүн бүр өөрийнхөө түүхийг эргэн санахад ямар мэдрэмж, бодол 

төрж байна вэ? 
   Амьдралын тань туршид азтай ба азгүй тохиолдол, өгөгдлийн аль 

нь илүү байна вэ?
     Азгүй, аз жаргалгүй байсан үеэ хэрхэн даван туулсан байна вэ? Юу 

нөлөөлсөн бэ? 
      Бусдын түүхийг сонсоход ямар бодол, мэдрэмж төрж байна вэ?  
      Бусдаасаа ямар сургамж авч, сурч байна вэ?
   Амьдралын түүхээ эргэн харахад амьдралын чанарт тань 

жендэрийн үзэл хандлага хэр зэрэг нөлөөлсөн байна вэ?  
  Өнгөрсөн цагаас авсан азгүйтэл, сэтгэлийн шарх өнөөдрийн 

амьдралд хэр зэрэг нөлөөлж байна вэ?

Дүгнэлт ярилцлага:  
    Амьдралын урсгал эргэж ирэхгүй урсан оддог ч  маш 

        үнэ цэнтэй байдаг 
  Харин өнгөрсөн цагаас авсан шархаа одоо цагтаа 

хадгалах нь хэр үр ашигтай вэ? Зөвхөн сургамж  болгоод 
одоо энд оршин байх нь чухал, учир нь урсгал ус ариун байдагтай 
адил цаг хугацаа хүнийг ариусгадаг.

     Жендэрийн тухай ойлголт, жендэрт суурилсан хүчирхийлэл, эмэг-
тэй, эрэгтэй хүний амьдралын чанарт хэрхэн нөлөөлдөг талаарх 
ойлголтыг өөрийн түүх, үнэт зүйлс дээр тулгуурлан, гүн гүнзгий, 
зүрх сэтгэлдээ шингээн ойлголт авсан гэж үзэж байна. 

    Оролцогчдын санаа бодлыг сонсож өндөрлөнө. 

МОДУЛЬ 5.  ЖСХ-ЭЭС УРЬДЧИЛАН СЭРГИЙЛЭХ ҮЙЛ АЖИЛЛАГААНД 
ХӨВГҮҮД, ЭРЭГТЭЙЧҮҮДИЙГ ТАТАН ОРОЛЦУУЛАХ НЬ  
Хичээлийн бүтэц

Хичээл Сэдэв

Хичээл 1. Юу ч хийхгүй хөндлөнгөөс зүгээр битгий хар, ямар нэг арга 
хэмжээ ав (90 минут)

Хичээл 2.  Хүчирхийлэлгүй амьдралын төлөө хөвгүүд, эрэгтэйчүүд юу 
хийж чадах вэ? (90 минут)

   Зорилго
Эрэгтэйчүүдийн зүгээс үйлдэх хүчирхийллийг таслан зогсоо-
ход эрэгтэйчүүдийн үүрэг оролцоог тодорхойлох, үүнд орол-
цоход тэдэнд хэрэгтэй тусламж дэмжлэгийг тодорхойлох

   Хугацаа 180 минут (3 цаг)

  Бэлтгэх        
шаардлагатай        
зүйлс

Хичээл 1. Цаасан самбар, маркер, оролцогчдод хангалттай 
хэмжээгээр хувилсан дүрийн зохиомж тараах материал
Хичээл 2. Самбарын цаас. Тохиолдлын жишээг  оролцогч бүрд 
хангалттай хувиар хувилж олшруулсан байх. 

Хичээл 1.  Юу ч хийлгүй хөндлөнгөөс зүгээр битгий хар. 
Ямар нэг арга хэмжээ ав (90 минут).

Зорилго: Эрэгтэйчүүдийн зүгээс үйлдэх хүчирхийллийг таслан 
зогсооход эрэгтэйчүүдийн үүрэг оролцоог тодорхойлох, үүнд 
оролцоход тэдэнд хэрэгтэй тусламж дэмжлэгийг тодорхойлох

Хэрэглэгдэхүүн: 
  Цаасан самбар, маркер, оролцогчдод хангалттай хэмжээгээр 

хувилсан дүрийн зохиомж, тараах материал 

Оролцогчдын юу хэлж, ямар хандлага гаргаж 
байгааг сайн анхаарах. Учир нь энэхүү бүлгийн 
ажил нь зарим хүмүүст өмнө нь хүчирхийлэлд 
өртөж байсан, эсвэл хүчирхийллийг зогсоохын 

тулд хангалттай алхам хийгээгүй зэрэг өөрсдийнх нь 
амьдралд тохиолдсон үйл явдлуудыг эргэн сануулж болно. 
Иймээс оролцогчдод энэ даалгаврыг гүйцэтгэхгүй байж 

болно гэдгийг сануулаарай. Мөн даалгаврын дараа хэн нэгэнд тусламж 
хэрэгтэй бол түүнд тусламж үзүүлэхэд бэлэн гэдгээ илэрхийлээрэй. 
Даалгаврын зорилго нь хэн нэгнийг өнгөрсөн хугацаанд хүчирхийллийг 
таслан зогсоож чадаагүйд нь гэмшүүлэх биш, харин ч ирээдүйрүүгээ харж, 
эргэн тойрон дахь хүчирхийллийг таслан зогсоохын тулд юуг илүү хийх 
боломжтой вэ гэдгийг маш сайн, тодорхой тайлбарлаж өгөх юм.

Зохион байгуулалт:

Сургагчийн зохион байгуулах үйл ажиллагаа-1
Бүлгийн ажлын үйл явц:

1.  Хүчирхийллийн эсрэг үгээ хэлж, арга хэмжээ авдаг хүн гэж хэн бэ 
гэдгийг танилцуулж ойлгуулах. Ингэхдээ Модуль 3-ын Хичээл 1-ийн 
4 кейсийг ашиглаж болно. Оролцогчдоос хүчирхийллийн эсрэг 
үгээ хэлж ямар нэг арга хэмжээ авч байсан жишээ мэдэх эсэхийг 
нь асуугаад үргэлжлүүлэн тэд ямар арга хэмжээ авсан талаар нэмж 
асуух.

2.  Оролцогчдоос эрэгтэйчүүдийн зүгээс үйлдэж буй хүчирхийллийн 
эсрэг эрэгтэйчүүдийн авах арга хэмжээ, үүрэг оролцоо яагаад 
чухал вэ гэдгийг асуух.

3.  Эрэгтэйчүүд ойр тойрондоо хүчирхийллийг зогсооход ямар 
байдлаар хувь нэмрээ оруулж болохыг оролцогчидтой хамтран 
жишээгээр гаргах.

4.  Эрэгтэйчүүд хүчирхийллийн эсрэг үйл ажиллагаанд идэвхтэй 
оролцохтой холбоотой үүсэж болзошгүй нэг асуудал нь эрэгтэйчүүд 
эмэгтэйчүүдийг хамгаалах ёстой гэсэн хүйсийн ялгаварлан 
гадуурхсан ташаа ойлголт төрүүлж болзошгүй гэдгийг анхаарах. 

5.  Эрэгтэйчүүдийн үйлдэж буй хүчирхийллийг болиулах гэж 
оролдохгүй байх ямар шалтгаанууд байж болохыг оролцогчидтой 
хамт гаргах.

6.  Оролцогчдыг багуудад хуваагаад дүр бүтээх даалгаврыг 
хуваарилан өгөх. Уг даалгавар бүгд хүчирхийллийн эсрэг арга 
хэмжээ авахаас зайлсхийсэн нэг дүр, арга хэмжээ авахыг ятгасан 
бас нэг дүрийн хоорондын харилцан яриаг багтаасан байна.

7.  Дүр бүтээж толилуулаад доорх асуултыг ашиглан дүгнэх.
    Дүр бүтээх харилцан ярианы явцад эрэгтэйчүүдийг 

хүчирхийллийн эсрэг идэвхтэй тэмцэхийг нь дэмжихэд юу нь 
амжилттай, юу нь амжилтгүй болсон бэ?

     Ийм тэмцэлд яаж илүү олон хүнийг хамруулж болох вэ?
  Эрэгтэйчүүд хүчирхийллийг идэвхийлэн эсэргүүцэхэд нь юу 

саад болдог вэ?
     Эрэгтэйчүүд хүчирхийллийг идэвхийлэн эсэргүүцэхэд ямар 

байдлаар оролцож, дэмжиж болох вэ?
8. Оролцогчдыг өмнө ажилласан багаараа, оногдсон жишээг 



159

Сургагчид зориулсан 
    сургалтын хөтөлбөр 2021

дэлгэрүүлэн ярилцах 15 минутын хугацаа өгөх.
9.  Баг тус бүрийг ярилцсан гол санаануудаа, асуулт тус бүрийн 

хариулттай хамт бусаддаа танилцуулахыг даалгах.
10.  Энэ даалгавраа дүгнээд, эрэгтэйчүүд хүчирхийлэлтэй идэвхийлэн 

тэмцэх нь яагаад чухал гэдгийг дүгнэж ярилцахаас гадна 
эрэгтэйчүүд яаж тэмцэж болох арга замууд, тэднийг ийнхүү 
тэмцэхэд нь ямар дэмжлэг үзүүлж болох зэргийг ярилцах.

Дүгнэлт ярилцлага:
  Олон тохиолдолд хүмүүс хүчирхийллийг, тэр дундаа 

эмэгтэйчүүдийн эсрэг эрэгтэйчүүдийн хүчирхийллийг үл 
хайхрах, үгүйсгэх нь түгээмэл байгаа учраас хүчирхийлэл байнга 
үйлдэгдэж байна. 

   Хүчирхийлэлтэй идэвхийлэн тэмцэгч гэдэг нь хүчирхийллийг, 
хүчирхийлэл дахин давтан үйлдэгдэж байгааг зүгээр хараад суух 
биш, ямар нэг арга хэмжээ авч, хүчирхийллийг эсэргүүцэж байгаа 
хүнийг хэлнэ. 

     Нийгэм дэх хүчирхийллийг бууруулахад олон эрэгтэйчүүд дуу 
хоолойгоо нэгтгэж, идэвхтэй тэмцэгч болох шаардлагатай.

     Ихэнх тохиолдолд хүчирхийллийг эрэгтэйчүүд үйлдэж байгаа 
бөгөөд тэд эмэгтэйчүүдийг гэхээсээ илүүтэй бусад эрэгтэйчүүдийг 
сонсож, тэдний нөлөөгөөр хүчирхийлэл үйлдэхээ болих магадлал 
тун өндөр юм. Чухам энэ хоёр шалтгааны улмаас эрэгтэйчүүд 
хүчирхийллийг эсэргүүцэгч болж, бусад эрэгтэйчүүдээ хүчирхийлэл 
үйлдэхийг болиулах учиртай юм. 

  Түүнчлэн шийдвэр гаргах, удирдах түвшний хувийн хэвшлийн 
болоод төрийн байгууллагууд, засгийн газрын харьяалал бүхий 
эрэгтэйчүүдийг хүчирхийлэлтэй идэвхийлэн тэмцэгч гэж 
өөрсдийгөө үздэг болгох нь хүчирхийллийг таслан зогсооход асар 
чухал үүрэгтэй юм. 

     Хүчирхийлэл үйлдэж буй бусад эрэгтэйчүүдийг болиулахаар 
идэвхийлэн тэмцэнэ гэдэг амаргүй зүйл. 

     Тэгэхээр хамтдаа хэрхэн тэмцэх арга замыг нарийвчлан тодорхойлж, 
үргэлжлүүлэн улам идэвхтэй тэмцэх шаардлагатай юм.

  Эрэгтэйчүүд нь эмэгтэйчүүдийг хамгаалагч гэж үздэг хүйсийн 
ялгаварлан гадуурхсан үзэл байдаг. 

  Эрэгтэйчүүд хүчирхийллийн эсрэг үйл ажиллагаанд идэвхтэй 

оролцохтой холбоотой үүсэж болзошгүй нэг асуудал нь эрэгтэйчүүд 
эмэгтэйчүүдийг хамгаалах ёстой гэсэн хүйсийн ялгаварлан 
гадуурхсан ташаа ойлголтыг зарим эрэгтэйчүүдэд төрүүлж 
болзошгүй. 

  Энэ тохиолдолд эрэгтэйчүүдийн гүйцэтгэж байгаа үүрэг нь 
эмэгтэйчүүдийг сул дорой, өөрийгөө хамгаалах чадваргүй мэт 
харагдуулж болзошгүй.

     Хүчирхийлэлтэй идэвхийлэн тэмцэх гол зарчим нь хүчирхийллийн 
бай болсон эмэгтэйчүүдийн чадавхыг сулруулах бус харин 
нэмэгдүүлэхэд чиглэх ёстой.

     Хөвгүүд эрэгтэйчүүдэд хүч хэрэглэсэн, хүчирхийлсэн аливаа 
хандлага, үйлдлээс урьдчилан сэргийлэх, таслан зогсоох, болиулах 
олон арга зам бий. Дийлэнх тохиолдолд биеэр тулах шаардлага 
огт гардаггүй авч хэрэгжүүлж буй арга хэмжээ нь хүмүүст тэр бүр 
мэдэгдээд байдаггүй тул тэмцэгч эрэгтэйчүүдэд хүч хэрэглэхгүй, 
сүрдүүлэхгүйгээр арга хэмжээ авах олон аргыг зааж өгөх хэрэгтэй. 
Гол зарчим нь үүсэж болзошгүй олон янзын бодит нөхцөл байдлыг 
үлгэрлэн ярилцах байдлаар урьдчилан бэлдэхэд оршино. 

Хүч хэрэглэхгүйгээр арга хэмжээ авч болох жишээнээс дурдвал: 
    Эхнэр эсвэл найз бүсгүйгээ үг хэлээр доромжилдог, эсвэл зоддог 

найзтайгаа ганцаараа байгаа, тайван үед нь ярилцах (Олон нийтийн 
газар эсвэл яг хүчирхийлэл үйлдсэнийх нь дараа биш).

    Хүчирхийлэл үйлдсэн найзыг тань хүрээлж буй бусад ойр дотны 
найзуудтай нь авч болох боломжит арга хэмжээг нарийвчлан төлөвлөх.

  Өөрийн тань найз, хамтран зүтгэгчдээс хэн нэг нь хүчирхийлэл 
үйлдэж байгаатай таарсан бол хохирогчийн найз нөхөдтэй хамтран 
авч болох арга хэмжээг төлөвлөх. 

     Та сурагч, эсвэл оюутан бол итгэл даах багш, профессор, нийгмийн 
ажилтан, эрүүл мэндийн ажилтанд хандах. Юу харсан, яасан гэдгээ 
тодорхой хэлээд цаашид яавал зохилтой вэ гэдэг дээр зөвлөгөө авах. 

  Түүнчлэн хүчирхийлэл үйлддэг найзыгаа шаардлагатай нарийн 
мэргэжлийн үйлчилгээнд хамруулахад туслах. Жишээ нь, сэтгэл 
зүйн зөвлөгөө г.м.

Хүчирхийллийн хажуугаар чимээгүй өнгөрдөг шалтгаанууд: 
     Хүний хувийн асуудал - надад ямар хамаа байх вэ?
     Би найз нь болохоор миний үгийг нухацтай хүлээж авч, хүчирхийлэл 

үйлдэхээ болих нь юу л бол.

     Энд орооцолдоод эцэст нь би өөрөө гэмтэж бэртэж болзошгүй.
     Энэ миний ажил биш, цагдаа сэргийлэхийн хийх ажил биз дээ.

Дүрд хувирах даалгавар - 1
Замаар явж байтал хэдэн барилгачин залуу нэгэн эмэгтэйг үг хэлээр 
доромжилж байлаа гэж бодъё.

Багаараа ярилцах асуудлууд:
     Энэ нөхцөлд та юу хийж чадах вэ?
     Танд юу тохиолдож болох вэ? Тэр эмэгтэйд? Тэр эрэгтэйд?
     Энэ байдлаас урьдчилан сэргийлэх ямар боломж байгаа бол?

Дүрд хувирах даалгавар - 2
Танай хажууд гэрлэсэн хосууд амьдардаг бөгөөд та байнга тэдний хоорондоо 
хэрэлдэж, муудалцахыг сонсдог. Нэг шөнө чи эмэгтэйгийнх нь өвдөөд 
орилж байгаа болон эрэгтэйгийнх нь хашхичих чимээнээр сэрсэн. 

Багаараа ярилцах асуудлууд:
     Энэ нөхцөлд та юу хийж чадах вэ?
     Танд юу тохиолдож болох вэ? Тэр эмэгтэйд? Тэр эрэгтэйд?
     Энэ байдлаас урьдчилан сэргийлэх ямар боломж байгаа бол?

Дүрд хувирах даалгавар - 3
Чи хэсэг нөхдийн хамт үдэшлэг дээр байна. Нэг эрэгтэй найз чинь байнга 
л хэрхэн эмэйгтэйчүүдийн учрыг нь олдог талаар ярьж байна. Харин 
бусад нь түүнийг эмэгтэй хүнийг огт хүндэлдэггүй гэж ярихыг чи сонсоно. 
Гэтэл эмэгтэй найзуудын чинь нэг нь нэлээд согтуу, нөгөө залуу түүнийг 
эргүүлдэж, яриа өдөж байгааг та анзаарна. Мөн тэднийг үдэшлэгээс гарч, 
гадаа гарахыг та харна.

     Энэ нөхцөлд та юу хийж чадах вэ?
     Танд юу тохиолдож болох вэ? Тэр эмэгтэйд? Тэр эрэгтэйд?
     Энэ байдлаас урьдчилан сэргийлэх ямар боломж байгаа бол?

Дүрд хувирах даалгавар - 4
Чи найзынхаа гэрт зурагт үзээд сууж байна. Гэтэл нэгэн эмэгтэй тусламж 
хүсэн орилохыг сонсоно. Найзуудтайгаа гүйгээд гартал, гудамжны нөгөө 
талд нэг эрэгтэй бүсгүйг хүчирхийлж байна. Чи тэр эрэгтэйг зэвсэгтэй 
эсэхийг мэдэхгүй. 

     Энэ нөхцөлд та юу хийж чадах вэ?
     Танд юу тохиолдож болох вэ? Тэр эмэгтэйд? Тэр эрэгтэйд?
     Энэ байдлаас урьдчилан сэргийлэх ямар боломж байгаа бол?

Хичээл 2. Хүчирхийлэлгүй амьдралын төлөө эрэгтэйчүүд, хөвгүүд
 юу хийж чадах вэ? (90 минут)

Зорилго: Энэ үйл ажиллагаа нь оролцогчид өөрийн амьдран байгаа 
орчинд хүчирхийллийг таслан зогсооход юу хийж чадахыг харуулахыг 
зорьсон. 

Хэрэглэгдэхүүн: Самбарын цаас. Модуль 3-ын Хичээл 1-ийн 4 кейс 
жишээг оролцогч бүрт хангалттай хувиар хувилж олшруулсан байх. 
Эсвэл оролцогчдыг бүлэгт хуваагаад бодит кейс гаргах даалгавар өгч 
болно.  

Зохион байгуулалт:

Сургагчийн зохион байгуулах үйл ажиллагаа-1
Үйл ажиллагааны дараалал:

1.  Оролцогчдод энэ үйл ажиллагааны зорилго нь тэднийг хамт олны 
анхаарлыг хүчирхийллийн асуудалд хандуулах, хамтран ажиллах, 
хүчирхийллийг таслан зогсоох болон бууруулах чиглэлээр 
бүлгээрээ хамтран юу хийж чадах талаараа ярилцах боломжийг 
олгоход чиглэгдэнэ гэдгийг тайлбарлана.

2.  Оролцогчдод Монгол улсын өнцөг булан бүрд эрэгтэйчүүд хүчир-
хийллийн асуудалд олон нийтийн анхаарлыг хандуулахын тулд 
юу хийж болох талаар, хүчирхийллийг бууруулах, цаашилбал, 
шийдвэрлэх арга замыг эрэлхийлэхэд чиглэсэн төслийн 
санал боловсруулах зэргээр санаачилга гаргаж байгаа талаар 
танилцуулан тайлбарлана.

3.  Оролцогчдод эрэгтэйчүүдийн зүгээс хамт олныхоо дунд 
хэрэгжүүлсэн төслийн зарим нэг жишээнүүдийн талаар ярилцаж 
болохыг тайлбарлана.

4.  Оролцогчдыг оногдсон жишээнийхээ талаар ярилцахад нь зориу-
лан жижиг бүлгүүдэд хуваагаад жишээгээ унших даалгавар өгнө. 
Оролцогчдын бичиг үсгийн түвшнээс шалтгаалан шаардлагатай 
бол сургагч чангаар уншиж өгч болно. 

5.  Тохиолдлын жишээн дээр тулгуурлан богино хэмжээний 
ярилцлагыг дараах асуултуудыг ашиглан явуулна.

     Энэхүү жишээний талаар юу гэж бодож байна вэ?
     Хүчирхийллийн асуудлаар эрэгтэйчүүд юу хийж чадна гэж 

бодож байна вэ?
     Хэрвээ эрэгтэйчүүд ямар нэгэн зүйл хийе гэвэл өөр хэнийг  

энэ үйл ажиллагаанд оролцуулах боломжтой вэ?
6.  Оролцогчдыг 5-6 хүний бүрэлдэхүүнтэй бүлэг болгон хуваагаад 

хүчирхийллийн асуудлаар бусад эрэгтэйчүүдтэй хамтраад өөрийн 
оршин суугаа хамт олны дунд чухам юу хийж болох талаар ярилцах 
даалгавар өгнө. Тэднийг цаасан самбар дээр гарсан санаанууд 
бичихийг хүснэ. Түүнчлэн эдгээр санаанууд нь бүрэн төгс байх 
албагүй, эхний ээлжинд санаанд орсон зүйлсийг л  жагсаан бичнэ  
гэдгийг хэлнэ. 

7.  Оролцогчдыг нийт бүлэгтээ өөрсдийн санаануудыг бүлэг бүлгээрээ 
танилцуулахыг хүснэ.

8.  Оролцогчдыг дараах категорийн дагуу үндсэн санаануудаа гаргахыг 
хүснэ. (1) улс төр, бодлогын / ухуулга сурталчилгаа, нөлөөллийн 
үйл ажиллагаа; (2) хамт олны мэдлэг, сэрэмжийг дээшлүүлэхэд 
чиглэсэн компанит ажил; (3) сургалтын материал, мэдээлэл 
боловсруулах; (4) сургууль, хамт олныхоо дунд хэрэгжүүлэх үйл 
ажиллагааны төлөвлөгөө гм.

9.  Дараагийн үе шат нь эдгээр үйл ажиллагаануудаас эн тэргүүнд 
хэрэгжүүлэх үйл ажиллагааг тодорхойлох. Эдгээрийн алийг одоогоор 
хэрэгжүүлэх боломжтой вэ? Эдгээрээс хамгийн сонирхолтой үйл 
ажиллагаа нь юу вэ? Оролцогчдыг гарсан санаануудаас эн 
тэргүүнд хэрэгжүүлэх боломжтой үйл ажиллагаанд илүү анхаарал 
хандуулахыг сануулаад, эцсийн шийдвэрийг тэдэнд үлдээнэ.

Дүгнэлт ярилцлага: 

    Энэ үйл ажиллагаа нь эрэгтэйчүүдтэй хамтран хамт 
олны дунд хүчирийлэлгүй амар амгалан байдлыг дэмжих 
төсөл төлөвлөгөө боловсруулахад чиглэгдэнэ.

     Хүчирхийллээс урьдчилан сэргийлэх хамгийн үр 
дүнтэй, амжилттай арга бол эрэгтэйчүүдийг өөрсдөө санал 
санаачилга гарган төсөл хэрэгжүүлэхэд дэмжлэг үзүүлэх явдал 
юм. 

     Эхлээд чөлөөтэй ухаан уралдуулж, ямар нэгэн шүүмж, хориг тавих 

хэрэггүй.
     Оролцогчид ийм хэлбэрийн үйл ажиллагаа явуулахад хэр зэрэг 

бэлэн байгаа эсэхээс шалтгаалан сургагч нар шийдвэр гаргана. 
     Энэ үйл ажиллагаа нь энэ гарын авлагын хамгийн уян хатан үйл 

ажиллагаа нь юм. 
     Эрэгтэйчүүд болон сургагч нар үйл ажиллагаагаа ямар аргаар 

хамтран явуулахаа шийднэ. Магадгүй өөр бусад хүмүүстэй ч 
хамтран ажиллах шаардлага гарч болох юм. 

     Бидний туршлагаар хөвгүүд, эрэгтэйчүүдийг шийдвэр гаргах 
үйл ажиллагаанд ямар нэгэн байдлаар бага ч болов оролцуулах 
шаардлагатай боловч бид бас энэ асуудалд сэтгэлийн хөөрлөөр 
биш, нөөц боломждоо бодитой, биелэгдэхүйц санал дэвшүүлж, 
төлөвлөж ажиллах хэрэгтэй. 

